
 

Se Bɔɛna 

“À gɛ bui pii kɛ ma iwaɔ ũ” 

Ma a na yenzide Pɔna saabukɛ̀ 

ń ma zĩkɛn dee dasiɔ 

ń Boo pɔ aalɛ zĩkɛ Luaɛ e tiaɔ 

kɛ́ Yesu Kilisi tɔ e bɔ Booɔ guu. 

 

 

 

 

 

  



 

Lakɛ̃na Yã 

 

Se Bɔɛna tɔn Ross Jones za aà bɛ. À fɛ̀lɛ Ositalalii busuu, 
wɛ̃lɛ pɔ wì mɛ Mafla guu. Aà maeá laaɛ. Aà da kɛ̀sai gɔɔ pɔ a dɛ 
ɛwaasona u. À faamasi kyokɛ̀, ɔ̃ à Yesu zɛ́ sɛ̀ a wɛ̀̃ bao ń plaode 
guu. À Bibeli kyokpɛkɛ̀ wɛ̀̃ pla, ɔ̃ à gɔ̀̃ misiɔ̃nɛɛ ũ Afliki. Aà 
misiɔ̃nɛɛkɛ guu, a dɛ lan dãɔwao, à zɛ̀o àɔ ku sɛ̃kpɛu Boo busuu. 
Gɔɔ pɔ àlɛ booyã dada ń boo fɛlɛkaayão, i ̀ pɔbleńnɔ, i ̀ toekańnɔ. 
Lua òɛ̀ za aà bɛ á ye aà Bibeli kɛ̃ ń booyão Daomɛɛ, ɔ̃ à zĩkɛ̀ 
misiɔ̃nɛɛ gãli pɔ wì mɛ SIM guu e wɛ̀̃ blakwi. Kɛ à wɛ̃ kà blasɔo, à 
gɛ̀ inivɛɛsitee, ɔ̃ à dɔkotola è lɛngisitiki guu. Aà na Pɔna nɛgɔ̃ɛɔ ì 
gbɛ́̃ɔn siiɔ̃, ɔ̃ aa tɔ̃unaɔ bɔ̀ gbɛ́̃ɔn kuɛpla. Kɛ́ à Boo Bibeli kɛ̀ à làa, à 
gɛ̀ Giisi busuu, ɔ̃ à Bibelipi lìlɛ Boobau pɔ ũ, ń Bisão ń Busao ń 
Kɛ̃ao ń Sãngao. À disiɔnɛɛɔ kɛ̀nɛ́ lɔ, baade ń a galamɛɛo. Aà zĩkũ 
guu a taala mɛn aaɔ̃ kɛ̀̃ ń Giisio ń Falansio. Lápiɔ tɔn kɛ:  

1. Kpala pɔ bɔ̀ Lua kĩi 

2. Dũniaɛ bee laaa ń Mɛsii kibleao 

3. Se Bɔɛna ń Boo Yesudeɔ 

 

 

 

  



 

Misiɔ̃nɛɛɔ zĩ yã 
 

Za wɛ̀̃ basoplakwi taa, misiɔ̃nɛɛɔ gbãa dɛ̀dɛ, ɔ̃ aa laaidɔ̀ 
buiɔ ń bùsu pɔ aai Yesu yã ma yãaoɔwa. À dàalɛ ń gãli pɔ wì 
mɛ ‘China Inland Mission’ ń Hudisɔ̃ Tailɔɔ za wɛ̀̃ 1865. 
Misiɔ̃nɛɛ gãli bee taa pãleɔ tɛi, aa kà lɛɛ bla taawa. Mission 
de l’Interieur du Sudan (SIM) dàalɛ wɛ̀̃ 1893 Giisi. Misiɔ̃piɔ 
ńzĩa vĩ, aa dɛ Yesu gãliɔ pɔ ũo, ãma an misiɔ̃nɛɛɔ ì bɔ Yesu 
gãli pii guuɛ. Aa ɔ̃a vĩo, Lua ɔ̃ an wɛ dɔi. Aai ̀ gbɛ́̃ɔ wɛɛlɛ aa 
dɔńlɛ ń ɔ̃ao, aaiɔ wabikɛnɛ́. Ampiɔ mɛ́ tò Yesu bao lìgua 
busu n busuo dũnia guu pii. Zĩ pɔ aa kɛ̀ wɛ̀̃ basoplakwipi 
guuá dabuyãɛ. Aa si ̀Bibeliá Lua yãɛ, yã pɔ ku a guu bɔ̀ Lua 
kĩi piiɛ. Aa sì Yesu Kilisiá Lua Nɛɛ, Luan aà ũ ń gbɛ̃nazĩn 
mɛo. Aa sì lɔ Lua Nisiña ì gbãakpa gbɛ̃ pɔ aa ńzĩa busɛkɛ 
dɔ̃ɔwa. Aa si ̀Yesu gà liwa gbɛ̃pii duunaɔ yãi, à gà ń gbɛu, à ń 
duunaɔ sɛ̀ kɛ́ aa e bɔ maa zia. Aa si ̀ Yesu a ɛa mɔ, gbɛ̃pii i 
wɛsiaàlɛ, i kible tɔɔlɛ e wɛ̀̃ ɔaasɔo. Ɔ̃mɛ Mɛsii ũ, kia pɔ Lua 
lɛgbɛ̀̃ aà mɔ yãkpalɛkɛi ń gɛɔ ń gbɛ̃ bɛ̃ɛɔ. Aa sì à kù̃ wà gbɛ́̃ɔ i 
dafu ń Lua Nisĩnao, Lua i to yã bɔńnɔ na Kilisi naai pɔ aalɛ 
kɛ yãi. Beewa aaì gɔ̃ Lua nɛɔ ũ, aaiɔ dɔ̃ kɛ́ Lua kuńnɔ, aai gɔ̃ 
luyãmanaɔ ũ sɔ̃kpalɛaàzi guu.  

An gia ń wɛ̃nii ge ń aafiai kɛ́ aa e baonakpa gbɛ̃ pɔ aa 
sà̃sãɔnɛá yã nɛna no. Misiɔ̃nɛɛ dasi pɔ aa ku gbãɔ lɛ gabobo 
busu pɔ kai vĩɔ guu. Aa dɔ̃ kɛ́ gbɛ̃ pɔ sà̃sãɔ mipɛ zia tɛ́wa, we 
aaɔ ku gɔɔpii ń wãwão, ɔ̃ yãpi ì dɔaanɛ́ wà Yesu baona kpa. 
Yã pɔ aa sip̀iɔ ń ńzĩapi kuaɔ ì kɛ gbɛ̃eɔnɛ dodoa, ãma an kĩi 
beeá Bibeli yãdaanɛɛ wasawasa. Misiɔ̃nɛɛ kaauɔ i kyo gbɛ̃nɛ 
kɛo, sema Bibeli kyokpɛ. Moody Bibeli kyokpɛ mɛ́ tɔbɔ̀ 
Amɛliki misiɔ̃nɛɛɔ yãdadakĩi ũ. Se Boena wɛ̀̃ pla kɛ̀ Mɛlibɔũ 
Bibeli kyokpɛu Ositalalii gɔɔ pɔ àlɛ a misiɔ̃nɛɛkɛzĩ sɔukɛ wɛ̀̃ 
1966-1967. Yã pɔ a dàdaɔn kɛ: Luabaakuannɔ Kaau, 
Luabaakuannɔ Gbɛzã, teolozi, Yesu gãli yãziɔ, ń yãkɛa a 
zɛwao. À gɛlɛki yã ń ɛbɛlu yão dàda lɔ. Za kaau bui beeɔ yã ɔ̃ 
wà Bibeli kɛ̀̃ò.  

Yesu baonakpaa mɛ́ misiɔ̃nɛɛɔ zĩ beleda ũ. Gbɛzã yãpi ɔtà 
ń ladioo ń ɛ̃ntɛnɛtio ń pɔɔtabuo sabai. Gbɛzãgbɛzã gãli pɔ 



wì sisi Faith Comes By Hearing (Luayãmaa mɛ́ ì mɔ ń aà 
naaikɛao) ń misiɔ̃ gãli pãleɔ, aa bui pɔ Bibeli vĩɔ yã dà 
ɛ̃ntɛnɛtiu pii, a kyokɛa ń a yãmaao pii. Misiɔ̃nɛɛɔ ì wɛkpa 
wà vĩ̀ gbɛ̃nazĩnaɔ taasikɛa ń ń pɔnidɛaoɔlaoo. Gu pɔ aa gɛ̀u 
pii aai ̀ lootoobɛɔ ń kyokpɛɔ dɔ, aaì lɛda zɔ̃ɛɔwa. Misiɔ̃nɛɛ 
gãlipi keeɔ zɔ̃ɔ. Ampii aaì zĩkɛ dũnia gupiiu ń lɛdoũo. 
Ɔkaakɔ̃’ɔu guu aalɛ zĩ zɔ̃ɔ pɔ Yesu dà a iwaɔnɛ kɛ. Yesu mɛ̀ 
aa gɛ bui pii kɛ a iwaɔ ũ, aai ń da’ilɛkɛ, aai yã pɔ á dànɛ́ɔ pii 
danɛ́ aaɔ kũa.  

Se Bɔɛna zĩkɛ̀ baasia busu bɛ’aɛ oi e wɛ̀̃ blakwi. Yãa wà 
mɛ̀ baapuaɔ miaɛ. Tiasa, mɛwãa ɛsɛ ń pikeeɔ ì to misiɔ̃nɛɛɔ 
zɔ̃lɛ baasia busuu aafia. Wɛ̀̃ basɔo pɔ gɛ̀̃ guu, baa kɛ́ Ɛfaa yã 
lɛ li gua za gugbãntoo oi, Afliki baasiaɔ guo gɔ̀̃ Yesudeɔ ũ . 

Bibeli lilɛa ń bui pii yãoá gɔɔ gbɛzã zĩɛ. Zĩpi dàalɛ za 
kaau, ãma wɛ̀̃ ɔaa sopla gbɛa, bui pɔ Bibeli vĩɔ i ka mɛn 
baakwio. Wɛ̀̃ ɔaapla pãleɔ gbɛa bui pɔ Bibeli vĩɔ kà mɛn 
baaɔ̃. Bui ɔaasɔsɔo lɛɛ sopla pɔ gɔ̃ɔ sɔ̃ bɛ? Busu nɛna pɔ wì 
mɛ Papua New Guinea buiɔ kà ɔaa siiɔ̃, Giisi busu pɔ ku wá 
saɛ sɔ̃, ɔaa pla ń basɔoo. Kpelewa wà sɛńnɔi? Misiɔ̃nɛɛɔ mɛ́ 
lɛ Bibeli zĩpi kɛ sa. Misiɔ̃nɛɛ pɔ aa ɔtà dũnia bũu guu mɛ́ 
lalilɛzĩpiɔ dàalɛ. 

Batisi misiɔ̃nɛɛ William Carey mɛ́ gbɛ̃ sɛ̃ia pɔ Bibeli 
lalilɛzĩ kɛ̀ dɛńla ũ. Wɛ̀̃ basɔo pɔ gɛ̃ɔ guu wà Bibeli lìlɛ ń buiɔ 
yão mɛn ɔaapla ń basɔoo. Bibeli lá lilɛzĩpi gɔ̀̃ zĩ ũ azɛi sa, ɔ̃ 
misiɔ̃nɛɛ lalilɛnaɔ è à kù̃ wa Bibeli lilɛ ń bui pii yãoɛ. 
Lɛngisiki i ̀ dɔ Bibeli zĩkɛnaɔlɛ maamaa. Gãli pɔ wì mɛ 
‘Wycliffe Bible Translators’ dàalɛ wɛ̀̃ 1934 guu. Ɔɔdinatɛɛɔ ń 
Bibeli lá lilɛa yãzɛkalɛaɔ mɛ́ tò wa fɔ̃ zĩpi kɛ kpaa dɛ yãala ń 
disiɔnɛɛɔ bɔao lɔ. Buiyã dafu dadaa ń a galamɛɛo ń a 
fonoloziio ń a kɛ̃ao, e aɔ gɛ Bibeli bɔi, a fɔ̃ dɛ wɛ̀̃ baola. Gbã, 
wì dada buiyãmanɔnɛ aa Bibeli lá lilɛ ń ń buiyão. Yesu mɛ̀, 
wa kpala pɔ bɔ̀ Lua kĩi baokpa dũnia guu pii seela ũ bui piiɛ, 
a lɛ́ i gbasa ka.  

 

  



 

 

Yãzɛkalɛa 
 

 

Kpaalɛa 1 Lua Pɔeã Wɛɛlɛa 

 

Nɛfɛ̃nɛngɔɔ Yãɔ (1940-1958) 

Ɛwaasogɔɔ Faasaiyãɔ (1959-1962)     

Ia Dafu (1963)  

Kasaakũa Lua Yã guu (1963-1965)  

Lua Se Ziã Daomɛɛ (1966)  

Lua Kũsũakɛa (1967-1969)   

 

Kpaalɛa 2 Boo Yesu Gãliɔ Daalɛa 

  

Ɔnaa Zĩwa Bɔɛna (1969-71)  

Nɔsɛa (1972)  

Setãu Kɔ̃ni (1973)  

Gɛviɔ̃, Tãaɔ, Sa’oyão ń Ɛsɛvãio  

Bibeli Kyokpɛ ń Bibeli Lá Lilɛzĩo (1974-1977)  

Ginzĩao Yã (1974-1989)  

Kua ń ma Bɛdeɔ Boo Busuu (1972-1977) 

 

 

 

 



 

  

Kpaalɛa 3 Tidɔa Yã’ĩaɔla 

 

Kãmaboa Ositalalii (1978-1980)      

Zĩkɛa Booɔ guu Sɛ̃wãa (1981-1984)  

Ma Mae Kɛasai (1983)  

Luabaakuannɔ Gbɛzã Labɔa (1984)  

Boo Bibeli ń Pɔna Wawãwãgyão (1985-1991) 

Wɛtɛa Boo Daɛ Fɛ̃ɛɛɔzi Giisi (1992)  

Boobau ń Bisão Bibeli Zĩ (1993-2004)  

Dɔkotola kyo (1995-1997)  

Boobau ń Bisão Bibeliɔ Pɔnakɛa (2003-2004)  

 

Kpaalɛa 4 Pɔkɛkɛgɔɔ 

 

Ma Nɛɔ Kɛ̃a (1996-2004)  

India Kyonɛɔ Zĩ (1997-2010)  

Pɔna Gyãkɛa (2002-2009)  

Boo Bibeli Gbɛsisia (2005-2008)  

Kɛ̃aɔ ń Sãngaɔ Sɔ̃ Bɛ? (2010-2017)  

Taalaɔ Kɛ̃a (2018-)  



 

 

Kpaalɛa sɛ̃ia 

 

Lua Pɔeã Wɛɛlɛa 
 

 

  



 

 

Nɛfɛ̃nɛngɔɔ yãɔ 
 

1940-1958 

 

 

 

Se ń a vĩio (1944) 

  



Gɔɔ pɔ wálɛ kamabo isia saɛ yãa, ma da gbɛ̃naɔ do òɛ̀: Lɔsi mɛ 
pipia fa. Ɔ̃ ma da wèwà gɔ̃ɔ à mɛ̀, mɛkaayãɛ. Ma da ò màa, kɛ́ má 
dɛ nɛ swãgbãade pɔ a oa ìɔ weea ũ. Wì ma sisi Dizi, kɛ́ ma bɔ lan 
sinimaa gbɛ̃ pɔ wì mɛ Walt Disney kaatuũ gbɛ́̃ɔwa yãi. Miɔ 
nanayaaa’o mɔɔmɔɔ, mi vu ń wiitɛ̃nao, ɔ̃ vĩa i ̀ma bɛdeɔ kũ, ge gbɛ̃ 
pɔ malɛ i ń bɛɔ. Nana pɔ miɔ o mɔɔmɔɔ, mi e má zɔ̃lɛa kpɛ golau, 
pɔpii baalɛ̀ lɛ gɛ zɛa. 

Wá bɛ ku Mafla, Vikitolia, Ɔsitalalii busuu. Gbɛsĩsĩ zɔ̃ɔɔ ku 
gugbãtoo oi, a lɛsĩɔ ìɔ nɛɛzi vĩ buziɛ. Gɛɔmidɔkĩi sɔ̃, zɔ̃ɛwia pɔ wì 
mɛ Seaspray ku isia saɛ, à kà kiloo blakwi taa wa. Isia gɔ̃sɔ̃ ũfãade 
ku ɔzɛɛi ń ɔplaao e kiloo basiiɔ̃siiɔ̃. Mafla busu zudeɔ vĩ dasi, ɔ̃ vĩ 
iziniɔ ku we mɛn pla, ado ì vĩnisi kɛ, ado sɔ̃ lɛ̀ɛ koko. Nɛblea gupiu 
na, má ye mà bɔ we mà gɛ mɛɛwiauo. 

Ma vĩi gɔ̃ɛ Situ wɛ̃ dɛmala wɛ̀̃ siiɔ̃, mɛ́ ma dɛ ma dãe Libila sɔ̃ 
wɛ̀̃ siiɔ̃. Ma mae tɔ́n Plɛsikɔ, daside wì aà sisi Plɛki. Ma maeá laa 
saasɛnaɛ. À bɔ̀ kyou za aà wɛ̀̃ gɛ̃omɛdosaide guuɛ, ɔ̃ à nà zĩkɛa 
feelikpɛuwa. Gɔɔewa à minakɛ̀, kɛ́ à tɛlɛpà sɔ́̃ɔ bakpaaĩ yã musu. 
Aàpi ń a vĩi Bilio aa sɔ́̃ pɔ wì mɛ Flawiũ sɛ̀ aa dà piipãau, ɔ̃ aa gɛ̀ 
mɛɛwiau, ɔ̃ aa ì we. Kɛ́ gu dɔ̀, sɔ́̃pi pìlimá à baalɛ̀, ɔ̃ aai e wà kũ 
kpaao. Kɛ̀ aa kù̃, aa ɛà dà piipãau, ɔ̃ aa gɛ̀ò sɔ̃bakpaaĩkĩi. Kɛ́ gbɛ́̃ɔ 
yãpi dasɔ̃mà, aalɛ e sɔ́̃pi a fɔ̃ bakpaai ̃ ble lɔo, ɔ̃ tɛlɛpaa guu, tó à 
bakpaaĩ blè, tɛlɛpana a ɔ̃a e lɛɛ bao. Ma mae ń a vĩio aa dɔla bao 
kpà tɛlɛdadewa aa mɛ̀ Flawiũ mɛ́ a ble. Kɛ́ sɔ́̃pi bákpaaĩ blè, Plɛki 
ń Bilio aa dɔla ɔaa pla blè, aa tà bɛ ń pɔnao, aa laakpɛ lù ń ɔ̃a beeo 
ń bɛwɛ̃lɛu.  

Kɛ́ à kɛ̀ sàa, Bili nɔsɛ̀ à gɛ̀ à tà bualoũ. Ma mae fĩabòɛ̀, ɔ̃ 
laakpɛpi gɔ̀̃ aà pɔ ũ. Ma mae i ̀ ɔlia a pɔɔi, ɔ̃ gbɛ́̃ɔ ìɔ ye a nɔɔi. À 
laakpɛ pãle lù Mafla, gu pɔ wà ma iu wɛ̀̃ 1940 guu. Ma mae sawaɔ 
daalɛkĩi kɛ̀, aà sawaɔ dasikù̃ dɛ ɔaasɔoɔla. À nɔɔdɛkĩi dɔ̀ lɔ, gu pɔ ì 
zuɔ kolokpau ń sãɔ ń sawaɔ. Gbɛzã, à gu lù kɛ́ à e à a pɔtuoɔ 
daalɛu ìɔ ɔliańzi e aa gɛ mɛkpa maannɔ. Nɔɔ maa ɔ̃ gbɛ́̃ɔ ìɔ yei, ɔ̃ 
gbɛ́̃ɔ ì bɔ zãzã wà mɔ nɔɔ lui aà kĩi. A dàmɛɛ mà zĩkɛ wasawasa. À 
dɔ̀magu zĩewa à a kyale siaɔ kpàa mà nisi mamawa e aa tɛkɛ. Mi 
zĩpi kɛ gɛ̃n’ũma’ũma, ɔ̃ i ̀gbasa kaaàgu. Zĩewa lɔ àlɛ faaibomanɔ, ɔ̃ 
à mɛ̀ gbɛ̃maa pɔ ku yãa wasawasa mɛndoɛ, ɔ̃n Yesu Kilisi ũ. Ma 
mae iɔ̀ gɛ Yesukpɛu yãa, a ye lɛsiai Yesukpɛ lɛsi gãli guu. 
Lɛdanɛde lɛ dàdaɛ̀, ɔ̃ i ̀ lɛsi kãaaɔ guu. À dɔ̀magu, gɔɔ pɔ wàlɛ 
pianoolɛ ì lɛsi ń lɔɔ nao ń ma dasɛ̃ Ɛlao. Ma maeɔ gbɛ̃na dasideɔ i ̀
kãaa kɔ̃ bɛ mɔ ń mɔo, aaì pɔble aai ̀wɛ̃mi, aaì lápa, aaì faaibo. 



Ma da tɔ́n Loona, aàpi ɛ̃nzinɛɛ nɛɛ. Gɔɔ pɔ a ò a maeɔnɛ á ye laa 
ɛwaasona sɛ, aà maeɔ lɛ e gbɛ̃ kpɛɛnaɛ, i ka à ń nɛnɔɛ sɛo, ãma 
gbɛzã baa mɛ̀, a ansueɔ yeazi dɛ ń nɛ kĩniɔ zãɔla. Naa dɛ bãnɔɔ pɔ 
wì mɛ tɛnisi lɛna ũ ń gɔɔfuo lɔ, à kɔbu sɛ̀ dasi. Ma da yã pɔ 
dɔ̀maguɔ na maamaao. Aà wɛ̀̃ gbɛzãɔ guu à gɔ̀̃ wɛ̃mina ũ, gɔɔ pɔ 
ma ka wɛ̀̃ kwi e wɛ̀̃ gɛ̃o. Ì kɛmɛɛ pɔsia yã ũ. Bɔlɛa ń kyokpɛo gbɛa, 
tó ma ta bɛ, ma mɔ ma a da lè kpɛu, wɛ̃ lɛ aà dɛ ń kpaana giio kũa. 
Ì kɛmɛɛ wiyã ũ, atɛ̃sa gɔɔ pɔ ma gbɛ́̃ɔ tɛmazi. Yã bee taa mɛ́ tò ma 
ɛwaasona gɔɔ, ma nisĩna zɛdɔaoo, mɛ́ mi kasaakũo.  

Ma dãe ia gbɛa ma da yɔ̃kakɛ̀, ɔ̃ wà aà yɔ̃ mɛndo gòlɛ. Gbɛzã ɔ̃ 
gyãpi ɛ̀a fɛ̀lɛ kansɛɛ ũ. Dé mɛ́ dɔ̃ wãwã kpele taa à kɛ̀ gɔɔ beei. À 
dɔ̀magu kɛ́ gɔɔ pɔ ma wulɛa gwãasĩna, mi ma ma maeɔ ìɔ 
lɛkpaakɛ. Miliɔ dɔ̃ bɔ́ yã mɛ́ ń kao, ãma yãpi ì ĩadaa. Ma mae ye i ́
gbãai a gɛ̃agɛ̀̃. Má dɛ nɛ swãgbãade pɔ ìɔ gbɛzuzu dãɔ kpãanuwa 
ũɛ. Zĩewa ma gɛ̃ lɛ̀ɛ isini guu ń ma gbɛ́̃ɔ, ɔ̃ wa lɛ̀ɛ koko giiɔ kaatɔ̃ɔ 
sɛ̀ wá kɔ̀lɛ gudɛdɛkĩiwa. Kyokpɛ nɛna dilɛtɛɛ ma sisi, à ma la tó 
ma ɔ ku yãpi kɛa guuɛ, ɔ̃ ma ɛɛtòɛ̀ ma mɛ̀, i kɛ wá gãli mɛ́ yãpi 
kɛ̀o.  

 Guantɛ̃na gɔɔ wálɛ su ń Yesukpɛo ń ma vĩi Situo. Situ aimɛti 
kũa a bɔɔu, ɔ̃ ì lɛ à tɛsɔ̃ sɛ̀̃ giiwa gu pɔ bɔaaa ń wá bɛo, ɔ̃ mi tɛ́pi dɛ 
ń gbáo. Ma tɛdɛ̀ gɛ̀̃ aaɔ̃, a gɛ̀̃ siiɔ̃de sa à ma fu à dàgua, mi fɔ̃ má dɛ̀ 
lɔo. Ɔ̃ wà tɛdɛnaɔ sìsi, aa mɔ̀ ń ń kɛɛo aa tɛ́pi dɛ̀ ń ío, ɔ̃ mapi ń ma 
vĩio, wá mae wá ka kpɛu à zɛtàwálɛ e gwãasĩna.  

Ɔda pɔ ma mae kɛ̀ sabai, ìɔ kɛɛ dafu lu wɛ̀̃ pla ń wɛ̀̃ plao. Wɛ̃ ń 
wɛ̃o wiɔ gɛ kãmaboi isia saɛ mɔ do, ge wi gɛ mɛɛwia Sidini, ge wi 
gɛ wɛkpalɛi wá yobonaɔzi. Ilɛnɔɔ dɛ wá blɛ ũ isialɛ. Ma mae 
gbãakũa gbɛa, à zɛ̀o à a nɛɔ kpãsã kɔlɛzi maaɔ guu mɛɛwiau, wíɔ 
kyokɛ we wɛ̀̃ siiɔ̃siiɔ̃. Lá wɛ̀̃ siiɔ̃ mɛ́ dàda wá zãnguo, bee tò wá 
gbɛ́̃ɔn aaɔ̃ɔ wili e wàɔ ku ń kɔ̃o maamaa wá ɛwaaso gɔɔo. Wi e wà 
dɔɛkɛ ń kɔ̃o lan nɛ pɔ an wɛ̃ kɔ̃ kɛ̃a zɔ̃ɔoɔwao. 

 Má ku kyonɛɔ bɛ kɔlɛzi za wɛ̀̃ 1955 e 1958. Beeɔ dɛmɛɛ wɛ̀̃ 
zĩ’ũɔ ũ. Mi kasaakũ gɔɔ beeo, mɛ́ má gbãa vĩ bãnɔɔlɛkĩio. Bee 
kpàmɛɛ màɔ ku nɛgɔ̃naɔ guu. Ma bãnɔɔ lɛ̀ teasi, ɔ̃ ma gɛ̃ teasi 
sosanɛɔ guu. Ma gɛ̃ sosaɔ lootoo gãli guu, asa wekĩi wá fɔ̃ wà lápa. 
Laaisaideɔnɛ, má ku gbɛ̃ pɔ aalɛ dɔaanakɛyã dadaɔ guuo. Má wɔɔ 
vĩ gɔɔ beeo, baa yɔɔ. 

Ma kyopi wɛ̀̃ plaade guo, gɔɔ pɔ ma ka wɛ̀̃ gɛ̃o, ɔ̃ ma da kɛ̀sai. 
Má dɔ̃ a ku lootoobɛ, ãma wi omɛɛ àlɛ kansɛɛkɛ ge àlɛ gao. Wa 



òmɛɛ wà mɛ̀ kyonɛɔ uabele ye ma kɔ̃’eai blɛ fãanɛ blegɔɔ. Má dɔ̃ 
yã pɔ àlɛ ma sisiwào, mɛ i kɛ ma da yã baasio. Kɛ́ ma gɛ̃ aà biloo 
guu, à baopi kpàmɛɛ wɛliwɛ lan sosaɔ ì kɛwa. Ma lɛ́ ɔ̃ɔkpà, yãpi 
dià, ãma mi ɔɔlɔo. À mɛ̀ tó gu dɔ̀, sema mà piipãa sɛ mà gɛ dai ma 
mae nɛna pɔ má dɔ̃ yãaolɛ. Má è má ku mado. Kɛ́ ma ka Mafla, a 
gu dɔ̀ wa gɛ ń ma da gɛo Yesukpɛu, ãma ma mae mɛ̀ mi ka mà gɛ 
gɛvĩkiĩo. Ma da li e ɔliamazi ma ɛwaasonakɛgɔɔo, ɔ̃ à kɛ̀sai sa. 
Beeá yã’ĩa pɔ kù̃ mà zĩblewàɛ. Mɛ i kɛ ń Lua dɔnlɛo baasio, má fɔ̃ 
mà zĩpi bleo. 

Kua kyonɛɔ bɛ we, à kù̃ nɛ pii gɛ Yesukpɛu ãsɔ̃anɛzĩ kɔɔ ń 
oosio. Kɔlɛzipiá Yesu gãli pɔɛ, ɔ̃ wi kãaa lá gu lɛ dɔ wà lɛsi wà 
Bibeli kyokɛ ń wabikɛao. Bee ń ma gɛa Yesukpɛu Maflao, i to Yesu 
yã gɛ̀̃ ma sɔ̃ guuo. Má Lua dɔ̃o. Má dɔ̃ a ku guei, mili aà tɔ́ si pão, 
ãma ìliɔ ku ma laasoo guuo, mɛ aà yã mɛ́ lɛ ma da zɛ́wa ma yã’oa 
ge ma yãkɛa guuo. Wa dìlɛ kɔlɛzipi guu à maa wà Bibeli yãɔ dada 
kyonɛɔnɛ, ãma wìli gãnamá aa gɔ̃ Yesudeɔ ũo. Nɔsɛlilɛsai, kyonɛɔ 
dɛ Yesudetɔndɔɔ ũ, aa gbãa pɔ Lua Nisiña ì ń gba vĩo.  

Kɛ́ à zɛ́ bɔ̀ zĩewa mà gɛ Yesukpɛu Yesu yãkãfĩanɛ kãaa guu, ma 
gɛ ń pɔnao, ãma wi ɔlɔwɛ̃ɛ lá wá kɛ wà Yesu naaikɛ̀o. Beewa mi 
zɛ ń yãeoo, ɔ̃ gɔɔ pɔ ma bɔ kyou ma wɛ̀̃ baoplasaide guu, ɔ̃ ma 
kãmabò ń Yesukpɛ gɛao. Mi tɔ dilɛ kyokpɛpi guuo. Yã mɛndo pɔ 
má kɛ̀, má dɛ gbɛ́̃ɔn kuɛplade ũ kyokpɛ bakpaaĩ gbà̃a guu. Ma bee 
kɛ̀, baa kɛ́ mi zɛ gbá̃ ziɛ mà sigalimi ma baalɛapi dadaa guu. Ma 
dɛkɔ̃la gbɛzãɔ kɛgɔɔ, ma kɔaikɛ̀ ma dɛkɔ̃la è ń buusuo. Ɔ̃api ma 
faamasi kyo pɔ ma zɛo mà kɛ fĩabòò.  

  



 

Ɛwaasogɔɔ faasaiyãɔ 

“Tó gbɛ̃ naa Kilisiwa, gbɛ̃ dafuɛ. 

Aà kua zi gɛ̀̃, a dafu mɛ́ mɔ̀.” 

(2 Kɔlɛnideɔ 5:17) 

 

 

  



Faamasi kyo dɛ kyokpɛ dɔɔ pɔ ma sɛ̀ za ma wɛ̀̃ gɛ̃omɛndosaide 
guu ũ. Kyokpɛ guu miɔ ye kyo dɔɔɛ beeɔi: simii ń fizikio ń 
denabaoo, ãma miɔ baalɛ kyo dɔɔɛ beeɔnɛ: buiyãɔ, yãziɔ ń dɔɔ 
pãleɔ. Lá má fɔ̃ mà a wɛ̀̃ sɛ̃ia yãɔ dada ń lakpãsãa posu guuo, ma 
gɔ̃ ma bɛ Mafla wɛ̀̃ beewa, wá ku we ń Situo ń ma maeo ń ma mae 
nɔ plaade Flɔɔo ń aà nɛ gbɛ́̃ɔn plaɔ. 

Nɔɛli zĩ kɔɔ, ma gɛ zɛi Situɛ zɔ̃ɛwiae imikĩi, gu pɔ a ye Nɔɛli 
pɔnakɛu ń a gbɛ̃naɔ. Gɔɔ bee mili imio, ɔ̃ ma aà là tó má fɔ̃ mà gɛ 
bɛbɛi ń kɛɛo gɔɔ pɔ a ku imikĩi. A wèi à mɛ̀, ma su sɔũkɛyã kɛo. 
Ma pɔsa kɛ̀ na, ma da zɛ́u ń laaio kpalɛao. Gu koolokɛa ń bà gbãao 
guu ma zã zɛ́wa, ɔ̃ kɔsɔ tò ma zã zɛwa, ma gɛ ma gbá̃ lí pɔ pɛlɛa 
zɔ̀̃. À bɔ̀ tɔɔlɛu, ɔ̃ ma lɛlɛ í guu ń kɛɛo. Gulima guu ma mɔtɛɛ kɔ̃fĩ 
mà dɔ, asa ma gbá gɔ̃ pɛa gazeewa. Ma dɛ̃ɛkà ma kɛɛpi tɛ́ dɛ̀. 
Kɛɛpi pɛlɛa í guu we, a zã i ka kosokũ lɛuo. Mi kɛ ĩao baa yɔɔ, ãma 
má fɔ̃ mà kɛɛpi bɔ gupiu kɛɛbɔnasaio. Ma gɔ̃sɔ̃ kù̃ ma da zɛu, ɔ̃ 
kɛɛdee ma sɛ. Ma gɛ ma yãpi ò Situɛ imikĩi. Yã pɔ a òmɛɛ, má azĩa 
sɔ̃sɔ̃ gɛ̃n plao. Daa Nɔɛlilɛ kpele taan wei! Wa zɛo yãa wa Nɔɛli kɛ 
ń wá yobonaɔ ma dasɛ̃ bɛ. Kɛ́ wa gɛ we, Situ mɛ̀ a asookɛ̀ zɛ́uɛ. Ma 
mae dɔ̃ ma wɛ́wa, ɔ̃ à mɛ̀ : Mmɛ n asookɛ̀o lo?  

Má gbɛ̃nae vi ̃ Maflao, ɔ̃ ma zɔ̃lɛ we sɛ̃ia kilikili mɔ kɛ̃okwi. A 
gbɛa ma kpaaũ ń Kitio ń Vɛ̃nsão, beleɔnɛ, aaiɔ̀ ye igbɛ̃i, aaìɔ gɛ 
ɔ̃wãkĩi asĩnizĩ oosi. Kuańnɔ ì kɛmɛɛ na. Aa ma si ɔ̃ wiɔ pɔnakɛ 
sãnu. Ma ɔkpà sigalimiawa, gɔɔ do pakee do, ɔ̃ ma na sɔ́̃ɔ bakpaaĩ 
tɛlɛpaawa lɔ. Ma mae ń ma da dãuna zão sɔ́̃ vĩ, mɛ́ ma mae dɛ sɔ́̃ɔ 
bakpaaĩ gãli pɔ ku mɛɛwiau gbɛ̃ ũ.  

Ãsɔ̃a laaawa zĩewa, ma mae gbɛ̃na kɛɛyiana kɛɛ bɔ̀mɛɛ mà a 
wá gwa asĩni ń ãsɔ̃anɛnao. A wɛdɔi mà lu ge ma mae lumɛɛ. Má ò 
ma gbɛ́̃ɔnɛ ma kɛɛ è, má wá gɛu wei? Aa òmɛɛ pɔnakɛa ku 
wɛ̃lɛeu, à kà kiloo baaɔ̃. Gwãasĩna lɛɛlu pla gɔɔ, wá imi kãa gbɛa, 
wálɛ su bɛ Mafla. Ma gbɛ́̃ɔ gɛ̀̃ ń io gɔ̃ɔ, a gbɛa ɔ̃ i ma lɛ. Wá kɛɛpi 
bɔ̀ zɛu à sì sɛ̃u, ɔ̃ likele kɔ̃fĩ mɛ́ su ma vu. Kɛ́ ma wɛ́ kɛ̀̃, ma likeleɔ 
è ɔplaai ń zɛɛo, ɔ̃ wa li ́ gbɛ̃nɛ pɔ ku wa aɛ zɔ̀̃, kɛɛ fuangbàwanɔ. 
Wa dɛ̃ɛkà wa bɔlɛ fenɛtiɔ guu, wi kɛ’ĩao, mɛ i kɛ díi kaso pɔ wá 
lililili yɔɔyɔɔɔ baasio. Kɛɛpi kɛ̀ kɛ́lɛkɛlɛ. Gufɛ̃nɛ kɛɛdee wa sɛ, wa 
ta Mafla. Ma gɛ̃ ma mae kpɛu gwãasĩna lɛɛlu siiɔ̃ gɔɔ, má òɛ ma 
asookɛ̀. Ma busa gɔɔ bee, ãma ma yã i ka ma maeguo. A dɛ 
dabudabu yã ũ kɛ́ wá gbɛ̃e i kɛ’ĩao. Ma Mae pɔ ku musu mɛ́ lɛ 
kaedamazi ma ɛwaaso faasaikɛyãɔ guu, ãma ma láai i ta we gɔɔ 
beeo.  



Wɛ̀̃ 1960 guu ma zɔ̃lɛ Mɛlibɔũ kɛ́ mà e mà gɛ faamasi kyokɛi, 
mi gɛ aɛ ń ma faamasi zɔbãnbleao. Ma zɔ̃lɛ ń Yudaeo ń a nao, aa 
dɛ ma mae nɔ plaade Flɔɔ gbɛ̃naɔ ũ. Otilisi busu gbɛ̃ Flɛdi mɛ́ mɔ̀ 
zɔ̀̃lɛ Ositalalii, ɔ̃ wá ku kpɛ doũ e mɔ soolo. A ye Giisi yã dadai, 
oosi ì wulɛ a liiwa àɔ Giisi disiɔnɛɛ kyokɛ. A Katoliki plɛtikɛ kyokɛ̀ 
yãa Otilisi, ãma aà pɔ yà gɔɔ pɔ a plɛtie è àlɛ ɔmalɛmalɛ zadĩɛ sɛ̃ 
guu, àlɛ kaa pɔ wà baaadàu à gɔ̀̃ Kilisi mɛ ũ sɛ̀lɛsɛlɛ. 

Wa faaibò lousisi yã musu, ãma wá gbɛ́̃ɔn pla wapii wá gbɛ̃e i 
dɔ̃ zɛ́ pɔ wá sɛ́ wá nisĩna ĩampakĩi eo. Ma gɛaàanɔ Yesukpɛ pɔ má 
dɔ̃ guu, ɔ̃ à gɛ̀manɔ Katolikiɔ pɔu sɔ̃. Yãe i wá laasoo lilɛ weo. Fledi 
ì gɛ laasookɛi gɛvĩkĩi pɔ bɔaa ń wa bɛo, ì wulɛ miawa we. Sĩana 
wá dɛ gbɛ̃ pɔ aa sà̃sãɔ ũɛ. Wálɛ siãna wɛɛlɛ, wá dɔ̃ má wá euo.  

Mɔ do gbɛa, kɛ́ Fledi bɔ̀ bɛ, má mà à bɔ̀ Lua zɛ́wa. Ìɔ baonakpa 
zɛnakpaaɔu. Pootabu ku gɔɔ beeo, má dɔ̃ kpelewa má kɛ wà kɔ̃ 
eo, ãma ma wɛ́ dɔi mà aà e zĩewa, mí yã pɔ a bɔ̀wà ma.  

Ma zɔ̃lɛ ń ma gbɛ̃nae Zakio Malambina. Busu doũdeɔn wá ũ. 
Wá gbɛ̃na ń gbɛ̃naoɔ wa ka gbɛ́̃ɔn soolo. Ãsĩnizĩ ń ãsɔ̃anɛnao wi 
kãaa wi igbɛ̃ e à zɔ̀̃lɛwá. Wí gɛ bãnɔɔ gwai ń sɔ́̃ɔ bakpaaĩɔ ń kɛɛ 
bakpaaĩɔ ń sinimaa gwaao. Gɔɔ pɔ ma a kɛɛ sɛ̃ia lù, ma wɛ̀̃ bao ń 
mɛndooɛ, ɔ̃ wá gbɛ́̃ɔn aaɔ̃ɔ wa gɛò kãmaboi Daawini, à kà lan 
kiloo ɔaasɔsɔo lɛɛ siiɔ̃ taawa. Gue wa wá kɛɛ dà piipãa guu, ɔ̃ à 
gbáa baa vĩ̀wanɔ busɛbusɛ. 

Ãsɔ̃ae laaa guu, ma gɛ wɛkpalɛi ma bɛdeɔzi Mafla, mí gɔɔplakɛ 
we ń ma gbɛ̃na zieɔ, Kiti n Vɛ̃nsão. Wálɛ imi imikĩi auapilaa e oosi 
mɔ̀ soolo, gɔɔ pɔ wi wɛ̃mikpɛɔ gbata zaa bee. Kiti lɛ kɛɛ baa 
busɛbusɛ zɛda guu, ɔ̃ malɛ gɛ̃wà. Ɔ̃ à a bà wãa kãfĩ, ɔ̃ ma a pɔ kàfĩ 
lɔ, ɔ̃ wálɛ bakpaai ̃ zɛdapi guu. Polisiɔ i e wá kũo, ãma aa ma kɛɛ 
lama è aa sɛ̀. Ãsɔ̃aɔ gbɛa, polisie ma bɛ gbà lɛ̀ Malambina, a ma là 
tó má ku Mafla zĩewa. Ma oɛ̀ a fɔ̃ àɔ dɛ màa, asa ma bɛwɛ̃lɛn we. 
Polisiɔ yãɔ dàmala dasi, à mɛ̀ malɛ kɛɛ baa kaikai, ma daakɛ̀. Ma 
gɛ yãkpalɛkɛkĩi, vĩa lɛ ma kũ, malɛ lualua. Ma mae zɛnnɔde sɛ̀, 
ãma à kɛ̀ pã. Wa ma dilɛ taaede ũ yã pɔ wa dàmalaɔ musu pii. Aa 
mɛ̀ mà fĩabo dɔla basɔo, ɔ̃ aa ma kɛɛfĩla si.̀ Má fɔ̃ mà kɛɛ baa lɔo e 
mɔ soolo. Ma mae fĩapi bòmɛɛ, ɔ̃ ma a kɛɛ tò Mafla. Ma yãɔ lɛ gɛ 
susu lɔo. A wɛ̃ pɔ gɛ̀̃, mi a simii dɛkɔ̃la eo, a gɛ̃n plaade mɔ soolo 
gbɛa, mi eo lɔ. Tiakɛwa má kɛɛfĩla vĩ lɔo, mɛ́ ma gɔ̃ daade ũ. 

Bee gbɛa ma laasoo liɔ daa doũo. Má dɔ̃ kɛ́ ma ku dũnia guu pã, 
ma kua lɛ aikɛ gbɛ̃eɛo. Ma laasoo ìɔ ĩadaa, ɔ̃ zĩewa yãpiɔ tò má 



dil̀ɛ Lua kuo. Bee ma nɔsɛnìnimɛɛ gĩa, ãma i la ń lao leo. Má è má 
fɔ̃ gi Lua kua siio. Ma kua guu gɔɔpii Lua pɔkɛaɔ ì kamagu, saana 
pɔ ku musuɔ, gbɛsĩsiɔ̃, isia, nɔbɔɔ, bãɔ, baa kɔɔɔ. Má sì Lua mɛ́ 
pɔpii kɛ̀, ãma má fɔ̃ wɛsiaàlɛo. Lua naai i gɛ̃ ma sɔ̃u gɔɔ beeo.  

Lua mɛ́ lɛ lɔɔlɛmazi, àlɛ ma wɛɛlɛ. E wàɔ gɛ ma ii, a ma sɛ a 
gbɛ̃kɛ guu, kɛ́ màɔ dɛ Lua Gbaãpiide zĩkɛna ũ. 

  



 

Ia dafu 
 

12 Utu 1963 

 

 

 

Flɛdi ń a nao (2016) 

Gɔɔɛ bee mɛ́ gbia dɛńla ma wɛ̃ni guu. Ma sɔ̃ wɛ̀̃ bao ń aaɔ̃ozi, ɔ̃ 
ma kua ye lilɛa miɔmiɔ. Yesu mɛ́ ɔlìamazi kɛɛ kaiɔ guu yãa, ɔ̃ à ma 
galɛ à ma bɔ pɔsia laasoou tia ń ma gbãasaikɛ guuo. Yesu mɛ̀: 
‘‘Gbɛ̃e a fɔ̃ mɔ ma kĩio, sema ma mae pɔ ma zĩ à aà sìsi baasio’’ 
(Zãa 6:44). Lá Lua bee kɛ̀mɛɛn kɛ. 



Lá wà ma kɛɛfĩla sìa, sema mali gɛ zĩkɛi ń piipãao. Ziẽwa kɔɔ 
malɛ gɛ Malambina piipãazɛkĩi ń sigalio naa ma ɔzĩ, ɔ̃ ma gbɛ̃na 
Fredi pɔ nɔsɛlìlɛ, ì baonakpa zɛkpaãaɔu ma e. À kà wɛ̃ pla kɛ́ mi 
aà eo. À ma lɛ ma gãu, ɔ̃ à ma tɔ́ si.̀ Ma aà dɔ̀̃, ɔ̃ à ma sìsi a bɛ ãtɛ̃ɛzĩ 
oosi. Lua yãkɛa gwa ! Wá bɛɔ zà̃ ń kɔ̃oo. Ma laasookɛ̀ ma mɛ̀, má 
aà la yã pɔ à aà lè yãa. Ãma kɛ́ ma ka aà kpɛ kpɛɛlɛ, Bibeli naa aà 
ɔzĩɛ, ɔ̃ à nà Lua yã bɔɔlɛkɛamɛɛwa. À mɛ̀ á è Yesude sĩanan ma ũo. 
Sema mà nɔsɛlilɛ, mi ́si kɛ́ Yesu gà líwa ma duunaɔ yãi. Sema mà 
azĩa na Dii Yesu Kilisiɛ a ɔzĩ. Kɛ́ à mɛ̀ Yesude sĩanan ma ũo, yãpi 
dià mɛ́ mi si gɔ̃ɔo. Ãma má dɔ̃ ma sɔ̃ guu kɛ́ ma yãkɛaɔ susuo. Má 
ye mà azĩa pɔeã too. Má azĩa vĩ, má fɔ̃ mà bee to dɛ̃ɛkasaio. Yã 
gbɛzã pɔ ma zɛo mɛ́ dɛ tó gbɛ̃nazĩna bɔ̀ weɔ kĩiɛ, wá baa ũma ń 
tɛa Luazioi? Tó gbɛ̃naziñaɔ bɔ̀ weɔ kĩi sĩanaɛ, lá dɔ̃na dasideɔ lɛ 
ewaɛ, má misiilɛ Luaɛ teasio, máɔ ku lá ma dɛwaɛ. Gwãasĩna 
wɛndo, Flɛdi na Zanɛti ye wulɛi gu pɔ walɛ faaibo, kɛ́ aalɛ pɛ̃ntiilɛ 
kpɛawa yãi, ɔ̃ Flɛdi ma la à mɛ̀: Lɔsi, ń ye gɔ̃ Yesude ũa, ge ń ye gɔ̃ 
a ũo?’ Ɔ̃ ma zɛ ń Diio ma mɛ̀, ao, má yei. Wa kulɛ wa kosowa, ɔ̃ 
Flɛdi òmɛɛ mà wabikɛ, ma a duunaɔ awakpa Luaɛ, mi wabikɛ 
Yesuwa aà gɛ̃ ma sɔ̃u. Wí lɛ ma kũ, mi fɔ̃ ma yãe’òo, ɔ̃ má ò Flɛdiɛ 
aà wabikɛmɛɛ ɔ̃ a kɛ̀. À lɛzàa, àlɛ e yãpi i gɛ̃ ma sɔ̃uo, ãma ma zɛ ń 
Yesuo sĩana.  

 Kɛ́ ma ka bɛ, ma a sigali sɔ sɛ̀ má zù amɔaa musu, ma ladà ma 
mɛ̀ má mi lɔo. Lá má ye màɔ dɛ Yesude ũ, má ye màɔ dɛ a sĩande ũ 
saɛ. Má nɔsɛlilɛ, mi ́ kpɛli ma duunaɔnɛ ń yã pɔ má dɔ̃ a vãiɔ pii. 
Flɛdi i yã pɔ máɔ kɛ omɛɛoo, ma zɛò ma zĩawaɛ. Ma ladà má sigali 
mi lɔo, má wɛ̃mi lɔo, má tɛlɛpa lɔo. Sigali tɛ̃a i kɛmɛɛ zĩ’ũo, mi mi 
lɔo baa mɛn do. Sigali tɛ̃a kɛ̀mɛɛ àa, asa ma luanaaikɛa ma kũ 
gbãa, àlɛ tɛkpamagu. Má ye màɔ ku aafia Lua pɔ ũ, míɔ misiilɛɛ̀. 

Gɔɔ pla gbɛa Situ mɔ ma bɛ, a wɛ̃ kpaa plaɔ kũa. I ma lao, ɔ̃ a 
kàmɛɛ vɛɛlu guu. Mi lɛbɔ má òɛ̀ má ye wɛ̃mi lɔo, a vĩa lɛ ma kũ. Ɔ̃ 
má ìɛ, bee mɛ́ ma wɛ̃ kãa ma lɛwa gbɛzãna ũ. Ma bɛ gbɛ̃eɔ ku wɛ̃ 
yãu, ɔ̃ má è a maa mà wɛ̃ tɛ̃. Mi sɔ̃bakpaaĩ tɛlɛpa lɔo, ãma e màɔ 
kɛ̃ a gwaawa, à gɔɔplakɛ̀. Miɔ ye mà sɔ̃ pɔ aa bakpaaĩbleɔ tɔ́ 
plɛplɛ. 

I kɛ gɔɔplao ma kpaasiaɔ è ma yãɔ lilɛ̀, ɔ̃ wá gbɛ̃kɛ bùsa. Mili 
wɛ̃mi lɔo, mili sigali mi lɔo, mili tɛlɛpa lɔo, kpelewa wá fɔ̃ wà 
makɔ̃ɛi? Bee gbɛa ma na Yesukpɛ gɛawa, mi gɔɔdɛ ń ma gbɛ̃na 
dafuɔ. 



Situ mà wàlɛ ma kua lilɛa yã’o. Kɛ́ à kà bɛ, a ò ma maeɛ ma gɛ̃ 
zɛ́ kaali guu. Ãsɔ̃anɛnzĩe kɔɔ, bɔlɛa ń Yesukpɛo gbɛa, ma ta bɛ, ɔ̃ 
ma a mae kɛɛ è pɛlɛa gãaɛ. I mɔ ma kĩi yãao, ɔ̃ ma bilikɛ̀. Ma gɛ̃ 
kpɛu, ɔ̃ ma mae ń Flɔɔo fɛ̀lɛ ń yão ma lilɛa yã musu. Má ònɛ́ mi gɛ̃ 
zɛ kaali guuoi, ma gɛ̃ Batisi Yesukpɛ pɔ an yãɔ susu guuɛ. Ma mae 
mɛ̀: Yesudeɔn wá ũ wapiiɛ. N yã lɛ kɛ gbãa mɛ́ àlɛ kɛ dasi. Má òɛ̀ 
má ye màɔ dɛ Yesude sĩana ũ, mí kpɛli yã pɔ malɛ e a vãi ge a ai 
vĩoɔnɛ. 

Mɔ do gbɛa, ma bɔ̀ Zaki bɛ, ma ta Flɛdi ń a bɛdeɔ kĩi. Ma na 
Yesudekɛyãɔ dɔ̃awa. Kɛ́ ma laasookɛ̀ Yesude pɔ má ń dɔ̃ɔ yãwa, 
má Yesude sĩande dɔ̃ an guuo, ɔ̃ bee bɔ̀ ma saɛ. Gbɛ̃e dɛ a ũo, baa 
do. Ma daɛe dɛ a ũo, ma gbɛ̃nae dɛ a ũo, a zi ge a dafu. Kɛ́ Mafla 
Yesude nɔɛ Nansi ma nɔsɛlilɛa yãmà, à mɛ̀: Mafla gbɛ̃ pɔ ma 
wɛdɔi à Yesu si, ɔ̃mɛ a gbɛ̃ gbɛzã ũ. Gbɛ̃e wabikɛ̀mɛɛ yãa yà̃, ma 
dɔ̃o, ãma má mà gbɛzã Nansi da ma tɔ́ dàlau, ɔ̃ ìɔ wabikɛmɛɛ e wɛ̃ 
swaaɔ̃. Ì Yesu yã dada nɛɔnɛ kyokpɛu. Ma gɛ aà yãdaanɛ guu gɛ̃n 
do, we à ma tɔ́ sɛ̀. 

Má gbɛ̃nae vĩ wɛ̃lɛ kãina guu, aà tɔ́n Lɛni. Wa kɔ̃’ea gbɛzã 
imikĩiɛ. À nɔsɛlìlɛ, à mɔ soolo kɛ̀, a gbɛa ma nɔsɛlìlɛ. Kɛ́ à ma 
nɔsɛlilɛa baokpànɛ́ bãnɔɔlɛkĩi, gbɛ́̃ɔ òɛ̀ : Tó Losi Jones gɔ̀̃ Yesude 
ũɛa, dé mɛ́ aɔ kpɛ lɔi? Lɛni gɔ̀̃ misiɔ̃nɛɛ ũ, à zĩkɛ̀ Luaɛ wɛ̀̃ ũma’ũma 
busu pɔ ku Isia Tɛ̃a saɛɔ. 

Yã kpele mɛ́ kɛ̀ Utu gɔɔ kuɛplade wɛ̀̃ 1963 guui? Bibeli yãɔ ku 
dasi, aaì yã pɔ ma leɔ o: Ma nɔsɛlìlɛ. Ma bɔ maa. Ma kɛ na ń Luao. 
Ma gɔ̃ Lua nɛ ũ. Ma duunaɔ kɛ̀̃a. Yesu ma suabà. Ma wɛ̃ni laasai è. 
Ma Lua Nisiña è ń baaa dasi pãleɔ. Má ye mà a keeɔ bɔɔlɛkɛɛ́.  

Zĩewa, ma Giisi gbɛ̃e là, tó Lua aà ì dafu. À mɛ̀ : Aawo, ìɔ telee 
gwa e tia. Giisi gbɛ̃ pãle òmɛɛ lɔ à mɛ̀, Lua i nɛnɔɛeɔ i dafuo, asa 
aaìɔ kyale lɛzĩɔ kpaaɛ. gbɛ́̃ɔ ì ia dafu yã yãalɛ ń kua taaesai yão. 
Zãa baona lɛɛ aaɔ̃ guu, ia dafuá Lua Nisĩna gbɛ̃ lilɛa yãɛ. Tó Lua 
Nisĩna gɛ̀̃ gbɛ̃ sɔ̃ guu, ì aà yãkɛaɔ ń aà laasooɔ lilɛ. Lua Nisĩna ì aà 
gba kua dafu, ɔ̃mɛ wɛ̃ni laasai ũ. Aà kua zi gɛ̀̃, a dafu mɛ́ mɔ̀. Zĩnaɔ 
lá guu, kɛ́ Lua Nisĩna dì Yesu iwaɔnɛ, aa wɔɔ è ń pɔnao ń 
nɔsɛdaadoũo vĩ. Bee lɛ ma le màa sɔ̃. 

Kɛ́ ma vu kɔɔ maziã kpaa Kilisiwa gbɛa, má è yãe lɛ dɛdɛa, asa 
má dɔ̃ ma yã gbia kɛ̀, má sì Lua naai viɛ̃. Ma na Matie baona 
kyokɛawa, ɔ̃ ma pɔyà yɔɔ, a yã kɛ̀mɛɛ doũ ń pɔ pɔ ma a kyokɛ̀ 
yãao. Ãma ãsɔ̃aeɔ gbɛa, ma pɔ kɛ̀ na kãndo, ɔ̃ má dɔ̀̃ sa Lua nɛn 



ma ũ, Lua ma suabà e gɔɔpii, kɛ́ màɔ dɛ Kilisi seelade ũ yãiɛ Má 
wɔɔ vĩ màa gɔ̃ɔo, à dàalɛ busɛbusɛ, ɔ̃ ìɔ dɛdɛ e mɔ kuɛpla. Ma zɔ̃lɛ 
ma lakɛ̀̃ ma gbɛ̃naɔnɛ pii, má ònɛ́ ma zɛ ń Yesuo, míɔ ku ń 
Luanaaikɛao. Gbɛ̃e i yãe weao, mɛ́ i kɛ gbɛ̃ pɔ aa mɛ̀ Lua baaadau 
baasio. Ma Dii yã’ò gbɛ́̃ɔnɛ ma zĩkɛkĩi faamasi guu, ma ń gbɛa 
kãaaaɔwa Malambina Batisi Yesukpɛu. Ma gɛ̃ ɛwaasooɔ gãliu mɛ́ 
mi yãda nɛɔnɛ ãsɔ̃anɛzi.̃ 

 Bibeliá Lua yã pɔ a ò gbɛ̃nazĩɔnɛɛ. A láɔ vĩ a guu dasi, baaɔ̃ ń 
soolooɛ. Yudaɔ mɛ́ aa a daside kɛ̀̃. Wa kɛ̀̃ ń Ɛbɛluo ń Gɛlɛkio, mɛ́ 
wà sĩana pɔ ku a guuɔ bɔɔlɛkɛ̀wɛ̃ɛ Isiali busu fɛlɛkaayã guu. Yãziɔ 
ku we, aa yãalɛa ń ãnabiɔ yãɔ ń lá pɔ wa kpà̃sãnɛ́ɔ ń yã pɔ a kɛ gɔɔ 
gbɛzãziɔ̃. Dé mɛ́ a fɔ̃ Bibeli yãɔ dɔ̃ gɔɔ doi? Lua Nisĩna ma wɛ́ 
kɛ̀̃mɛɛ, à Bibeli yãɔ dɔ̃a zɛbɔ̀mɛɛ. N beeo à kù̃ màli Bibeli waaipa, 
miliɔ waasoɔ ma wɛ̀̃ dasiɔ guu. Bee mɛ́ ì to wà Bibeli yãɔ gbá dɔ̃.  

Lá Lua i ̀to yã bɔńnɔ naá ma suabaa yã gbiaɛ. Lomadeɔ 5:1 mɛ̀: 
Lá Lua tò yã bɔ̀wanɔ na a naai pɔ wálɛ kɛ yãi, wá naaànɔ sa ń wá 
Dii Yesu Kilisi gbãao. Yãbɔańnɔnaá yãkpalɛkɛkĩi yãɛ. A dɛ lá Lua 
yãkpalɛkɛ̀wánɔ kɔ, ɔ̃ à wá dilɛ taaesaideɔ ũ. Lua wá bo a naai pɔ 
wálɛ kɛ yãi, tiasa wa kɛaànɔ na ń wá Dii Yesu Kilisi gbãao. Kɛ́ ma 
bɔ yãpiwà, a dɛmɛɛ pɔna yã ũ , asa má è Lua ma bo, à ma duunaɔ 
kɛ̀̃a, a zù gbão zoolo guu. Lá gukpɛ zà̃ kɔ̃ɛ ń bɛ’aɛo, màa à ma 
taaeɔ kɛ̀̃a (Soũ 103:12). Ɛfɛsɛdeɔ 2:8-9 ma kũ gbãa lɔ, à mɛ̀: Lua á 
suabà a gbɛ̃kɛ guu Yesu naai pɔ á kɛ̀ yãiɛ. Bee i bɔ á kĩi no, Lua mɛ́ 
á gba. I bɔ á yãkɛa kĩi no, kɛ́ gbɛ̃e su ĩanadãòo yãi. Lua ɔgbɛn wá 
ũ. Wá naa Kilisi Yesuwa guu à wá kɛ, kɛ́ wàɔ ku ń yãmaa pɔ a 
dɔ̀aa dìlɛwɛ̃ɛ kɛao. 

Zĩewa malɛ gɛ wɛ̃lɛu ń baonakpanaɔ gãlio. Wa blɛ oosi blè 
Yesude pɔ aa wá sisiɔ bɛ. Lá nɛna ku kpɛɛlɛ we, a guu ɔ̃ gbɛ̃ pɔ wà 
ń sisiɔ aaì ń tɔ́ kɛ̃u ń baaadagu yão. Ma laasookɛ̀ maamaa yã pɔ 
má kɛ̃wa, ɔ̃ má kɛ̀̃, Lua ma suabà a gbɛ̃kɛ guu. Baonakpana Biliani 
òmɛɛ gbɛzã ma pasitɛɛ pɔ a kɛ na yã pɔ má kɛ̀̃ yãi. Gbɛ̃kɛ sà zɔ̃ɔɛ! 
Gbɛ̃kɛ dɛ yã pɔ ì bɔ lɛ́u àanɔ ũ, ãma Lua gbɛ̃kɛ sáa vĩo. Gbɛ̃kɛ pɔ 
mi ka wà kɛmɛɛopi mɛ́ tò ma duunaɔ kɛ̀̃a ɔ̃ ma kɛ na ń Luao. I kɛ 
ma Yesukpɛ gɛa mɔɔmɔɔo yãi no, ge ma Bibeli kyokɛa, ge ma yã 
zɔ̃ɔ kɛaɔ, ge ma lɛyea ń wabikɛao, ge ma yãkɛa a zɛwa yãi, kɛ́ ma 
Dii Yesu Kilisi naaikɛ̀ yãiɛ ado. 

Bee lɛ mɛa ni? Bee mɛ̀ ma Yesu naaikɛ̀, má sì Lua mɔ̀ 
gbɛ̃naziña ũ, wà aà ì nɛtɛ̃na ũ Bɛtɛlɛũ. Má sì taaesaiden aà ũ, ɔ̃ à 



gà líwa ma gbɛu, à ma duunaɔ kɛ̀̃a. Má sì Yesuá Luaɛ, Lua Nɛɛ. 
Yesupi mɛ̀ api ń Mae Luaoá doũɛ. Asĩnizĩ Yã ku, Yãpi ku ń Luao, 
mɛ́ Yãpiá Luaɛ (Zãa 1:1). 

  



 

 

Kasaakũa Lua Yãu 

Se ń Ositalalii busu nɛɔ 

Ma kĩi, gɔ̃a Yesude ũ dɛ Lua dɔ̃a ũɛ. Lua dɛmɛɛ yãa gbãa pɔ ku 
luabɛpuanau ũɛ, tiasa a dɛ Lua pɔ má dɔ̃ ũ, ìɔ ku manɔ, à 
lɛgbɛ̀̃mɛɛ à mɛ̀ á ma to bauo. Dɛ̃ɛ ń dɛ̃ɛo ma kasaakù̃ mɔ pɔ tɛiɔ 
guu. Lá yãpi kɛ̀n kɛ.  



Ma azĩa kpà yãdadaawa: ataala oosi miɔ ku baonakpanɔ gãli 
guu ń wabikɛao ń Lua yã gwaao, aaluba oosi mi gɛ Bibeli yã dadai 
Malambina Yesukpɛu, ãsɔ̃a’isi oosi, mi gɛ kãaau Bibeli kyokpɛu ń 
ma pasitɛɛo, ãsɔ̃ada oosi, mi gɛ dɔi baonakpanaɔlɛ gɔɔ pɔ aalɛ 
waasokɛ zɛkpaãau. Ãsiñi oosi, miɔ ku Malambina ɛwaasoɔ gãliu, 
mɛ́ ãsɔ̃anɛna oosi mi gɛ Yesukpɛu. 

Malambina Yesu gãli gbãakù̃ wɛ̃ 1960 e 1970 guu. A kãaaaɔ ì ń 
kãsi. Pasitɛɛ ń a naoá gbɛ̃ busɛɔnɛ, ãma aà waaso ìɔ gbãa. A 
dɔmagu zĩewa oosi, aà yãlɛɛũa guu, à Italii goelɛn gbɛ̃nɛ̃ pɔ wì sisi 
Nikɔlo Paganini yã’ò. Gɔɔ pɔ àlɛ goelɛnɛ́ kãaaae guu, aà goe bà 
mɛndo zɔ̀̃. Deesai à gì àlɛ lɛ, ɔ̃ bà pãle ɛa zɔ̀̃ lɔ, ɔ̃ a aaɔ̃de zɔ̀̃ lɔ, 
mɛndo mɛ́ gɔ̀̃. Ɔ̃ a ò ń laaio kpalɛa: Bà mɛndo ń Paganinio! Pasitɛɛ 
yãpi lɛ̀ɛũ ń Bibeli yãɛ beeo: Má fɔ̃ mà yãpii kɛ ń Kilisi pɔ ku ma 
guu gbãao. Yãdanɛ bee taa tɛkpàmagu.  

 Malambina lɛsia ì kpɛ loo, ì ń mɛ kɛ yɛ̃ɛɛ. Ma nɛblè Yesukpɛ pɔ 
a lɛɔ busɛ mɛ́ a lɛ̀eɔ dɛ lɛ̀ zi búubuuɔ ũ guuɛ. Malambina 
pianoolɛna pianoolɛ̀ ń kàsakasao e gbɛ̃pii mɛkpà lɛsiawa. Lá ma 
zɛ́ è pii malɛ Lua yãma, ìɔ taalɛ ma mɛũ. Lɛbɔn tɔde Charles 
Wesley lɛɔ i ̀ma pɔ kɛ na maamaa gɔɔ pɔ wálɛ Lua taasilɛ. Lɛ pɔ i ̀
bɔ pi taan kɛ. Tó n lɛpi gbá dɔ̃, ń Yesu baona gbá dɔ̃. 

Sĩana yà̃? Má fɔ̃ mà a baa e Suabana au guua? 
À gà ma yãi, ma gbɛ̃ pɔ má tò à wãwãkɛ̀, má tò à gà. 
Yenzi bɔnsaɛɛ! Kpelewa ma Lua, n gamɛɛa? 

Asiiyãɛ fa! Lua pɔ lí gao gà. Dé mɛ́ a fɔ̃ à aà yãkanla dɔ̃i? 
Malaika gbɛ̃zɔ̃ɔ lɛ wɛɛlɛ à Lua yenzi zã lɛ́ dɔ̃, ãma pãɛ.  
Gbɛ̃kɛ zɔ̃ɔɛ fa! Dũnia kulɛɛ̀! Malaikaɔ su wɛɛlɛ lɔo! 

À bɔ̀ musu a Mae kpalabaa kĩi, aà gbɛ̃kɛ lɛ́ vĩo. 
À a gwea tò we, ɔ̃ à misìilɛ e à gɛ̀ gàò Adamu buiɔnɛ! 
Gbɛ̃kɛ zɔ̃ɔ, mɛ́ a ɔ̃a vĩo, ɔ̃ à ma le à ma kũ. 

Ma nisiña wulɛa dakpɛuna ũ gusiau à gɔɔplakɛ̀, 
n wɛkpàlɛmazi, ɔ̃ ma vu, gupua ma pilisɔ̃ɔ pà, 
ma mɔdaunaɔ pòloa, ma nɔsɛ wèe, ma fɛlɛ ma bɔ ma tɛnzi. 

Má Lua yãdaanla vĩakɛ lɔo, Yesuá ma pɔɛ ń a yãɔ pii! 
Ma wɛ̃ni è aà guu, ɔ̃mɛ ma mi ũ, a tò yã bɔ̀manɔ na! 
Má sɔ̃dilɛ mà sɔ̃ Lua báazi, mí a kiafua si Kilisi sabai! 

     Charles Wesley (1707-1788) 



Ma nɔsɛlilɛa gbɛa mɔ pla, ma zɛo mà da’ilɛkɛ. Wà ifà̃fãa gɔɔ pɔ́ 
ma dɛ nɛ ũ, ãma mi da’ilɛ bee taa e Luabaakuannɔ Gbɛzã lá guu 
kɛ́ à mɛ̀ wà kɛ màao. Pɔ má èn kɛ: Wà nɔssɛlilɛ wà da’ilɛkɛ. Bee 
gbɛa lɔ: Ɔ̃ gbɛ̃ pɔ aa aà yãsìɔ da’ilɛkɛ̀. Za gɔɔ bee má sì da’ilɛkɛaá 
gbɛ̃gbãa yãɛ, mɛ́ à kù̃ da’ilɛkɛa guu gbɛ̃ mɛ̀ bũu ni íuɛ, i kɛ 
ifãfãama yã no. Ń gɛlɛki yão da’ilɛá nia íu yãɛ. Wɛ̀̃ mɔ kuɛplade 
guu, ma da’ilɛkɛ̀. Zaa bee ma gɔ̃ Malambina batisi Yesukpɛ gbɛ̃ ũ,ɔ̃  
má dɛ a ũ e wɛ̀̃ baakwi.  

Yesukpɛpi guu wì tɛkpa gbɛ́̃ɔu aa gɔ̃ misiɔ̃nɛɛɔ ũ busu pãle 
guu. Za wɛ̀̃ 1960 e 1970 guu, aa gbɛ́̃ɔn gɛ̃o ń mɛndoo zĩ̀, aaìɔ 
wabikɛnɛ́, aaìɔ dɔńlɛ ń ɔ̃ao.  

Gɔɔ pɔ ma gɔ̃ Yesude ũ, má faamasi pɔ malɛ zĩkɛu fĩa kũa. Ɔ̃a yã 
musu má è a maa ma fiãpi bo gĩa, à kà dɔlaa basɔo. Kɛ́ má bò, ma 
pɔ pɔ kù̃ mà kpa Luawa laasookɛ̀, dɔa gbɛ́̃ɔlɛ ń pɔkwide kpaao. 
Ma ɔ̃a pãle kà̃aa, à kà dɔlaa basɔo, ɔ̃ má kpà Bilianiwa aà 
baonakpazi ̃yãi. Má è aamɛ wa dɔaaa ń dɛ̃ɛ pɔ walɛ ka Yesu yã gɛa 
aɛ musuo, aalɛ yã pɔ Kilisi dìlɛwɛ̃ɛ kɛ, kɛ́ à mɛ̀, wámɛ wá gupua ũ 
dũniaɛ. Wà gupu gbɛ́̃ɔnɛ, aai wá maakɛaɔ e, aai wá Mae pɔ ku 
musu saaukpa.  

Gba sɛ̃ia bee daa gbɛa, à kɛ̀mɛɛ landɔ̃ ma a ɔ̃a pɔ ma è ĩa’ĩa 
vù̃aa pãwa. Má fɔ̃ ma blè yãa ma bɔɔlɛɔ ge pɔnakɛa guu. Mi vũaa 
pão: Tó Lua ku weɛ, yã pɔ maa mà kɛ ɔ̃ má kɛ̀, asa Lua a 
baaadamaguɛ. Za gɔɔ bee gbadaa i kɛmɛɛ zĩ’ũ lɔo. Ma zɛo máli ma 
pɔkwide kpa Diiwa: Yesukpɛ ge baonakpaa ge misiɔ̃nɛɛkɛzĩɔ yã 
musu, ge ma dɔò taasideɔlɛ.  

Yã pɔ tò ma kasaakù̃ Lua yã guu maamaa mɛ́ ma zĩkɛa ń 
baonakpanaɔ gãlio ũ. Gɔɔ pɔ Flɛdi bɔ̀ bɛ yãa, à kpàaũ ń Yesude 
nɔɛeo, ɔ̃ à gɛ̀̃ aà yãu. Nɔɛpi gɛ̀aànɔ baonakpaa kãaaau. Biliani mɛ́ 
baonakpà oosi bee. Kãaaa gbɛa Flɛdi sɔ̀̃aàzi à mɛ̀: Zɛ́ kpele ń vĩ n 
bɔ papu kpɛi? Aà yã gbɛzã pɔ à zɛ̀on we, lá pɔ ma zɛo ma mɛ̀ tó 
gbɛ̃naziña bɔ̀ weɔ kĩi sɔ̃ bɛ. Gwãasĩna bee Flɛdi zɛ̀ n Yesuo. Bee 
gbɛa Flɛdi iɔ̀ tɛ baonakpanapiɔzi ìɔ zĩkɛńnɔ tó à zɛ́ è. Gɔɔ pɔ ma gɔ̃ 
Yesu iwa ũ, Flɛdi ma ɔlɔ baonakpanapiɔnɛ, ɔ̃ ma gɛ̃ an zĩu. Ataala 
oosi pii Bibeli kyokɛa iɔ̀ ku, mɛ́ baonakpaa ìɔ ku zɛkpaãaɔ guu 
ãsɔada oosi. Zĩpi adoa mɛ́ a zĩ’ũ, ãma ma gɔ̃ an zĩkɛn pɔeãde 
gbɛ̃do ũ. Mɔ dasiɔ guu miɔ ye mà wabikɛ kãaaaɔ guu, ãma mazĩa 
kũkũa ì kpamɛɛ. Kɛ́ ma gi ń mazĩao ɔ̃ ma nawà, ɔ̃ ma dɔɛkɛ̀o, i 
ĩadaa lɔo. 



Baonakpakĩi yã zĩ’ũ dɛ beea. Malɛ zĩdaamɛɛ vĩakɛ, ɔ̃ zĩeɔ ma 
gbɔ̃bɔlɛkɛ̀ ma nisĩnfookɛ yãi. Ãma gɛa aɛ guu Lua Nisĩna a zĩkɛ̀, a 
tò ma gɔ̃ wɔɔde ũ. Baonakpanaɔá daobãnaɔnɛ, sema aaɔ gɔ̃i vĩ ń 
yã’oao ń lɛsiao ń dɔaanakɛo. Ziẽwa oosi an gbɛ̃ mɛndo lɛ vĩvĩ, àlɛ 
lia fua pɔ a dìlɛ kɛsɛdeɔ zɛuzi, àlɛ pũna: A bɛ́̃ɛ! A bɛ́̃ɛ. Kɛ́ bila 
kà̃aaaàzi, à fuapi wɛ̀̃lɛ, wa è Bibeli mɛ́ dilɛ we. Bee gbɛa à yã 
bɔlɛkɛ̀nɛ à mɛ̀, Bibeli mɛ́ Lua yã bɛ́̃ɛ pɔ baona vĩ ũ. Kilisi gà liwa 
wá duunaɔ yãiɛ, kɛ́ à wá duunaɔ kɛ̃wá, wí kɛ na ń Luao!  

Zĩewa sa, wa òmɛɛ mà dɛdɛ gĩnaa mà Bibeli dɔɔe bɔɔlɛkɛnɛ́. 
Gɔɔewa yã pãle bɔ̀ lɔ, wa òmɛɛ ma a seela o gbɛ́̃ɔ ma. Gbɛzã ma 
desɛ̃ɛkɛa ń kɛlɛɛo dàda mà kɛ gɔɔ pɔ baonakpana lɛ waasokɛ 
kãaaaɔ guu. Má kɛlɛɛɔ vĩ a zɛiɛ, tó filia dɔ̀wa iɔ tɛkɛ ìɔ bɔ gbɛ́̃ɔ saɛ, 
aaì mɛ wiiyaa! Wɛ̃minaɔ ìɔ ye yã’oai, tó wàlɛ yã bee taaɔ kɛ 
gupuau. Aa fɔ̃ yãɔ ɔ̃ɔkpa, ge baonakpana a fɔ̃ to yãpi aikɛɛ gɔɔ pɔ 
bila laai tà we. Baonakpanpiɔ dadamɛɛ màli laaidɔ gbɛ̃ pɔ aa 
sà̃sãɔwa, gbɛ̃ daside pɔ aa Lua dɔ̃opiɔ, aalɛ yãe yao mɛ́ dɔɛ’ĩi pii 
bakanɛ́ ń niú. Yesu ì mɛnɛ́ sã pɔ dãna vĩoɔ. Ma pɔ na maamaa kɛ́ 
Sãdan Maa bɔ̀a, àlɛ dɔaamɛɛ busɛbusɛ mà gɔ̃ Lua zĩkɛna ũ. Biliani 
dɛ ma lɛdamade ũ e wɛ̀̃ pla, ɔ̃ wɛ̃ baaɔ̃ gbɛa, wá dɛ gbɛ̃naɔ ũ e tia. 

 Zĩkɛa ń baonakpanaɔ tò má yãdàda maamaa zĩ pɔ má fɔ̃ mà kɛ 
Diiɛ yã musu. Biliani (Bryan Greenwood) ń gbɛ̃ dasi pãleɔ ɔdàa ɔ̃ 
ma kasaakù̃ Lua yã guu. Má pasitɛɛ Max Kingdom ma gba gbãa lɔ. 
Neville Horná ma Yesukpɛ gbɛ̃ɛ, ì gbɛ́̃ɔ kãaa a bɛ mɔ ń mɔo 
misiɔ̃nɛɛɔ yã musu. Bee tò ma dɔɛkɛ ń misiɔ̃nɛɛɔ ń ń zĩɔ. Nɛvili 
nɛnɔɛ vĩ, aà tɔn Pɔna. Wiɔ faaibo ń kɔ̃o mɔɔmɔɔ. 

 Ma dɛ̃ɛkà miliɔ wabikɛ ń Luayãgwaao la gu lɛ dɔ. Yã pɔ malɛ 
ya mɛ́ kɔɔkɔɔ pii màliɔ ku ń Luao lɛɛlu do mɔsoolo gɔɔ, ãma à 
kɛ̀mɛɛ zĩ’ũ. Má ye mà gbɛ́̃ɔ e Kilisiɛ dasi, ãma àlɛ zɛkɛo, baa kɛ́ 
malɛ yãkɛ dasi ń wabikɛao. Ma pasitɛɛ mɛ̀ gbɛ̃pii gbɛ̃’ea Diiɛ gba 
vĩo. Ń beeo ma zɛo mà zik̃ɛ Luaɛ, mɛ́ gɔɔ pɔ malɛ a laasookɛ, yã 
mɛn pla ku mà gwa mà sɛ: gɔ̃a pasitɛɛ ũ ge misiɔ̃nɛɛ ũ. Lá ma ye 
bɛbɛai mɛ́ miliɔ ye gbɛ́̃ɔ yãkeleɔ gɔ̃gɔ̃anɛ́ yãio, má ò Diiɛ misiɔ̃nɛɛ 
zĩ má ye kɛɛ̀. Má dɔ̃ bùsu kpele má gɛu ge zĩ kpele taa má kɛweo. 
Má ye màɔ dɛ misiɔ̃nɛɛ faamaside ũo, asa zĩ pɔ má kɛ̀ ń 
baonakpanaɔ ɔ̀lɔmɛɛ gbɛ́̃ɔ wɛɛlɛa Diiɛ zĩ mɛ́ gbia.  

Matie 6:33 ma kũ gbãa à mɛ̀: À to kpala pɔ bɔ̀ Lua kĩi ń yã pɔ zɛ́ 
vĩ Luapiɛo dɔaaɛ́ gĩa, i pɔpiɔ kaaɛ́ pii. A fɔ̃ àɔ dɛ mà kãmabo ń 
ɛsɛwɛna yiao míɔ zĩkɛ Luaɛ e ma wɛ̃ni lɛu. Yesu yãdilɛa ku Matie 



lá guu lɔ, yã gbɛzã pɔ a ò a iwaɔnɛ ũ. Má è zĩ zɔ̃ɔ pɔ Yesu ye a iwaɔ 
kɛn we. Aà bɔa gau gbɛa à a iwaɔ kà̃aa a ònɛ́: Lua musu ń dũniao 
iko pii kpàa. Ayãmɛto à gɛ bui pii kɛ ma iwaɔ ũ, í ń da’ilɛkɛ ń Mae 
Lua tɔ́o ń aà Nɛ tɔ́o ń aà Nisĩna tɔ́o, í yã pɔ má dìlɛɛ́ɔ danɛ́ aaɔ kũa 
pii. À ma, máɔ kuánɔ gɔɔpiiɛ e dũnia gɛ laaò. I kɛ zĩnaɔ à yãpi 
dil̀ɛnɛ́ ńdoo, a dɛ ma yã ũ lɔ sɔ̃ɛ! À lɛgbɛ̀̃mɛɛ à mɛ̀ áɔ kumanɔ 
gɔɔpii, iɔ ma dazɛwa, iɔ ma gba gbãa, mɛ́ aɔ kaedamazi gu pɔ malɛ 
gɛu pii. 

Malɛ e yãa ma a kɛɛ yìa ma Bibeli kyokpɛ fĩaboa yãiɛ, ãma ma 
bɔwà lá pɔ́ má kɛ̀̃ gɔɔ bee kyokɛa guu kɛ́ yãpãle yãi ɔ̃ ma kɛɛ yìai. 
Ma Sinua busu misiɔ̃nɛɛ sɛ̃iaɔ do láe kyokɛ̀. Aà gɔɔ misiɔ̃nɛɛ 
dasideɔ ku taasi zɔ̃ɔ guu, ɔ̃ lápi kyokɛa gbɛa, ma zɛo à kù̃ ma taasi 
dɔ̃. Gɔɔ bee má ku nɔɛzɔ̃ɔe bɛ Malambina. Buakɛnae gyaaɛ mɛ́ a 
blɛkɛa dɔ̃, ɔ̃ ìɔ laaidɔa landɔ̃ azĩa nɛwa. Má è bee kɛ namablea zɔ̃ɔ 
ũ, sema mà ta, ãma má dìlɛ mà gɔ̃ we e Nɔɛli gɛ ka, gɔɔ pɔ malɛ gɛ 
zĩkɛi ń baonakpanaɔ zãnvie guu. Gɔɔ bee má è lɔ kɛɛ vĩaá 
namablea yãɛ. Kɛɛ i ̀ɔ̃a ble ãsɔ̃a ń ãsɔ̃ao dɔlaa kwi. Má fɔ̃ mà dɔlaa 
kwipi kpa Dii zĩ yã musu ãsɔ̃a ń ãsɔ̃ao! Má dìlɛ má a laadio ń má 
mibobɔ tɛdeo yia, ma pɔkasaɔ ń ma láɔ i gɔ̃mɛɛ ado. 

Ma nɔsɛlilɛa gbɛa wɛ̀̃ pla ma zɛo mà gɛ Bibeli kyokpɛu. 
Kyokpɛpi kĩi zã ń ma kukĩio mɛ́ à tɔbɔ̀. Ma ò Bilianiɛ ń Nɛvilio ń 
ma pasitɛɛo aa ma seelala kɛ̃mɛɛ. Ɔ̃ ma gɛ Mafla mà a baokpa ma 
maeɔnɛ. Lá malɛ ewa, ma mae pɔ i kɛ na maao. À mɛ̀ a maaɛ, tó 
bee má yei. A ye à kuaao, ãma à mɛ̀, máɔ yãmaakɛ gbɛ́̃ɔnɛ we.  

  



 

Lua Se Zĩa Daomɛɛ 

Nɔɔ miwa pɔ ku Kotonu ɛlɛu ɛsɛkɛbɔ ũɔ  



Kua Mɛlibɔũ Bibeli kyokpɛu kɛ̀mɛɛ na maamaa. Dilɛtɛɛ òmɛɛ 
mà lisãnsi kɛ teolozii guu. Ma faamasii diploũ doũ ń inivɛsitee 
pɔoo, bee tò mi fɔ̃ ma lisãnsi kɛ̀ teolozii guuo, ɔ̃ ma teolozii diploũ 
kɛ̀. A òmɛɛ lɔ mà ɛbɛlu ń gɛlɛkio yã dada, mi dɛ̃ɛka mà a wɛ̀̃ sɛ̃ia 
kyoɔ dɔ̃ wasawasa e Paki àɔ ka!  

Ma pɔ kɛ̀ na, ãma malɛ yã pɔ ma mae ò kãakɛ, à mɛ̀ a pɔsia aɔ 
zɔ̃ɔ a wɛ̀̃ gbɛzãɔ guu. A kosokũ wawãwã vĩ, mɛ́ aà nɔ Flɔɔ sɛa 
gbɛa, an yãɔ lɛ gɛ wasawasao. Wɛ̀̃ dasiɔ guu miɔ Yesu yã’oɛ 
mɔɔmɔɔ, ãma tó à kà zaaeɔwa i ̀mɛ: Bee mɔ̀. Yã pɔ má fɔ̃ mà kɛ mɛ́ 
dɛ màɔ wabikɛɛ̀. Kãmabogɔɔ ma piipãa sɛ̀ ma gɛ wɛkpalɛiaàzi. 
Zĩbeezĩ à a telee dɛ̀ à ma lalà yãɔi Setãu ń ziatɛo musu. 

Ãsɔ̃anɛnzĩ ma zɛ́ è ma a waaso sɛ̃ia kpà Yesukpɛu. Ma mae ń 
Flɔɔo ń Situo ń Libio ń daɛ pãleɔ mɔ̀ ma waaso mai. Lá ma zɛ́ è ma 
waasokɛ̀nɛ́ zɛa gĩnaa, ma pɔ kɛ̀ na. Aa è zĩ maa malɛ kɛ, ɔ̃ baa ń 
Libio òmɛɛ ń mikpɛ lɛ tɛvu ma yã musu.  

Gɛlɛki ń ɛbɛlu yão tò mili ĩampakĩi eo. Má fɔ̃ mà lɛgbɛ maaɔ e 
dɔɔ pãleɔ guu kyo gbɛsisia sai. Miɔ zɛdɔa láɔ kyokɛ zaa pɔ mi zɛ́ e. 
Ãsɔ̃a pii misiɔ̃nɛɛ pɔ aa bɔ̀ busu dodoaɔ guuɔ aaìɔ mɔ 
kãaakɛiwanɔ. An yãɔ bɔɔlɛkɛa ì kɛmɛɛ na gɔɔ pɔ malɛ Dii dã aà gu 
pɔ a ma zĩu ɔlɔmɛɛ ń zĩ pɔ má kɛ weo. Ãma kpelewa má fɔ̃ mà dɔ̃i? 
Kpelewa Lua a ɔlɔmɛɛi?  

Zuɛɛ gɔɔ plaade 1966, ma gɛ SIM ɛwaasoɔ ń wɛ̃ndiaɔ kãaaa 
guu. Wekĩi misiɔ̃nɛɛ nɔɛ Sɛɛli zĩ pɔ alɛ kɛ Daomɛɛ yã’ò, ɔ̃ gɔ̃ɛ pãle 
a zi ̃pɔ alɛ kɛ Somalii busuu yã’ò sɔ̃. Afliki busu yã kàmagu ɔ̃ ma 
laai tà Sɛɛli kiĩ ń yã pɔ àlɛ oo. Buiɔ ku Daomɛɛ lakpɛɔ guu aa Lua 
yã dɔ̃o mɛ́ a maa aaɔ Bibeli vĩ ń ń buiyão. gbɛ́̃ɔn baaɔ̃ pɔ ku weɔ 
kɔ̃kpaalɛ̀ gãli aaɔ̃ aa wabikɛ. Ma wɛdɔi wà ma sɛ Afliki bɛ’aɛ oi 
gãli guu, ɔ̃ à kɛ̀ maa. Ma wabikɛ̀ ma mɛ̀ ma sɔumà mà gɛ. Ɔ̃ 
wɛ̃ndiae òmɛɛ: N wabikɛ̀ ń nɔsɛmɛndoo oosia. Ɔ̃ má òɛ̀: Má è Dii 
yã’òmɛɛ oosia.  

Mi i kpɛ́ doũ ń gɔ̃ɛ gbɛ́̃ɔn sooloɔ Bibeli kyokpɛu. Kɛ́ ma gɛ̃ kpɛu 
zĩbeezĩ oosi má ònɛ́: Malɛ e Dii ma sisi Daomɛɛɛ. Ɔ̃ aa mɛ: Máa? 
Ma mɛ̀, Daomɛɛ! Ɔ̃ aa mɛ̀: Wi tɔ́ bee ma yãao. Gɛ wulɛ. Tó n vu 
kɔɔ, a sãngu. Ãma kɛ́ ma vu kɔɔ, yãpi gi ̀ma kũa gbãa, má si ̀ Lua 
ma sisi mà zĩkɛɛ̀ Daomɛɛɛ. Gɔɔ pla gbɛa, ma na Afliki bɛ’aɛ oi 
baoɔ wɛɛlɛawa ladau ń misiɔ̃nɛɛɔ láɔ guuo. Guwãa ku we, 
gyãkeleɔ diu, baa se wì mɛ baapua miaɛ. Ń beeo ma kusu i kwɛo. 



Ma yã’ò ń Sɛɛlio kãaaapi gbɛa, ɔ̃ à Kanadaa misiɔ̃nɛɛe tɔ́ kpàa à 
mɛ̀ mà lakɛ̃ɛ̀. 

Ma lakɛ̀̃ɛ̀, ɔ̃ má ò Luaɛ aà ma sisiapi sĩana piliwamɛɛ gbɛ̃pi 
yãweaa guu. Lápi kɛ̀ ãsɔ̃a aaɔ̃, ɔ̃ à gbasa à aà kĩi lè, sema mà 
mɛnakɛ mà aà lá dã. Ma a kyo kpà zɛ́u, asa má fɔ̃ mà laasookɛ yã 
pãlewao, sema Daomɛɛ yã. Sɛɛli mɔ̀ à a misiɔ̃nɛɛkɛyã òwɛ̃ɛ Bibeli 
kyokpɛu, ɔ̃ sisia doũpi yã ɛ̀a gɛ̀̃magu. 

Ãsĩni pɔ lɛ mɔ dɛ misiɔ̃nɛɛɔ kãaaa ũ Bibeli kyokpɛu mɛ́ má mà 
wa sĩnimaa bɔɛ. Ma wabikɛ̀ ma mɛ̀: Dii, tó sĩnimaaɛ bee Daomɛɛ 
yã’ò, mí dɔ̃ kɛ́ n ma sisia sĩanapiliwàmɛɛ, mí gɛ. Sĩnimaapi tɔ́n kɛ: 
nɛɛ bee aɔ dɛ zɔ ũɛ. Sĩnimaa yã dàalɛ Bukinaa busuu, ɔ̃ à sù Nizɛɛ, 
ɔ̃ sɛa a guo Daomɛɛ yã àlɛ o! Í bàalɛ a zɛ́uɛ. Gbɛ̃e a fɔ̃ ma pɔ bɔmɛɛ 
yãpi guuo. Ma na Bibeli kyokɛawa zuiɛɛ gɔɔ sɛ̃iazĩ. A gɔɔ plaade 
Lua yãɛ bee gbɛa: ‘Dé má zĩi? Dé mɛ́ a gɛwɛ̃ɛi?’ (Isaia 6:8). Ɔ̃ ma 
mɛ̀: Má kɛ́! Ma zĩ mɛ. 

 

Se dãe Ɛlizabɛti (2013) 

Lá pɔ má kpà̃sã Kanadaa gbɛ̃ɛ lɛgbɛ sù. A yãpi wea à ma gba sɔ̃, 
à mɛ̀ Lua ma sisia Daomɛɛ kɛ̀ɛ sĩana ũ, masu to yãe kpamɛɛ mà gɛ 
weo. À mɛ̀ ma gɛlɛki ń ɛbɛlu yão dadaa kɛ̀ɛ na, mà wɛtã màɔ gɛo 
aɛ. Má è Dii ɔ mɛ́ ku yãpi guu, asa e màɔ gɛ gɛi Bibeli kyokpɛu, mi 
gɛlɛki ń ɛbɛlu yão dadaa we laasookɛo, mɛ́ ɛbɛlu yãdadaanɛ dàalɛ 
wɛ̃pi guu. A òmɛɛ lɔ mà laasookɛ lɛngisitiki kyowa. Nasaa! Má bɛ 
zɛ́u kɔ! 

Lua ma sisia bee ma gba gbãa maamaa ma zĩkɛaɛ̀ guu. Kɛ́ Yesu 
iwaɔ aà è à bɔ̀ gau, aa lì gbɛ̃ dafuɔ ũ, aa gɔ̀̃ aà seelade wɔɔdeɔ ũ. Aa 



dà zɛu ń aà naai pɔ aa viõ, aa Yesu Kilisi baonakpa busu pɔ ku ń 
saɛɔ guu. Ma Lua naaikɛa kɛ̀ lan gbɛ̃piɔ pɔwa. Lua busu pɔ á ye 
mà zĩkɛu ɔ̀lɔmɛɛ ń zĩ pɔ á ye mà kɛ weo. Bee tɛkpàmagu mà gɛ̃ 
SIM gãli guu mà zik̃ɛńnɔ e ma wɛ̃ni lɛu. 

Seae gɛ̃magu yɔɔnnɔ. Kɔlɛzi guu má za bui kyo yãu, baa giisi. 
Denabao ń simiio ń fisikio mɛ́ i kamagu. Bɔyãi Lua ma sisi mà 
Bibeli lilɛ ń buiɔ yãoi?  

Setãmba guu, ma gɛ isia gũgunaa ń baonakpanaɔ. Zĩ pɔ mi kɛɔ 
do mɛ́ blɛkɛa gãlipiɛ ũ. Wá pɔ kɛ̀ na kɛ́ nɛ gbɛ́̃ɔn baakwiɔ lakɛ̀̃ aa 
mɛ̀ wa ye Yesu gɛ̃ ń sɔ̃u, mɛ́ ɛwaaoɔ gbɛ́̃ɔn baakwi mɛ̀ wa yei wá 
yãi sɔ̃. Wá gɔɔ gbɛzã gwã gbɛ̃ gbãa gbɛ́̃ɔn kwi zɛ̀o wà mikpà 
Kilisiwa. Gãlipi gbɛ̃ mɛndo Davidiá Bibeli lalilɛa gãli dilɛtɛɛɛ. Má 
òɛ̀ ma bilikɛ̀ kɛ́ Lua lɛ ma sisi Bibeli lalilɛa zĩwa, miliɔ ye buiɔ yãzi 
sɔ̃o. À ma la gɔ̃ɔ kpelewa má dɛ denabao yã musui. Ma wewà: Dɔ̀ɔ 
pɔ miɔ yein we. Ɔ̃ à mɛ̀: Denabao mɛ́ kù̃ màɔ dɔ̃ zĩpi kɛa guu. Tó ń 
gbãa denabao guu, ńyɔ̃ɔ ɔliayãɔu dɔ̃ níɔ dɛ buiyãlilɛn maa ũ. Buɛ! 
Dii i to ma denabao kyokɛa kɔlɛzi guu kɛ̀ pão, baa kɛ́ ma kyopi 
kɛa wɛ̀̃ sɔo gbɛa ɔ̃ ma gbasa gɛ Dii dɔ̃i.  

Ma gɛ Bibeli kyokpɛ dilɛtɛɛ kĩi Lua ma sisia ń ma yãzɛkalɛa 
dafuo musu. Aà pɔ kɛ̀ na kɛ́ Lua ma dazɛwa wasawasa, ɔ̃ à wè ma 
yãzɛkalɛai. Ma teolozii diploũ sia gbɛa, má gɛ lɛngisitiki kyokɛi 
mɔ aaɔ̃, mí gbasa ta Daomɛɛ zuiɛɛ guu wɛ̀̃ 1968.  

Ɔkitɔba guu, ma faaibò ń ma pasitɛɛo lɛɛlu do ma yã dafupiɔ 
musu. À mɛ̀ yãpiɔ zɛkalɛa kɛ̀ maa, Malambina Batisi Yesukpɛ aɔ 
ku ma kpɛɛ. Bee gbɛa ma a yã pɔ lìlɛɔ bɔɔlɛkɛ̀ Nɛviliɛ. A ye mà a 
teolozii lisãnsikɛa to weo. Ãma yã mɛndo ku ma laasoo guu, má 
ye màɔ ku Daomɛɛ yãa se za gĩaɛ. Gbɛzã ma lisãnsikɛa yã tò we. 
Bee gbɛa ma gɛ SIM dilɛtɛɛ gwai. A ma gɔ̃a SIM misiɔ̃nɛɛ ũ lá 
kpàa. Ma pɔ kɛ̀ na kɛ́ ma lɛkpaaĩa ń gbɛ̃zɔ̃ɔ beeɔ pii bɔ̀ maa. Ampii 
aa è Lua mɛ́ dɔ̀aamɛɛ wasawasaɛ. 

Ma kɔ̃ è ń SIM dɔaanaɔ avili 1967, ɔ̃ aa zɛ̀o wà ma si, ãma aa 
mɛ̀ mà gɛ mà kyo midɛ gĩa. Gbɛzã aa mɛ̀ wa ma to ma laaiwa ma 
kyo kãfĩa yã musuɛ. Wà ma si SIM misiɔ̃nɛɛ ũ novãmba 1968 guu. 

Mapi ń ma gbɛ̃na Pɔnao wa yãpi ò ń kɔ̃o maamaa gɔɔ bee. Àlɛ e 
Lua a sisi à zĩkɛɛ̀ misiɔ̃nɛɛ ũ baasia busu bɛ’aɛ oi sɔ̃. Ɔ̃ wálɛ e wà 
zĩkɛ Luaɛ we sãnu. Ãma malɛ wã ma ka Daomɛɛ, mɛ́ wá dɔ̃ e wàɔ 
gɛ aà si SIM misiɔ̃nɛɛ ũ, sema aà Bibeli kyokpɛ kɛ wɛ̀̃ pla. Sema aà 



kyoda nɛɔnɛ wɛ̀̃ pla lɔ inivɛɛsitee fĩaboa ũ. Wá dìlɛ mà dɔaa gɛ 
zĩkɛ Daomɛɛ gĩa e wɛ̀̃ siiɔ̃, bee gbɛa, tó Lua wèi, wí kɔ̃sɛ, wí ɛa ta 
Daomɛɛ sãnu.  

Utu guu, wá dìlɛ wá lɛzakɔ̃wa lɛgbɛ̃akɔ̃ɛsai. Wa gɛ Yesukpɛu 
sãnu, ɔ̃ wa makɔ̃ɛ wá gbɛ̃nakɛ aikɛ̀ wá baade piiɛ. 

Ma wɛ̀̃ sɛ̃ia guu Bibeli kyokpɛu, má dɛ baonakpazĩ dɔaanae ũ. 
Wɛ̃plaade guu má dɛ kyonɛɔ gbɛ̃zɔ̃ɔɔ mɛndo ũ. Bee dɔaanakɛ ɔ̃nɔ 
dàdamɛɛ. Ma wabikɛa Luawa guu gɔɔ pɔ má ku Bibeli kyokpɛu, 
kua gbãsisai yã mɛ́ ìɔ dɔaamɛɛ. Má ye màɔ zɛ̃a, miɔ maa Luaɛ, 
ãma má è miɔ kɛ̃sãiɛ. Má dàda ma nɔsɛ li e àɔ daa doũ, asa má dɔ̃ 
ma gbãa lɛ́ kuɛ, ń beeo miɔ kasaakũa Lua yã guu nidɛ gɔɔpii.  

Se ń aà nɔkpamao aà lisãnsi’egɔɔ 

(licenciée ès lettres) 

Sɛtãmba guu, baonakpanaɔ gãlipi kãaakɛ̀kɛ Mafla ń wɛ̃lɛ pɔ 
liaiɔ. Gbɛ̃ pɔ ma kyokɛ̀ńnɔɔ, kɛ́ an bɛ gbɛ̃eɔ zɛ̀ ń Kilisio, bee 
kàmagu. 

Oosie baonakpanaɔ gbɛ́̃ɔn siiɔ̃ɔ mɔ̀ pɔblei ma mae bɛ, ɔ̃ gbɛ́̃ɔn 
siiɔ̃ pãleɔ mɔ̀ kɛ́ a gu dɔ̀ a oosi. Zaki mɔ̀ ń pianooo, ɔ̃ àlɛ Yesu 



taasilɛo. Pɔblea gbɛa aa ń zĩpi sinimaa kɛ̀ ma maeɛ. Kɛ́ wá làa, 
Biliani ò ma maeɛ: Yã pɔ Se yei dɛ a piia e aɔ gɛ gɛi Daomɛɛ mɛ́ dɛ 
kɛ́ ǹ e ǹ gɔ̃ Yesude ũ. Ma mae wèwà à mɛ̀, á è ma lilɛ miɔmiɔ. À mɛ̀ 
wá dũniablea dodoa mɛ́ pɔnadeɔn wá ũ maamaa. Ɔ̃ a ò lɔ: Wálɛ e 
Yesudeɔn wá ũ wapii, ãma á yãɔ adoawanɔ, mɛ́ zĩ pɔ álɛ kɛ maa. À 
gɛi e àɔ gɛ à ma nɔsɛ lilɛimɛɛ.  

Ma mae ń Flɔɔo ń Situo mɔ̀ ma Bibeli kyokpɛ diploũ sia guu. 
Gɔɔ pla gbɛa má kuńnɔ Mafla. Má dìlɛ má wabikɛ gɔɔ do ma ɔ̃a 
zɛ’ea yã musu. Má dɔlaa ɔaasɔsɔo lɛɛ aaɔ̃ ni vĩ ma Elɔpu gɛa ɔ̃a ũ 
wɛ̃ dafu guu, mí gbɛ́̃ɔn bla e lɔ, gbɛ̃ pɔ aaɔ wabikɛmɛɛ, aaiɔ 
dɔmalɛ dɔɔlaa dodo ãsɔ̃a ń ãsɔ̃ao. SIM tɔkpà beeɛ ‘Ɔdamadeɔ 
gbɛ́̃ɔn bla’. Ãma ɔ̃a pɔ má yei zɛazɛa mɛ́ dɔlaa ɔaado ń basɔo ũ, kɛ́ 
mà e gɛ lɛngisitiki kyokɛi mɔ aaɔ̃. Kyokɛkĩipi zà̃, à kà kiloo 
ɔaakwi.  

Ma a mae kɛɛ sɛ̀, ɔ̃ ma gɛ ma gu pɔ dà kilikili è sɛ̃u, a zà̃ ń ma 
bɛo yɔɔ, ɔ̃ malɛ wabikɛ we. Ma lɛ́ pɔ́ Lua gbɛ̀̃ Bibeli guuɔ sì ma yã 
ũ. Yesu mɛ̀: Tó a yãe wabikɛ̀ ń ma tɔ́o, má kɛ (Zãa 14:13). Polu ò 
lɔ: Ma Lua a pɔ pɔ á á a ni vĩ kpawá pii naa Kilisi Yesuwa guu a 
aizɛɛ gawide lɛ́u (Filipideɔ 4:19). Baa yã pɔ Dii ò à mɛ̀, á pɔ pɔ wá 
an vĩ kpawá laanikɛ̀, à mɛ̀ a zĩ gbãa kɛ̀ ɔ̃ à gbàsa pɔ pɔ á vĩ è! Kɛ́ gu 
dɔ̀, mi pɔe e poosu guuo. Blɛ oosi blea gbɛa Flɔɔ òmɛɛ a bilikɛ̀ ma 
ɔ̃a yãwaɛ, ɔ̃ à ma gba dɔlaa bla, à mɛ̀ áɔ pɔlu fĩaɛ e Nɔɛli gɛ kao. 
Ma mae ma la ma yãɔi, ɔ̃ à ma gba dɔlaa ɔaa do. Malɛ e Lua a ma 
wabikɛa si ń ma bɛdeɔ ɔgbaao (ɔbaaa) yãao. Bee gbɛa, Situ dɔlaa 
kwi kpàa Nɔɛli gba ũ. Pɔna dɔ̀aa à ma gba dɔlaa bao za zi kɔ, ɔ̃ à kɛ̀ 
pii dɔlaa ɔaa do ń baaɔ̃kwio. 

 Kɛ́ gu dɔ̀, Biliani mɔ̀ lɛzaia piipãazɛkĩi.A òmɛɛ má kpasa zɔ̃lɛa 
tá gbãa guu za Mɛlibɔ̃u e Blezibã. Kyo gbɛ̃nɛ nlɛ gɛ kɛi we fa! Ɔ̃ à 
ma gba dɔlaa baakwi, kɛ́ ma kila ɔ̃a kãfĩ mà a zɔ̃lɛkĩi lilɛ lii ũ. 
Dɔlaa ɔaa do ń baɔo pɔ ma a wabikɛ̀pi pà sa kyaukyau. Wá SIM 
misiɔ̃nɛɛɔ wi wá mɔ ɔ̃a lɛ́ dao, gba wì dawɛ̃ɛ. Sema misiɔ̃nɛɛɔ aaɔ 
Lua naai vi,̃ an ɔ̃a pɔ aa a ni vĩ i ̀bɔ an ɔdamadeɔ kĩiɛ. Dii mɛ́ ì pɔ́ 
kpamá, ɔ̃ à ɔlìamazi beewa gɔɔpii.  

Má ye lɛngisiki kyo pɔ ma kɛ̀ Blezibãi dɛ kyo pɔ má kɛ̀ yãaɔla 
pii, atɛ̃sa fɔnɔlɔzii ń galamɛɛo. Ɔlia denabao yãɔ ń lɛngisitiki yãɔ 
guu bɔ̀kɔ̃wa, ɔ̃ à kàmagu, ɔ̃ ma saasɛ̀ a guu. 



Kɛ́ ma su Mɛlibɔũ, ma ɔdamadeɔ gãli wɛ̀ɛlɛ mɔ aaɔ̃. Bee gbɛa 
má ɔ zɔ̃ɔ ni vĩ, Afliki gɛa govua ɔ̃a, lɛngisitiki kyo gɛ̃n plaade kɛa 
Ãgeletɛɛ mɔ aaɔ̃ ɔ̃a ń Falansi yãdadaa Falansi mɔ kɛ̃okwi ɔ̃ao.  

Sɛa za sɛtãmba guu, ma gbɛ̃ dɔ̃aɔ lɛ omɛɛ waɔ wabikɛmɛɛ, waɔ 
ɔdaa ma misiɔ̃nɛɛ zĩ guu. Ma gbaɔ è maasi ń avilio guu maamaaɛ, 
gbɛ̃eɔ dɔlaa do, gbɛ̃eɔ dɔlaa pla, gbɛ̃eɔ dɔlaa ɔaa pla, ãma a 
dasideɔ i ka dɔlaa kwio. Ɔ̃a ku yãa lan gbãwao. Tia kɛwa wi gbada 
zɔ̃ɔ dɛ beea. Ma gbɛ̃naɔ Filipi ń a na Vivio òmɛɛ màɔ ku ń bɛ mɔ 
aaɔ̃ gɔɔ pɔ malɛ ɔdamadeɔ wɛɛlɛ. Nɔɛe ma gba fotoobɔbɔ, ɔ̃ ma 
mae ma kɛɛ fũnɛ kɛ̀kɛ̀mɛɛ. Ma yã’ò Yesukpɛɔ guu dasi, bee gbɛa 
ua ń uao. Baonakpana Biliani gɛ̀manɔ zɔ̃ɛwiaɔ guu à ma maabò 
gbɛ́̃ɔnɛ kɛ́ aa e ɔdaa. Zuɛ̃ guu ma ɔdamade gbɛ́̃ɔn bla gãli pɔ malɛ 
wɛɛlɛ ye pai. Gbɛ̃ pɔ lɛgbɛ̀̃ waɔ wabikɛmɛɛɔ dɛ gbɛ́̃ɔn ɔaadola. 
Labɔna Bɔbu òmɛɛ áɔ ma baolaɔ bɔmɛɛ mɔ aaɔ̃ ń mɔ aaɔ̃o e gɔɔ 
pɔ má yei lɛu. Nɔɛ pɔ wì mɛ Izabɛli mɛ́ ìɔ lápiɔ kpãsãkpãsã gbɛ̃ pɔ 
lɛ wabikɛmɛɛɔnɛ.  

Malambina Batisi Yesukpɛ dɔaanaɔ ɔnàa ń wabikɛao zuɛ̃ gɔɔ 
baakwide wɛ̀̃ 1968 guu, aa ma zĩ. Ma gbɛ̃naɔ ń ma gbɛ̃ dɔ̃aɔ 
Yesukpɛpi pà. Zuiɛɛ gɔɔ sɛ̃ia, ma a bɔɔ sɛ̀ ma gɛ gɛ̃ govuapilakĩi. 
Ma maeɔ ń Pɔnao ń Bibeli kyonɛɔ, aa mɔ̀ lɛzaia. Kyonɛɔ lakɛ̀̃ 
katɔ̃ɔwa aa dɔ̀ musu, à mɛ̀ ‘Daomɛɛá Kilisi pɔɛ’. Malɛ ma gbɛ́̃ɔ to 
we, ãma sɔ̃ i kɛ̃maguo, ma pɔ i yao. Ma pɔ kɛ̀ na kɛ́ busu pɔ má dɔ̃ 
yãaɔ ɔ̃ malɛ gɛ dɔ̃i: Tailandi, Isaili, Ãgeletɛɛ, Falansi ń Daomɛɛo.  

Zɛ́ ɔ̃a kãfĩa sai ma zɛ Bangkoku gɔɔ pla, Yelusalɛũo gɔɔ aaɔ̃ gɛa 
Lɔndɔũ zɛ́u. Tailandi guu, má dàda sema màɔ laai vĩ gbɛ̃blenaɔ yã 
musu. Kɛ́ ma ka Yelusalɛũ, má dìlɛ ma Lua wɛ̃lɛpi guɔ gwagwa 
kɛsɛ. Ma dɛdɛ wɛ̃lɛpi bĩiwa, ma taa’ò ma liai, à kɛ̀mɛɛ na bɛbɛa 
gueɔ guu. Ma kɛɛ sɛ̀ ma gɛ Bɛtɛlɛũ ń Yelikoo. Kɛ́ ma su, ma gɛ ma 
dɛdɛ Kukpɛ Sĩsĩ musu, ma Yelusalɛũ è kalɛa ma aɛ. Ma bɛbɛ gu pɔ 
Salomɔ Lua kpɛ dɔ̀ yãa, ɔ̃ ma wɛkpàlɛ gbɛ’ɛ pɔ wà mɛ̀ wà Yesu gɛ 
dàu. Wɛ̃ pɔ wà zĩ̀ gɔɔsoplade kà Yelusalɛũ, a wɛ̀̃ sia ɔ̃ ma gɛ we. 
Gɔɔ bee laaikpalɛa i ka gbã pɔwao. Gu pɔ ma a kyokɛ̀ Bibeli guuɔ, 
kɛ́ ma ń e ń ma zĩa wɛ́o, à kãfia vi,̃ a dɔmalɛ gbɛzã Bibeli lilɛa ń 
booyão guu.  

Kɛ́ ma ka Lɔndɔũ, ma gɛ lɛngisitiki kyokɛi sosaɔ bɛ ziɛ. A ku 
Lɔndɔũ ɛuo, a ku zɔ̃ɛwia kɛfɛnaeɔ zãnguo ń a zɛwɛwɛnaɔ ń likpɛɔ 
ń lí kaaɔ. Gɔɔ sɛ̃iazĩ, wà taala mɛn baasɔo kpàwá wà a kyokɛ ãsɔ̃a 
ń ãsɔ̃ao mɛn aaɔ̃’aaɔ̃. Wá ku kpɛ́ doũ gbɛ́̃ɔn kwi, baade ìɔ uazĩkɛ 



gɔɔ do lɛɛlu do, atɛ̃sa blɛkɛkiĩ. Wiɔ fɔnɛtiki n fɔnɔlɔziio ń 
galamɛɛo kyokɛ la gu lɛ dɔ, mɛ́ wi miniti baakwi kɛ ń buiyã’onao. 
Habtɔ̃ mɛ́ ma buiyã’ona ũ. Etiopii gbɛ̃ɛ, Tigliyã buiyã ì o. Yã pɔ ì o 
a kolo guu lan a ku Laalubu yã guuwa, a dadaa ìɔ zĩ’ũmanɔ 
maamaa. 

Sɛtãmba guu, ma a deziɔ bɛ tò we, ma gɛ̃ go’ilɛnau mà gɛ 
Falansi. Wekiĩ ma piipãa sɛ̀ ma gɛ Palii, ɔ̃ ma piipãa pãle sɛ̀ we ma 
gɛ Albɛɛvii wɛ̃lɛu gbɛsĩsĩ lɛsĩ kɛfɛnaɔ guu. Wá kyokpɛá misiɔ̃nɛɛɔ 
pɔɛ ńtɛ̃ɛ. Wá gbɛ́̃ɔn baoɛ, Falansi yã ɔ̃ wiɔ o we ado. Wà gìwɛ̃ɛ wà 
Giisi yã’o. A dɔmagu e tia, mi taa’o kɔɔkɔɔ nɛɛziwa ma gɛ pɛ̃ɛ lui, 
ma ka sakili guu ma daa ma gãu ma suò. La gu lɛ dɔ wi Falansi 
kyokɛ lɛɛlu siiɔ̃ɛ, ãma wálɛ yãpi ma wálɛ o e wulɛgɔɔ. Ma Falansi 
yãdàda yãa gɔɔ pɔ má ku kɔlɛzi e wɛ̀̃ sɔo, ãma i dɔmaguo. 

Wá kpɛ́ fenɛnti aɛ ń kpɛoɔ guu, wi gbɛsĩsĩɔ e, an lɛsĩ kà mɛtili 
ɔaasɔsɔo lɛɛ sopla e kwi, mɛ́ aa zà̃wanɔo. Guɔ ìɔ da kɛfɛnnɔ. 
Ositalalii gbɛ̃ pɔ wì mɛ Masi ń mapio, wá baade kpokpovɛɛna sɛ̀ 
wa taa’ò kiloo basopla gbɛsĩsĩɔ zãnguo e Lozani, Suisi busuu. Kɛ́ 
wálɛ su, ĩana lɛ wá dɛ, ɔ̃ wa bao taalaɔ nana wá ulaɔu. Zĩewa lɔ 
kyonɛɔ gɛ̀ mpii Gbɛsĩsĩ Pua kĩi ń kɛɛbɔsuo, a zã kà kiloo blakwi 
mɛ́ a lɛsi ̃kà kiloo sɔo taa. Wa gɛ skikɛ gɛ̃n ũma’ũma nɛɛzi gɔɔ.  

Wiɔ gɛ baonakpai wɛ̃lɛ guu. Yã pɔ dɔ̀magu dɛ yã kĩniɔla mɛ́ gɔɔ 
pɔ malɛ gbɛ́̃ɔ sisia lá kpaalɛ uaeɔnɛ. Kɛ́ ma kpɛɛlɛe gbalɛ̀, gbɛ̃ 
bilibilie mɔ̀ wɛkpàlɛmazi, àlɛ ma gwa soee. Ma zɛ kyáu, ɔ̃ malɛ 
taa’o busɛbusɛ ń vĩao, má fɔ̃ mà a kpɛ gwa seo. À mɔ ma pa ma 
soolowa, à fɔ̀̃, ãma i ma mɛ leo. 

Ma laasookɛ̀ mà gɛ Nɔɛli kãmaboi Esipayã ge Suisi ɛwaasoɔ 
gãli guu, ãma Dii òmɛɛ ma gɔ̃ bɛ. Má dìlɛ mà wabikɛ bui pɔ má 
zĩkɛ ń guuɔnɛ. Kãmabo gɔɔ sɛ̃ia zi ̃ SIM lɛkpãsakɛ̀mɛɛ à mɛ̀ má 
zĩkɛ Booɔ guuɛ wɛ̃lɛ pɔ́ wì mɛ Sɛ̃wãa guu. Ma wabikɛ̀nɛ́ gɔɔ siiɔ̃ 
pɔblesai imisai. Amɛliki gbɛ̃ Bɔbu ń a na Madaũo lɛ zĩkɛ we, ãma 
aai lɛngisitiki kyokɛo. Zĩ pɔ má kɛ mɛ́ dɛ ma kyodadanɛ, mí Bibeli 
lilɛ ń n buiyão. Má è wabi pɔ má kɛ̀ gɔɔpi mɛ́ zĩ pɔ má kɛ wɛ̀̃ dasiɔ 
guu ɛ̃kpàlɛ giũgiũ.  

 Fevilie guu má mà, wà dɔlaa ɔaasɔsɔo lɛɛ aaɔ̃ kpà ma wɛ̃lɛgɛa 
ń ma kyokɛao yã musu, mɛ́ ma gbɛ́̃ɔn bla gãli pà. Ń beeo, gɔɔ pɔ 
malɛ bɔ Falansi busuu, à kù̃ mà dɔlaa blakwi sɛ̃a ma gbɛ̃na 
Ositalii gbɛ̃wa.  



Ma gɛ̃ go’ilɛna pɔ wì mɛ Zãa Mɛɛmɔzu guu Maasɛi zuɛ̃ɛ gɔɔ 
baode zi,̃ ɔ̃ wa da isiau. Suisi misiɔ̃nɛɛɔ, Falanzi ń Maagaliti Klɔfu, 
aalɛ gɛ Daomɛɛ sɔ̃ zik̃ɛi Luaɛ SIM misiɔ̃nɛɛɔ ũ. Wa zɛ yɔɔ 
Kasablanka, Malɔku busuu, Dakaa, Sɛnɛgali busuu, Abigyã 
Kodivuaa busuu, Pɔ̃ɛnti Nuaa, Kɔ̃ngoo busuu, LibLevi Gabɔ̃ɔ 
busuu, Dualaa, Kamɛluũ, ń Ikoo, Giisi busuuo, e wàɔ gɛ kai 
Kotonu, Daomɛɛ busuu, zuiɛɛ gɔɔ kɛ̃okwi wɛ̀̃ 1969.  

Go’ilɛnapi guu ma faaibò ń Kɔ̃ngoo gbɛ́̃ɔ nɔmɛnpladeɔ yã 
musu. Yesude nɔmɛnpladeɔ, wà ń da’ilɛkɛ yà̃ ge wasu kɛo? Wá yã 
kɛ̀ sɔ̀ doũ ń Kɔ̃ngoo gbɛ́̃ɔ, wá è a maa wà ń da’ilɛkɛ, wásu onɛ́ aa ń 
nɔ mɛndo ya ń aà nɛɔo. Ãma e tia yãpi dɛ SIM dɔaanaɔnɛ tɛ̃ ũ.  

Malɛ gɛ Daomɛɛ taasideɔ kɛi ɔdeɔ ũ no, ge mà gɛ bui pɔ wàlɛ ń 
gwa kpɛɛ sɛ lɛzĩ aa gɔ̃ lan baapuaɔwa no, ge mà gɛ o Booɔnɛ Lua 
nɛɔn ń ũ, ãma aa ń luanɛkɛ dɔ̃o no. Aao, ma ka we kɛ́ mà Lua yã 
lilɛnɛ́ ń ńzĩa buiyão, kɛ́ Dii Yesu naaikɛa sabai, Lua i ń suaba i ń kɛ̃ 
duuna ikowa, i ń gba wɛ̃ni laasai. Ma mɔ Daomɛɛ ń mio daa ía, asa 
Lua mɛ́ ɔlɔ̀mɛɛ Bibeli lilɛa ń buiyão mɛ́ ma zĩɔ mide ũ. Bee i bɔ ma 
kĩio, Lua mɛ́ dɔ̀aa SIM dɔaanaɔnɛ, ɔ̃ aa ma zĩ Booɔ guu Sɛ̃wãa 
busuu. Ma gbãa a bɔ Lua pɔ ma sɛ misiɔ̃nɛɛ ũ kĩi Lua Nisĩna pɔ ku 
ma guu sabai.  

Se gbɛ̃na Bãdãnki ń Bawao ń Mɔizio 

 

Ma yãɔ doũ ń misiɔ̃nɛɛ kĩniɔo. Miɔ ku bui pɔ́ má kuńnɔɔ guuɛ. 
Má dɛ lan gbɛ̃ pɔ wà sakàńguɔ kɛ́ aa gɔ̀̃ beleɔ ũ yãiwa. Yã sɛ̃ia pɔ 
má è ma mɔa Daomɛɛ gbɛa, misiɔ̃nɛɛɔ bɛ iɔ ku wɛ̃nkpɛɛ. Bee bɔ̀ 
ma saɛ, ɔ̃ ma nɔsɛ ɔ̃ɔkpà. Má ye màɔ naa beleɔwa. Ma ye màliɔ 
booɔ blɛ ble, míli pɔkasa da lá ampiɔwa, mí gbɛ̃nakpańnɔ, mí ń 
dilɛ doũmanɔ. Ma kua Afliki guu, mili ma misiɔ̃nɛɛ deeɔ bɛɛkɛo. 



Yã pɔ iã Daomɛɛ misiɔ̃nɛɛɔnɛ, aa kà gbɛ́̃ɔn baaɔ̃ mɛ́ aa bɔ̀ busu 
dodoaɔ guu. An dasideɔ bɔ̀ Falansi. Ositalaliideɔ bilao. Má ye 
faaiboa ń ma misiɔ̃nɛɛ deeɔi, ãma baa tó mi kɔ̃’eńnɔo, mili ń 
bɛɛkɛo e ma gɛ ma nɔsɛ̀o. Ma nɔ ìɔ ye à wɛsiańlɛi mɔpla ń 
mɔplao. 

Sɛ̃wãa misiɔ̃ ku gudoũ ń booɔ bɛɔɛ. Ma kpɛ sɛ̃iaá bɛlɛkpɛ 
booloɛ. Sɛ̃kpɛɛ mɛ́ a gaaɔ kɛfɛũ. Ma misiɔ̃nɛɛ deeɔ pasitɛɛ ń 
Madaũ Blasikiió Amalɛki gbɛ́̃ɔɛ. Aamɛ aa kpɛpi dɔ̀mɛɛ, aa 
soolɛ̀wà, a zĩlɛ simaa vĩ. A kpaalɛa lɛɛ pla ń gĩo, a lɛɛdo mɛ́ ma 
wulɛkĩi ũ ń blɛkɛkĩio, a kpɛdo sɔ̃ ma zĩkɛkĩi. A gbɔ̃pakĩi kpɛpɔ vĩ lɔ 
se.  

Yesudeɔ ku misiɔ̃ saɛ Kɔɔwia fãani. An gbɛ̃ mɛndo Isifu gɔ̀̃ ma 
ua zĩkɛna ũ, ìɔ booyã ń fɛlɛkaayãɔ damɛɛ. Booɔá sɛ̃wanaɔnɛ, bee 
mɛ́ ń pɔ’ekĩi ũ. An kakaa maa, an daside ìɔ zĩkɛ an bumbua ge 
mase bua. Kɔ̃fi pɔ wìɔ ma mɔɔmɔɔ mɛ́ gãaɔ ń balaɔ ń nɔɛɔ 
pɔwɛnzɔ̃ɔ goɔ guu ũ. Aa aizɛɛ vĩ bilao, an pɔkasaɔ baasio. Ãma 
gbɛ̃eɔ sɔ́̃ vi ̃ ge zuɔ ge mɔsɔ̃, gbɛ̃eɔ sɔ̃, ladioo ge tɔɔsu ge kalasee 
filia. Bɛlɛkpɛɔ ɔ̃ aaiɔ vĩ, ua mɛndo kpɛ i ̀ fɔ̃ ka soolo, a booloɔ ń a 
goladeɔ. Kĩna doũ ìɔ ku guoguo we, nɔɛɔ ìɔ ukɛnɛ́ ń pɔwɛna pɔ wa 
lɔ̀ ń a dò bui dasiɔ. gbɛ́̃ɔ, sãɔ, bleɔ, koɔ, ń sawaɔ, aaiɔ bɛbɛ ua ń 
pɔeãwa. 

Pasitɛɛ Blasikii lɛ boo kyo danɛ́ wɛ̃lɛ pɔ wi mɛ Bɔɛna, a zã ń 
Sɛ̃wãao kiloo baakwi plasai. Wa gɛ we wa ãsɔ̃a do kɛ̀, ɔ̃ wa kyoda 
ɛwaasoɔnɛ gbɛ́̃ɔn bao. Kɛ́ ãsɔ̃a làa, an baade lɛ a nidɛ à gɛ aɛ ń 
Yesu yã dɔ̃ao. Baa kɛ́ ma mɔa i gɛ̃gɛ̃o, ma fɔ̃ ma yãdànɛ́. Tó aalɛ 
boo kyokɛ susu ge aalɛ kɛ susuo, má dɔ̃. Gbɛ̃e i Giisi yãma weo, 
ãma gbɛ̃eɔ i ̀ Falansi yãma yɔɔyɔɔ. Ɛwaasoɔ gbɛ̃zɔ̃ɔ wì aà sisi 
Bãdãnki. Tɔ́ bee  mɛ̀, nɛ pɔ aaì gɛ sɛ̃naɔ yai mase isiwaɔ kia. 

Ma na Bɔɛna gɛawa ãsɔ̃a do gɔɔ aaɔ̃. Tó ma ka we, mi i Bãdãnki 
ua. gbɛ́̃ɔ ì mɔ fɔkpaia dasi, aaì ma gba blɛ. gbɛ́̃ɔ lɛ a nidɛ wà e Yesu 
yã dɔ̃, ãma an kpɛlia ń kua ziɛ ĩaɛ: nɔ dasi, tãagbagbaa, wɛ̃mia, ń 
gitaa wãa pɔ wì yãdɔɔsai kɛ a guuo. 

Isifu ń mapio, wa gɛ wɛ̃lɛ pɔ wì mɛ Saonzi sɛtãmba guu. Kɛ́ 
Isifu lɛ boo lɛɔ da nɛ gbɛ́̃ɔn blakwiɔnɛ, gbɛ̃gbãa gbɛ́̃ɔn blakwiɔ mɔ̀ 
wà lìa Isifuzi, ɔ̃ à Yesu yãdànɛ́. Lá wi zɛ́ e àa wà Yesu baonakpa 
gbɛ́̃ɔnɛ we. Gbɛ̃piɔ sɔ̃, tãagbagbana pɔ aalɛ li Ɛfaaɔ ũɔnɛ. 

 



 

Se kua Boo busu kaaukaau 

Gɔɔ pãle zĩ wa gɛ Saonzi lɔ, ɔ̃ ɛwaaso gbɛ́̃ɔn plaeɔ ku gbɛ̃ pɔ aa 
baonapi màɔ guu. Bee gbɛa kɛ́ aa gɛ̀ tɛkpai gbɛ̃do ò a gbɛ̃doɛ: Wá 
è baapua mɔ̀ wá wɛ̃lɛ guu, ɔ̃ à Yesu yã’òwɛ̃ɛ, à mɛ̀ Yesu mɛ̀, ámɛ á 
zɛ́ ũ, gbɛ̃e a zia e tɛaàzi saio sɔ̃ bɛ? Akɛsɔ̃ wa ɛfaa yãmà kɔ. Zɛ́piɔ 
kpele mɛ́ susui? Ɛfaa zɛ́ pɔ gbɛ̃ dasiɔ tɛi yà̃? Ge Yesu yãɛ? 
Toekanapiɔ gbɛ̃do wè a gbɛ̃dowa à mɛ̀: Wá kua tɛkpakĩi la, wà to 
Lua ɔlɔwɛ̃ɛ nɔɔ mɛn plaɔwa gbã, gbɔ ń yaao. Tó Ɛfaa yã mɛ́ a gbɛ̃ 
ka ziawa, wá gbɛ́̃ɔn pla wapii, wá baade yaa dɛ gbã, ãmi. Tó Yesu 
yã mɛ́ a gbɛ̃ ka ziawa, wá gbɛ́̃ɔn pla wapii, wá baade gbɔ dɛ gbã, 
ãmi. Ɔ̃ an gbɛ́̃ɔn pla mpii, an baade gbɔ dɛ̀. Za zĩbeezĩ aa gɔ̀̃ 
Yesudeɔ ũ Saonzi.  

An gbɛ̃do tɔ́n Kwaasi. Kɛ́ à sù ń tɛkpapio à pìla. E aàɔ gɛ imi, à 
gɛ̀̃ kpɛu, à a awalakɛtuu sɛ̀, àlɛ bɔò, ɔ̃ à a kpɛ́ kpɛɛlɛ gĩ lɛ̀ò, à wi ̀
kpɛ̀u. Aà da mɛ̀: Aafiaa? Asa àlɛ e ĩankamayãɛ, vĩa aà kù̃. Ɔ̃ Kwaasi 
òɛ̀ ń lɔɔ gbãao à mɛ̀, á aafia gbãugbãu. Lua mɛ́ òɛ̀ a zɛ́n zɛ́ bee ũo, 
ayãmɛtò, à a awalakɛtuupi wì ń pɔfɛ̃o màa. Za gɔɔ be aà da nà aà 
sɔ̃sɔ̃awa. Ziẽwa a òɛ̀ an bui i ̀Nii kpala bleɛ, an zɛ́n Yesu zɛ́ ũo. À 
bee òɛ̀ kɛ́ à fu Yesuwa yãiɛ. Ɔ̃ a ò a daɛ: Kiaɔ mɛ́ maa aa Yesu zɛ́ 
sɛ. À wabikɛ̀ a daɛ kɛ́ à e gɔ̃ Yesude ũ. Lua sìaanɔ, ɔ̃ aà bɛ ua gɔ̀̃ 



Yesudeɔ ua ũ. Kɛ́ Kwaasi gɔ̀̃ Yesude ũ màa, à yãdàda, ɔ̃ à da’ilɛkɛ̀ à 
tɔ dafu sɛ̀ Levi ũ. À gɔ̀̃ Boo lalilɛ gãli gbɛ̃zɔ̃ɔ ũ, ma ɔplaade ũ e wɛ̀̃ 
baakwi. 

Gɔɔbeewa Sɛ̃wãa, booɔ da’ilɛkɛa sɛ̃iaɛ, ma kaa Sɛ̃wãa gbɛa a 
mɔ aaɔ̃de guu. Yã naɛ. Blasiki ɔlìa gbɛ̃piɔzi a wɛ̃ dasi, ãma yã ku 
we. An gbɛ̃zɔ̃ɔ ń ma uazĩkɛna Isifuo nɔmɛnpladeɔnɛ. Blasiki ma la 
à mɛ̀, kpelewa má è nɔmɛnpladeɔ da’ilɛkɛa yã musui? Má òɛ̀, 
malɛ e a maaɛ. Kɛ́ a mà màa, ɔ̃ à zɛ̀o wà gbɛ́̃ɔn kuɛplaɔ da’ilɛkɛ, 
nɔmɛnpladepiɔ ku ń guu. Ãsɔ̃anɛna kɔɔ lousisia gbɛa, gbɛ́̃ɔn 
basĩiɔ pɔ ku weɔ bɔ̀lɛ wa dɔdɔkɔ̃wa wɛ̃lɛ guu, wálɛ lɛsi, wálɛ gɛ 
swai, à kà lan kiloo dowa. Wá bɛ zɛwɛwɛnau sɛ̃ guu, a lɛsĩ kà 
gãsĩsuu soolo. Blasiki ń da’ilɛkɛ̀, ɔ̃ à Yesudeɔ tɔkpà an baadeɛ, ɔ̃ 
wa ɛa wa su bɛ ĩatɛ̃ gbãa zá̃. Sala mɛ́ nɔɛ ũ ado, mɛ́ Ablahaũ zi mɛ́ 
dɛńla. Daniɛli sɔ̃, kusudeɛ, ìɔ di zaa’ĩna kpɛ. Davidi mɛ́ ń dɔaana ũ, 
Luku, Maaku ń Pɔluoá ɛwaaso bɔlɔnaɔnɛ. Isifu a tɔ́ lìlɛ Yosɛfu, 
Tomaaá wɛ̃lɛ baa gbɛ̃ɛ. 

Zĩ bee gwãasĩna, wapii wa kãaa Davidi bɛ ń Bɔɛndeɔ gbɛ́̃ɔn 
kwi. Pɔblea gbɛa, gbɛ́̃ɔn swaaɔ̃ɔ ń seela ò. Ampii aa da’ilɛkɛa pi è 
ń zɛa ń Yesuo sĩana seela ũɛ. Baade lá Lua dɔ̀alɛ dàu à sìunɛ́. Sala 
mɛ̀ a wabikɛ̀ Luawa à nɛnɔɛ i, ɔ̃ à sìaɔ ì nɔɛɔ ũ. Tomaa sɔ̃, kɛ́ a gɔ̀̃ 
Yesude ũ, aà soipapaa làa. Daniɛli sɔ̃, kɛ́ à Yesu sì à wɛ̃ tɛ̀̃. Ɛfaa pɔ́ 
aa ku zã kpɛɔ lɛ yãbɔlɛ, ɔ̃ Bɔɛna gbɛ̃ fɛ̀lɛ, à a bɔa Ɛfaa zɛu gɔ̃a 
Yesude ũ yã’ò. A è Yesu zɛ́ mɔafili vĩo, wi kulɛ Luaɛ ń nisiñao ń 
sĩanaoɛ. Wà gbɛ̃zɔ̃ɔɔ kpà gbɛ́̃ɔn aaɔ̃, ɔ̃ wà Dii yãdɔngubɔ blè. Lá 
Boo Yesu kpɛ sɛ̃ia dàalɛn we. 

Desãmba guu, wa ɛa gɛ Saonzi ń Bɔɛna Yesudeeɔ. Kɛ́ bee sa 
gbɛ̃ pɔ kà̃aa weɔ dasi kà gbɛ́̃ɔn basoplakwi. Gbã, wì Saonzi wɛ̃lɛ 
gwa Yesudeɔ wɛ̃lɛ̃ ũ, wɛ̃lɛpi kpɛdoá Yesudeɔnɛ. A maa wá kusu lí 
kwɛ gɔɔ pɔ yã lɛ bɔ vãio. Gɔɔewa baonakpanaeɔ gɛ̀ Saonzi, ɔ̃ aa sù 
ń baoo aa mɛ̀: Wá gbɛ́̃ɔ vi ̃Saonzi dasi lɔo. Aa mɛ̀ wá yãpi maao. Aa 
mɛ̀ Yesu yã ai vĩo. Yesuá Lua Nɛ no. À gà. Tó Lua Nɛɛ, dɔ̃ a gao. Aa 
Yesukpɛ dɔ wɛ̃ao. Aalɛ wɛ̃mi, aalɛ tɛlɛpa ń kɔ̃ɔ pãleɔ, aalɛ yá gbãa 
dɔ. 

Gɔɔ bee sɔ̃ Bɔɛna ɛwaasoɔ gu kɛ̀kɛmɛɛ wà dàaĩ gu pɔ wa 
kpɛdɔumɛɛ. Bãdãnki mɛ̀: Bɔyãi misiɔ̃nɛɛɔ ku gudoũ gbɛ́̃ɔn plai? 
Tó n we ǹyɔ̃ ku Bɔɛna, wá kpɛdɔnɛ. Gbɛ̃pii nà zĩwa, Yesudeɔn nò, 
Ɛfaaɔn nò, tãagbagbanaɔn nò, ɔ̃ ma ta ma ua dafu maasi guu 
1970. Kua Boo wɛ̃lɛ zɔ̃ɛwiana guu tò ma pɔ kɛ̀ na. Uapiu gbɛ́̃ɔ fɔ̃ 



mɔ ma gwai, aa fɔkpaa ge aa faaibo zaa pɔ aa yeiwa. Ma bɛ ku swa 
saɛɛ, gwãasĩna ĩan niɛna iɔ̀ ku. Swapiá swada no, ãma a lu sisi. 
Gɔɔ bee bãɔ ń bioweɔ di weɛ. Boo busu swa dasideɔ, tó saɛ kɛ̀ an í 
ì baɛ. Baa ń beeo an mɔsɛ ì mɔ ɔgɛlɛɔwa. 

Kɛ́ ma na kyodadaa maezɔ̃ɔnɛwa, má dɔ̃ sa ma mɛna bilao. 
Zĩeɔ má ye mà kãmabo, ɔ̃ gbɛ́̃ɔ li ma to tɛɛɛ lɔo. Wi omɛɛ Sabi, kɛ́ 
nɛgɔ̃ɛ plaaden ma ũ yãi. Tɔ́ mɛndopi lilɛa dasi: Sabi, sai, salɛ, saɛ, 
saalɛ ń seo. Nɛ pɔ wà ń i Sabiɔ ũ dasi, ɔ̃ wì tɔ́ mɔɛna nawà: 
Saɛgese, Saɛgbãa, Saɛsia, Saɛtɛ̃a ge a pãleɔ. Kɛ́ wà e wà ma dɔ̃ yãi, 
ɔ̃ wɛ̃lɛdeɔ Bɔɛna nà ma tɔ́wa, ɔ̃ wi ̀mɛ Se Bɔɛna. Wɛ̃lɛde gbɛ̃eɔ i ̀
omɛɛ tawãana, kɛ́ miɔ wã yãi. 

Zaa beewa Booɔ ku Daomɛɛ gbɛ́̃ɔn ɔaasɔsɔo lɛɛ blakwi 
(50,000), Giisi sɔ̃, ɔaasɔsɔo lɛɛ gɛ̃o (15,000). Ma zɔ̃lɛa Booɔ guu 
wɛ̀̃ do gbɛa, gbɛ́̃ɔ ye Yesukpɛɔ dɔdɔ wɛ̃lɛ mɛn sɔoɔ guu. Kɛ́ zĩpi e 
gɛ, à kù̃ wàɔ wɛkpalɛńzi mɔɔmɔɔ, wíɔ ń gba sɔ̃, wiɔ kyodanɛ́, miɔ 
dɔńlɛ ń ɛsɛwɛnaɔ. Faamasi kyo pɔ́ má kɛ̀ dɛmɛɛ dɔnlɛ zɔ̃ɔ ũ zĩpi 
guu. Blasiki kà Boo busuu wɛ̀̃ 1953 guu, ɔ̃ à wɛ̃lɛgɛa dàalɛ, ìɔ gɛ ń 
sɔ́̃o, kɛ́ zɛ́ɔ maao. E wàɔ gɛ nai bumbaawa, zɛ́ɔ kpaao, 
zɛwɛwɛnaɔnɛ. Mɛna zɔ̃ɔ pɔ Blasiki kɛ̀ gɔɔ bee lɛ́ aikɛ tiasa. 

Tomaaá Kãmbaa gbɛ̃ɛ, lá Yesudeɔ ì nɔsɛ, ɔ̃mɛ kɛ̀ sɛ̃ia. Boo 
fɛlɛkaa nɔsɛa ì daalɛ gɔɔ pɔ nɔde gbɛ̃naɔ gɛ̀ wà nɔ dafu sɛ̀ za aà bɛ 
wa dà ń gãu wà baalɛ̀ wà sùo gɔ̃ bɛ. Nɔpi sɔ̃, a dɔ̃ kɛ́ a maeɔ ãnsue 
pɔɔ è, ãma a a gɔ̃pi dɔ̃ gĩao. Wi ãnsueble a wɛ̃ ìɔ dasi, wì buapɔɔ 
kpa wɛ̃ ń wɛ̃o, wì ɔ̃a kpa dikpɛ ń dikpɛo. Màa, tó wɛ̃ndia kà wɛ̃ 
kuɛ’aaɔ̃ ge wɛ̃ gɛ̃omɛndosai, tó à pàpa, wi aà sɛ lɛzawà sai. Tó wà 
kàò a gɔ̃ bɛ, wì ikuwà, aà mɔtɛnziɔ ì aà le we. Tó wà nɔsɛ̀ a gu dɔ̀, 
tó à wè yãpii, aaì gɔ̃pi bɛ ua ń gãaɛo waa.  

Tomaa nɔsɛ bɔ̀kɔ̃wa ń beeo, ãma à kɔ̃sɛ̀ ń Lua yão. Aà mae 
wɛ̃ndia gbɛ́̃ɔn aaɔ̃ɔ ãnsueblè à gɛ̀̃gɛ̃, ãma wabikɛa Luawa guu 
Tomaa zɛ̀ gbãa, ɔ̃ an mɛndo sɛ̀. Aà mae zɛ̀ ń aà yão. Tomaa ń a 
nɔkpamao aai wɛsikɔ̃lɛ yãao. Kɔ̃sɛgɔɔzĩ nɔ taa’ò kɛsɛ kiloo kwi 
taa. À bɔ̀ a wɛ̃lɛu ń a zãkɛpɔɔ sɛa pɛ̃na guu, aà gbɛ̃naɔ tɛaàzi. Oosi 
mɔ̀ kɛ̃owi ɔ̃ wà aà sɛ̀, ãma a dɔ̃ yã pɔ lɛ mɔ kɛi. gbɛ́̃ɔn blaɔ taa’ò wà 
gɛ̀ aà pilakiĩu wà aà sɛ̀ wa kpà Na Salawa, nɔɛ pɔ da’ilɛkɛ̀ sɛ̃ia, ɔ̃ 
wálɛ lɛsi wa gɛo Tomaa bɛ. Lɛ pɔ wálɛ sin kɛ: 

Wálɛ wabikɛɛ́ Yesuwa, aà á gba zɛ́. 
Lá n dɔ̃wa a maa, nɔsɛaá Lua yãɛ 
Lá n dɔ̃wa a maa, zãkɛaá Lua yãɛ 



Lá n dɔ̃wa a maa, nɛ’iaá Lua yãɛ 
Zia baasi Lua baaadaágu 

Blasiki yã’ò, Tomaa ń a nao zɔ̃lɛa gbɛ́̃ɔ aɛ. Baa kɛ́ a Yesu yã dɔ̃ 
gião, yã pɔ wa làlawàɔ, à wèi. Gɔɔ pɔ Yesu yã lɛ daalɛ Booɔ guu, yã 
pɔ ĩa, gɔ̃ɛɔ mɛ́ dasi, nɔɛɔ dasio. Nɔ e sɛa yã’ĩa. Yã pɔ wàlɛ o kù̃kũ, 
wàlɛ mɛ, tó gbɛ̃ gɔ̀̃ Yesude ũ a nɔ’eo, gbɛ́̃ɔ lɛ ma, ɔ̃ àlɛ ń pɔ ya. 
Maeɔ yei wà n nɛnɔɛnaɔ kpa Yesudeɔwao. Kasi sɔ̃ fɛlɛkaa guu, à 
kù̃ nɔɛ tɛ a zã lousisizɛiɛ, mɛ́ gɛa sua an daside aa ńzĩa kpà 
Kilisiwa. 

 

Blasiki ń a na Madaũo ń ń nɛɔ (1973) 

 

Ma kua Bɔɛna sɔ̃, ma yãgɔ̀̃gɔ̃ ń Davidi Sɛ̃wãao aà mɔ lɔɔ yɔ̃ 
Bɔɛna gãaɛ guo. Beeɔ dɛmɛɛ kpɛ́ pɔ aa dɔ̀mɛɛ fɔkpamabɔ ũ. E gɔɔ 
bee gu pɔ wì gɛ zu’o swai, gudoũpi wì itɔ lɔ, ɔ̃ sawaɔ ì gbɔ̃pa we.  

Ma mɔ kɛ̃okwide guu Blasikii ń a bɛdeɔ tà Kotonu, à zà̃ ń 
Sɛ̃wãao kiloo ɔaa aaɔ̃ ń basɔo. Aa kɛ̀ we wɛ̀̃ pla. Tiasa má ku 
mado, ãma má adoo. Wa zĩ dafu dàalɛ Sɛɛkibɛ, à zà̃ ń Bɔɛnao 
kiloo kwi. Davidi Sɛ̃wãa mɛ́ baonakpaa dàalɛ we. A kɔai vĩ Boo 
Yesudeɔ guu, mɛ́ aà nisĩna ye Kilisizi. Ì Yesudeɔ lɛɔ bɔ. Yesude lɛ 
pɔ wá vi ̃ gɔɔ bee mɛn gɛ̃oɛ, ɔ̃ ma tɛkpaaàgu aà lɛ pãleɔ bɔ, ɔ̃ ma 



Giisi lɛɔ bɔɔlɛkɛ̀ɛ, ma a lɔɔ dàɛ̀. Gbɛzã ì lɛɔ bɔ azĩa ń booyão. Yesu 
taasilɛaá yã gbiaɛ. A maa lɛ̀ dafuɔ bɔ̀ fɛlɛkaa lɛ̀ɔwa ń a lɔɔo. Sema 
lɛɔ lɔɔ kɔ̃sɛ ń yã pɔ wàlɛ a lɛsi lɔɔo. Wá pɔ’ɔbɔnaɔ vĩo. Booɔ vĩ, 
ãma tãaɔ pɔɔnɛ, wì sa’omá a kɛgɔɔ. Boo Yesudeɔ lɛ e a maa wà 
pɔpiɔ lɛ Yesukpɛuo, ɔ̃ aaiɔ pɔkeleɔ lɛ ń akɔɔdiɔ̃ɔo e wà gɛ̀ wà ńzĩa 
gãa kpà, mɛ́ wà gitaa ń pianooo lù. 

Ma kyodadaanɛ dàalɛ Sɛɛkibɛ, ɔ̃ dasi dàmala, mili e ma 
kãmabòo. Gbɛ̃piɔ ye kyodadaai maamaaɛ. gbɛ́̃ɔn baakwi ń sɔoo 
kyodadala lù ń nɛgɔ̃ɛ gbɛ́̃ɔn kwiɔ lɔ. Mi gɛ Sɛɛkibɛ ń ma kpokpo 
vɛɛnao ãsɔ̃anɛnazĩ, ɔ̃ mi gɔ̃ we e ataalazĩ. Ãsɔ̃anɛnzĩ oosi e ĩatɛ̃ àɔ 
gɛ gɛ̃i kpɛu ɔ̃ wi kyodada, bee gbɛa tó wa blɛ oosi blè wá yà̃a, wi 
kãaa wà baonakpa. Gbɛ̃ mɛndo ì Yesu yã kyokɛ, bee gbɛa ì a 
bɔɔlɛkɛ, ɔ̃ mi idadawà ń ma boo kpalokpaloo. Ãtɛ̃ɛzĩ kɔɔkɔɔ wi 
kyo dada, ɔ̃ wi a gbɛsisi ãtɛ̃ɛ oosi ń ataala kɔɔo. Ãsɔ̃ado guu wi 
kãaa gɛ̃n sooloɛ, Davidi waasokɛa ãsɔ̃anɛna kɔɔ baasi. Kãaaaɔ pii 
kɛa guu aa lɛsì ń wabikɛao. Wi tɛkpa gbɛ́̃ɔgu aa Yesu yã kũ 
ɔplapla. Wɛ̃lɛ ń wɛ̃lɛɔ gbɛ́̃ɔ bɔ̀lɛ dodo, zaaeɔ wà Yesukpɛeɔ gbàta 
e gɔɔ pla, ãma lá Boo Yesu gãliɔ dàalɛn we. 

Wa da’ilɛkɛa yã dàliwa Bɔɛna 1970. Ń ma Boo yã dɔ̃a yɔɔnao, 
ma Luabaakuannɔ Gbɛzã dɔɔ zĩnda mɛn basɔo lìlɛ ma gbãa lɛu, kɛ́ 
wà e wà zĩkɛo da’ilɛ yãdadaa guu. Ma yãdadaa kyokɛ̀, ɔ̃ gbɛ̃e yã pɔ 
má ò gbɛsis̀i. E wàɔ gɛ da’ilɛkɛi Yesude gbɛ́̃ɔn baakwiɔ bɔ̀ wɛ̃lɛ 
mɛn siiɔ̃ɔ guu aa mɔ̀ da’ilɛkɛa gwai. Nibɔ gbɛ́̃ɔn bao ì ma kpɛu. 
Baa kɛ́ Boo nɔɛ Yesudeɔ dasi Bɔɛnao, nɔɛɔ mɔ̀ dasi aa wá ĩa ń 
blɛkɛao. Ɔ̃ Yesukpɛ maezɔ̃ɔɔ ń ɛwaasonaɔ an baade mɔ̀ ń koo. 
Lousisia gbɛa wa taa’ò wa gɛ swai. Wekĩi gbɛ́̃ɔn baoplasaiɔ 
da’ilɛkɛ̀, gɔ̃ɛɔ siiɔ̃, nɔɛɔ pla, ɛwaasonaɔ kuɛpla. E wàɔ gɛ da’ilɛkɛi 
gbɛ́̃ɔ pla pɔ dɛ aa da’ilɛkɛ yãaɔ pɔɔbɔzãkɛ̀, wɛ̃lɛ kia ku ń guu. 
Kusukwɛayãɛ. Da’ilɛkɛnaeɔ yãe feena mà mɛ́ wa vĩadàda ń 
gbɛ̃eɔzi, kɛ́ wà n pɔ yanɛ́. An daɛɔ bɔ̀ wɛ̃lɛ baa wà ń miliaainɛ́. Yã 
mɛndo pɔ wà a feenakɛ̀nɛ́ à ń gbɛɛ yà, wà mɛ̀ Yesudeɔ li nɛ’i dɛ 
mɛn siiɔ̃ lao. 

Pɔnapiɔ kɛa guu ma kiñakɛ̀, ma mɔe dìsa gbɛ́̃ɔn basɔoɔnɛ. 
Mi’ĩikɛa guu, ɔ̃ mɔepi gɛ̀ tɛkũa, i ɛa mào, wisi pàlawà mɛ́ a gbɛ vĩ. 
Gia ń beeo wa blè piiɛ. 

Boo kyokɛa yãzɛkalɛa lɛ taa’o wɛ̃lɛ mɛn aaɔ̃ɔ guu. Wɛ̀̃ 1971 
guu wa Boo kyo dàalɛu ń baonakpaao wɛ̃lɛ mɛn aaɔ̃ pãleɔ guu. 
Wa Boo kyodadaa lá sɛ̃ia ń a plaadeɔ bɔ̀ mɛn ɔaadodo Bɔɛna, ɔ̃ wà 



nàna kɔ̃wa wà mɔpàpawa. Wá láɔ ɔ̃ɔkpà dasi, asa gɔɔ bee 
ladasikũbɔ maa kuo. 

Ma kɛɛ Landolovɛɛ yɔ̀ɔɔ lù Ositalalii misiɔ̃nɛɛ lootooewa. 
Lootoopi gɛ̀ zĩkɛ̀ Bukina Faso gbáau. Gbɛzãgbɛzã Boko Halaũ aà 
kù̃ mɛ́ aa aà kũa e tia. Wa fɔ̃ kɛɛ lɛɛũ ń mɔsɔ̃ pɔ ma daalɛoo, ge 
kpokpo vɛɛna pɔ tɛ̀i. Zĩ pɔ wi kɛ ãsɔ̃anɛzĩ taan kɛ.  

Kɛ́ wa lousìsi Bɔɛna wá làa, ma sɔukɛ̀ mà gɛ wɛ̃lɛ ń wɛ̃lɛo ń 
Davidi Bɔɛnao. Ɛwaasonaɔ ɔzɔ̀̃iwɛ̃ɛ, asa a batelii tɛ́ làa. Zɛ́ guu 
vãntelatɛɛ ba pɔ wa kɛ̀ ń sabao kɛ̀̃ gɛ̃n pla. Sɛɛ’aaodeɔ mɛwà̃ ń 
lɔɔyɔ̃ao, ɔ̃ wá ònɛ́ wá ɛa su oosi. Sɛɛkibɛ Yesudeɔ lɛ wá dã, aali gɛ 
bua ãsɔ̃anɛzĩ lɔo. gbɛ́̃ɔn bla kà̃aa Yesukpɛu, bee gbea ma láɔ ń 
ɛsɛwɛnaɔ yìamá, ɔ̃ ma ń gbɛ́̃ɔn kɛ̃okwi sɛ̀ aa gɛwanɔ Gbaana. Kɛ́ 
wa ka Gbaana, wà fɔkpàwá ń pɔnao. Wá fɔkpaa wɛ̃lɛ kiawa gbɛa, 
wa gɛ an Yesukpɛ dafu dɔa gwai. A gĩɔ lɛsĩ kà gãsĩsuu soolo. Wa 
kyodadaa lá yìa mɛn baakwi plasai ń ɛsɛwɛnao ń lakɛ̃bɔɔ ń 
kayeeɔ. Bee gbɛa gbɛ́̃ɔ kà̃aa lí gbau, ɔ̃ gbɛ́̃ɔn plaɔ baonakpà. A 
gbɛa wà mɔ̀mɛɛ ń óo ń a bãn nɔɔo. 

Wà ma sisi nɛtɛ̃n gyãe gwaawa, bee gbɛa wa bɔ Gbaana wa su 
Poia. Kɛ́ wálɛ gɛ̃ wɛ̃lɛpiu, wa Yesudeɔ dɔaana è zɔ̃lɛa masalikpɛ 
saɛ, àlɛ awalakɛ. À gɔ̀̃ Ɛfaa ũ à kà gɔɔ soolo taa, ɔ̃ wa kɔ̃ è ń gbɛ̃ 
kĩniɔ, wa gbɛ̃zɔ̃ɔ dafu kpà. Wɛ̀̃ do gbɛ̀a, ɔ̃ a dɔ̀̃ a taaekɛ̀, ɔ̃ à ɛ̀a bɔ̀ 
ɛfaakɛu à ɛ̀a sù Kilisiwa. Wa ɛa wa su Sɛɛ’aao, we wa gbɛ́̃ɔ kà̃aa lɔ. 
Kɛ́ wa Sɛɛkibɛdeɔ kàlɛ, mapi n Davidio wa da Bɔɛna zɛ́u. Kɛ́ gu sì, 
wa Landolovɛɛ vãntilatɛɛ ba pòlo gɛ̃n’ũma’ũma, gbɛzã wa sabapi 
lɛũkpakɛ̀ ń bà pãleo. Wa ka bɛ kpasakpasaa ń nɔanao mɔ̀ swaaɔ̃ 
taa. Wa Dii saaukɛ̀, kɛ́ à dɔ̀wálɛ wa wɛkpàlɛ wɛ̃lɛ pɔ aa baona mà 
dafupiɔzi. 

Wɛ̀̃ 1971 mɛ guu, ma wɛkpàlɛ Boo wɛ̃lɛɔzi mɛn bao, ma 
wɛ̃lɛpiɔ daside dɔ̃a sɛ̃ian we. mɛ ìɔ guwãa vĩ, guwãapi lama ì ka 
35 e 40. Wa dasi è gu pɔ wa gɛu pii. Kpelewa wɛ̃lɛpiɔ aɔ dɛ ziai? 
De mɛ́ a baonakpa gbɛ̃piɔnɛ piii? Beeá dɛ̃ɛɛ, ãma ma Lua saaukpà, 
asa e màɔ gɛ bɔi Daomɛɛ wɛ̀̃ bee, wa Yesukpɛɔ dɔ̀ soolo, gbã sɔ̃, 
wɛ̃lɛpiɔ Yesukpɛɔ vĩ pii ń pasitɛɛɔ. 

Gɔɔewa má dìlɛ mà gɛ wɛkpalɛi Luudeɔzi ń ma gbɛ̃eɔ. À zà̃ kà 
kiloo baakwi, mɛ ma kɛɛ ɔ̃ɔkpà, ɔ̃ wàlɛ gɛ ń mɔsɔ̃o. Gɔɔ pɔ wa ka 
Sɛ̃wã, ma kpasa, ma busa, mɛwãa ma le. Ɔ̃ wà kpɛ́ wɛ̀ɛlɛmɛɛ ma 
wulɛu, ɔ̃ ma i we. Má ku madoo, mɔsɔnaɔ lɛ lialiamazi, ma blɛ́ɔ 
kɔ̃fĩ ma musu, aalɛ zaɔ ble, mɛ́ ɛ̃naɔ lɛ baalɛlɛ tɔɔlɛ. Kɛ́ gu dɔ̀ ma 



mɛ daamakɛ̀, ɔ̃ wa gɛ Luu, wa kɔ̃ è ń Yesude dafuɔ. Ãma oosi ma 
mɛ bùsa lɔ, ɔ̃ ĩana lɛ ma dɛ, ɔ̃ ma i we. 

Kɛ́ gu dɔ̀ kɔɔ, ma mɛ daamakɛ̀, ɔ̃ má dìlɛ wà gɛ Zɔ̃ɛi lɔ, wí gbasa 
wà ta. Má dɔ̃ kpelewa má kɛ mà bɛ leo. Ĩatɛ̃ gbãa, mɛ́ zɛ́ɔ 
busu’ũfãa vĩ, bee mɛ́ tò ma mɔsɔ̃fĩa ĩakù̃, bee gbɛa malɛ ma mɛ 
namama lɔo. Kɛ́ wa ka bɛ gɔ̃ɔ, yã sɛ̃ia pɔ má kɛ̀, ma a mɛwãa lama 
gwà, à kà 41. Má iniɛkũbɔ nɛna vĩ, ɔ̃ ma igbɛniɛ bɔ̀ gɔ̃ɔ, má mà ma 
miwa, ma mɛwãa ɛsɛɔ mɔ̀. Ma Lua saaukɛ̀, saakɛ̀ ma aafia è. 

 

 

 

 

  



 

Nɔsɛa 

 
Fevilie 5me 1972 

 

 

 

Se ń Pɔnao ń Se gbɛ̃na Lɛnio ń Pɔna mɔtɛnzide 
Baabalao, 

ń Se dãe nɛ Anao ń Pɔna vĩi nɛ Lɔbinio 

 

  



Kɛ́ ma ka wɛ̃ baakwi, ɔ̃ nɔsɛa ni ma dɛ. Pɔna ń mapio lá wiɔ 
kpãsãkɔ̃ɛ za gɔɔ pɔ ma bɔ Ositalalii. A ku Bibeli kyokpɛu Nuvɛli 
Zelandi. Tó ma Pɔna là à zãkɛmanɔ yà̃, aɔ dɛ Lua pɔeã ũa? Ma 
seelae gbɛ̀a Luawa, ãma mi yãe mao. Gbɛzã má è sema gbɛ̃ gɛ aɛ a 
ɔ̃nɔ lɛu. Ma laai kpalɛa ń yã’oaɛ̀o. Yã pɔ má yei, yãe su kpamɛɛ ń zĩ 
pɔ Lua dàmɛɛ Booɔ guu kɛaoo. Ma lakpà̃sã Pɔnaɛ, má òɛ ɔ̃mɛ 
maamɛɛ wɛ̃ndiaɔ guu. Má òɛ lá à dɔ̃ wasawasawa, má zĩ vĩ 
Daomɛɛ, tó à wèi à zãkɛmanɔ, sema wà misiɔ̃nɛɛzĩkɛ sãnu Afliki 
wà wɛ̃ɔ kɛ.  

Ãsɔ̃a pɔ́ tɛi guu, seela pɔ má gbɛ̀a Luawa yãa, má è gɛ̃n aaɔ̃ 
yãgbɛaa Pɔnawa musu. Ma nɔɛzɔ̃ɔ pɔ ìɔ wabikɛmɛɛ lá è, ɔ̃ a òmɛɛ 
gɔɔ pɔ ià̀ma bao lá e pii, i lápi yɔɛ tó ma nɔ eayã ku a guu. Ma 
gbɛ̃na pãle lakɛ̀̃ à mɛ̀ a gɔɔ kà mà nɔsɛ. 

Pɔna yãwèa ń pɔnao. Kɛ́ SIM dɔaanaɔ wá gba zɛ́, wa kɔ̃sɛ seela 
kɛ̀ mɛ 13 1970. Àlɛ teolozii lisãnsi kyokɛ Bibeli kyokpɛu mɛ́ a dɛ 
kyonɛɔ gbɛ̃zɔ̃ɔɔ mɛndo ũ. Yãdanɛden aà ũ, mɛ́ aà yãdadaa guu aà 
lisãnsi pãle è Falansi yãdadaa guu. Bee aɔ dɔaàlɛ zɔ̃ɔ Daomɛɛ. 

Kpelewá má kɛ mà yenzi tãana kpáwai? Beeá yã’ĩaɛ, má ku isia 
baa. Pɔna a gɛ bɛ Nɔɛli kɛi, ɔ̃ má ò ma maeɛ aà dɔmalɛ. Pɔna 
mɔlɛ̀ɛ̀, ɔ̃ a òɛ̀ aà gɛ tãana yiakĩi, gupi tɔn Dunklings, í tãana maa 
gwagwa pɔ a ɔ̃ kà fɔtɔɔ basɔo lɛu. Ɔ̃ Pɔna kɛ̀ beewa, ãma kɛ́ à tà 
Nuvɛli Zelandi guu, i to wà èwao e SIM aà sì misiɔ̃nɛɛ ũ gĩa. Gɔɔ pɔ 
a ku a kpɛu àlɛ kyokɛ ado ɔ̃ ì tãanapi da, ãma tó gbɛ̃ lɛ mɔ, i ̀
tãanapi bɔ ń wãao à ulɛ. 

Má govua sɛ̀ Kotonu ema gɛ Nuvɛli Zelandi novãmba guu, ɔ̃ 
Pɔna mɔ̀ daimalɛ. Kɛ́ gu dɔ̀, ma gɛ aà teolozii lisãnsi lasi kãa guu. 
Wa ãsɔ̃a do kɛ̀ kɛ́ wà e wa kɔ̃ dɔɛkɛ. Wa bɛbɛ ń aà kɛɛo, wa Nuvɛli 
Zelandi gu maaɔ gwàgwao. A gbɛa wa govua sɛ̀ wa gɛ Ositalalii 
sãnu, ɔ̃ wa kɔ̃ è ń wá bɛdeɔ.  

Dɛsãmba guu ma pila ma ãnsueɔ bɛ, miɔ kpasakpasaa a ãsɔ̃a 
pla. Mili fɔ̃ ma zĩe kɛ̀o Taazãa sĩnimaa gwaa ũ telee guu. Tó a gu 
dɔ̀ Nɔɛliɛ, ɔ̃ ma wɛɔ gɔ̀̃ kpatinnɔ, ɔ̃ wa lootoo sìsi. Kɛ́ a ma wɛ́ gwà, 
à mɛ̀ busɛ̃uɛ, sema ma gɛ lootoobɛ pɔ ì gyã pɔ ìɔ lińzi gwamɛ. Ma 
pɔ yà kɛ̀, asa ma ku isia baa e wɛ̃ siiɔ̃, ɔ̃ mi e ma Nɔɛli bleo. Ma lɛ́ i 
gao, lan gyãe kĩniɔwao, ɔ̃ mi ń blɛɔ si mà pɔ ble. Ma aafia è gɔ̃ɔ; 
ãsɔ̃a pla gbɛa ɔ̃ lootooɔ ma gbaɛ. 



Wa kɔ̃ sɛ̀ fevlie gɔɔ sɔode 1972 Malambina Yesukpɛu. Gɔɔ naɛ 
mɛ́ nɔ dafu kakakɛa kɛ̀ maa. Wá pasitɛɛ mɛ́ wa nakɔ̃wa ɔ̃ Pɔna 
mae baaadàwagu. Wa gbɛ́̃ɔ sìsi blɛwa gbɛ́̃ɔn basɔowa. Guwãa 
gbãa kà lama 40, mɛ́ iãnniɛgbaɛbɔ l, ãma bee i galakpawɛ̃ɛ wá 
pɔnakɛaɛo. Ma mae a kɛɛ bɔ̀mɛɛ, ɔ̃ wa gɛ ĩanamii isialɛ. 
Bɔa Mɛlubuũ wa dɔ isialɛ e kiloo ɔaa kwi. 

Bee gbɛa wa gɛ wa ɔdamadeɔ gwai, ɔ̃ ma yãɔ dàu má sìunɛ́, kɛ́ 
aa e Pɔna dɔ̃, i a ɔdamadeɔ e sɔ̃. Paki guu wa gɛ Yesudeɔ kãau 
Mɛlibuũ gukpɛ oi sĩsĩɔ musu, Wá dɛ misiɔ̃nɛɛ pɔ wà ń sisiɔ ũ wà 
wá zĩ yã’onɛ́. 

Mɛɛ guu Malabina Batisi Yesudeɔ lɛzàwá, ɔ̃ wa govua sɛ̀ wálɛ 
ta Daomɛɛ. Bɔa pìla Loma, ɔ̃ wa piipãa sɛ̀ wa gɛ e Flalasi, a gbɛa 
Losani, Suisi bùsu, bee gbɛa Palii ń Lɔndɔũo. Gɔɔ naɛ, ãma Pɔna 
nɔsia, ɔ̃ ìli a mɛ nama kɔɔo. Losani wa pila Bibeli kyokpɛu. Yãpi 
daside dɔmaguo, ãma má dɔ̃ kɛ̀ an wulɛkĩiɔ maa, wa Bibeli dɔɔ 
yãkɛ̀̃ kaatiwa wa dìlɛ midibɔɔpiɔwa. Ma pɔn Isaia 43:2 ũ, à mɛ̀:  

“Tó a gɛ̃ íu, a daálao, tó swa lɛ́ á ble, máɔ kúánɔɛ.  
Tó a gɛ̃ tɛ́u, a nawáo, tó a si tɛ́vuau, a kũwáo.”  
Ma laasookɛ̀ ma mɛ̀, bɔ́ yã dɔɔpi lɛ damɛɛi. Yapiá àsi bɛ̀̃ɛ pɔ a 

ma leɛ. 

Wa su Bɔɛna kaabuana 1972. Pɔna dɔɛkɛa ń gu dafupio aɔ dɛɛ̀ 
dɛ̃ɛ ũ. À zãkɛ̀ dafuɛ mɛ́ a nɔsia, a Boo yã dadaa ń ń fɛlɛkaayão 
dadaa vĩ. Sema aà dɔɛkɛ ń gbɛ́̃ɔ pɔkɛ̃sãmao ń ń taasikɛao. Wá bɛ 
kɛ̀̃sã wá bɛ busu pɔi, mɛ́ wili ĩampakĩi vĩo. Zĩewa kɔɔ káaukaau, 
nɔɛe gɛ̀̃ wa kpɛ́u e wá wulɛkĩi. Pɔna pàlawà à mɛ̀, Bɔ! Ɔ̃ nɔɛpi mɛ̀, 
Ma mɔ ɛ̃na kpai n musunawaɛ bɛ.  

 

Setãu Kɔ̃ni 
 

Mɛɛ 28me 1973 

 



 

 

Se ń Pɔnao ń Ãndeleo Londɔũ 

 

 

Sɛtãmba wɛ̀̃ 1972 guu, wá asoɔ pɔ bɔ̀ Ositalalii ń go’ilɛnao à 
pil̀a Kotonu, gãnɔɔ gbɛ̃nɛɔ mɛn sɔo, ɔ̃ ma gɛ Kpaau ń kɛɛo ma su ń 
pɔpiɔo Bɔɛna. Ɔ̃ wa blɛkɛbɔ dafu lù ń iniɛkũbɔo. Mɔ aaɔ̃ guu wa 
Zĩnaɔ yãkɛaɔ lá lìlɛ Boo ũ. Wa Natinati siniimaa ɔ̀lɔnɛ́ Lɛanɛ ãsɔ̃ ń 
ãsɔ̃ao lɛye guu. Sinimaapi ku ń ãnasaa yão, ɔ̃ Levi lìlɛnɛ́ Boo ũ. 
Zãmaa kĩikɛ̀, ãma wálɛ gbɛ̃ pɔ Lua ń sɛɔ wɛ̀ɛlɛ ń guu. Gɔɔ bee 
Blasikiiɔ sù Sɛ̃wãa. Tó wá zĩkɛndeeɔ ku wá saɛ, a na. E aaɔ gɛ sui 
wá baapua dee pɔ kãiwanɔɔ ku Kãni. 

Pɔna a nɛ’i nɔvãmba guuɛ, mɛ́ a nɛpi i misiɔ̃ lootoobɛ pɔ ku 
Gyɔsi, kiloo ɔaasɔo ń Sɛ̃wãao gukpɛ oi. A dɔaa aàɔ ku we à kà mɔ 
do, nɛ’i i gbasa ka. Mapi sɔ̃, SIM diletɛɛ mɛ̀ màɔ zĩkɛ e aàɔ su. Gɔɔ 
bee SIM govua nɛnaɔ vĩ azĩawa. Blasiki wa sɛ ń ń kɛɛ Pɛɛzoo, asa 
taa’oa ń Landolovɛɛo kɛ̀ koũkoũ, ɔ̃ wa gɛ zɛ Pɔnaɛ Kãni. Za we 



SIM govua aà sɛ̀ à gɛ̀o Gyɔsi mɛ́ SIM misiɔ̃nɛɛɔ aa aà gwà. À dɛkɔ̃a 
gbɛzã kɛ̀ we teolozii lisãnsi kyo pɔ àlɛ kɛ guu. Gɔɔ bee ma gɔ̃ 
mado Bɔɛna lan pɔsɛwa. Ɔkitɔba gɔɔ 26, wà Daomɛɛ kpala sì ń 
gbãao, ɔ̃ nɔvãmba gɔɔ swaaɔ̃de Pɔna gɔ̃sa gbãa ì, aà tɔ́n Ãndele 
Nikolaa. Ãsɔ̃apla gbɛa Pɔna ń Ãndeleo sù Sɛ̃wãa govuapilakĩi pɔ 
wa kɛ̀kɛ dafu. Booɔ bɔ̀lɛ dasi wà mɔ̀ govuapi gwai, ɔ̃ aalɛ wiilɛ, 
aalɛ mɛ, balikaa, gãkɛ. Ãndeleá gɔ̃sagbãaɛ, wìɔ mɔ fɔkpaiwà dasi 
lá gu lɛ dɔ. Nɔɛli gɔɔ gwãasĩna wa dikpɛ blè Bɔɛna. Wɛ̃lɛdeɔ mɔ̀ 
pii dikpɛkɛi, baade blɛkɛ̀ a bɛ à mɔ̀o. Wa zuda zi lù, wá dɛ̀ à kɛ̀ nɔɔ 
ũ, wa í nanaɔ kpàalɛ gbɛ̃piiɛ. Dikpɛ dìkɔ̃u lɛɛ pla, wá nɛ Ãndele ia 
pɔna ń dũnia bũu Suabana ia pɔnao.  

Wɛ̃lɛ mɛn sĩiɔ pãleɔ lɛ́ Yesukpɛɔ dɔdɔ. Kɛ pasitɛɛ Blasikii su, à 
ɛ̀a nà Bibeli kyokpɛ yãdaanɛwa Sɛ̃wãa ń kyonɛ gbɛ́̃ɔn kuɛplaɔ, ɔ̃ 
ma ɛ̀a nà Bibeli lilɛawa ń Boo yão. Yãpii lɛ gɛ wasawasa, ɔ̃ Setãu 
mɔ̀ ń kɔ̃nio 

Sɛ̃ia ma kolo kɛ̀ ĩa’ĩ, mili fɔ̃ ma pɔ mɔ̀o, ɔ̃ ma wɛ li lilio, mili fɔ̃ 
ma a saalo gwào. Kɛ́ gu dɔ̀, mi fɔ̃ ma kpɛlɛ mìo, mɛ́ ma yã’o zĩ’ũ kù̃. 
Pɔna ń mapio wa bilikɛ̀ yã pɔ lɛ kɛɔwa. Ɔ̃ aa lakpà̃sã pasitɛɛ 
Blasikiɛ Sɛ̃wãa, ɔ̃ à mɔ̀ ma gwai gɔ̃ɔ, ɔ̃ à zɛ̀o wà gɛ Gele lootoo bɛ. 
Kɛ́ lootoo ma mɛ gwà, à bilikɛ̀, i gyãpi taa dɔ̃o. Gɔɔ pɔ tɛiɔ guu ma 
yã’oa ɛa zĩ’ũ kù̃, e à gɛ̀ kai baa i lɛ gɛ̃ ma kolo guu lɔo. Ma ɔɔ ń ma 
gbáɔ bùsa, ɔ̃ lootoo lɛ́ e gyãpi bɔ̀ blɛ vãi kĩiɛ, ge ɛɛkũgyãɛ. 

Ãsɔ̃adazi ̃ kɔɔ, wà gɛ̀manɔ Gole govuapilakĩi Giisi busuu. Wà 
SIM dilɛtɛɛ sìsi ladio guu Gyɔsi, ɔ̃ govua nɛna mɔ ma sɛi à gɛmanɔ 
lootoo bɛ we. Má mà aa lɛ́ o “Zɛazɛayãɛ! Zɛzɛayãɛ! Kɛ́ má mà màa 
ɔ̃ ma kã gà. Pɔna ń Ãdeleeo gɛ̀manɔ. Gɔɔ bee má fɔ̃ mà taa’o lɔo. 
Wà gɛ̀manɔ SIM lootoobɛ. Ãsɔ̃a pɔ tɛi guu, wiɔ blɛ kpaa ma níu ń 
tioooɛ. Wà ma gwa wà ɔlìamazi maamaa. Bee gbɛa Misĩɔ dɔaanaɔ 
aa a pii kɛ̀ kɛ́ mà daamakɛ. 

Ɛɛkũgyãpi lɛ gbãa kũ e má fɔ̃ malɛ lilɛ liiwa lɔo. Ma ɔɔ ń ma 
gbáɔ lɛ sɛo. Looto òmɛɛ mà a ɔ kũ, ãma mi fɔ̃o. Lɛ’ibɔlɛaa mɛ́ 
ĩadàa. Malɛ wãwãmao, ma mɛ gɔ̀̃ sitiũu, ãma gwãasĩn mɛn do ma 
mɛbusaa mɛ́ mɔ̀ ń mɛwãao. Má dɔ̃ yã pɔ lɛ ma le lɔo. A dɔmagu 
má wulɛa kpaanla ɔ̃ má ye mà pisi. Ma fɔ̃ mà lilio, ɔ̃ pisipi bɔ̀ ń 
gbãao fà̃aa, à dà gua. Bee gbɛa wi ma to kpɛu mado lɔo. Má ye tioo 
bee àɔ ku má níu gɔɔpiio, ɔ̃ má ò lootooɔnɛ aali tioopi damɛɛ 
pɔblegɔɔ. Vĩa ń kũ kɛ́ ma fua su gyã sɛo, mɛ masĩni fuagyãgwabɔ 
ku Giisio. Ãsɔ̃anɛnzĩ, viã Pɔna ń lootopiɔ kù̃, aalɛ e má fɛlɛ lɔo. Aa 



gwà aa è ɛɛkũ gyãɛ, ãma aa bilikɛ̀ gyãɛi yãeɔwa, a dɛ lan 
ɛɛkũgyãwao. Ãtɛ̃ɛzi ̃ wà yãɔ zɛ́kalɛ kɛ́ wa gɛmanɔ Lɔndɔũ ń 
govuao. Yã zɔ̃ɔɛ, asa sema wà ma sɛ ń gyãesɛbɔ pɔ́ a govua kila 
mɛn kɛ̃okwi sio. Ɔ̃ableapi aɔ zɔ̃ɔ. Bee gbɛa a lá dasiɔ kɛkɛa vĩ, mɛ́ 
wa wá pasipɔɔ ku Kotonu. Sema SIM gbɛ̃ pɔ ku Kotonu gɛ si à 
kpãsãwɛ̃ɛ. 

Kɛ́ lootoo mɔ̀, à zɔ̃lɛ ma liiwa, ɔ̃ à baokpàmɛɛ à mɛ̀ wa ma sɛ ń 
govuao wà gɛmanɔ Lɔndɔũɛ, ɔ̃ sɔ̃ kɛ̀̃magu. Ma báa gbãa, ãma ma 
dɔ̀̃ sa kɛ́ ma gyãpi pãsi,̃ ɔ̃ ma kã gà. Wɛ’í kɔna bɔ̀a. Pɔna pɔ yà 
dɛmala. À pìla Nuvɛli Zelandi gɔ̃ɛ ń a nao bɛ ɔ̃ aa aà gbà sɔ̃. 

Govuapilakĩi zɛ́ guu, má wulɛa gyãeɔsɛbɔwa kɛɛ pɔɔ kpɛ. 
Gofĩna lìaa ń wãao gukoolou, ɔ̃ ma bɔ́ gyãeɔsɛbɔpiwa wa lɛlɛ kɛɛ 
guu. Ma wiilɛ̀ ma mɛ̀. Wai! Wai!. Yá̃ pɔ ma fɔ̃ má kɛ̀ lɛn we. Ɔ̃ 
gobaana zɛ̀ wa kɛkɛ wà ma wulɛ. Lootoo ń a nɔɛo lɛ gɛmanɔ 
Lɔndɔ ń Pɔnao ń wá nɛgɔ̃ɛna Ãndeleo. Nɛmɔsoplanaɛ, a yãe gbá 
dɔ̃o. Govuapi guu wá gbɛ̃ mɛndo lɛ i ́sukalide mi, ɔ̃ ma lɛkɛ̀kɛ, ɔ̃ a 
dɔ̀mɛɛ e gɛ̃ ma kolo guu. Ma saakɛ̀ a i ́tɔ̀̃ ma kolo guu yɔɔ, ɔ̃ má è 
ma aafia kà̃fi. 

Wa fɛlɛ Gyɔsi ń govuao, wa gɛ Lɔndɔũ bɔa ń Lomao. Gyãeɔ kɛɛ 
lɛ wá dã govuapilakĩi we, ɔ̃ wà wá sɛ, wálɛ gɛ lootoobɛ. Lootoo ń 
mapio wá ku kɛɛ pɔɔ kpɛ ń gyãeɔ kɛɛ zĩkɛnao. Mili fɔ̃ ma yã’òo, 
ãma lootoo lɛ faaibo ń zĩkɛnapi. Aà mìkã geseũ, a vɛɛsi daa ń 
kalavatio. Má dɔ̀̃ nɔɛɛ, ɔ̃ má dɔ̀̃ lootoo yã’oawa, àlɛ e gɔ̃ɛɛ. Gbɛzã à 
aà là à mɛ̀: Bɔ́ zi ̃n na lɛ́ kɛi? An yãyaayaa bee gbɛa, ma wɛ́ lɛ tɛkɛ 
aà wɛu, malɛ wɛɛlɛ maá dɔ̃, má dɔ̃. 

 Gwãasĩn wɛndo, wa ka lootoobɛ, ɔ̃ lootoo pìla kpakpa, ɔ̃ a 
òmɛɛ : Ńmɛ́ ń gbɛ̃ pɔ lɛ́ ɛɛkũgyã gbãa kɛ ũe? Mili fɔ̃ ma yã’òo, ɔ̃ ma 
lootoo mɔ̀. Kɛ́ ma ka Ãngɛlɛtɛɛ gɔ̃ɔ, ma dɔ̀̃ mɛ daamakɛ̀ yɔɔ, gɔɔ 
pla gbɛa ma fɔ̃ malɛ lɛ’i mɔ. Wãa guu wa gɛmanɔ Lɔndɔũ beleɔ 
lootoobɛ, ɔ̃ wa òmɛɛ má lootoo zĩ ń ɛsɛo ɔ̃a kpa weo. Lootooɔ ma 
gyã gwà dasi ɔ̃ aa gyã pɔ́ wàlɛ e malɛ kɛ tɔ́ òmɛɛ. Lootooe òmɛɛ, 
tó ma wei, wa gɛmanɔ, wi ma ɔlɔ lootoo kyonɛ pɔ́ aa ku ń wɛ̀̃ 
siiɔ̃de guuɔnɛ, asa wìli gyãpi e mɔɔmɔɔo. Kɛ́ aa gyã pi yã’ò 
kyonɛpiɔnɛ aa làa, ɔ̃ a ma gbá do bɔ̀ gupuau à mɛ̀ tó à ma koso lɛ̀, 
a bɔao e mɔ soolo. À ma gbá lɛ̀ ma kosokù̃ zĩlɛ, kɛ́ a bɔa, à dìwà. À 
ma gbá dìlɛ, à kuntu kùa, ɔ̃ à gyãpi gwaa lìlɛ, ãma gyãgwakĩi wi 
pɔe eao, lootoo pãleɔ sɔ̃, aai sio. Má ònɛ́ gbɛ́̃ɔn basɔobasɔoɔ lɛ 
wabikɛmɛɛ dũnia guu a fɔ̃ àɔ dɛ bee yãi ma gbà̃gbã àaɔ. Aai sio. 



Gɔɔewa, pɔ pɔ ì gbɛ̃ dɛ yãdɔ̃na mɔ̀ zɔ̀̃lɛ ma lii saɛ, ɔ̃ à mɛ̀ á ye 
ma la yã mɛn aaɔ̃zi. A sɛ̃ia: N ko pɔ pɔwɛna fukpaa mɔ̀mɔ nɔɔ sòa? 
Má wèwa, ao! Aa gyãbɔkiĩ dɔ̀̃ we. Má òɛ̀ koɔ vĩ Bɔɛna, ɔ̃ mi mase 
pɔ ku gãnɔɔ guu kpamá. Má è zĩewa ma gãnɔɔ mɔsɛsɛ̀ zĩlɛ, ɔ̃ a 
maseeɔ lɛ gbebɔ̀, ɔ̃ pɔwɛnaeɔ fukpà, ãma mi laasookɛwà lɔo, kasi 
yãpi i zɛ weo. 

Pɔna ń Ãndeleo aaiɔ mɔ ma gwai lootoobɛ lá gulɛ dɔ. Wa SIM 
saaukɛ̀ SIM, kɛ́ aa ɔlìawázi, aa a pii kɛ̀ kɛ́ mà bɔ aafiaa, baa ń ɔ zɔ̃ɔ 
pɔ a blèo. Wá SIM ɔdamadeɔ saaukɛ̀ lɔ. Aa lakpà̃sãkpãsã SIM 
bilooɔnɛɛ busu ń busuo guu pii, ɔ̃ wà wabikɛa gbɛ̀a ma yã musu 
zɛazɛa. Ɔ̃ gbɛ́̃ɔ wabikɛ̀, ɔ̃ Lua wabipi mà a naaidekɛ guu. Wá 
ɔdamadede pɔ aa ku Ositalaliiɔ aa ɔ̃a kpà̃sã aa ta pɔ wá ò fĩabòo, 
pii. 

Ma kaa Lɔndɔũ gbɛa wi blɛ paa ma niu lɔo, ɔ̃ ma na taa’oawa, 
ma lɛ’i bɔlɛa lɛ zɛ busɛbusɛ. Má fɔ̃ blɛyɔ̃undeɔ ble sa, tó a giio. 
Wãwã mɛndo pɔ má mà taasipi guu mɛ dɛ gbɔ̃miɔn gbãa pɔ dità 
ma pɔɔlɛ bɔbɔa n ɔo ũ lootoobɛpi. Wa òmɛɛ yãa a fɔ̃ kɛ má e nɛ’i 
lɔo, ãma tia kɛwa lootooɔ lɛ e má gbãgbã wasawasa. 

Kɛ́ ma bɔ lootoobɛpiu, lootooɔ lɛdàa aa mɛ̀, a maa mà mɔ pla 
kɛ guniɛna guu gĩa, mí gbasa ta Afiliki. Tó ma wɛ yɛ̀ɛlɛ saalo, miɔ 
gu e dà̃adãa e tia. Blɛeɔ mɔa ìɔ ĩadaa, mɛ́ dɛdɛa gbapɛkĩiwa zĩ’ũ. 
SIM kpɛ́ kpàwa wàɔ ku a guu, ɔ̃ tia wiɔ gɛ Lɔndɔũ wiɔ su. 

Bɔa lootoo bɛ gbɛa, ãsɔ̃anɛnzĩ sɛ̃ia, wa gɛ Yesukpɛu ɔ̃ 
waasokɛna laai tà Isaia 43:2 wa, à mɛ̀. “Tó a gɛ̃ íu, a daálao.” Dɔɔ 
pɔ Dii kpàa yãapi à kà wɛ̀̃ don we. Dii dɔ̀aa ma taasikɛa yã’òmɛɛ ɔ̃ 
à sãmagu. A ku manɔ sĩana, à ma dɔ̃a à ma suabà ń yá̃ pãsi ̃pɔ́ ma 
leo. Gɔɔ pɔ wá ku Ãngeletɛɛ Ãndele lɛ́ zɔ̃ɔkũ. À zɔ̃lɛa ń kagaalɛao 
dɔ̀̃, mɛ́ aà pɔna ń a swaa wɛ́n àaɔ̃o. E wàɔ bɔ Ãngeletɛɛ, wa ãsɔ̃a 
do blè isia gũgũnaa, bee gbɛ̀a wa gɛ Yesudeɔ kãaau, ɔ̃ wa kɛ Ekosi 
gɔɔ aaɔ̃. 

Kɛ́ wa ka Bɔɛna utu guu, wà gbãakpàwazi maamaa ń 
Yesusaideɔ pii, asa a bao lìgua wà mɛ̀ ma gaɛ. Gbɛ̃eɔ gbɛkaso 
wɛna sɛ̀ wàlɛ ma papao. Màa wì kɛ Booɔ fɛlɛkaa guu, tó wà gbɛ̃ pɔ́ 
wa mà yãa à gàɛ è, wì ade pa ń gbɛkasowɛnaoɛ gɛ̃n aaɔ̃, tó gɔ̃ɛɛ̀. 

Ma a feena mà yãa ɛsɛdee ku Sɔplaai, a zà̃ ń Bɔɛnaoo, wà mɛ̀ 
ɔ̃mɛ gyãpi zĩ̀a. Boo fɛlɛkaa guu, gbɛ̃ dasiɔ aaìɔ kɔ̃ ka, mɛ́ ɛsɛdeɔ i ̀
to gbɛ́̃ɔ gyãkɛɛ, aaì gbɛ̃dɛ ń ɛsɛo se. Ɛsɛdeɔ ì gbɛ́̃ɔ gbãgbã lɔ, aaì kɔ̃ 



ɛsɛ kɔ’ɛ lɔ. Mi yãe oɛ̀ a musuo Wà mɛ̀ aà pɔpàmazi kɛ́ gbɛ́̃ɔ lɛ mɔ 
lootoo kɛi ma bɛ kìlikili, mɛ́ aalɛ́ aafia e dasi. Bee yãi à mɛ̀ : Tó 
baapuapi lɛ gbɛ̃ pɔ malɛ ɛsɛkɛnɛɔ gbãgbã, má kà kpãi zuaàzi. Má 
sì a fɔ̃ kɛ, ãma Yesu dɛ sɛngbao ũ a naaikɛnaɔnɛ ɛsɛvãiɔ yã musu. 
Ɛsɛ ì tãagbagbanaɔ ń Yesusaideɔ kũ. Yesusaideeɔ aaìɔ gãwa vĩ. 
Wɛ̃ ń wɛ̃o pii wìɔ yãvãiɔ ma, gãwaɔ ì gbɛ́̃ɔ dɛdɛ ɔ̃a ea yãi. Mi si 
sĩana ũ ma gyã bɔ̀ ko pɔ pɔwɛna fukpaa blè soa kĩio. Bɔyãi gbɛ̃ pɔ́ 
wa kopi sò sãnuɔ i gyãkɛo ni? Malɛ e Setãu kɔ̃niɛ. Gu pɔ gyãpi bɔ̀u 
pii le, wabikɛa mɛ́ tò wa zĩble. 

Wá zĩpi guu wá yã’ĩa pãleɔ è zaa beewa. Kɛ́ wa su Bɔɛna, wa 
mɔ wá lè Yesude gbɛ́̃ɔn aaɔ̃eɔ yãdɔɔsaikɛ̀. Gbɛ̃do lɛ Boo kyodanɛ́, 
gbɛ̃do dɛ ma ua zĩkɛna ũ, gbɛ̃do dɛ ma kwaasi ũ lalilɛa guu. Aa mɛ́ 
aa yãvãiɔkɛ̀ gɔɔ duuduupiu. Ampii aa wulɛ ń Bɔɛna nɔɛ pɔ aa zãkɛ̀ 
wɛ̃lɛ baaɔ, aa ku ń zãɔ kĩio. Wá sua gbɛa gɔɔpla gbɛ̃ sɛ̃ia mɔ̀ wá bɛ. 
À mɛ̀, a nɔdɔ̀ nɔɛ pɔ kà wɛ̀̃ bao mɛ́ à gì gɔ̃i lɛɛ pla. A ye à aà sɛo, 
kasi fɛlɛkaa guu a fɔ̃ à aà to e àɔ gɛ nɛ’io. Nɔɛpi mɛ̀ á nɔpi bɔlɛɛ, tó 
à gìazi. Ãsɔ̃a dasiɔ gbɛa, Yesukpɛ gbɛ̃zɔ̃ɔɔ ń mapio wa yãbɔ̀ kɔ̃lɛu 
ɔ̃ wa zɛo aà bɔ nɔɛpi yãu, i Yesu naaikɛ yãpi lɛgbɛ musu. Yesudeɔ 
lɛ dada a maa wa tɛ Lua yãi, i kɛ fɛlɛkaayã no. Yãdɔɔsai ge gãwaɔ 
yão gɔ̃gɔ̃a zĩ’ũ misiɔ̃nɛɛɔnɛ asa nibɔɔnɛ, an fɛlɛkaayã weo ge ań 
yãkɛa bee taa. Wàli Yesude dɔaana pɔ́ wa kpàɔ lɛdama ma. 

Bãdãnki lá pɔ́ wa kɛ̀̃mɛɛ è a bɛ. Lápi lɛ́ ma ua zĩkɛna ń ma Boo 
lá zĩ kwaasio gbãsĩkɛa yã’o. Lápi mɛ̀: “N mɔ Lua yã daiwɛɛ, ãma n 
zĩkɛnaɔ lɛ wá nɔsɛ ɔ̃ɔkpawɛ̃ɛ. Lapi bɔ̀ wɛ̃lɛ baa yà̃ wá dɔ̃o, ãma 
wálɛ e lapi bɔ̀ nɔɛ mɛn do zá̃ kĩi pɔ a gbɛɛ yà. Ma zĩkɛnapiɔ ń 
duunaɔ dɔ̃, ɔ̃ aa awakpà Yesukpɛu dasi guu. Ɛwaaso pɔ ma 
yãdànɛ́ mɔ ũma’ũmaɔ, an yaa a kɛmɛɛ nao. Ãma amplampii aa bɔ̀ 
wɛ̃lɛ baa, mɛ́ Bɔɛna Yesudeɔ aai ń duunaɔ awakpaa wɛ́ sio. Aa mɛ̀ 
wà awakpà dasi guu kɛ́ wà e wàɔ ń zĩkɛ yãiɛ. Aa bɔ̀ wɛ̃lɛ baaɛ, ɔ̃ aa 
Bɔɛn Yesudeɔ tɔ́ dɛ̀. 

Wa yãpi tɛlɛpà Yesukpɛu, ɔ̃ tɛlɛ ma ble aa e zĩkɛmɛɛ lɔo. Yã 
gbãaɛ, ãma wa wálɛ e swãgagaapidɛ a yãdada Boo Yesudeɔnɛ pii. 
Gɔbɛzã ma ɛa ma ń da zĩu, ãma gɔɔ pla gbɛa an gbɛ̃e i a daa vãi o. 
Ua zĩkɛna mɛ̀ á fɔ̃ gi a nɔio. À sù gì à a pɔ́ sɛ̀ gbɛzã, ɔ̃ à gɔ̀̃ Ɛfaa ũ. Lá 
zĩkɛna sɔ̃, aà pɔ nɛ’ì, ãma i nɔpi sɛo, ɔ̃ à pɔsɛblè à gɔɔplakɛ̀. 

Lá pãle bɔ̀ Sɛɛkibɛ lɔ, pɔsia yãɛ lɔ. A guu wa mɛ̀, Yesude gbɛ́̃ɔn 
bao pɔ́ aa da’ilɛkɛ̀ɔ guu, gbɛ́̃ɔn soplaɔ mɛ́ nɔsɛdeɔ ũ. Gbɛ̃ kĩniɔ lɛ́ 
mɔ Yesukpɛu mɔɔmɔɔo, aalɛ ńzĩa pɔeãkɛ, aa tɛ dũnia tufai. La 



nɛ’ia wãwã vi ̃ń dɛ̃ɛo, màa a dɛ ń Boo Yesu gãliɔ. Ãma aa ku aalɛ 
gɛ. 

Zĩbeezĩ Pɔna bãnubãnukɛ̀ a gɛ̃n plaade, ɔ̃ à ĩa dàwa à gɔɔgà. 
Busu pɔ guwãa kuu ìɔ gyãɔ vĩ dasi, mɛ́ wá mɛ busɛ ń gyã piɔ. 
Nɔvãmba guu, wa gɛ Kpaau kũsũa lui, ɔ̃ kɛɛkɛkɛna wá kɛɛ 
gwàwɛ̃ɛ, a kɛkɛa kɛ̀ maa. Wá aso gbia mɛ́ zɛ́ maao, ɔ̃ gwãasĩna mɔ 
kɛ̃okwi, gɔɔ pɔ wálɛ dɛdɛ sĩsĩ lɛsĩwà, ma kɛɛ gbá kpɛ mɔ̀e ɛ̀. Ma ɛa 
taa’ò ma gɛ Gbasɛ, wɛ̃lɛ pɔ́ ku wa aɛ guu, ma gbɛ́̃ɔ è gbɛ́̃ɔn kɛ̃okwi 
ɔ̃ aa mɔ̀ aa ɔzɔ̃iwɛ̃ɛ wà dɛdɛ sĩsĩ musu. Landolovɛɛ gbá mɛn siiɔ̃ 
pii i ̀gukũ, bee mɛ́ tò wa ɛà pɛ̀ wá talɛ wa Bɔɛna lèò. Pɔna mɛnakɛ̀, 
ãma vĩa lɛ Ãndele kũ mɔtɛɛ kɔ̃fĩ ń gusiaao yãi. 

Wɛ̀̃ laaa guu yãɔ lɛ kɛ sãɔ. Wa Zãa baonala lìlɛ ń Booo mɛ́ wa 
Maaku Baonala lɛ̀ à dasi kù̃ Sɛ̃wãa. Yesudeɔ da’ilɛkɛ̀ Gbaana 
gbɛ́̃ɔn gɛ̃o ń plao, dɛsãmba guu sɔ̃, Nɔɛli gɔɔ, gbɛ́̃ɔn baasɔo mɛndo 
sai da’ilɛkɛ̀ Saonzi Nɔɛli gɔɔ. Wa zu dɛ̀ dikpɛpi guu, asa wá ye 
gbɛ̃pii Nɔɛli dikpɛ dɔ̃ saɛ. Yesude daside Nɔɛli dɔ̃ gɔɔ beeo; wa 
Yesusaideɔ pɔ o lɔe? Wɛ̃lɛ mɛn sɔo da’ilɛkɛnaɔ vĩ sa, mɛ́ wɛ̃lɛ mɛn 
pla pãleɔ Yesukpɛɔ dɔ̀ kɔ. Wɛ̃lɛ pãleɔ lɛ Yesu yã nidɛ lɔ. 

 

  



 

Gɛvĩɔ, tãaɔ, sa’oyão ń ɛsɛvãio 

 
 

 

Boo mia; gɛ ku ɛu, wà lí kpàa 

  



Kɛ́ Bɔɛna mae zɔ̃ɔ Gɛ̃ɛblaatɛ̃ gà, wà nɛɔ zĩ̀ ń mɔsɔ̃o wɛ̃lɛ pɔ́ liaa 
Bɔɛnaziɔu, kɛ́ daɛɔ e mɔ wà gɛvĩ. Tó gbɛ̃ gà, wì ɛ yɔ̃ wà vĩ gɔ̃ɔ, ãma 
kɛ́ maepi dɛ wɛ̃ basɔoala yãi, ɔ̃ wà aà vĩ lɛɛlu soolo gbɛa. Aà nɔsɛa 
gbɛa ɔ̃ falansideɔ gɛ̀̃ Daomɛɛ busuu wɛ̀̃ 1890. Aà nɛ pɔ mɔ̀ aà vĩa 
guuɔ, an gbɛ́̃ɔ kà wɛ̀̃ baaɔ̃kwi. 

À gà kɔɔkɔɔ mɔ̀ sopla zaawa, a gbɛa gɔ̃ɔ gbɛ́̃ɔ lɛ́ tɛ́ lɛlɛ, gɛ̀ 
baokpaa wɛ̃lɛ guu seela ũ. Nɔɛzɔ̃ɔɔ mɔ̀ wà zwãaɔ fĩ̀fĩ aà gɛwa wa 
dà pɛu wàlɛ wɛ̃lɛ kɛɛlɛ ń aà gɛpio Aai zɛ gu ń guo, aaì ɔ̃wã, aaì 
ɔnanawà. Aa aà kpɛlaa gbɛzãnan we. Tó gbɛ̃ pɔ zikù̃ taotao gà, yã 
pɔ wí kɛ daside, wì kɛ kɛ́ aà gyaade su ĩada gbɛ̃ewao, atɛ̃sa aà 
daɛɔ. 

Gbɛ̃ɔ sĩa wà lìa mia’ɛi dasi gɔɔ pɔ wàlɛ gɛpi da ɛu. Wàlɛ gà̃aɔ lɛ 
gbɛgbɛũ gbɛgbɛũ, goe pɔ wì kpà ń zaebaao ń sɔ́̃ vlãtio wálɛ lɛ ɔ̃ɔ’ĩi 
ɔ̃ɔ’ĩi, ɔ̃ gɛpi tɔuna nɔɛ pɔ kà wɛ̀̃ baaɔ̃ lɛ vĩvĩ, aalɛ ɔzuzu, aalɛ ayuwii 
kɛ wɛ̃nadɔ̃aɛ guu. Gbɛ̃pii zɔ̀̃lɛ wà liai, wàlɛ wɛ̃mi wàlɛ yãbɔlɛ, ãma 
gbɛ̃e lɛ pɔbleo, gbɛ̃e lɛ blɛkɛ seo, mɛ́ i kɛ wà gɛ vĩ̀ wa làa baasio. 
Wi ̀ mɛ, tó gbɛ̃ zi gà, pɔsia yã no, ãma wá è wɛ́’í bɔ̀ aà nɛ wɛ̀̃ 
baaɔ̃kwiwa. Nibɔɔ lɛ bɔ wɛ̃lɛ baa, aalɛ ka pii, ɔ̃ wì tɛliɔ lɛ kpùũ, 
kpù̃ũ, ɔ̃ tɔ̃una nɔɛɔ ì gɛpi sɛ wà bɔo ń zwãao fĩwa wì dilɛ 
nibɔpiɔnɛ ń aɛ, wàlɛ ɔlɔnɛ́. 

Gɔɔ pɔ wà ɛ yɔ̀̃ wa làa, wà gɛ tãanaɔ ń aà zãɔ bɔlɛ aà ɔwa. Wà 
zwãapiɔ do kùaàla wà aà wulɛ pɛwa, ɔ̃ wà aà dà ɛu, a zà̃ kà 
gà̃sĩsuu aaɔ̃. Gbɛ̃e tawa dà mia’ɛpi guu, ɔ̃ à mɛ̀ : N tawa kɛ. Ńsu ɛa 
mɔ wɛɛlɛi la lɔo. Gbɛ̃e kogbe dàu, ɔ̃ à mɛ̀, ń nɛɔn kɛ, ńsu mɔ 
ĩadaiwá lao. Yã doũpiɛ ń gɔ̀ɔɔo ń mɔsɔnao, wa dàu màa lɔ sɔ̃. Wà lí 
kpàa gɛpia, a lɛ̀sĩ kà ɔtã do taawa, ɔ̃ wà sɛ̃ɔ kpàkpa lípia, ɔ̃ wà bɛ̀lɛ 
dɛ̀ wa kàu, kɛ́ busu su gɛ leo yãi. Daɛɔ mɛ́ aai ̀ bɛ̀lɛ dau sɛ̃ia. Tó 
gɔ̃ɛɛ, i ̀bɛ̀lɛ sdau ń ɔzɛɛo gɛ̃ aaɔ̃, nɔɛ sɔ̃ gɛ̃ siiɔ̃. Ɔ̃ wì busu ka ɛpiu. 
Kɛ̀ ɛ kà paa, gɛvĩna mɔ̀ ń kosao yea ń nɛ̀ láo, ɔ̃ a dà í guu a fà̃fã 
miapiwa. Ɔ̃ à kosa pí lɛ̀ ń a soonao a dɛ̀o. Nɛ̀ láá wɔɔ ɛsɛɛ. Kosapi 
sɔ̃, ì gɛvĩnaɔ gbãsĩ wolo. 

Zaa ń zaao nɔɛɔ lɛ́ wiilɛ, aalɛ ayuuiikɛ, aalɛ mɛ: Busɛbusɛ, 
lizĩna ku zɛ́u, gbɛ ku zɛu. Lua aizãna kɛnɛ yaae ũ.  

Lua mɛ́ aizãna kili kũa. Yã beeá baonakpabɔ maaɛ. 

~ 

Ń ma Yesude deeeɔ, ma gɛ wɛ̃lɛ pɔ wì mɛ Duia, aa Yesu yã dɔ̃ 
yãao. A wɛ̃ i gɛ̃gɛ̃o, wɛ̃lɛpideɔ li filia naoo. Filia dɛ an tãa tɛ̃ ũ, ɔ̃ ì 



zĩkɛ sɛ̃tɛo. Wɛ̃lɛpi tãa wì mɛ Biomɔo. Biomɔo ku sɛ̃kpɛ nɛna guu, 
ɔ̃ aa mɛ̀ gbɛaana mɛ́ ku kpɛpi guu. Sa’ona mɛ ì gɛ̃ kpɛpi guu ado. 

Tãa dɛ pɔ́ pɔ́ wi kulɛɛ̀ kɛ́ a iko vĩ yãi. Boo fɛlɛkaayã guu, tãaɔ dɛ 
nisĩna pɔ́ aàiɔ ku lí ge gbɛɔ guuɛ, mɛ́ aaì gu pãsĩɔ kũ. Tó wàlɛ 
nisĩnapiɔ gbagba, sa’ona mɛ́ ìɔ dɛ ń kɔ́ɔ ũ, ɔ̃mɛ ì gba pɔ wà mɔ̀o 
kpa tãawa ń sa’oao. Tãa pɔ aa ku sɛ̃asaoɔ ń tãa pɔ aaì di gbɛ́̃ɔnɛɔ, 
tɔ́ doũɛ ń Boo yao. Tó tãagbagbana ye a kua asima ge a ye aafiai 
ge a ye tãa ɔkuala, i gɛ masokɛi gĩa, ɔ̃ maso ì yã pɔ a kɛ oɛ̀. Wi 
beeɔ kɛ nɔsia ń nɛ’iao yã musu ń nɔsɛao ń zãkɛao ń kɛasaio ń 
gyãkɛao ń gbɛ̃kaao. Wi ń yãgbɛ̀a ń gbɛɔ ń busuɔ ge gɔ̀ɔɔ, i o 
aafiawɛɛlɛna piɛ lá pɔ́ a kɛ. I oɛ̀ pɔ pɔ à mɔ sa’oò: ko sia ge a pua 
ge a fãafãa, ge ble ge pɔ pãleɔ, i gbasa gɛò sa’ona kĩi, sa’ona ì 
gɛaànɔ tãa kuɛ. Sa’ona i sa’obɔpi kolokpa, i a aufãfã tãawa, I 
kokãɔ nana aupiwa. Gbɛzã i sa’oa midɛ ń baaa yão, àlɛ o tãaɛ à dɔ 
gbɛ̃ pɔ mɔ̀ sa’oilɛ. Sa’ona i a gbá sɛ a asea sɛ́ ge pɔ pãleɔ, gɔɔɔ ge 
ɔ̃a. Gbɛ́̃ pɔ́ mɔ̀ sa’oi i ta ń laaio kpalɛa a bɛ, asa à yãpii kɛ̀ɛ, ɔ̃ iɔ a 
gbɛ dã à bɔ maa. 

Beewa kɛ́ wa gɛ̃ Duia wɛ̃lɛu, wá yã pɔ lɛ dɔaanɛ́ ń laasoo guu 
dɔ̃. Wa ònɛ́, tó aa Yesu naaikɛ̀ aaɔ ga ge gyã ge tãaɔ vĩa vĩ lɔo. Lua 
aɔ yeńzi, i ɔliańzi. gbɛ́̃ɔ wá la dasi, aa mɛ̀ tó wa Yesu naaikɛ̀, 
kpelewa wá sɛ ń Biomɔoo. Wá ònɛ wá gbãae dɔ̃ gue à wá dɔ̃ao, 
sema Yesu. Aalɛ viãkɛ pɔ pɔ a kɛ gbɛzã, tó aa kpɛlì Biomɔoɛ. 
gbɛ́̃ɔn swaaɔ̃ mɔ̀ gwãasĩna bee, ɔ̃ aa mɛ̀ wa ye tɛ Yesu ziɛ. 

Ua pɔ wa pilau, kpɛ́ pɔ wà wá kau sɛkɛɛɔ ń ɛ̃naɔ diɛ, ɛ̃ wa i uaɛ, 
ãma ɛ̃naɔ taa’ò ma gbalawa gɛ̃n pla. Wá sua guu, wa gbaũɔ ń 
bioweɔ ń kpasaaɔ è. Wa zɛ Swaai, wa bɔlɛ wa gɛ bɔɛɔ gwai, ãma 
gupi sisia wi fɔ̃ wà gɛ̃o. Wálɛ bɔɛɔ kɔ̃fĩ ma ń í kɔ̃fĩ pɔ aalɛ kɛo, ãma 
wi e wà sɔ̃zio. Boo busuu tia, sɛ̃anɔbɔɔ ea àa lɔo, toekanaɔ ń dɛdɛ 
ń tɛ́o, mɛ́ gbɛ̃nazĩnaɔ dasikù̃ aa ɔtà. 

~ 

Gɔɔewa, wá ku lalilɛ guu, ɔ̃ vũanae mɔ̀ lootookɛi. Vũanaɔá 
zudeɔnɛ, ɔ̃ aaiɔ ku kpasau, Boo wɛ̃lɛ pii saɛ. ɔ̃ vũanapiɔ mɛ̀, dãsa 
mɛ́ a so à kà mɔdo, ɔ̃ aà mɛ lìlɛ pii. Kɛ́ ma a lootoo láɔ gwàgwa, mi 
dãsa gbɛ̃soa ade mɛ ì lilɛ yã e a guuo. Ma aà là, dãsa gbɛ̀̃nɛ yà̃ ge a 
nɛnaɛ. À mɛ̀ óo! Wi dãsapi eo, ãma gbɛ̃e mɛ̀ dãsa mɛ́ ì kɛ màa. 



Tó nɛɔ lɛ́ mɛ̀wãakɛ, an daɔ ì mɛ kifɛ̃nɛna mɛ́ lɛ́ ń kú̃. Ɛnlawa ì 
mɔ ń yã pãleɔ lɔ. Tó wa mɛ̀ mɔsɔnaɔ ń ũsinaɔ mɛ́ aaì mɔ ń gyãpiɔ, 
aaì e wá gwa sɔũ lá wiɔ ń gwa sɔ̃uɔ ũwaɛ. 

Kai gbãaɔ ì zɔ̃ɛɔ le dasi. Gbɛ̃eɔ ì ń gbá pã gbɛwa ge limiɔnaaaì 
kɔ ĩa, keeɔ ì ń gbá lɛ ń soonao ge mɔona. Lí ì gbɛ̃eɔ zɔ̃ ì gɔ̃ sɔlɔ ń 
mɛu gbegelege. Bee gba tɛli kaiɔ. Ziẽwa gɔ̃ɛe mɔ̀ ma kĩi aà wɛ́ dɛ 
wɛ́ ũ lɔo, baulu pìsi aà wɛ́piwa, tɛbɔna aà lè aà oawa. Má pìpi e 
ãsɔ̃a pla, ɔ̃ à daama è. Gɔɔ pãle ma tɛli mɔ̀ gbaãane bɔ̀ gbɛ̃e ɔu, I aà 
wá leo. Gɔ̃ɛ zɔ̃ɔe lɛ̀lɛ à dà tɛ́u gwã. Aà gbala pɔ tɛkù̃ gbà̃gbã, ãma 
aà ɔzɛɛ ɔnɛnaɔ tɛkù̃ e à bɔ̀ wáwà, à kà mɔ ũma’ũma, ɔ̃ aà mɛbaasi 
gbàsa tàta. Soi iɔ̀ gbɛ́̃ɔ pa ãsɔ̃a ń ãsɔ̃ao ɔ̃ mi lootookɛnɛ́. 

 Gyã pɔ wìɔ mɔòaɔn kɛ: Bãnũbãnu, mɛwãa, wɛ́, tɔɔna, siona, 
sãnɛ, yìa, kɛ̃nupua ń a tɛ̃ao, tikpilu, wó, foona, gbãtɛ̃ɛ, kakagyã, 
busuagyã. Wi gyãeɔ ee gɔɔdo à kà kwi e bao. Tó ma gɛ baonakpai 
wɛ̃lɛ baa ãsɔ̃anɛzĩ sɔ̃, gbɛ́̃ɔ ì mɔ ɛsɛwɛna lu ma kĩi dasi. Mi 
ɛsɛwɛnaɔ lu àa Gele lootoobɛ, ɔ̃ wi yia àa ài wɛɛlɛ sai gbɛ́̃ɔ 
wɛ̃nagwaa yãi. Pɔnaá yãdanɛdeɛ, ɔ̃ ma lootookɛa dàɛ̀. Ìɔ ku 
lootookɛkĩ kɔɔ ń kɔɔo lɛɛlu plapla. Bee tò ma gɛ aɛ ń ma lalilɛzĩo. 

Nɛ́ gyãeɔ dɛ wɛ̃nadeɔ ũ dɛńla. Gbã aaìɔ aafia, zia aaì gɔ̃ wá n 
báao ũ gbɔ̃bɔlɛ ge mɛwãa ge foũna yãi. Blɛ maa ì kɛ̃sã 
nɛeɔwa,:bláa, vi,̃ nɔɔ, waagase, kpɔ ń pɔgbeo. Tó pɔ beeɔ kɛ̀̃sã 
nɛwa ɔ̃ ì kakagyãkɛ. Zaaeɔ busuagyã ì ka wɛ̃lɛu, ì nɛɔ waa. Gɔɔ 
bee nɔzãeɔ iɔ̀ ye wàɔ nɛ’i wɛ̀̃ síiɔ̃ ń wɛ̀̃ síiɔ̃o, ãma an nɛpiɔ kpaalɛa 
lɛ do ì gaga. Nɔɛeɔ nɛ’i ̀ à kà kwi, ãma gbã kɛ̀ à kù̃ nɛɔ kyokɛɛ, 
gbɛ̃ɛɔ lɛ e nɛ mɛn siiɔ̃ mɔ̀má. 

Yá̃ pɔ dɛ pɔsia ũ wá lootoobɛzĩ guu, gbɛ́̃ɔ li ́ mɔ́ lootoopkɛi 
káauo, a keeɔ i mɛ wa zɛ ń Luao. Yapɛnu ìɔ mɔ Yesukpɛu yãa, a 
gbɛa aà wɛ́ gyãkù̃. À wɛ’ɛsɛ lù gɛ̃n pla, ɔ̃ wi aà e lɔo. Kɛ́ wa gɛ aà ii, 
wá è à vĩakù̃. Ń beeo wa Lua saaukɛ̀, asa aà wɛ́ kɛ̃a Lua yã guu. 
Wa aafia taalaɔ kɛ̀̃ n Booo, ado tɔ́n ‘Aafia taala’, ado sɔ̃ ‘Ũsĩnaɔ mɛ́ 
wá ibɛɛɔ ũ’. 

 

 



 

Na Sala ń a sìaɔ Suuu ń Yaalɔo 

Boo nɔɛ pɔ́ da’ilɛkɛ̀ sɛ̃ia lɛ gyãkɛ. Wa gɛaànɔ lootobɛ Gele, ɔ̃ wa 
mà kansɛɛ àlɛ kɛ, wa fɔ̃ aà paao. Aà sua Sɛ̃wãa gbɛ̀a à gɛ̀ 
Yesukpɛu gɛ̃ do, ãma Yesudeɔ ì dɔdɔkɔ̃wa dasidasi wà gɛ 
fɔ̀kpaiwà. Aà sìa nɛnɔɛ gbɛ́̃ɔn plaɔ kà zãkɛa, ɔ̃ a wɛsì gbɛ̃ mɛndo 
zãkɛalɛ, ãma kɛ́ a plaade lɛ zãkɛ asɔ̃ado gbɛa, i e gɛ̀ weo. Za gɔɔ pɔ 
à Yesu naaikɛ̀, aà luanaaikɛa guu, aà yãɔ bɔ̀ kɔ̃ kpɛ ń fɛlɛkaayão. 
Màa ń aa gɛ̀ yão lɔ. Wì Boo vĩ zɔ̃ɛ ge mae ũɛ. An kua dũnia guu, 
wili ń dɔ̃ kɔ̃ɛo, ãma tó aa gà, an vĩa ìɔ dodoa. Wì zɔ̃ɛɔ vĩ ń zwãa 
siao, wi ń gbá kòo yɔɔ. Tó wi ń vĩ màao, an deziɔ li ń dɔ̃ leo, ɔ̃ aai ń 
yá. Tó n deziɔ gìnzi, yã vãi kpele mɛ́ dɛ beelai? Wì gbɛ̃ to we aàɔ 
bɛbɛ ĩana guu ado e gɔɔpii. Kɛ́ Sala gà, Yesudeɔ zɛ̀o fĩafĩagɛpi vĩa 
gɔ̃ ń yã ũɛ. Aa zɛ̀o wà Lua gbɛ̃ vĩ ń zwãa puaoɛ, a sia no, wa aà vĩ 
susuɛ, boolo no. Vĩa lɛ Yesusaideɔ kũ aalɛ e Sala gyaade a ɛa suɛ, 
kɛ́ wi aà vĩ lá aà deziɔwao yãi, aa vĩ̀ vãiɛ. Na Sala Yesudekɛ kà wɛ̀̃ 
gɛ̃o. Ɛfaaɛ yãa, ãma à wɛ̃ni laasai nidɛ̀. Gɔɔ pɔ́ Balasiki gɛ̀ aà bɛ 
wɛ̃lɛu Gbaana, ɔ̃ à gbɛ́̃ɔ là à mɛ̀: De mɛ́ ye wɛ̃ni laasaii? Ɔ̃ Salapi 
mɛ̀, ámɛ. Kɛ́ à sìaɔ ì , aà zã zɛ̀o aà gɛ Galo wɛɛlɛi gɔ̃ɛ pãle kĩi 
gbãsĩwoloa ũ, i gbasa ɛa su. Na Sala gì, ɔ̃ à sù Sewãa kɛ́ à è àɔ gɛ 
Yesukpɛu yãi. 



À ɛ̀a sìa pãleɔ ì lɔ ń à gɔ̃ mɛn’aaɔ̃deo, ɔ̃ à gì gbɛ́̃ beezì yãdoũ pi 
yãi lɔ. Boo fɛlɛkaayã beeɔ tò gbɛ́̃ dasideɔ fù Yesu yãwa, ãma Sala 
Dii naai vĩ, ɔ̃ à luanaaikɛa zɛ́ bɔ̀wɛ̃ɛ kɛ́ wà aà ɔlɛsɛ. À gì masokɛai 
ń wɛlɛnkɛao mɛ́ ili sa’o tãaɔwao. Aà maeɔ ìɔ ĩadawa ń fɛlɛkáa yã 
pɔ bɔ̀ Lua yã kpɛɔ, ɔ̃ gbɛzã à gò ń kĩi à gɛ̀ ua dafu kpà. gbɛ́̃ɔ ìɔ aà 
laanikɛ aa mɛ̀, n ua a gɔ̃ tufua ũ tia, ãma I gɛ̃gɛ̃o Sala nɛ gbɛ́̃ɔn 
swaaɔ̃ vĩ aa kuaànɔ. Wɛ̃lɛdeɔ gi ̀ wàlɛ ĩadawà aàɔ kuńnɔ ń 
ɛsɛvãikɛa guu. Kɛ́ à gi,̀ wà ɛsɛvãi kɛ̀ɛ. Kɛ́ ɛsɛpi i zĩkɛo, ɔ̃ wà tɛsɔ̀̃ aà 
kpɛwà, ãma i tɛkũo.  

Sala ì a pɔkwideɔ kpa piiɛ, baa tó i e bilao. À wɛ̃baat ò, kɛ́ a dɔ̃ 
pɔ pɔ wɛ̃ ì kɛ gbɛ́̃ɔnɛ̀. Baa kɛ́ a dɔ̀̃ á ble lɔo, i laasookɛ tãa yãwao. À 
gà zĩblena ũ. Aà nɛ gbɛ́̃ɔn soplaɔ guu à gbɛ́̃ɔn siiɔ̃ɔ tò Yesudeɔ ũ. E 
àɔ ga à mɛ̀. Ásu ma gaa ɔɔlɔ lan Yesusaideɔwao, à zu dɛ à pɔnakɛ 
kɛ́ má ku ń Yesuo yãi. Mɔ ũmaɔ gbɛ̀a aà daɛ Yesusaideɔ zɛ̀o wa gi 
wà ń gɛvĩkɛɛ̀ ńzĩa pɔ ũ. gbɛ́̃ɔ kà̃aa dasidasi, ɔ̃ aa wɛ̃gbɛ̀̃ lá wì kɛ 
gɛvĩ guuwa. Gɛvĩpi guu wà soleɔ kɛ̀, ɔ̃ an gbɛ̃do nɛ vù̃aa sɛ̃u ɔ̃ wà 
gɛ̀ bɔiwà gɛ̀. Aa gɛ̀ wà masokɛna là bɔyãi yãvãi beeɔ kɛ̀ Na Sala 
gɛvĩ guui? Ɔ̃ maso ònɛ́, Sala ye gɛvĩ sɛ̃iai, a ye a plaadeio. 

~ 

Yesude nɔɛ gbɛ́̃ɔn plaaɔ fɛ̀lɛ gufɛ̃nɛ wà gɛ̀ sɛ̃saou kuɛna sɛi. Aa 
sù fãanɛ gbãa zá̃, ɔ̃ aa ɛ̀a wà gɛ̀ sɛi lɔ, ɔ̃ aa sù oosi. Wà ĩadà Yesude 
gbɛ́̃ɔn plapiɔ yá̃ pɔ́ aa kɛ̀ yãi, baa an Yesude deeeɔ ń sɔ̃sɔ̃ ń gbãao. 

 Tãade tãa mɔ̀ ɔ̃ à yã’ò wɛ̃lɛ kiaɛ à mɛ̀ nɔɛɔ su gɛ kuɛna sɛi 
ãsɔ̃adazĩo. Tó aa gì wà gɛ̀ sɔ̃, aa ń gbaanaɔ kɔlɛ, aai sãsã. Lá kuɛna 
sɛa ìɔ dɛ dɛkɔ̃a ũɛ, Yesude gbɛ́̃ɔn plapiɔ lɛ zazakũ tãaɔwa, a gbɛa 
aalɛ ai e nɔɛ pɔ aalɛ vĩakɛ tãa yãwa. 

Ya bee taa ì kɛ mɔɔmɔɔ. Wɛ̃ ń wɛ̃o pii tãaɔɔ ì yãdilɛ, ɔ̃ nɔɛ 
Yesusaideɔ i ̀ ń yãma. Fɛlɛkaayã guu bɔa yã pɔ dasi zɛ̀o kpɛ ndo 
zĩ’ũ. Ń beeo wì lɛda Yesudeɔwa, aaɔ dɛ naaidɔ ũ Yesuɛ, aasu tɛ 
tãaɔ yãio.  

Gɔɔ pãle lɔ nɔɛ nɔsĩndee kɛ̀sai, ɔ̃ a bao lì gua wà mɛ̀ nɔɛɔ baade 
baalɛ wà ulɛn a gyaadeɛ e wà aa vĩ wà laa. Nɔɛɔ lɛ̀kɔ̃wa wà tà sɛ̃u 
e gu gɛ̀ dɔ̀. Zĩwa lɔ nɔɛe gɛ̀ yaawɛi sɛ̃u, gɔɔ pɔ àlɛ sù bɛ ɔ̃ à lɛ̀lɛ ń 
yaao à kɛ̀sai. Wà ɔ̃a dàaadaaa, ɔ̃ wa kpà nɔɛ tãadewa, aà yãpi 
kɛkɛkɛ. 

Gɔɔ pɔ́ Levi ń a mae nɛnao aa gɔ̀̃ Yesudeɔ ũ, an gbɔpiɔ dɛa gbɛa, 
aa ĩadama bee taa è lɔ. Mae’ao ì kpawakɛ wɛ̃lɛu wɛ̃ ń wɛ̃o gɔɔ pɔ 



wa á paa tãaɔnɛ. Leviɔ mɛ̀, bɔyãi wáɔ tɛ tãagbagbanaɔ yãdilɛa zìi? 
Aa zɛ̀o wa ń ó ble e wàɔ óblegɔɔ dilɛɛ̀. gbɛ́̃ɔ lɛ́ e aa gagaɛ. Kɛ́ aai 
gagao, gbɛ́̃ɔ mɛ̀, kɛ́ aa opi zɔ̀̃ bua yãiɛ, i kɛ bɛ no. Wɛ̃ sia aa 
yãdoũpi kɛ̀ lɔ, ãma kɛ́ bee sa, wɛ̃lɛ ɛuɛ. Kɛ́ yãe i kɛo, ɔ̃ wà mɛ̀, kɛ́ 
ópi dɛ gɔ̃ɛɔ ozɔ̃a ũ yãiɛ, tó nɔɛɔ mɛ́ zɔ̀̃ yãa, dɔ̃ aa gàga.  

~ 

Wi Booɔ i ń tɛ̃oɛ. Tó aa pà̃ a ba, ì yã iɛ̀. Davidi ku Yesude sɛ̃ia pɔ́ 
aa da’ilɛkɛ̀ɔ guu, mɛ́ à Lua naaikɛ̀ maamaa. Aà tɛ̃á bioweɛ. Tó a 
we sò, a vĩakũɛ. Kɛ́ à soa zɛ́ bɔ̀ɛ̀, a fɛ̀lɛ ń wɔ́ɔo à mɛ̀ a a tɛ̃ble. A ble, 
ɔ̃ yãe i kɛo. Yã pɔ a kɛ̀pi tò tɛ̀̃ yã ń vĩakɛa tɛ̃ɛoo lɛ́ laa. Ã 

Tó Yesudeɔ baa gɛ̀̃, ɛsɛbadanaɔ ń tãandanaɔ mɛ́ di. Ɛsɛba wì da 
ń nɔɛ, wí da n pi, wia ń gãsĩwa. An keeɔá Ɛfaaɔ zĩɛ, an keeɔ sɔ̃ 
baasia ɛsɛɛ. Ɛsɛdeɔ i ̀ tãana asa ń soi gɛo, wì yã’owà, aaiɔ yia soi 
ɛsɛ ũ. Gbɛ̃ pɔ daa, soi a fɔ̃ aà pao. Wì gɛ ɛsɛde kĩi aà ɛsɛba kpanɛ́ 
ziadɔ̃abɔ ũ. 

Yesude nɔɛe gɛ̀ wɛ̃lɛu, ɔ̃ a è gbɛ̃e zã daa, à kɛ̀ɛ̀ maa, ɔ̃ à a 
wabikɛ̀wà, ɔ̃ wa kpàwà. Za gɔɔ bee aà yãkɛaɔ lilɛ. Tó à mɔ̀ 
Yesukpɛu, ɔ̃ ì fɛlɛ kãndo ì bɔ baasi. Aà gbɛ̃naɔ ìɔ e à gɛ̀ ɔ̃boiɛ, ãma 
gɔɔewa aa gɛ̀ aà wɛɛlɛi, ɔ̃ aa aà è wulɛa sɛ̃u kpaanla ĩatɛ̃ gbãa zá̃. Ì 
dabuyãɔ kɛ, buiyã pɔ i a yãmao ɔ̃ ì o. Ɔ̃ Yesukpɛ gbɛ̃zɔ̃ɔɔ aa aà sìsi 
wa òɛ̀, aà a yãkɛaɔ bɔɔlɛkɛnɛ́. A mɛ̀ yã beeɔ dàalɛ za gɔɔ pɔ́ a zã 
bee dà. Wà zãpi bɔ̀ wa kpàsa, ɔ̃ aa wabikɛ̀ɛ. Ɔ̃ à yãyaaɔ zɛ̀. 

~ 

Sìae ku Yesudee bɛ, à kà wɛ̃ bao, ɔ̃ aà da bɛdeɔ òɛ̀ aà gɛ zɛinɛ́ 
bua sapai. Booɔ fɛlɛkaa guu sìaɔ yã ìɔ gbãa maamaa, asa aaìɔ 
aizeenaɔ vĩɛ. Tó sìa mɛndo gà, wì aà gɛ̃ɛ kɛ ń fà̃a lío. Wi ̀ula kɛnɛ́ ń 
baabaao wi ̀da lípiɛ. Gɔɔewa wì wísi zɔ̃nɛ́. Wàlɛ ulada sìa pɔ gaɛ, 
wàlɛ blɛ kpawàn we. 

Gufɛ̃nɛ sìapi bɛ ń zɛwɛwɛna guu ń zú sapɛna mɛn plsɔ. Kãndo 
a pɔeɔ è guluuluui, ɔ̃ gbɛ̃do ò a gbɛ̃doɛ wà aà dɛ yà̃? Gbɛ̃do ò, 
aawo aà gbɛ̃do ku wɛ̃lɛ guu. Kɛ́ sìapi bɛdeɔ aà è, àlɛ yãyaa bɔlɛ, 
mɛ́ sà zuɔ vù̃aa. Kɛ̀ à sù ɔ̃ à gò gbɛ́̃ɔ kĩi. Àlɛ viãkɛ gbɛ́̃ɔnɛ, èɔ sɔlɔ 
kpɛu ado. 

Mɔ do gbɛa ma gɛ aà mae kĩi, ma aà là ma mɛ̀, gbɛ́̃ɔ daama vĩa? 
Ɔ̃ a òmɛɛ Sià mɛ́ gbãao, ɔ̃ à yã pɔ kɛ̀ dàu a sìumɛɛ. Ɔ̃ ma gɛ̃aàzi, má 
à àlɛ laaidɔ azĩawao, aà kpɛ́ ń aà ulaɔ ãmakɛ̀. Ì yã’o, ãma a fɔ̃ o 



zɔ̃ɔo. Ma aà là ma mɛ̀, a kɛ kpelewai, ɔ̃ à a pii dàu a sìumɛɛ. Má òɛ 
Yesu a fɔ̃ dɔaàlɛ, má òɛ̀ tó à wèi Yesu a aà gbá̃gbã, tó a wei à mɔ 
Yesukpɛu ãsɔ̃a’ísizĩ, wá wabikɛɛ̀, ɔ̃ à wèi. 

Yã pɔ wálɛ ya oosi bee mɛ tãa goaɛ̀ yã ũ. Wa gbɛ̃eɔ wabikɛɛ̀, 
ãma yã zɔ̃ɔe i kɛo. Yesudee ò’mɛɛ, álɛ e Dii òɛ wà taaànɔ aà bɛ à 
zu’o, wí gɛ wabipikɛɛ̀ we. Má’òɛ̀ ń a bɛdeɔ aa aà kpɛ́ waa, aai aà 
pɔkasaɔ pi, aai miboɛ̀, i zú’o, wí mɔ́ wabikɛɛ̀ tó gu dɔ̀ oosi. Kɛ́ wá 
kɛ̀ màa, à daama è busɛbusɛ à ɛ̀a sù a laaiwa. Yesude pɔ́ aa gbɛ̃pi 
gyãkɛa dɔ̃ɔ, aalɛ e wi ka wà aà gbãgbã ń waziãoa. A fɔ̃ àɔ dɛ aalɛ 
vĩakɛ tãaɛ. Aà daama’ea bee yãdàdanɛ́.  

~ 

Gaideɔ di Booɔ guu, nɔɛɔ mɛ́ aaìɔ vĩ dasi. Aaiɔ badɔa ń miwa, 
an gaidekɛ falana ũ, mɛ́ aaɔ oosisia. Tó gaide gà, aà bɛdeɔ aaì nɔɛɔ 
wɛɛlɛ aa mɔ duukɛ, ɔ̃ gaipi i ̀ di gbɛ̃ pɔ a yeiɛ̀. Gbɛ̃pii liɔ ye 
gaisɛaio, ãma Boo nɔɛdasideɔ wɛɛlɛɛ. Bee ì ń gbãa, mɛ́ wìɔ 
vĩakɛnɛ́ wɛ̃lɛ guu. Gaiɔ mɛ́ aaì yãdilɛ wɛ̃lɛdeɔnɛ ń gaide lɛ́o. Tó 
gai mɔ̀, gaide ì gaiga, ìliɔ azĩa vĩ lɔo. Tó gaipi mɔ̀ aaiɔ bui pãleɔ 
yã’o, an lɔɔ i ̀gɔ̃ gaipi lɔɔ ũ. Má gaid dɔ̃, wì mɛ semai gai a sɛa. Tó à 
nɔɔ gbɛ̀a gbɛ̃wa, wì kpawàɛ. 

Zĩewa gaidee gà Sɛ̃wãa, kɛ́ gu dɔ̀ ɔ̃ wà nɔɛɔ wɛ̀ɛlɛ, nɔɛ pɔ́ gàpi 
ga e dìɛ. Gaikɛkɛ kĩipi naa ń misiɔ̃waɛ. Má ye mà gɛ́ gaidianɛpi 
gwai, asa mi gɛ gwaio. Malɛ seakɛ yá̃ pɔ́ wa òmɛɛ gaiɔ yãmusuwa, 
ɔ̃ ma gbɛ̃naɔ mɛ̀ mà gɛ wɛsiɛ ń mazĩao. Aa mɛ̀ gɛpi aɔ zĩazĩa ge a 
kɛ gãsĩ, tó gbɛ́̃ pɔ́ gaipi yei mɔ̀. gbɛ́̃ɔ kà̃aa ua dasii, ɔ̃ pɔlɛnaɔ lɛ ń 
pɔ lɛ ń gbãao. Wà bɔ̀ ń góo, ɔ̃ wà gɛpi sɔ̃kpàlɛi, gbɛ́̃ pɔ́ aa ye gaipi 
zìɔ zɛzɛa zã guu. ɔ̃ wàlɛ pɛ̃naɔ lɛ gbãugbãu wàlɛ fàapa, ɔ̃ wà bɔ̀ ń 
gɛo kpɛu, ɔ̃ baade lɛ dã wà e tó gɛpi a zĩazĩa. Ãma yãe i kɛo, ɔ̃ 
tãmaa gbɛ́̃ɔ nɛ̀, aa tà bɛ. Nɔɛzɔ̃ɔɔ lɛ yãbɔlɛ, aa mɛ̀ gɛ fua zĩai 
pasitɛɛ pɔ ku we yãi. Mámɛ aalɛ ma o!  

Boo Bibeli kyokpɛ dàalɛ zuiɛɛ 1974. Wà gbɛ́̃ɔn kɛ̃okwiɔ sɛ̀ 
wɛ̃lɛ mɛn sɔo guu aa mɔ kyokɛ we. Aaì mɔ ãsɔ̃anɛna oosi, ɔ̃ aaì ɛa 
ta ãtɛ̃ɛzĩ oosi, ãma gbɛzã wá lilɛ̀ ãsɔ̃nɛna oosi e ataalazĩ ãsɔ̃apla ń 
ãsɔ̃aplao. Gbɛ̃eɔ i kiloo baakwi taa’o ń mɔsɔ̃o, gbɛ̃eɔ sɔ̃, kiloo 
kuɛpla. Wi zĩ daalɛ mɔ̀ soolo ń wabikɛao, ń tii wãa miao ń Bibeli 
kyokɛao e mɔ̀ kɛ̃okwi. Pɔblea gbɛa Pɔna ì ãnasaa yãdanɛ́ lɛɛludo, 
bee gbɛa waaso kpánɛ ń Bibeli bɔɔlɛkɛa dɔɔ n dɔɔoo. Ĩatɛ̃ 
auapilaa gbɛa wì gɛ ń kyodadaao ń a kɛ̃ao. Bee gbɛa wì yã pɔ Yesu 
kɛ̀ɔ kyokɛ, wì kɛ̃ lá guu booloboolo. Baade ì a Yesukpɛ baoɔ kpa 
wì ɔli yãpiɔu: nɔdasiyã, gɛvĩ yãɔ, ãsɔ̃anɛna zĩkɛa, tãagbagbaa, 
ĩadamáɔ, Yesuyã’oanɛ́, kyodadaa. Yãpiɔ pii ì ka gbɛ́̃ɔgu. Gbɛ̃e mɛ̀ 
áɔ tɛ Yesuziɛ baa tó wàlɛ a kpasa. Gia ń beeo, mɔ pla gbɛa gbɛ́̃ɔn 
plaɔ kãmabò ń mɔao. Gbɛ̃do i yãdada yaasi dɔ̃o, gbɛ̃do sɔ̃, nɔ yãɛ 

Ãtɛ̃ɛzĩ kɔɔ, wabikɛa guu, nɔdepi fɛ̀lɛ à mɛ̀, á ye nɔ pãle sɛ. À bɔ̀ 
gbɛ̃pii saɛ, asa Yesudeɔ li nɔsɛ mɛnplao. Gɔ̃pi a bɔɔlɛkɛ̀ à mɛ̀ álɛ́ 
nɔpi ãnsueble a wɛ̀̃ aaɔ̃n kɛ, tiasa à kà zãkɛa. Bee gbɛ̀a a nɔ zi 
maao, a ye Yesu yãio. Ì gɛ wɛ̃lɛu i ̀kɛ we mɔ ũma’ũma. A gi nɔ pɔ 
aa ãnsueblè mɛ́ a ye Yesu yãizi, i zɛ ń a nɔ zi pɔ́ li zɔ̃lɛooa? Má òɛ̀, 
Bibeli guu gia nɔi yã mɛnplaɛ, gbãsĩkɛa, ń nɔ gia a zãio. Gɔɔ pla 
gbɛ̀a gɔ̃pi mɔ̀ à mɛ̀ a ãnsue mɔ̀ à a nɛ bɔ̀ a bɛ à tào. Má’òɛ̀ aà gɛ 
yã’o ń a nao, ɔ̃ à mɛ̀ a na azĩa vĩo, aà mae mɛ́ aà vĩ. 

Ɔ̃ gɔ̃pi nɔ dafu sɛ̀. Gɔɔewa kɛ́ ma wɛkpalɛńsi an Yesukpɛu, gɔ̃pi 
mɛ̀ mà wabikɛnɛ́, api ń a nɔdafuo. Má mà, wàlɛ o aà nɔ zipi ku 
wɛ̃lɛ guu, ɔ̃ ma gɛ aà gwai, ɔ̃ ma yãpiɔ gbɛ̀awà. À mɛ̀ á yãe yã dɔ̃o. 
Ma gɛ nɔpi mae kĩi. Lá gɔ̃pi òwa, a ye nɔpi àɔ dɛ a na ũ lɔo. Ma 
wabikɛ̀nɛ́ ń a nɔ dafuo, ma mɛ̀ aàsu lɛda a nɔziio lɔo. Gɔɔpla gbɛa 
ma ɛa gɛ wɛkpalɛińzilɔ, ɔ̃ ma nɔ mɛn plapiɔ è ka gɔ̃pi ua. Wà aà bɔ̀ 
Yesukpɛ dɔanakɛu ń aà Bibeli kyokpɛkɛao. Gbɛ̀zã à gɔ̀̃ Ɛfaa ũ. 

Blasiki ɛ̀a sua Sɛ̃wãa, à nà Bibeli kyokpɛ yãdanɛ́wa e wɛ̀̃ pla, 
bee gbɛa ma ɛa gɔ̃ Bibeli kyokpɛ yãdanɛde ũ. Bibeli kyokpɛ ń 
Bibeli lá lilɛzĩo, an yã lɛ gɛ sɔ̀ doũɛ. Mi lá pɔ́ má lìlɛ ń Booo dafu 
dadanɛ̀. Tó kyonɛpiɔ bɔ̀ a kɛkɛaɔwa, ì dɔmalɛ ma lalilɛzĩpi guu. 



 

Bibeli kyokɛa sɛ̃u 

Gɔɔeɔ, mi Bibeli kyonɛɔ sɛ wà gɛ kãakɛi sɛ̃u gɔɔpla. Ma 
landolovɛɛ a fɔ̃ gbɛ́̃ɔn si kuɛpla. Zĩewa wa kyokɛ̀ Zãa baona pɔ lìlɛ 
ń Booo dafu kyokɛ̀, ɔ̃ wà wabikɛ̀ a bɔ̀ maa. Ãma gɔɔ pɔ wálɛ ta bɛ, 
limiɔna wá kɛɛ gbá aɛ ń kpɛo fɔ̀̃fɔ̃ ɔplaa’oi. Wa taa’ò kiloo gɛ̃o ń 
mɛndoo e Sɛ̃wãa. 

Maasi guu 1976, wa gɛ kãmaboi sɛ̃u gɔɔ aaɔ̃, wa kpaa’ò Swaai, 
wa kpɔwɛ̀, wa toekà. Wa zɔ̃lɛ gɛ̃n swaaɔ̃, wa wɛtɛ̀ Piɛɛ lá sɛiãi ń a 
plaadeo. Wa gɔɔdo dɛ̀ mlɛ̃da pɔ́ a gbà̃a kà gãsĩsuu soolo yɔ̃a guu. 
Davidi lɔɔgà à gɛ̀̃ ɛ̀ zɔ̃ɔpi guu ń tɔɔsuo ɔ̃ à mlɛ̃pi e. Wa ɛ fɔ̀̃, ɔ̃ wa aà 
vlã è à tà aɛ ɛ pɔ wá fɔ̀̃ ziɛ. Wa ɛa na ɛyɔ̃awa wá fɔ̀̃, ɔ̃ mlɛ̃dapi gɛkĩi 
vĩ lɔo. Baade mlɛdapi nɔɔ pɔ a è dɛ zĩ pɔ wá kɛ̀ we gɔɔ dola. 

Luabaakuańnɔ Gbɛzã lá lilɛa ń Booo dàalɛ wɛ̀̃ 1973 guu, ɔ̃ a zĩ 
sɛ̃ia làa wɛ̀̃ 1977 guu. Wa a gbɛsìsi za 1981 e 1983, ɔ̃ wà a dasikù̃ 
wɛ̀̃ 1984 guu. Lá pɔ wá lìlɛɔ pii, wa ń gbɛsìsi gɛ̃n ũma’ũma, asa lá 
wá zĩ lɛ taa’o, wá dɔ̃a ìɔ kãfĩ, mɛ́ ma boo yãkakakĩi dɔ̃a ìɔ kãfĩ. 
Lɛ̃ngisitiki yã n gɛlɛki yã bɔɔlɛkɛa dɛ ma yã ũ. Sema wá gɛlɛki 
yãpi lalilɛa Boo ũ àɔ susu kyaukau. Boo yãdɔ̃naɔ sɔ̃, aaì to Boo yã 
pɔ wálɛ kɛ̃ àɔ Boo zalala ũ, iɔ susu, iɔ wasawasa, iɔ wɛbɔa. E wɛ̀̃ 
1980, Boo yãdɔ̃naɔ i ̀ mɔ, ì gɛ̃ zɛa, ɔ̃ wá zĩ wasawasao, wá Boo 
kakakĩi dɔ̃o.  



Wá ziz̃ɛkalɛa lá lilɛa ń Booon kɛ wɛ̀̃ 1976 guu: 

1. Pita Falansi lìlɛ ń Booo 

2. Mapi sɔ̃ ma Gɛlɛki lìlɛ ń Booo. Má Gɛlɛki disiɔnɛɛ vĩ ń 
kɔmɛntɛɛɔ ń Giisi Bibeliɔ. 

3. Pita a pɔ kɛ̀̃ tabloowa, ɔ̃ wá gãli wɛtɛ̀ aà zĩpii dɔɔ n dɔɔo ń 
yãgbɛawao ń yãgagaakɔ̃ɛo. Ɔ̃ wà a zãwaɔ kɛ̀kɛ tabloowa. 

4. Maaku mɛ́ lɛ̀ ń masĩnio lá mɛn sɔo. Zĩ gɛ̃n plaaden we. 

5. Wa lápiɔ kpà Bibeli kyokpɛnɛ ladɔ̃naɔwà, aai ̀a kyokɛ wà 
gwa tó aa fɔ̃ wa a gbá dɔ̃, mɛ a kɛ̃a asaa. Wa a kyokɛ̀ sãnu Bibeli 
kyokpɛu. ɔ̃ lalilɛgãlideɔ kɛkɛ kɛ̀kɛ 

6. Maaku zĩ gɛ̃n aaɔ̃de lɛ̀ ń màasĩnio, ɔ̃ wa a dasi kù̃ ń masĩni 
pãleo. 

7. Yesude ɛwaaso ì mɔ ma iã ń lápiɔ kpaaũao ń 
mɔpapaawaowao. 

 

Ma Boo dɔnlɛdeɔ do tɔn Bãi, aà da’ilɛ tɔ́n Amɔsi. Zĩewa à mɔ̀ 
ɔtaalɛ̀ ma kpɛɛlɛ gɔɔ pɔ a wɛ̀̃ gɛ̃o ń plao vĩ. Àmɛ̀ a ye gɛ̃ ma gãli 
guuɛ. Gɔ̃a Yesude ũ yã àlɛ o. Ma Yesu yá̃ bɔɔlɛkɛ̀ɛ ɔ̃ à gɔ̃ Yesude ũ 
mɛ́ a kɔai vĩ ń Yesu yão. Oosi pii i ̀gɛ sɛ̃u ń a ladioo kɛ́ à Yesudeɔ 
waaso ma, i gbasa wabikɛ. Ì Flansi yã ma, bee dɔ̀malɛ ma zĩ guu. 
Gbɛzã, à tà Yɛ̃mɛ inivɛsitee Nizɛɛ, ɔ̃ à a Mastɛɛ kɛ̀ teolozii guu 
Bãngii Sãnta Afliki. Bee gbɛa à dokotolaa kyokɛ̀ Kanada, à gɔ̀̃ we. 
Kɛ́ I zĩkɛ ń Boo Yesudeɔ, I kamaguo. 

Ma dɛa lingisitiki ũ, lá wì Boo lakɛ̃ dɛ ma yã ũ. A wɛ̃ gɛ̃gɛ̃, ɔ̃ 
wálɛ e wa dɛ̃ɛ nɛ̀, Boo kɛ̃a wasawasa ɔ̃ wá mà ladio baona kpaa ń 
Booo, gbãadeɔ mɛ̀ Pasitɛɛɔ Blasiki ń Se Bɔɛnao lɛ́ zĩ maa kɛ ń Boo 
yão, ãma aa ye wà a kɛ̃a lilɛ. Aa wá yã’ò bilaɛ ladio guu lan 
Amɛliki Plɛsidãa Donald Trump ì kɛ ɛ̃ntɛnɛti guu tiawa. Zĩ zɔ̃ɔɛ. 
Sema wà ɛa Boo láɔ kɛ̃a lilɛ, wi lɛ́ ń masĩnio, wi ɛa wà a dasikũ. 
lapi nanaa kɔ̃wa lilɛa. Ń beeo yã pɔ́ aa òwɛ́̃ɛ lɛ̀dawápiá maaɛ. Asa 
à gɛ̀ dɔɔ doũ ń Daomɛɛ pii bui kĩniɔ pɔo. 

Má è Daalɛa lá dɛ lá beleda pɔ ì zɛpoo Booɔnɛ, aa e Yesu yã 
baona si àa. Lá pɔ́ má kɛ̀̃ wà da baola guun kɛ. Lápi tɔ́n Creation ex 
nihilio, maasi e mɛ 1996.  



“Ma dɛa misiɔ̃nɛɛ ũ, m baonakpa Boo wɛ̃lɛe guu Daomɛɛ 
busuu, Afliki bɛ’aɛ oi. Ma gbɛ̃ là ma mɛ̀: Á dé mɛ́ duuna kɛ̀i? 
Gbɛ̃e i yãpi weo. Wálɛ Yesu bao kpanɛ́, lá Yesu mɔ̀ dũnia guu 
duundeɔ suabai. Kɛ́ aà e bee gbá dɔ̃ bo, à kù̃ aa yã pɔ dɛ duuna ũ 
dɔ̃ gĩa. 

Boo ì mɛ duunde ge duunkɛna, ãma yã vãi zɔ̃ɔ mɛ́ dɛnɛ́ 
duuna ũ: gbɛ̃dɛa, kpãi’oa, gbɛ̃ pãle nɔ siawà, ãma yã pɔ dɛ 
duuna ũ lɛ́n weo. Boo daside ìɔ e á maaɛ, suabana a ń kɛkɛ lɔe? 
Gɔɔ bee wálɛ Luabaakuannɔ Gbɛzã lá lilɛ ń Booo, ɔ̃ wá è a maa, 
Booɔ Lomadeɔ lá lɛɛ do e sɔo yãdanɛ dɔ̃ɛ. Gbɛ̃pii duuna kɛ̀, yã a 
zɔ̃lɛmá zia, tɛ́ mɛ́ kɔ̃sìnnɔ. Wá è lá wá kɛ wà duuna dɔ̃ yã dada 
Booɔnɛ mɛ́ dɛ wa ɛa su Daalɛa láwa. Wà yãziɔ dau wà siunɛ́ lá 
Lua gbɛ̃nazĩnaɔ kɛ̀, ń Adamu ń Ɛvao duunakɛao. 

Yãdanɛ aide pɔ́ kú Daalɛa 1 e 11 guuɔ: Lá dũnia kɛ̀, lá Lua 
gbɛ̃nazina kɛ̀ azĩa tàa ũ, gbɛ̃nazĩna iko vĩa tɔɔlɛ, nɔsɛayã, Setãu 
bɔa Lua kpɛ yã, gbɛ̃nazĩna gɔ̃a duundeɔ ũ, Lua ɛa kɛaanɔ na 
zɛbɔa gbɛ̃nazinaɔnɛ, Lua laaikɛa tɔɔlɛɛ, yã pɔ́ mɔ̀ ń taasio ń gao, 
suabaa ń sa’oa yã gbɛ́̃ɔ boao, Lua yá̃kpalɛkɛa, buiɔ bɔkiki ń 
losisizɛ kaali daalɛao. 

Kɛ́ Boo Yesudeɔ Daalɛa lá kyokɛ̀ ń ń buiyão, à kàńgu. Yã pɔ 
aalɛ a kyokɛ aa sì Lua yã ũ lá a kɛ̃wa. Aa Lua dũnia kɛa gɔɔ 
soolo yãsì. Aa idàa dũniaa Nɛee gɔɔ yãsì. Kyodɔ̃nsaipiɔ aaì a zɛ́ 
e. Má dɔ̃ kɛ́ wa onɛ́ gbɛzã gbɛ̃nazĩnaɔ bɔ̀ weɔ kĩiɛ, ɔ̃ ma yãpi 
bɔɔlɛkɛ̀nɛ. Yãpi bɔ̀ ń sàɛ aa mɛ̀ ń dɔ̃a pɔ ãnasaaɔ vĩo, kpele aa fɔ̃ 
sɔ̃u yapi naai kɛi? Aai fɔ̃ si gbɛ̃nasĩna bɔ̀ weɔ kĩiɔ, aa dɔ̃ Lua mɛ́ 
pɔpii kɛ̀. 

Booɔ yãpi kɛ̀ doũ ń yã pɔ Polu ò Lomadeɔ 1:20-22 guu à mɛ̀: 
“Za gɔɔ pɔ́ Lua dũnia kàlɛ, aà gbãa laasai ń aà luakɛ pɔ wìli e ń 
wɛ́oo bɔ̀ gupuau aà zĩɔ guu wasawasa. Ayãmɛto gbɛ̃nazina awa 
vĩo. Aa Lua dɔ̃, ãma aali aà kpɛla aa aà saukpào. Aa gɔ̀̃ sɔũɔ ũ ń 
laasoo guu, aa gɔ̀̃ gusiau ń msai yá̃i. Aa ńzĩa dil̀ɛ ɔ̃nɔnaɔ ũ, ɔ̃ aa 
gɔ̀̃ misaideɔ ũ.” Wá è a maa wà Daalɛa lá bɔ sãnu ń 
Luabaakuannɔ Gbɛzã láo, kɛ́ an luanaaikɛa zĩnapɛlɛ ɛ̃kpalɛ 
gbãaawa. 

Sema gbɛ́̃ɔ Lua gbãsĩsaidekɛ si gĩa ń yã pɔ duuna ì inɛ́o, aai 
gbasa si Lua gbɛ̃kɛ zɔ̃ɔɔ ń aà duunakɛ̃amao ń aà gbɛ̃suabaao yãsi. 
Mɛ I kɛ aa yã beeɔ gbá dɔ̃ baasio, aa fɔ̃ wàɔ dɔ̃ aa suabana ni vĩ ń 
yã pɔ Yesu kɛ̀ ń yãio. 



Baasiaɔ Daalɛa lá yãɔ sia a fɔ̃ baapua da zɛ́ maawa. Gɔɔ pɔ 
baasiaɔ lɛ Yesu yãsi, baapuaɔ busuɔ lɛ gɔ̃ luadɔ̃saiɔ ũ. Yã dafu pɔ 
luadɔ̃saiɔ zɛ̀o mɛ Lua bàa bɔ dilɛa yã ũ. Aaì gi wà Lua pɔpiikɛa yã 
dada kyokpɛɔ ń inivɛɛsitɛɛɔ guu ń yã pɔ dìlɛ Bibeli guuɔ. Ɛ̃daakɛ 
gbãa pɔ ku Daalɛa 1-11 dɛ yãdanɛ maa pɔ gbɛ́̃ɔ a ni vĩ ũ. À kù̃ wà 
zɔble Luaɛ, asa ɔ̃mɛ musu ń zĩlɛo Kɛna ũ. 

 

Toekaa Swaa saɛ Mɔo zɛu 

  



 

 

Ginzĩao yã 
 

1974-1989 

 

 

Pita, Ãndele, Pɔlu ń Matieo ń SIM aviɔ̃o 

 

  



Sosaɔ kpala sì ń gbãao Daomɛɛ novãmba 1972 guu. Matie 
Kɛlɛku mɛ́ ń dɔaana ũ, ɔ̃ aa tɛ̀ gínzĩao yãi wɛ̃ 1974 guu. Gonati 
kɔ̃ni gãli dìlɛ ɔ̃ à tɔ́kpàɛ Parti de la Révolution du Peuple du 
Dahomée (PRPD). Wɛ̀̃ 1975 guu ɔ̃ wà busu tɔ́ lil̀ɛ Benɛ. Wɛ̀̃ 1976 
guu, Pisidãa Kɛlɛku nà ginzĩaoyãɔ lilɛawa, ɔ̃ desãmba 1979 guu, à 
kɔ̃niyãpi tò. 

Zĩkɛa misiɔ̃nɛɛ ũ ginzĩao busu guu àao. Bee yãzĩ’ũ pɔ́ wálɛ zĩkɛ 
a guuɔ kà̃fĩ. Guwãa gbãa lama ì ka 35 e 40 la gu lɛ dɔ fevlie e mɛ 
guu, kɔɔ sɔ̃ 22 e 25. Gɔɔ bee kunaa tɛ́ ń pãmpo ío ku Boo busuuo, 
sema tó gbɛ̃ azĩa pɔ vĩ. Telefonu kuo. Blɛ pɔ wa dɔɛkɛ̀ò ea zĩ’ũ, 
sema á ń óo ń úo baasio. Zɛ́piɔ sɔ̃, aa vãi, ì to táɔ kɔɔũ, mɛ́ ì 
taa’obɔɔ ɔ̃ɔkpa. Wa ò busupiɛ yãa baapuaɔ mia. Gyã vãiɔ di, a 
keeɔn kɛ: tɔɔna, busɛ̃u, waagyã, tɔɔn vãi, sãmɔ, mɔtɛ̃agyã, yia, 
tikpilu, bãnubãnu, sɛ̃agyã, gbãtɛ̃ɛ, sãnɛ, kakagyã, ĩankama, wɛ́. Ma 
gbɛ́̃ɔ è aalɛ gyãpiɔ kɛ, mɛ ma gyãpiɔ kɛ̀ mɛn soolo. Gonati pɔ lɛ 
kpawɛ̃ɛ wà zĩ guu wa taasi kà̃fĩ, aai dɔwálɛo. 

Wɛ̀̃ 1975 guu sosaɔ ma zɛ gɔɔ pɔ wa gɛ wɛ̃lɛu baonakpai, aa 
wá kũ lɛɛlu ũma’ũma. Wɛ̀̃ 1976 guu ma gɛ Luu lousisińnɔ, a oosi 
wa da’ilɛyã dàda gbɛ́̃ɔn. Ma su Bɔɛna mɔ̀ soolo oosiɛlɛ 
kpasakpasaa. Kɛ́ à kɛ̀ sàa yɔɔ, Sɛ̃wãa gbãade mɔ̀ zɛ̀ wá kpɛɛlɛ, à 
bɔlɛ ń zãndamu pɔ tɛliɔ kũaɔ, aa tɛgbɛ kakĩi sãtiliiɔ dɔdɔa. Aa mɛ̀, 
ginzĩao guu, tó gbɛ̃e pɔ́ vĩ mɛ́ gbãadeɔ yei, à kù̃ wà kpamá ge wà 
bɔnɛ́ aai zĩkɛó. Aa ye wà gɛ Mɔo, ɔ̃ aa ye mà a Landolovɛɛ bɔnɛ́. 
Wá yãgɔ̃gɔ̃a gbɛa, ma mɛ̀ má gɛ zɛinɛ́ɛ. Gɔɔ bee Pɔna maeɔ mɔ̀ wá 
gwai, ɔ̃ ma ãnsue Nɛvili mɛ̀ á gɛmanɔɛ. Má ònɛ́ má ye pɔble gĩa. 
Kɛ́ ma pɔblè ma làa ɔ̃ wa da zɛ́u. Ma ãnsue ń mapio wá ku aɛ, 
tɛlidepiɔ ku pɔɔ kpɛ gbɛ́̃ɔn siiɔ̃. Mɔo ku sɛ̃gbãuɛ, fɔlɛɛ sɛ̃ guu, mɛ́ 
Swaa ku kiloo siiɔ̃ ń Mɔoo. Swapi í vĩ ń gbɛɔ, mɛ́ à kù̃ wà gɛ̃uɛ. 
Malɛ dɔdɔdɔdɔ gbɛi, ɔ̃ wa kpa gbɛi, ɔ̃ kɛɛ zɛ̀. Wa kɛɛpi sɛ̀ ń kílikio, 
ɔ̃ wa ɔzɔ̀̃i wa bua, ɔ̃ wa bɔ ń táo. Bee mɔwɛn baakwi taa kɛ̀. 

Kɛ́ wa ka Mɔo, gbɛ̃piɔ bɔ̀lɛ kɛɛu ɔ̃ aa gɛ̀ wà gbɛ̃e kù̃ wà 
mɔkàwà, ɔ̃ wà mɔ̀ wà aà zù kɛɛpi pɔ̀ɔ kpɛ. Ma pɔyà, asa mi gɛ 
wɛ̃lɛpiu Yesu baona kpaiɛ. Má mà gbɛzã wɛ̃lɛdeɔ mɛ̀ wa dɔ̀̃ kɛ́ wà 
teasidàmɛɛɛ. Kɛ́ wálɛ tá Bɔɛna, sosa gbãadepi lɛ wɛkpalɛkpalɛ 
kɛɛ díiu, ɔ̃ à ɛ̃nlawa è. À mɛ̀ mà zɛ kpakpa. Kɛ́ má ye mà ń kwɛ 
zĩlɛo, ɔ̃ ma zɛ busɛbusɛ. Gbãadedepi tɛlɛ̀ à zà̃wa, à ma taae è kɛ́ 
mi zɛ a gɔɔwao yãi. Wa pila aafia, ɔ̃ wá naɔ pɔ kɛ̀ na kɛ́ wa sú 
aafia. 



Zĩewa, malɛ yãdanɛ́ Bibeli kyokpɛu, ɔ̃ wa Sɛ̃wãa baomà wà mɛ̀ 
gbãadeɔ Yesukpɛ si,̀ we ɔ̃ waɔ kyodau kɔlɛzi nɛɔnɛ e wàɔ kyokpɛ 
dɔ saɛ. Ãsɔ̃a’isi oosi ń ãsɔ̃anɛnao ɔ̃ Yesudeɔ e wàɔ ń kpɛ́ vĩ. Ma 
lákɛ̀̃ gbãadepiɛ, ma aà là ma mɛ̀, gɔɔ kpele wá kpɛ́ a gɔ̃wɛ̃ɛi? 
Gbãadeɔ kpɛpi zĩlɛ ń a gĩɔ kɛ̀kɛ kɔ. 

Wɛ̀̃ 1977 daalɛa guu, wà kpala sì ń gbãao Kotonu. Bee tò wa gɔ̃ 
yooyea wá wɛ̃lɛu e mɔpla, mɛ́ à kpà wá baonakpaaɛ ń wá 
wɛ̃lɛgɛaɔ. Fevlie daalɛa, wà ma gbɛa Sɛ̃wãa mà mɔ mà kɔ̃’e ń 
gonati wɛ́ pɔ kú weo ń zãndamu gbɛ̃zɔ̃ɔo lɔ. Miliɔ ye yãkele bee 
taa yãio asa m Falansi yãma kpalokpaloɛ, mɛ́ tó wàlɛ o, mili ma 
àao. Aa mɛ̀ Sɛ̃wãa busu ginzĩao dɔaanaɔ SIM misiɔ̃ SIM sì ń a pɔɔ 
piiɛ, asa kpɛ́ pɔ ku we da pã à kà mɔ bao plasai. Sema mà ɛa su tó 
gu dɔ̀, mí pɔ pɔ ku a guuɔ kɛ̃ láu zãndamuɔ wáa, mí a kili kpamá. 
Kɛ́ gu dɔ̀, ma gi kili kpaimá, má ònɛ́ aa ma gba zɛ́ mà gɛ Kpaau, mi 
gɛ mà kɔ̃’e ń SIM dilɛtɛɛo. 

Kɛ́ a gu sia dɔ̀, sosa bɔ guie gbɛ́̃ɔn siiɔ̃ wà mɔ̀ wá ma kpɛ́ yɔɛi 
Bɔɛna. Wá dɔ̃ deɔno mɛ́ wá ń bɔkĩi dɔ̃o, aai yãe’owɛ̃ɛ sɔ̃o. Kɛ́ aa 
mɔ̀, má ku ma lalilɛ kpɛnɛna guu a zã ń ma bɛò à kà buwɛn ɔaado. 
Viã Pɔna kù̃, ɔ̃ à gbɛ̃ zĩ̀ ma sisii. Aa wá bɛ yɔ̀ɛ miɔmiɔ e ń wa kpɛaɔ, 
ɔ̃ aa yãlàlawá wá kpɛzi yã musu. Má gãnɔɔ gbɛ̃nɛɔ vĩ, ma pɔɔ kàu 
ma laaidɔ̀wà kɛ́ mà ɛa kpãsã Ositalalii. Bɔyãi wa wá kɔ̃sɛgbaɔ sɛ̀lɛ 
wa suò Aflikii? Aalɛ́ gãnɔɔpi gwa, aalɛ ń mi kɛ deũdeũ, ɔ̃ aa ma la 
aa mɛ̀ bɔ́ mɛ́ kú a guui? Ɔ̃ aa mɛ̀ mà pɔ́ pɔ́ kú a guuɔ bɔlɛ pii. 
Yã’ɔ̃ma yãɛ. Ãma gɔɔ bee wá wɛ̃ni kà̃a ɔ̃ wálɛkɛ. Gbɛzã wá mà 
Kãni sosaɔnɛ. Kãni zà̃ kà kiloo basɔo taa. Wálɛ è wà ĩa bee taa dà 
misiɔ̃nɛɛɔwa gupiiuɛ, wámɛ́ wado. Kpala sia gonatiwa ń gbãao 
yãiɛ ń wá kua Giisi saɛ yão, aalɛ zɛzɔ̃ tɛli gɛ̃ai Daomɛɛ busuu. Kɛ 
Yesude nɔɛe sosoapiɔ è wá bɛ, à mɛ̀ a bilikɛ̀ wá yãpi musu i fɔ̃ i’oo 
mɛ́ i fɔ̃ pɔblè gwãasĩna beeo. Wá nɛɔ sɔ̃ aa yãe gbá dɔ̃o. Gɔɔ pɔ́ 
sosaɔ lɛ kpɛ́ yɔɛ, Yɔ̃mi ni lɛ Matie dɛ, àlɛ ɔɔlɔ, Pɔlu sɔ̃, kugàalɛ à gɛ̀̃ 
ń ziɛ, àlɛ́ taala wɛɛlɛ, mɛ́ Ãndele ma la à mɛ̀ wá nibɔɔ zɛ 
pɔblewanɔo le? 

Mɔdo gbɛa Kãni sosaɔ ɛ̀a mɔ̀ yãɔ lalawái lɔ wá zĩ yã musu ń 
busu pɔ wa bɔu yãɔ, e aa gɛ̀ wá dɔ̃ misiɔ̃nɛɛ sĩanaɔ ũ, wá bàa ku ń 
kɔ̃niyãoo.  

 E gbãadeɔ ma gba zɛ́ mà gɛ́ Kpaau Sɛ̃wãa misiɔ̃ yã musu, a gɔɔ 
kuɛdo kɛ̀. SIM dìlɛtɛɛ ń mapio wa gɛ kà̃manaa kĩi, ɔ̃ a òwɛ̃ɛ a 
Sɛ̃wãadeɔ wabi mà ɔ̃ àlɛ làasookwà. À mɛ̀ wà ɛa mɔ ãsɔ̃a láaawà ɔ̃ 



wi yã pɔ á sɛ ma. Lá Pɔna ń mapio wá ku Kpaau à kà ãsɔ̃ado, wá 
dɔ̃ kɛ́ wá bɛdeɔ gbɛɛ aɔ yaa wá yã musuɛ, ɔ̃ wa gɛ Bɔɛna gĩa. Bee 
gbɛ̀a ma ɛa ma gɛ Kpaau, ɔ̃ má mà misiɔ̃ ku wá pɔ́ ũ, ãma e mɔ pla 
aɔ ka, sema wà a gu tɛkù̃ɔ kɛkɛ. 

E kpɛ́pi siayã àɔ gɛ kɛi, SIM misiɔ̃nɛɛɔ Zaki ń Baabalaa kɔ̃sɛ̀ 
Kãni, ɔ̃ aa mɔ̀ gɔɔplakɛi Sɛ̃wãa. Aa ye wàɔ ku ńtɛ̃ɛ. Zĩewa aamɔ̀ blɛ 
fãanɛ blewanɔ. A oosi gbɛ̃e bɔ̀ Sɛ̃wãa, à mɔ̀ a òwɛ̃ɛ misiɔ̃ kpɛ́ lɛ 
tɛ̃kũ, tɛ́vua lɛ́ bɔ musu. Wa fɛlɛ wa gɛ we gɔ̃ɔ, ɔ̃ wá è blɛkɛkĩi tɛkù̃ 
miɔmiɔ ɔ̃ kpɛ́ liɔ tɛ́kù̃. Kpɛ́ gĩɔ siakù̃, ãma tɛ́ i yãekɛɛ̀ lɔoo. 
Zãndamuɔ ń gbɛ̃ pɔ kú a saɛɔ tɛpi dɛ̀, ɔ̃ wá kpɛ́pi pɔ́ɔ sɛ̀lɛ wa bɔo 
pii. kpɛ́pi gbaɔ tataa, ɔ̃ wà fenɛtiɔ ń gbáɔ gbòo, ãma wi n taae eo. 
Kɛ́ gu dɔ̀, wa gɛ̃gɛ̃ zãndamuɔ bɛɔ, aa yãɔ làlawá aa kɛ̀̃ láu. bɛ kɛ́ 
wálɛ yá̃ɔ dɔ̀ dɔ. Aa mɛ̀ wa yɔ̃ankɛ̀, wa wá kpɛ́ kpàsaɛ, ɔ̃ wá ònɛ̀ 
gaazi mɛ́ lɛ́ bɔlɛ, ɔ̃ iniɛkũbɔ kalaseede tɛ́ dàu, ɔ̃ à pù̃na. 

Baa ń yã’ĩa beeɔ pii ń Dii dɔnlɛo wá zĩ táa’ò. Kɛ́ wa ta wá bɛ wɛ̀̃ 
1977 laaawa, wa Lua saaukpà, kɛ́ à ɔlìawázi ń gbãa pɔ à wá gba 
dũniau gusɔɔnapiuu. Wa lootookɛ̀ gbɛ́̃ɔn ɔaasɔo lɛɛ ũma’ũmaɔnɛ 
gyã pɔ wa dɔ̀dɔ yãaɔ yã musu, mɛ́ gbɛ́̃ɔ wɛ̃ni è dasi. Gbɛ̃eɔ wãwãɔ 
làa, ń ń ń sãnɛ vãiɔ. gbɛ́̃ɔn ɔaa do ń basɔoo kyo dàda ń a kɛ̃ao wɛ̃lɛ 
mɛn kuɛplaɔ guu. Lɛngisitiki zĩkɛa ń lalilɛa zĩkɛao wɛ̀̃ swaaɔ̃ gbɛa 
wà Luabaakuannɔ Gbɛzã lá lìlɛ ń Booo, à làa setãmba 1977 guu. 
Wa Daalɛa lá ń Bɔa láo ń Soũ mɛǹ baaɔ̃kwiɔ lílɛ lɔ. 

Wa baonakpà wɛ̃lɛ mɛn blaɔ guu, ɔ̃ wa Yesukpɛ dɔ̀dɔ wɛ̃lɛ mɛn 
soplaɔ guu, mɛ́ wɛ̃lɛ mɛn kɛ̃okwiɔ lɛ́ a nidɛ lɔ. gbɛ́̃ɔn ɔaado ń 
blakwioɔ gɔ̀̃ Yesudeɔ ũ, mɛ́ gbɛ́̃ɔn basoplakwiɔ da’ilɛkɛ̀. Wa Bibeli 
kyokpɛ dàalɛ 1972 guu. 1977 guu gbɛ́̃ɔn gɛ̀̃o pɔ aa bɔ̀ wɛ̃lɛ mɛn 
sɔo guuɔ lɛ kyokɛ we.   

Lá wá nɛ vi ̃tiasa, wá kpɛ́ ni vĩ pɔ a zɔ̃ɔ mɛ́ a maa dɛ a kaaua, ɔ̃ 
wa zɛo wà kpɛdɔ wá bɛ kaaupi saɛ. Wa kpɛpi ɛ̃kpàlɛ ń gbɛɔ kɛ́ àɔ 
gbãa, ɔ̃ li’ãn maa  gbaɔ ń fenɛti díiɔ ń tɛ̃mɛɔ kpà̃sã bɔa za Kpaau. 
Bɔɛndeɔ a gĩɔ bò ń bɛlɛo, ɔ̃ aa sɛ̃ kùa. Maasɔ̃ɔ mɔ̀ sĩmaakɛ̀ a kpɛ́ ń 
a guuowa, ɔ̃ wà soo pua lɛ̀wà. Wà lɔ̀ɔ yɔ̀̃ ua. Wa satoo kɛ̀ a saɛ, wa 
igabɔ pɛ̀lɛu, ɔ̃ wi ga wà taò gãnɔɔ gbɛ̃nɛ mɛn plaɔ guu satoopi 
musu. Satoopi í ɔ̃ wi zik̃ɛo wá blɛkɛkĩi ń wá zu’okĩio. Ua dafupi 
maa gɛ̃agɛ̀̃. 

Mɔ aaɔ̃ ń mɔ aaɔ̃o wiɔ gɛ Kpaau pɔbleaɔ lului, wí ɛa wà kɔ̃’e ń 
wá gbɛ̃ misiɔ̃nɛɛ deeɔ. Zɛ́ ìɔ vãi, atɛ̃sa buziɛ. Misiɔ̃nɛɛeɔá 
giisiyã’onaɔnɛ, aa bɔ̀ Amɛliki, Ãngeletɛɛ, Kanadaa ń Ositalaliio. An 
Flansiyãmanaɔ bɔ̀ Flansi ń Swisio. Wìɔ ye wà giisi yã’ońnɔ, ãma lá 
Daomɛɛ Flansiyã wìɔ o, ɔ̃ à kù̃ wà Flansi yã’o wá kãaaaɔ guu. Wɛ̃ 
ń wɛ̃o wiɔ kãaa wà Lua yã ma. Lalilɛnaɔ ń kãaaa vĩ a zɛi, aaì 
yãsɛkɔ̃wa lɛngisitiki musu. SIM lalilɛnaɔ lɛ zĩkɛ ń buiyã mɛn 
soplaɔ Daomɛɛ gugbãntoo oi. 

Wɛ̃ ń wɛ̃o, wiɔ gɛ SIM kãmabokĩi za Miango. Miango gu niɛ dɛ 
busu pɔ liaɔla. Avili wɛ̃ 1972 guu, Pɔna, Ãndele ń mapio wa gɛ 
Gole ń kɛɛo, wekĩi wa góvua nɛna sɛ̀u ɔ̃ wa gɛ Miango. Misiɔ̃nɛɛɔ i ̀
mɔ kãmaboi Miango dasi, mɛ́ baade azĩa kpɛ́ vĩ. Wì pɔble gudoũ 
piipiiɛ mɛ́ blɛpia blɛɛ. SIM kyokpɛ wì mɛ Kent Academy ku 
kãmabokĩipi saɛ. Tó wá nɛɔ ku kyokpɛu, mɛ wa gɛ kãmaboi we, 
aai su wá kpɛu. Wi bɛbɛ zɛ́ maa pɔ wa bɔ̀ gu gbɛdeu bɛbɛkĩi ũɔ 
guun, mɛ́ wì tɛnisi lɛ we lɔ. Wɛ̃ ń wɛ̃o lootoo i ̀wá mɛ̀ aafia gwa 
Gyɔsi, à kà kiloo baakwi. 

Ɔkitɔba 1974, wa govua sɛ̀ wa gɛ Gyɔsi wálɛ wá nɛ plaade ia 
dã. Gɛa bee sa ma lɛnakàsa dilɛtɛɛɛ ma yãzɛ è, kɛ́ ma gɛ Pɔna 
kpai, asa má fɔ̃ ma Boo galamɛɛ zĩkɛ we, mɛ́ lalilɛgãli pɔ wì mɛ 
Wikilifi aa fɔ̃ dɔmalɛ Gyɔsi. 

Wá kpɛ, Daomɛɛ asoo gbɛ̃nɛ lɛɛ pla mɛ́ kɛ̀. Misiɔ̃nɛɛ Roland 
Pickering pɔ ma lakɛ̀̃ɛ gɔɔ pɔ má ku Bibeli kyokpɛu, kɛɛ lɛ̀lɛńnɔ zɛ́ 
guu à gà. Mɔ do gbɛa Alan Gibbs gà lɔ gɔɔ pɔ pipãa pɔ a ku a guu 
kɔ̃zɔ̀̃ ń a asosɛnao. Pipãa tɛsɛ̀, ɔ̃ gbɛ́̃ɔn ɔaa do gàga. Wa kpawakɛ̀ 
wà mɛ̀ Daomɛɛ busu pɔsiakɛ gɔɔpla. Seeladeɔ mɛ̀ Alani lɛ dɔ 
gbɛ́̃ɔlɛ aa bɔlɛ pipãa fenɛti guu, ãma i fɔ̃ bɔ fenɛtiuo, kɛ́ à gbɛ̃nɛ 
yãi. À gyaa tò ń nɛɔ gbɛ́̃ɔn sɔo. 



Gɔɔ pɔ má ku Gyɔsi, ma zɛ’è ma yã’ò dakpɛunaɔnɛ. Aa 
nànakɔ̃wa kpɛpiu, dɛɛpookĩi kuo. Pɔblea pɔ aaì e, an bɛdeɔ mɛ́ aai ̀
mɔònɛ́. gbɛ́̃ɔn blasɔo pɔ aa mɔ̀ aa kà̃aapiɔ, aa lɛsì ń nɔsɛmɛndoo, 
an wabikɛa ì dɛdɛmá kãndo. Bee a fɔ̃ wida Yesu gãliɔwa dasi. Kɛ́ 
ma a seela ò ma yà̃a, aa pòo pù̃na ń lɛɛ beeɔ: Lua n i dafua? A 
gbɛa: Yã pɔ wiɔ kɛ yãaɔ wá kɛ lɔo. 

Ãndele kà wɛ̀̃ pla, ɔ̃ wá kua Miango mɔ pla guu à zɔ̃ɔkù̃. Ì gɛ nɛ 
dɛɛũnaɔ kyokpɛu lá gu lɛ dɔ, bee tò à dɔɛkɛ̀ ń wá misiɔ̃nɛɛ nɛɔ, 
mɛ́ aà giisi yãmaa kà̃fi. E wàɔ mɔ Gyɔsi, ìɔ Boo yã’o dodo. Wá sua 
guu sɔ̃, àlɛ giisi yã’o sa. 

Wa wá nɛ plaade Pɔlu ì novãmba gɔɔ gɛ̃ɔ mɛndosaide  wɛ̀̃ 
1974 guu. Aà igɔɔ aà gbia kà kiloo 3.75, a dɛ nɛtɛ̃na maa ũ, a 
yãkele vĩo. Ãsɔ̃a pla gbɛa wa ɛa wa ta Daomɛɛ, ɔ̃ wa wá gɛa 
kãmaboai Ositalalii sɔukɛ̀ ãsɔ̃a do. E wàɔ fɛlɛ, wa zuda zi dɛ̀ wa 
dikpɛkɛ̀ ń wá bɛwɛ̃lɛdeɔ. Pɔlu bɔkpɛuɛ ń gɛa lɛzaao. 

Kɛ́ wa ka Ositalalii, wa ãsɔ̃a pla kɛ̀ Mafla ń ma maeo. A ku 
lootoobɛ, àlɛ diabɛti kɛ. Wà aà gbàɛ aà gɛ Nɔɛli kɛ bɛ, ɔ̃ wa Nɔɛli 
pɔnapi kɛ̀ sãnu. Bɔa we wa gɛ Sidini, ɔ̃ wa ãsɔ̃a pla kɛ̀ ń Pɔna 
maeɔ. Bee gbɛa wiɔ gɛ wɛkpalɛi wá ɔdamadeɔzi yesukpɛ ń 
yesukpɛo e mɔ aaɔ̃, wa zĩ pɔ wá kɛ̀ɔ baokpànɛ́. Wa kãaaaɔ kɛ̀ à kà 
lɛɛ blakwi. Wa kɔ̃’ea ń wá gbɛ̃naɔ ń wa maeɔ kɛ̀wɛ̃ɛ na. Paki guu, 
Pɔna yãsɛ̀ nɔɛɔ kãaaaɔ guu. Ma gɛ baonakpai ń ma gbɛ̃na 
baonakpanaɔ gbɛsĩsĩɔ pɔlɛu. E wà ɛa wàɔ ta Daomɛɛ wa wá 
nɛgɔ̃ɛnaɔ, Ãndele ń Pɔluo ɔ̀lɔ Diiɛ Malambina yesukpɛu. Daomɛɛ 
kɔ̃ni yãkeleɔ yãi ń wá nɛgɔ̃ɛna gbɛ́̃ɔn pla yão, wá gbɛ̃naeɔ lɛdàwá 
aa mɛ̀ wà gɔ̃ Ositalalii, ãma Pɔna ń mapio wá dɔ̃ kɛ́ wá taa 
Daomɛɛ dɛ Lua pɔeã ũ. Baa ń wá sɔ̃ kɛa toũtoũo wá dɔ̃ kɛ́ Booɔ 
wá dɔnlɛ ni vĩ. 

Kɛ́ Ãndele kà wɛ̀̃ aaɔ̃, ì Boo yã ń Giisi yão o wasawasa, a fɔ̃ Boo 
yã lilɛ Giisi ũ ge Giisi yã lilɛ Boo ũ àannɔ. Buiyãdadaa gɔɔn we! A 
kɔ̃ɔ’on gbɛ̃naɔ vĩ wɛ̃lɛ guu, ɔ̃ ìɔ ye àɔ kɔ̃ɔ’ońnɔ. Boo nɛɔ kɔ̃ɔ’obɔɔ 
vĩo, mɛ́ i kɛ pɔ pɔ aaì kɛ ńzĩaɛ baasio. 

Gɔɔ pɔ wá nɛɔ lɛ kɔ̃ɔ’o baasi, ìɔ kyale kpaa ń gbasɔɔ, kɔɔ pɔ ku 
busutiu yãi. Wiɔ wá í di tɛ́ à pi, ɔ̃ wi a kɔɔsɔkɛ. Bee kɛ̀ wá nɛɔnɛ 
zĩ’ũ, asa an gbɛ̃naɔ lí kyalekpao, mɛ́ í pii aaì mi. 

Ãndele iɔ̀ tɛ Boo fɛlɛkaayãi. A dàda à pɔpii kpaalɛnɛ́ lá aaì 
kɛwa, mɛ́  à lɛ’izua zà̃zã dàda. Booɔ lí ń nɛfɛ̃nɛnaɔ totoo, wapiɔ sɔ̃, 



wá sì à maa. Tó baapua i ɔlɔ a nɛ wɛ̃plaadeɛ ámɛ a dii ũo, nɛpi a 
ĩadawà gbɛzã. Yã pɔ zĩ’ũ zɔ̃ɛwia guu, gbɛ̃pii ì yã pɔ wálɛ kɛ e, mɛ́ 
zĩeɔ aai a gbá dɔ̃o, asa wá yãkɛaɔ adoaɛ. 

 

 

Wá bɛ Boena 

Wá nɛɔ liɔ zɔ̃lɛ kilikili yesukpɛuo, asa aa aafia mɛ́ an laasoo liɔ 
da doũo. Baasiaɔ nɛɔ sɔ̃, blɛ maa ì kɛ̃sãmá, aa yɛ̃ɛɛ vĩo, ɔ̃ aaì zɔ̃lɛ 
kilikili. Boo nɔɛɔ ìɔ e wá nɛɔ zɔ̃ɔkù̃ kpaa, kɛ́ wa ɛsɛ kpàmá yãiɛ. 
Wá wɛ̀ɛlɛ wà dadanɛ́ aa aafia, kɛ́ aa ku gbãsĩsai yãi ń pɔblea maa 
yão ń tɛ̃mɛ pɔ ì kpa mɔ́sɔnaɔnɛ yão. Wá nɛɔ i ̀ gyãɔ sɛ̀ zĩeɔ, ɔ̃ mi 
ɛsɛkɛ̀nɛ́ mazĩa, kɛ́ ma faamasii kyokɛ̀ yãi. A yãi wili gɛ Gele 
lootoobɛo. 

Wá kɛɛ iɔ̀ ĩadawá mɔɔmɔɔ. Zĩeɔ ì vĩlɛ, zĩeɔ a pɛ̃nɛɛ ì pũna, zĩeɛ 
sɔ̃ a gu ì ɔ̃ɔkpa zɛ vãi yãi. Kɛ́ wa ɛa su ń Oositalaliio wá 
Landolovɛɛ gì tɛfɛlɛi. Mɔ aaɔ̃ gbɛa wá yìa, ɔ̃ wa a pãle lueekɛ̀ e mɔ 
sɔo. Bee gbɛa wa gɛ Kotonu, wa wá Landolovɛɛ dafu sɛ̀ pɔɔ. Wá 
daama e ń beeo le? Yã pɔ zĩ’ũmɛɛ kɛɛ yã musu,  ma laai ku weo, 
mɛkanisiɛ̃n ma ũo. 

Avili, wɛ̀̃ 1976 guu ń wá Landolovɛɛ dafuo wá fĩ̀ kiloo ɔaasɔo e 
Miango kãmaboi. Gwãasĩn sɛ̃ia wa i nɔbɔdaalɛukĩi Giisi, Babana 



kpɛ oi. Wa wesa è mɛn swaaɔ̃ ń pɔ swɛdeɔ dasi. Kɛ́ gu dɔ̀ wa bɔlɛ 
ń Boo zɔ̃ɛwiaɔ mɛn kwi. Wi gɛ we yãao, mɛ́ gbɛ̃e lɛ Yesu yã 
dadanɛ́ weo. Gɔɔ bee wa i kɛɛu Lofia, Sɛna saɛ, wálɛ  gó dã à wá 
bua, tó gu dɔ̀. 

Wɛ̀̃ bee ma ãnsueɔ mɔ̀ wá gwai, aa pìla wá bɛ mɔ pla. Nɛvili 
waasokɛ̀ Boo yesukpɛɔ guu ń Bibeli kyokpɛo lɔ. Aà yãbɔɔlɛkɛnan 
ma ũ. Aa zu lù Bɔɛndeɔnɛ aa dikpɛkɛo, kɛ́ aa nibɔkɛ̀nɛ́ ń yenzio, 
aa ń buapɔɔ kpàmá yãi. Oosi ɔ̃ baade pii bɔ̀lɛ gãae ń ń kilaɔ. Wà 
lɛsi,̀ wà waasokɛ̀, ɔ̃ wà zunɔɔ sò ń mɔeo ń í tɛ̃a nanao, a gbɛa wà 
sinimaa gwà, wà kɔ̃ɔ’ò. Kɛ́ gbɛ́̃ɔ ńzĩa fotooɔ è zwãa puawa, aa 
yaalɔ̀ aa pɔnakɛ̀. 

Pɔna nɔsia lɔ. Kɛ́ nɛ’ia gɔ̀̃ mɔ do, ɔ̃ wa gɛ Gyɔsi ń SIM aviɔ̃ 
nɛnao. Za gɔɔ pɔ Pɔna nɔsia, à lootoo è a gɛ̃n plaade, ɔ̃ à nɛgɔ̃ɛ ì lɔ 
Matie ũ. Mapi sɔ̃, ma Zia lá lìlɛ Boo ũ ń Ɛbɛluɔ láo ń Kɔlɛnideɔ lá 
plaadeo. 

Ãndele ń Pɔluo pɔ kɛ̀ na ń dãunawa. Pɔna bɔa lootoobɛ gbɛa 
gɔɔ pla, à mɛwãakɛ̀. Wà kpɛ kpàwá Gyɔsi wàɔ kuu e wàɔ ta Benɛ, 
ɔ̃ wá mà wà yɔ̀̃wa wà Benɛ kpala si ń gbãao lɔ. Ɔ̃ wa gɛ Miango e 
yãpi àɔ gɛ gɔ̃gɔ̃i. I gɛ̃gɛ̃o, ɔ̃ wa ɛa ta Gule ń aviɔ̃o. Polisiɔ mɛ̀ gbɛ̃e a 
fɔ̃ gbabɔ Benɛ gĩao, ãma mɔ̀ aaɔ̃ gbɛa aa wá gba zɛ́ wà ta Bɔɛna. 

Kɛ́ wa gɛ kãmaboi Miango wɛ̀̃ 1977 guu, wa wá zĩkɛnaɛɔ 
Nikola ń Maakuo sɛ̀ wa gɛńnɔ kɛɛ guu, kɛ́ aa dɔ Pɔnalɛ ń nɛɔ 
gwaao ń pɔpipiao. Ɔ̃ Pɔna mi’ĩikɛ̀ à lɛ̀lɛ ń nɛtɛ̃na Matieo. À nɛ 
suabà, ãma a gbá ɛ̀ aà koso saɛ. Lootoo aà gbá dɔ̀ e ãsɔ̃a aaɔ̃. Bee 
gbɛa wá pasipɔɔɔ vù̃aa. Wá kpà̃sã Iko kɛ́ wà Matie kãfĩ Pɔna 
pasipɔɔwa. Wá è Iko, ɔ̃ wa kpà̃sã Gyɔsi, ãma Benɛ wɛ̃lɛ tɔ́ mɛ́ kɛ̃a 
a sɔwa, ɔ̃ wi kpãsa wá kĩi Miangoo, wà gɛ̀ò Benɛ aviɔ̃ guu. Taa 
Benɛ wá pasipɔɔɔ sai kɛ̀wɛ̃ɛ biliyã ũ. Wa lɛkpãsãkɛ̀ Kpaao 
misiɔ̃nɛɛɔnɛ aa wá pasipɔɔɔ kpãsã Gule, kɛ́ wà e we. 

Wà Giisi busu sãnsi kpɛɔ tàta, ɔ̃ wá dɔ̃o. Wi sãnsi e gueo. Mɛ́ i 
kɛ Yesudeɔ dɔ̀walɛ baasio, dɔ̃ wi eo. Wa gbɛzãkpà, wi fɔ̃ wa wá 
gɛkĩi leo, ɔ̃ mɔ̀ kwi gwãasĩna wa bookpà sɛ̃u. Wa kpasa, ɔ̃ wa wá 
zwãakpɛɔ pɛ̀lɛ wãawãa, Pɔna ń mapio ń Matieo wùlɛ ado guu, 
Ãndele ń Pɔluo ń misiɔnɛɛ pãleo ku a plaade guu, ɔ̃ Nikola ń 
Maakuo ku a aaɔ̃de guu. Wɛɛdo ɔ̃ zaa’ĩan gbãa fɛ̀lɛ à wá kpɛ́ɔ nɛ̀. 
Wálɛ bãabãabo lɛu zá̃, wa ɛa wálɛ wá kpɛ́ɔ pɛlɛpɛlɛ, ãma wá pɛ̀lɛ 
yãa ibaalɛzɛu, ɔ̃ í lɛ baalɛ gɛ̃u, ɔ̃ wá sɛ̀lɛ wa gɛ i Landolovɛɛ guu 
wá gbɛ́̃ɔn swaaɔ̃. Kɛ́ gu dɔ̀, pɔblea gbɛa wa sãnsiyiakĩi è guei, ãma 



gbɛ́̃ɔ dɔdɔkɔ̃wa dasi, ɔ̃ wá dà̃ lɛɛlu siiɔ̃. Kɛ́ wa ka Busa, gbɛ́̃ɔ 
dɔdɔkɔ̃wa e kiloo do, ɔ̃ wá mɛna i ka wà dão, wa da zɛ́u 
luanaaikɛa guu. 

Za kiloo bao kɛɛ abaa lɛ ɔlɔwɛ̃ɛɛ  sãnsi làa, ɔ̃ wà sãnsi è litili 
siiɔ̃ zɔ̃ɛwiau. Ń beeo wa ka Gule aafia, ɔ̃ wa i we, mɛ́ wà wá 
pasipɔɔɔ kpàwá. Kɛ́ gu dɔ̀, Gule pasitɛɛ sãnsi yìawá litili kwi, ɔ̃ wa 
ka bɛ aafia oosi. 

Bee gbɛa Pɔlu mi kà, mɛ́ aà oa ɔ̃ɔkpà. Malɛ e yìaɛ, ɔ̃ ma a 
ɛsɛwɛna kpàwà utinnɔ. Bee tò aà ɔplaa wɛ́ kàka, ɔ̃ gu pãle kàka lɔ. 
I gɔɔplaakɛo, ɔ̃ à daama è. Ãndele sɔ̃, kɔ̀ɔɔ gɛ̀̃ aà ɔlaɔ ń aà gbalaɔ 
guu, aa kɛ̀ teeennɔ lan bapunawa. Kɛ́ à kɔ̃ɔ’ò busutiu yãiɛ, gu pɔ 
gbɛ̃ osoobòu. Dé mɛ́ a fɔ̃ gi nɛfɛ̃nɛnai aà kɔ̃ɔ’o màai? Bɛbɛnaɛ. Ìɔ 
ye tɛ a gbɛ̃naɔzi aa gɛ swai ge sɛ̃u ge bua. 

Kɛ́ wɛ̃ ye laai, wá wɛdɔ wà gɛ Ositalalii kãmaboi. Kua Benɛ wili 
zɛ́ e wa kãmabòo. Isia ku kãio, gbɛsĩsĩɔ ku kãio. Feelikpɛ zɔ̃ɔɔ kuo, 
ge gu pɔ wá pikiniki kɛo. Ũsĩnaɔ n bɔsɔnaɔ ń kɔ̀ɔ pãleɔ ku gupiiu. 
Wá daɛɔ ku kãi wà gɛ ń gwaio ge wá bɛ busu gbɛ̃naɔ. Wá wɛdɔ 
wà faaibońnɔ, ãma wá dɔ̃ kɛ́ wá kua bɛ a wɛ̃kɛo. 

Se, Pɔna, Ãndele, Matie, Pita ń Pɔluo (1979) 

  



Kɛ́ wa ka wá bɛ, wa wá zĩ baokpà wá bɛdeɔnɛ. Wa gɛ Pɔna 
maeɔ ń ma maeɔ gwà, wa wá nɛɔ ɔ̀lɔnɛ́, ɔ̃ wa gɛ Sidini wá busu 
SIM dilɛtɛɛ gwai. Pɔna pɔ ìɔ siaɛ à gɔɔplakɛ̀, ɔ̃ walɛ e à a ni vĩ à 
kãmabo maannɔ, kɛ́ aà pɔsia e kpalɛ. Wà wá kua bɛ gɔɔ kà̃fĩwɛ̃ɛ e 
Utu guu, ɔ̃ wà ma kpa Vitolia SIM wɛ́ ũ e wàɔ gɛ tai.  

Wa zɔ̃lɛ SIM kpɛ́ guu, wekĩi Ãndele nà kyokpɛ nɛna gɛawa. 
Matie nà taa’oawa maasi guu, ɔ̃ gyã lɛ iãkpaaànɔ lan mɔtɛ̃agyãwa. 
Aà mɛ ì gbãgbã kãndo tèlele ɔ̃ ì kua wekĩiwa, ì wɛbapuna bilɛ. 
Looto mɛ̀, tó àlɛ zɔ̃ɔkũ gyãpi a laaɛ. Gyãpi i bɔ wá saɛ lɔo, gbɛ̃ 
pãleɔ baasio. Ãsɔ̃anɛziẽ, malɛ waasokɛ Gyamaɔ yesukpɛe guu, ɔ̃ 
Matie ku nɛɔ gwakĩi. Kãndo nɔɛ pɔ ku we baalɛ̀ mɔ̀ ma sisi à mɛ̀ 
mà mɔ kpakpa. Má òɛ asu bilikɛo, ɔ̃ Pɔna gɛ̀ dɔ̀aàlɛ. 

Má dɛa SIM wɛ́ ũ mámɛ miɔ wɛtɛ poosui gɔɔpii, lɛtiliɔ kɛ̃a, gbɛ̃ 
dafuɔ sɛa misiɔ̃nɛɛɔ ũ, SIM tɔbɔa yesukpɛ ń yesukpɛo, wɛtɛia 
wabikɛgãliɔzi, ń taala kpãsãkpãsãanɛo. Má ye zĩ bee taaio, má ye 
mà ɛa ta Benɛ Booɔ guu Bibeli zĩkɛi ń zĩ pɔ má kpà zɛ́u we yãaɔ. 
Ositalalii à kù̃ màɔ waasokɛ yesukpɛ ń yesukpɛo, miɔ dɔaa ua n 
uao kãaakɛnaɔnɛ, mi sinimaaɔ ɔlɔnɛ́, mi ɔlia misiɔ̃nɛɛ pɔ aa bɔ̀ ń 
zĩkɛkĩi aa mɔ̀ kãmaboiɔzi. Zĩeɔ à kù̃ mà gɛ zɔ̃ɛwiaɔ guu, zĩeɔ sɔ̃ wá 
busu pɛɛ pãleɔ guu. 

Kɛ́ Pɔna nɛ mɛn siiɔ̃de nɔsì, wá ɛa taa Benɛ gbɛzãkpà lɔ. 
Desãmba guu ma mae gɛ̀ lootoobɛ wà aà pàa nɔnda kansɛɛ yãi. 
Lootooɔ òɛ̀ asu í gbãa mi lɔo. Mɔ pɔ tɛiɔ guu aà mɛ namamà dɛ aà 
kua yãala.  

Fevilie gɔɔ plaade wɛ̀̃ 1979 guu, Pɔna Pita ì. Pɔna nɛ’ia 
Ositalalii kɛ̀ɛ̀ na ń laai pɔ wà dɔ̀wà weo. 

Zuɛ̃ɛ guu, wa kãaakɛ̀ ń wá yesukpɛ dɔaanaɔ ń wá misiɔ̃ 
dilɛtɛɛo, ɔ̃ wa dìlɛ wásu ɛa ta Benɛ gĩao. Ziẽɔ Pɔna foũna ì fɛlɛ, mɛ́ 
aà pɔsia gi ku. Ɔ̃ tiasa a nɛgɔ̃ɛɔ vĩ gbɛ́̃ɔn siiɔ̃, an gbɛ̃e i ka wɛ̀̃ 
swaaɔ̃o. Ìɔ gɛ lɛdamade kĩi, mapi sɔ̃, miɔ gɛ aà kpai teasi. Yã ĩaɔ tò 
wá kua ń kɔ̃o lɛ gɛ a zɛ́wao. Ma nisĩna ye beeio. Vãi kpele má kɛ̀i? 
A dɛ landɔ̃ má ye ma ziz̃i dɛ ma nalawa. Pɔna ye ɛa gɛa Afliki yãi 
lɔo. 

Wɛ̃pi guu gbɛzã, kɛ́ wa gɛ bãnɔɔ gwai ń Pɔnao, ɔ̃ bãnɔɔgwana 
pɔ aa liaawaziɔ lɛ Lua tɔsisi pãpã, aalɛ yãgbɔ̃paa ò, ɔ̃ ma lakɛ̀̃ 
ãmbao taala lakɛ̃naɛ. Má è za wɛ̀̃ 1960 guu yãmaa pɔ wá kũa 
Ositalalii busuu lɛ lilɛ yãvãi ũ, ɔ̃ ma fɛ̃ a musu. Wà lɛtilipi dà 



ãmbao taalapi guu, wà tɔkpàɛ̀ wà mɛ̀ ‘Wá busu gbɛ́̃ɔá 
Luatɔbɛ̃ɛsinaɔnɛ.’ Yã pɔ má kɛ̀̃n kɛ:  

Luatɔbɛ̃ɛsiaá gia Luapiziɛ, mɛ́ àlɛ aà kuadoadekɛ bɛ̃ɛboɛ. 
Gbɛ̃ pɔ aalɛ Lua ń a Nɛ Yesu Kilisio kpɛlaɔ sɔ̃sɔ̃aɛ lɔ. Afliki 
guu wì gbãakpà Lua tɔ́zi, ɔ̃ wì yã’okɔ̃ɛ wà mɛ: ‘Lua 
baaadaágu!’, ‘Lua wá suaba!’ ge ‘Lua gudɔwá aafia!’ Ãma 
Ositalalii wì Lua tɔ́ si pã. Tó yã bɔ̀ gbɛ̃ saɛ ge tó gbɛ̃ pɔfɛ̀̃ ge tó 
gbɛ̃ ladà. Lá pɔ wìɔ o taan kɛ: ‘Lua maa’ ge  ‘Ń Luao’ ge  ‘Lua 
musude’ ge ‘Yesu Kilisi’ ge ‘Yesu’. Wi o pãɛ, wàlɛ aà kpɛlao. 

Ńyɔ̃ gɛ bãnɔɔlɛkĩi ge dasikãaakiĩe ǹ gi Lua tɔbɛ̃ɛsia bee taa 
maio. Ositalaliideɔ fɔ̃ lɛlɛ sɔlɔlɔ dɛ beelao. Gbɛ̃eɔ dɔ̃ wàlɛ 
saka Luaguɛ. Gbɛ̃eɔ sɔ̃, wa dɔ̃o, ãma bee ń Luadɔ̃saikɛ 
ɔlɔwɛ̃ɛ. 

 Ɔsitalaliideɔ ì pɔeã yã’o, aaì mɛ ‘bladi’. Bee mɛ̀ ‘aude’. Bee 
gɛ̀̃ Lua tɔ́ bɛ̃ɛsia guuɛ. Bɔyãi an yã’oau aaì mɛ audei? gbɛ́̃ɔ a 
gbá dɔ̃o. Wi tɛkɔ̃i lan sãɔwa, ɔ̃ wi o màa. Kɛ́ Yesu gbɛ́̃ɔ suabà 
lipãakɔ̃awa, aà au bɔ̀lɛ liẃa. Lua wá bo ń Kilisi pɔ dɛ sã sãasai 
gbãsĩsai ũ au gawideɛ. Ayãmɛto ‘aude’ oaá Luatɔbɛ̃ɛsiaɛ. 
Ayãmɛto à gɔ̀̃ pɔeã’obɔ ũ. 

Luatɔbɛ̃ɛsia lìgua à kɛ̀ zai, faasaiyãɛ, gbɛ̃e a gbá dɔ̃o. 
Setãuá ɛɛtonaɔ maeɛ, àlɛ dũnia bũu sãsã, ì gbɛ́̃ɔ vĩakũ kɛ́ 
aasu Yesu baona gbá dɔ̃ wà gbasa sio. 

Ikoyã mɛn kwiɔ aaɔ̃de mɛ̀: Ma Dii á Lua, ásuli ma tɔ́ si pão, asa 
gbɛ̃ pɔ ma tɔ́ si ̀ pã, má to aà bɔ pão. Yesu mɛ̀: Yã pɔ ń ò mɛ́ a 
yãnakpama ge ɔ̃mɛ a yãdanla. Ayãmɛto à laaika. 

Ãmbao baokpana, Iola Matie yã pãle kɛ̀̃ ma lá musu à mɛ̀: 
Yãgìwáɛ! Lɛ́ gbãlɛdeɔn wá ũ, la misiɔ̃nɛɛ Ross Jones òwa, aà yã 
kuɛ. I kɛ Luatɔbɛ̃ɛsinaɔn wá ũ adoo, yãgbɔ̃paa’oa lɛ kɛ gbɛ̃eɛ yãe 
ũ lɔo. Yãpi lɛ ɔta e tia. 

Wɛ̀̃ 1979 Sɛtãmba guu, wa zɔ̃lɛ Sidinei, kɛ́ wa zĩkɛ SIM biloo da 
guu. Ãsɔ̃a’isizĩ ń ãsɔ̃a’isizĩo Pɔna i ̀ zĩkɛ biloou SIM baola kɛ̃na ũ. 
SIM lakɛkɛnan ma ũ, dilɛtɛɛ kwaasi ũ, gbɛ̃ pɔ aa ye zĩkɛ ń SIMoɔ 
lɛdamade ũ. 

Wá sua Sidini ãsɔ̃a do gbɛa wa kpɛ́ lù Kalanala, a zà̃ ń bilooo 
kiloo baasɔo, ń isiao sɔ̃, miniti sɔo, ɔ̃ miɔ gɛ kpaa’o we. Ma ãnsue 
mɛ́ laasoo maapi kɛ̀. Wa kpɛ́pi lù $66.000 Nɛvili gbɛ̃na pɔ dɛ kpɛ́ 



yãgɔ̃gɔ̃na ũwa ń ɔ̃a pɔ wá daɛɔ dɔ̀owálɛo. Gɔɔ pla gbɛa wa su 
kpɛ́pi guu, ɔ̃ Ãndele pɛ̀ a kyolɛ Wuluwɛɛ kyokpɛu.  

Wɛ̀̃ 1980, Ãndele ń Pɔluo kyokɛ̀ kyokpɛpiu gɔɔ pɔ Pɔna ń 
mapio walɛ zip̃iɔ kɛ SIM bilooda guu. Maasi guu ma mɔlɛ̀ wá fãani 
pasitɛɛɔnɛ, aa kà gbɛ́̃ɔn baakwi ń sɔo. Malɛ zɛ́ wɛɛlɛ mà SIM yã 
bɔɔlɛkɛ yesukpɛdeɔnɛ. À mɔ lè an daside wèi, ɔ̃ ma gɛ ma 
misiɔ̃nɛɛkɛzĩ bɔɔlɛkɛ̀nɛ́ ãsɔ̃anɛzĩ kɔɔ ń oosio e mɔ aaɔ̃ .  

 Ma mae ń Flɔɔo wɛkpàlɛwazi avili guu. Lá guu a òwɛ̃ɛ a gbɛ̃na 
dafu è, à a kua lìlɛɛ, ɔ̃mɛ Yesu ũ. Bee kɛ̀wɛ̃ɛ baona zɔ̃ɔ ũ. Zaadĩɛ 
zĩkɛn maaɛ. Zĩewa à a lavuɔ midà̃ɛ, ɔ̃ à a miɔnaɔ kà a kɛɛ guu, à gɛ̀ 
kɔlɛ wɛ̃lɛ tufua. Wekĩi à taala dafu èu. Kɛ́ a sɛ̀, ɔ̃ a è Bibeliɛ. À tào 
bɛ, ɔ̃ à laasookɛ̀ à mɛ̀: Tó gbɛ̃e Bibelipi e yãa, ade a sɛɛ kãukãu. 
Lua dìlɛ ma pɔ ũɛ. Bee mɔ̀ ń aà Yesu naaikɛao. Za gɔɔ bee e à gɛ̀ 
gào, à gɔ̀̃ gbɛ̃ dafu ũ. Baa ma dãe pɔ dɛ Yesude ũo è à Lua dɔ̀̃ sa, a 
kua lìlɛ maamaa. Kɛ́ wá è ma mae Yesu naaikɛ̀ a zĩ’ũ guu, wa pɔ kɛ̀ 
na maamaa. Kɛ́ wa gɛ wɛkpalɛiaàzi Mafla yãa, dɛ̃ɛ ń wɛ̃ɛo wi Dii 
yãoɛ. Zĩeɔ i ̀swãdɔwazi, ãma ili gɛ gbà̃ao. Zĩewa Pɔna lɛ oɛ̀ a maa 
aà zɛ́ ń Yesuo, ɔ̃ a òɛ̀: Bee mɔ̀. Pɔna wèwà: Aawo, yã pɔ má ye mà 
onɛ mi laa yãao. Ɔ̃ baa mɛ̀: Wàlɛ ãnaa ma bɛ! Aà wɛ̃ baaɔ̃kwi ń 
soplaode guu, aà í gbãa tɛ̃a gbɛa wɛ̀̃ do, à a Suabana pɔ à aà yã mà 
za a ɛwaasogɔɔpi naaikɛ̀ sa. 

Mɛɛ guu, wa kalɛ wa yã’ò ń SIM dilɛtɛɛo, ɔ̃ wà zɛ̀ò wá ɛa ta 
Benɛ novãmba guu. Pɔna mɛ̀, lá à kãma gbà̃a e bò Ositalalii, a sɔu 
mà à ɛa ta wɛ̀̃ siiɔ̃ kɛi Benɛ lɔ, kɛ́ wà e wà Luabaakuannɔ Gbɛzã zĩ 
midɛ. Ma nɔsɛ nìni, mɛ́ gɛa aɛ ń ma zĩo Afliki yã mɛ́ lɛ ma mɛ kɛ 
fefe. 

Wá gbɛ̃zɔ̃ɔ mɛ̀ wásu zɔ̃lɛ Bɔɛna lɔo, wà zɔ̃lɛ Sɛ̃wãa. Wekĩi misiɔ̃ 
bɛ da pã, mɛ́ poosu biloo ń sãnsiyiakĩio zãwanɔo. Ãndele wɛ̀̃ 
swaaɔ̃ɛ gɔɔ bee, Pɔlu sɔ̃ wɛ̃ soolo, aa ta kyokɛi Kent Academy 
Miango, Giisi busuu.  

Wálɛ laasookɛ tó wa bɔ Afliki wa su bɛ, wá zɔ̃lɛ Mɛlɛbɔũ, ɔ̃ ma 
a kpɛ́ pɔ ku Kalanala yiaa yã kɛ̀kɛ. Má ò ma saɛdeɛ wà wá kpɛɔ 
yia sãnu, ɔ̃ à wèi. Ma a pɔ yìa $98,000. Wa ài è $32,000 wɛ̀̃ do guu. 
Ma kpɛ́ pɔ kɔ̃sìwanɔ wɛ̀ɛlɛwɛɛlɛ bao taala guu, ɔ̃ wa gɛ Mɛlɛbɔũ. 
Kpɛ sɛ̃ia pɔ wa gɛ gwai Glɛn Waverley kpɛa vĩ mɛn siiɔ̃, fililɛ pla. 
Tó wa kpɛ́pi lɛ̀ɛũ ń pɔ pɔ wa bɔuo, à kɛ̀wɛ̃ɛ lan kiabɛwaɛ, ɔ̃ à wá 
wɛ̀ blè, ɔ̃ wá lù $75,000. Lua gbɛ̃kɛ sáa kuo. Pɔna dɔ̃ kɛ́ a bɛ 



kɛfɛna vĩ sa, tó a su Ositalalii, ɔ̃ bee tò aà laai kpàlɛ gɔɔ pɔ wá ɛa lɛ 
gɛ Afliki bɛ’aɛ oi.   



 

Zĩkɛa Booɔ guu Sɛ̃wãa 
 

1981-1984 

 

 

Boo Bibeli kyokpɛnɛɔ 

 

 

  



Wa bɔ Mɛlɛbɔũ novãmba 25 wɛ̀̃ 1980, ɔ̃ wa govua sɛ̀ wa pila 
Loma, wa fɛlɛ wa su Iko, bɔa Iko wa pila Kotonu. Tá gbãa oa za 
dũnia baale e a lɛla ń nɛgɔ̃ɛ gbɛ́̃ɔn siiɔ̃oá wɔɔ yãɛ. Ãma nɛpiɔ maa 
mɛ́ aaì wá yã ma. Kɛ́ wa zɔ̃lɛ Sɛ̃wãa, gbɔ̃bɔlɛ wá le e wa gɛ belekù̃.  

Wa wɛ̀̃ aaɔ̃ kɛ̀ wa zà̃ ń Booɔ. Kɛ́ wá è yesukpɛ dɔaanaɔ kasaakũ 
wá kpɛ, mɛ́ Yesu gãliɔ lɛ gɛ aɛ, bee kàwágu. E Noɛli àɔ ka, wa 
kãaakɛ̀ gɔɔ pla Bɔɛna, gbɛ́̃ɔn baaɔ̃kwi taa mɔ̀ we. Bibeli 
kyokpɛnɛɔ mɛ́ aa a yãzɛkàlɛ, ɔ̃ aa dɔ̀aa kãaapi guu, an gbɛ̃eɔ dɛ 
pasitɛɛɔ ũ ń wɛ̃lɛɔ guu. Aa waasoɔ kɛ̀, ɔ̃ aa yã’iã pɔ aa èɔ ò ń kɔ̃o 
yesukpɛ mɛn sɔoɛ beeɔ guu: Sɛ̃wãa, Bɔɛna, Kãmbaa, Sɛɛkibɛ ń 
Saonzio. Wá kpɛ Bɔɛna yesukpɛ gbɛ́̃ɔn baaɔ̃kwipi lào aa gɔ̀̃ gbɛ́̃ɔn 
gɛ̃o. Gbɛ̃eɔ iɔ̀ gɛ yesukpɛu yãa kɛ́ wá ku we yãiɛ, ãma gbɛ́̃ɔ 
kɔ̃kpàalɛ gɔɔ pɔ pasitɛɛ gì zɛ̃zɔ̃ai. Zɛ̃zɔ̃a dɛ wɛ̃diaɔ zɛ̃tona golɛa ũ 
ń gɛ̃ lɛnao ũ nisiboo. Nɔɛzɔ̃ɔɔ iko vĩ maamaa, aaì e, tó wi zɛ̃zɔ̃o, 
nɛ’ia a ĩadamáɛ. Beewa no, tó wà ń zɛ̃ zɔ̀̃, a keeɔ ì ga, nɛ’igɔɔ lɔ yã 
ku. Kɛ̀ wà gì zɛ̃zɔ̃ai màa, nɔɛɔ bɔ̀lɛ Yesu yãu ń ɛwaasoɔ lɔ, asa wa 
ònɛ́, tó aa gì zɛ̃zɔ̃i ń nɛɔnɛ, wa nɔ kpamáo. Tó Yesudeɔ i gi yãpiɛ 
yãao, dɔ̃ wà gì wàlɛ zɔ̃ e gbã. 

Zãnvie guo, wa gɛ Gole, ɔ̃ Pɔna lɛzà Ãndele ń Pɔluowa ń pɔsiao. 
Ma gɛ zɛinɛ́ e Miango, kɛ́ ma dɔńlɛ aa dɔɛkɛ ń gu dafuo. Kɛ́ malɛ 
su, ma su ń konɛɔ mɛn basɔo, kɛ́ an bui likɔ̃i ń Booɔ kotɛ̃naɔ.  

Maasi guu, Pɔna ń mapio wa gɛ kãmaboi Miango kɛ́ wa wɛsi 
wá nɛɔlɛ, wí e wà ń kua dɔ̃. Kɛ́ wa ka Nizɛɛ busu kɔɔ ń Giisio, wá 
kɛɛ giadabɔ ɛ̀, ɔ̃ wá bàa màa teasi ń gia plao lɛɛlu do e wa sudɛɛ è. 
Ãndele gbɛ̃na dafuɔ è we, ɔ̃ alɛ dɛ̃ɛka, kɛ́ a Amɛliki kyo yãzɛkalɛaɔ 
dɔ̃. Pɔlu yã’iãɔ è a zɔ̃lɛa guu. Gbɛ̃ busɛɛ, mɛ́ i dɔɛkɛ ń amɛliki lɔɔo.  

 Kɛ́ wa su Sɛ̃wãa, wa mɔtɛɛ dafu lù, a mɔ̀eɔ kɛ̀̃sã, ãma mɔ siiɔ̃ 
gbɛa wa kɛ̀kɛ, alɛ zĩkɛ. Wá ampulu gbãa sɛ̃ian we, a gupua dɛ filia 
kalaseedea, mɛ́ vãtilatɛɛ ì ĩana vuwá guantɛ̃na. 

Lootoo zĩ pɔ Pɔna lɛ kɛ la gu lɛ dɔ baasi, Pɔna nà yãdaa nɔɛɔnɛ 
ataala kɔɔ. Yãdadaanɛpi guu ì ɔzĩɔ dadanɛ́, Bibeli gbɛ̃ kaauɔ yãɔ ń 
Lua yã daa miuɔ. Mi Bibeli yãdada gɔ̃ɛɔnɛ ataala oosi. Ãsɔ̃anɛzĩe 
ma yãɛ bee waasokɛ̀ Luu: Tó n wɛ́ mɛ́ i ̀to ǹ fu, bɔ. Gɛ̃a kpala pɔ bɔ̀ 
Lua kĩi guu ń wɛ́ mɛndoo maa dɛ wà n zu tɛ́ guu ń wɛ́ mɛn plaola. 
Zĩbeezĩ yesukpɛpi guu vĩ̀a pɔ zɛ̀ ń Yesuo dafu ku we. Aà yesukpɛ 
mɔa sɛ̃ian we. Ãsɔ̃a aaɔ̃ gbɛa ɔ̃ à kɛ̀sai. 



Zuɛ̃ɛ guu, Ãndele ń Pɔluo mɔ̀ kãmaboi mɔ aaɔ̃ wá kĩi. Kɛ wa ń e 
wá bɛ n Matieo ń Pitao, à kɛ̀wɛ̃ɛ na. Aa mɔsɔ̃ vĩ, mɛ́ aa wetɛ̃a vĩ, wì 
mɛ ‘Kiko’, ń gbɛ̃o lɔ, a tɔ́n Fɛla. Ma koɔ nà gagaawa, láe kyokɛa 
guu má è gãi mɛ́ kàńgu àlɛ ń dɛdɛ. Bee gbɛa Pɔna lɛ busɛ̃u kɛ. A 
wulɛa e ãsɔ̃a aaɔ̃ ń wãwão, ìɔ pisi mɛ́ aà lɛ́ gà. Wi gɛ lootoo kĩio e 
mɔ do, asa Pɔna mɛ̀ á fɔ̃ tá lɛɛlu aaɔ̃ o zɛ́ vãi guuo. 

Kanadaa busu dɔ̀ SIM lalilɛ zĩkɛnaɔlɛ kɛ́ an zĩkɛbɔɔ e pɛɛmá. 
Bee tò wá lá dasikũbɔ dafu è ń maasĩni lakɛ̃bɔ dafuo, ń kɛɛ Pezo 
504 dafuo. Wɛ̀̃ bee guu wa lá bɔ̀ mɛn kwi: Maaku Baona lá, Yesu 
yãlɛɛũaɔ, Siãnaɛ, à kù̃ gbɛ̃pii aaɔ dɔ̃, Gbɛ̃nazĩna sɔ̃, Yesu yãɔ sɛ̃ia ń 
a plaadeo, Nɔbɔɔ fĩ, Kua aafia taala, Daalɛa lá, ń Yosɛfu láo.  

Wì mɔ wɛkpalɛiwazi dɛ a ziɔla, Ositalalii misiɔ̃nɛɛ pɔ lɛ zĩkɛ 
busu pɔ kãiwánɔɔ guuɔ ku ń guu. Baasia waasokɛnaɔ ì mɔ 
yãdadai Boo Yesudeɔnɛ aai ń gba gbãa. Lá Ɛfaaɔ mɛ́ dasi, a maa 
Yesudeɔ aaɔ dɔ̃ kɛ́ Yesudeɔ dasi Benɛ la ń dũnia guuo pii. 

Wá kua bɛ sãnu ń pɔnao gbɛa, Ãndele ń Pɔluo ɛ̀a tà kyokpɛu. 
Kɛ́ wà gì govua pɔ mɔ̀ ń sɛlɛiɛ à pila, aa tà ń kɛɛo aa lɛɛlu swaaɔ̃ 
kɛ̀ zɛu, ɔ̃ aa kà Miango gwãasĩna lɛɛlu do. 

Sɛtãmba guu ma nà wɛtɛa Luabaakuannɔ Gbɛzãziwa ń gbɛ́̃ɔn 
aaɔ̃ɛ beeɔ: Levi, Bakpɔ Ãndele ń Mɔizio. Ziẽɔ Société Biblique Unie 
gbɛ̃ mɔ̀ wɛtɛ̀ wá zĩzi. A dɔ̃a vĩ maamaa, ãma ili gbɛ̃pãleɔ yã sɛo. 
Ma lɛkpaakɛ̀aànɔ zĩeɔwa, ɔ̃ e gba má dìlɛ ma yã naɛ.  

Wá nɛɔ ye su bɛ Noɛli gɔɔ, ɔ̃ wa ń pasipɔɔɔ kpà̃sã Iko kɛ́ aa 
visaa dafu e. Wà ɛ̀a sù ń pasipɔɔpiɔ Gyɔsi, ɔ̃ kɛɛfĩna misiɔ̃nɛɛ bɔɔ 
pɔ pasipɔɔpiɔ ku a guu sɛ̀ kpãi. Kɛ́ gbɛ́̃ɔ wabikɛ̀, ɔ̃ gbɛ̃e mɔ̀ misiɔ̃ 
lootoobɛ ń bɔɔpio ń pasipɔɔpiɔ. Wà ɔ̃a pɔ ku a guu bɔ̀lɛ, ɔ̃ wà 
bɔɔpi vù̃aa ibaalɛzɛu kãi ń lootoobɛo. 

Desãmba guu, misiɔ̃nɛɛ ua lɛ́ aaɔ̃ ku govuapilakĩi Gaya, Nizɛɛ 
busu, aalɛ govua nɛna dã. Aa mɔ̀ ń nɛɔ sɛlɛ wà tańnɔ bɛ Noɛlikɛi. 
Kãndo gbãadee mɔ̀ gãnɔɔ kàlɛkalɛ gupiu. Govua kà pilaa kɔ. Mae 
gbɛ́̃ɔn pla gɛ̀ ń gbãadepio a gbɛ̃zɔ̃ɔ kĩi, mɛ́ ma gɔ̃ we ń nɔɛɔ, wálɛ 
wabikɛ. Kɛ́ gbɛ̃zɔ̃ɔpi mà wá nɛɔ mɛ́ lɛ mɔ Nɔɛlikɛi bɛ, à wá gba zɛ́, 
ɔ̃ à gãnɔɔpiɔ gàga à gubɔ̀ɛ. Wegɔ̃ɔ govuapi bìlɛ à pìla ń nɛɔ. Wá 
Lua saaukpà n dabudabu pɔ à kɛ̀wɛ̃ɛ beeo. Ãma Nɔɛli gbɛa, gɔɔ pɔ 
nɛpiɔ ɛa lɛ ta kyokɛi, wi wei govua pilao, ɔ̃ wa gãnɔɔ kàlɛkalɛ 
pilakĩi. Kɛ́ govua mɔ̀, à lìalia e lɛɛlu pla taa, ɔ̃ à ɛ̀a tà Niamɛɛ. Wa gi 
wálɛ yãgɔ̃gɔ̃ e lɛɛlu soolo taa, gbɛzã wa nɛpiɔ kà gbɛ̃e kɛɛ guu, ɔ̃ 



wà tàńnɔ Niamɛɛ aa gɛ̀ govua lè we, kɛ́ gu dɔ̀ aa tà kyokpɛu ń 
govuao.  

Fevlie gɔɔ sɔode 1982 dɛ wá kɔ̃sɛa wɛ̀̃ kwide ũ. Wa Lua 
saaukpà, kɛ́ a tò wá ye kɔ̃i ǹ pɔnao. SIM misiɔ̃nɛɛe mɔ̀ 
wɛkpalɛiwázi, ɔ̃ à yãdàda gbɛ́̃ɔn gɛ̃o mɛndosaiɔnɛ lá a maa aa 
yãdadaa nɛɔnɛ daalɛ yesukpɛ ń yesukpɛo, ń lá a maa Yesudeɔ ń 
nɛɔ gwao. Bee tò yãdadaa nɛɔnɛ dàalɛ̀ yesukpɛ mɛn siiɔ̃ guu, 
kpɛ́piɔ nɛɔ kà gbɛ́̃ɔn blabla.  

Boo Yesudeɔ ulɛa vĩo. Baa kɛ́ aa dasio, gbɛ̃pii ń yã dɔ̃. Aaì nɔsɛ 
mɛn doɛ, aali ń nɛɔ kpamá gwaio, aali tãa gbagbao, aali ɛsɛvãikɛo, 
mɛ́ aali zɛ̃zɔ̃ ń nɛnɔɛɔnɛo. Wàlɛ ń saaukpa ń yã beeɔo, ãma dãɔ dɔ̃ 
kɛ́ Yesudeɔ sɔu ìɔ maa ń kua àɔ adoa, kɛ́ aa e wà yã pɔ maa Luaɛ 
kɛ, baa kɛ́ wàlɛ ĩadamá a yãi. gbɛ́̃ɔ ì o mɔɔmɔɔ Yesudeɔ mɛ ìɔ 
aafiaɛ. 

Zĩbeezĩ Pɔna yãɛ bee kɛ̀̃ a gɔɔ do zĩ musu: 

Nɛ́ gyãkɛnaɔ ń gbɛ̃ pɔ kɛ̀ ĩaɔ ku we e mɔ̀ swaaɔ̃ àɔ lɛ, aalɛ ma dã 
mà lootookɛnɛ́. Busuagyã pɔ ìɔ Afliki nɛɔ dɛdɛ kà wɛ̃lɛu dafuɛ. Nɛ 
gyãkɛnaɔ dasikù̃. Mɔ̀ kɛ̃okwi, ma zã gɛ̀ gɔɔplakɛi Bɔɛna Bibeli 
kyokpɛu. Mɔ̀ kuɛdo, ma na kyodadaa Matiewa, ɔ̃ Pɔlu wiilɛa tò wa 
zɛ. Nɛe aà pà ń kà kɔ̃’obɔo aà gbalawa. Má blɛkɛa vĩ ma nɛ gbɛ́̃ɔn 
siiɔ̃ pɔ nɔana  lɛ ń dɛɔnɛ. Blɛblea gbɛa gu kɛ̀ kilikili lɛɛlu do, ɔ̃ Pɔlu 
è á fɔ̃ à a gbá poo à taa’o wasawasao. Pita vù a ye a da a sɛ. Matie 
kù̃ à pɛ a yãdadaalɛ. Blɛ oosi kɛa ku ń nɛɔ zu’oo, Bibeli kyokɛa 
wulɛgɔɔ ku ń wabikɛa ń ń baadeo.  

Zĩeɔ dũnia kua ìɔ zi’̃ũɛ. Gɔɔ pɔ zĩ dànla, n pɔ aɔ fɛ̃a. Laasooɔ ì 
dɛdɛ e a lɛ́wa. Pɔsia ì mi fu musu, ɔ̃ ì mɔ n zĩkɛa kɔɔũo ń midɛdɛo 
ń kpasao. Wì laasookɛ wà mɛ, bɔ́n ma ũ lɔi? Ɔ̃ wìliɔ dɔ̃ lá wa kɛ 
lɔo. 

Lalilɛ gãli wɛtɛ̀ láɔzi sɛa Matie e Lomadeɔwa. gbɛ́̃ɔn pla dafuɔ 
nà Bibeli kyokpɛ gɛawa. Sɛɛ’ao gbɛɔ̃n gɛ̃o ń mɛndooɔ ń tɔ́ kpà 
baonakpanaɔwa, aa mɛ̀ wa ye gɔ̃ Yesudeɔ ũɛ. Ma ɔplaade Levi 
waaso miniti baakwi kɛ̀kɛ ladio pɔ ũ mɛn soolo Daalɛa lɛɛ 1-11 
guu. Waasopiɔ dàalɛ ń lɛsiao, aa midɛ̀ ń lɛsiao, ɔ̃ wa dà Ilɔɔni 
ladio guu, Giisi busuu. 

Desãmba wɛ̀̃ 1982 guu, ma gɛ Giisi Boo wɛ̃lɛ mɛn kwiɔ guu ń 
Yesu gãli dɔaana gbɛ́̃ɔn siiɔ̃o. Kɛ́ wa duaniɔ ń polisiɔ yãɔ gɔ̀̃gɔ̃ 
Babana, ɔ̃ wa gbasa gɛ wɛ̃lɛ kia kĩi, ɔ̃ wa zɛ́ sɛ̀ wa gɛ Deaagbɛzĩ. 



Wekĩi Levi dasɛ̃ kuu. Blɛ oosi blea gbɛa, Davidi lɛ lɛsi ń nɛɔ, ɔ̃ gɔɔ 
pɔ àlɛ lɛsi, gbɛ́̃ɔn basɔo mɔ̀ lɛ mai. Levi waasokɛ̀ ń fotooo. Gbɛ̃eɔ 
yã gbɛ̀a. Kɛ́ gu dɔ̀, wa waasokɛ̀ wɛ̃lɛ mɛn sɔo guu, ɔ̃ wa kasɛtiɔ ń 
tãlɛbɔɔ kpàmá we. Giisi gu pɔ wi baona kpa we yãaopi kɛ̀wɛ̃ɛ 
wɛ̃naũ, ãma gɛa we màa gɔɔpii zɛ́ kuo. Wɛ̀̃ baakwi gbɛa, Giisi Boo 
daside gi ku baonasai. Baasia misiɔ̃nɛɛɔ lɛ zĩkɛ an wɛ̃lɛɔ guu, ãma 
bui pãleɔ mɛ́ lɛ ń yã ma dɛ Booɔla. 

Wá bao mà wa mɛ̀, ma mae aafia lɛ laa. Aà kansɛɛ taa’ò à aà fua 
lè, ɔ̃ wá dil̀ɛ wà gɛ Nɔɛli kɛi bɛ, wí zɔ̃lɛaànɔ yɔɔ gɔɔ pɔ a ku. Bee 
kɛ̀mɛɛ maa dɛ gɛa aà gɛvĩu la.  

Wá pilakĩi sɛ̃ia mɛ́ Kpaau misiɔ̃ ũ, wa i we. Wá kpɛ́ ku misiɔ̃pi 
gi ̃saɛ, wá gbɛ́̃ɔn aaɔ̃ ku kpɛa dou, ɔ̃ nɛ gbãana gbɛ́̃ɔn aaɔ̃ ku kpɛa 
pãleu. Gwã mɔ̀ sɔo gɔɔ, wa vu wá mà gbɛ́̃ɔ baalɛ̀ lɛ gɛ̃ wá kpɛɛlɛ. 
Gudɔ̃ana lɛ ń ya, àlɛ wiilɛ àlɛ mɛ: ‘Kpãiɔnɛ! Kpãiɔnɛ!’ Kpãipiɔ vĩ̀ 
giã aa gɛ̀̃ zɛa gusiau. Ma bɔ ma gɛ gwai, tó gudɔ̃anapi bɔ̀ aafia, ɔ̃ a 
òmɛɛ ma mɔ gwa kpɛ́ pɔ kpãipiɔ gɛ̀̃u. Aa wɛ̀ɛlɛ wà biloo mɔ̀ 
kpagolo gboo. Aai pɔe e sɛ̀o, asa gudɔ̃anapi sùma. Gɔɔ pɔ malɛ 
yã’o ń gudɔ̃anapio má wii mà lan ble pɔwa. Ɔ̃ má dɔ̀̃ Pɔna mɛ́ lɛ 
suaba wiilɛ. Ma ba ìɔ wãa ń yã bee taao! 

Ma Pɔna tò kpɛ́u ń ńɛɔ. Ma fɛlɛa gbɛa gɔ̃ɔ, Pɔna kɔ̃fĩ mà kpɛɛlɛ. 
À mɛ̀: De mɛ́ ku wei? A mà kilikili. Kãndo, gɔ̃ gbà̃aɔ gɛ̀̃aàzi, aa ula 
siaɔ dadaa ń fɛ̃naɔ kũkũa. Gbɛ̃ do zɛ́ tà, ɔ̃ gbɛ̃ do lɛ gɛ Pɔnawa ń 
fɛ̃nao. Gbɛ̃ pɔ ku kpɛɛlɛ ma sòolo ń ma vɛɛsio sɛ̀lɛ kà sakiliu. Gili 
gɛ̀̃ Pɔnagu, ɔ̃ à bubua pà̃lɛ gbãugbãu. Sɔ̃ kɛ̀̃ kpãipiɔgu, ɔ̃ aa bɔ̀lɛ 
kpakpa. Ɔ̃ ma su gɔ̃ɔ, ma mɛ̀, a kɛ kpelewai? A òmɛɛ, ɔ̃ ma zɛtà ma 
kilidàu, ma aà nɔsɛnìniɛ̀. Pɔna mɛ̀: Má fɔ̃ mà i la lɔo. Wá nɛɔ lɛ i’o, 
aa yãpi dɔ̃o.  

Gufɛ̃nɛ, ma bɔ ma vĩ gĩa, malɛ ma pɔkasaɔ wɛɛlɛ. Kpãipiɔ 
mi’ĩikɛ̀ baa fãnan do ku ma bɔɔ guuo, ãma ma kɛɛ kili mɛ́ ku we. 
An gbɛ̃e kɛ̀ iã, asa ma au è gĩ musu giw̃a, ɔ̃ ma a pɔkasaɔ è zɛlɛ, 
kɛɛ kili ka a bɔɔu. 

Zĩbeezĩ wa ta Kotonu. Ɔ̃ wa bao pãsĩ mà, sɔ̃ kɛ̀̃wágu. Gɔɔ pla 
gbɛa, kpãipiɔ ɛ̀a mɔ̀, aa gudɔ̃anapi dɛ̀, aa aà swãɔ zɔ̀̃zɔ̃, aa kpagolo 
gbòo, ɔ̃ aa 300,000 CFA sɛ̀. Gudɔ̃anapi swã mɛ́ kɔ̃fĩ mà gɔɔ pɔ wá 
ku we, bee yãi aa aà swãɔ zɔ̀̃zɔ̃. 

Wa ka bɛ e Nɔɛli àɔ gɛ kɛi, ɔ̃ wá blè Mafla ń ma maeo ń Flɔɔo ń 
Situo ń Libio. Ãsɔ̃a do gbɛa, wa gɛ Sidini kɛ́ wa ãsɔ̃aeɔ kɛ ń Pɔna 
maeɔ. Bee gbɛa wa zɔ̃lɛ Mɛliboũ e mɔ pla. Wá nɛgɔ̃ɛ gbãanaɔ 
kyokɛ̀ kyokpɛ nɛnau, mɛ́ Pita nɛdɛɛũnaɔ kyokpɛ dàalɛ. Wa gɛ 
wɛkpàlɛ gbɛ́̃ɔzi, mɛ́ gbɛ́̃ɔ mɔ̀ wɛkpalɛwazi lɔ sɔ̃. Pɔna yã’ò nɔɛɔ 
kãaaa guu ɔ̃ wa faaibò ń wá gbɛ̃ dɔ̃aɔ Malambina yesukpɛu. Ãsɔ̃a 
pla ń ãsɔ̃a plao wiɔ gɛ wɛkpalɛi ma maezi Mafla. Gɔɔeɔ ìɔ ku bɛ, 
gɔɔeɔ sɔ̃, lootoobɛ. Pɔsia yãɛ, kɛ́ aà aafia lɛ laa, ãma wa nɔsɛ ninia, 
kɛ́ wá dɔ̃ alɛ Yesu naaikɛ yãi. Wa Paki kɛ̀aànɔ, ɔ̃ wa lɛ́ gbɛzã zàwà, 
bee gbɛa, wa gɛ wa ãsɔ̃a gbɛzã kɛ̀ ń Pɔna maeɔ Sidini.  



Wa yã’ĩanaɔ è Loma nibɔpilakĩi gɔɔ pɔ wálɛ su Benɛ, ɔ̃ ma 
fotoobɔbɔ vù̃aa, ɔ̃ wa i Abigyã govuapilakĩi teasi.  

Kɛ́ wa ɛa su Sɛ̃wãa, wa wá bɛ lè aafia, ãma à gbãsĩkpà. Wá 
gãnɔɔ ikakiĩ tãkpakɛ̀, ɔ̃ í ku uao gɔɔ sɔo. Wa bɛgwana gbãsĩkɛ̀, ɔ̃ 
wa gbɛ̃ dafu sɛ̀, ãma à mɔ do kɛ̀ Giisi gĩa. Gɔɔpii fãanɛ ń 
gwãasinao guwãa ì ka lama 38. Pɔna lɛ nɔsɛ’ɔ̃makɛ à gɔɔplakɛ̀. 
Bãnubãnu Pita lè, ɔ̃ Matie bãɛ̀ mao li ́musu, ɔ̃ aà gãsĩsuu wá fɛɛna 
gò. Bee gbɛa wá asookɛ̀ ń kɛɛo, kɛ́ wálɛ gɛ Kpaau. Kɛ́ wa ka 
gukoolokɛkĩi, lou’i zɛ́ blè a ɛ yaasa, ɔ̃ wi e wa zɛo, wa zu ɛpiu ń 
gbãao. Wá kɛɛ gbá aɛ kòò mɛ́ a ikakiĩ fɔ̀̃. Wa gɔ̃ ka sɛ̃u we ń Pɔnao 
ń ma nɛ mɛn plao. Pɔɔtabu ku gɔɔ beeo, ãma wá ku zɛdauɛ. I 
gɛ̃gɛ̃o, gyama lɔɔzĩkɛna pɔ wi ̀mɛ Yɔɔyɔɔ mɔ̀, ɔ̃ à wa ga à tawanɔ 
Kãni kiloo baaɔ̃. Wa gɛ ń kɛɛpio kɛɛkɛkɛnaɔ ua. Aa ikakĩipi kɛ̀kɛ, ɔ̃ 
aa gbá pɔ kòopi pòo. Wa fĩabò fɔtɔ baasɔo. Gbɛ̃e òwɛ̃ɛ à mɛ̀, tó wa 
ka Kpaau, wà gɛ wà gwawɛ̃ɛ, tó gbápiɔ lɛ kɔ̃ dɔɔ sɛ. Kɛɛpi taa’ò 
nana, ɔ̃ kɛ́ wa ka Kpaau, kɛɛkɛkɛnaɔ mɛ̀ a gbɛ lɛ dikɔ̃u 
wasawasaɛ. Bibeli yã pɔ ì dɔmagu yã bee taaɔ guu mɛ́ Soũ 34:20 
ũ:  

Taasi ìɔ gbɛ̃maa le mɔɔmɔɔ, ãma Dii ì aà bɔ a guu pii.  

Zuiɛɛ gɔɔ gɛ̃ode 1983 guu, wa ma mae bao mà bɔa Ositalalii 
gbãadeɔ ladioo sabai. Ma mae tà Dii kĩi. Má dɔ̃ yãpi a kɛɛ, ɔ̃ ma 
nɔsɛ i ya zɔ̃ɔo. Lá wa gɛ wɛkpalɛaàzi bɛ yãa, à kɛ̀mɛɛ saauyã ũ. Lá 
pɔ wa kpà̃sãmɛɛ guu wa kɛ̀̃: Mɔ tiatia. Yã bee tò ma bilikɛ̀ dɛ ma 
mae gaala. Gbɛzã, kɛ́ wa gɛ Kpaau, wá mà yãpi ku kɛ̃a lá pɔ bɔ̀ 
Ositalalii guuo. Poosu yãdɔ̃n gbãanae mɛ́ yãpi kà̃fĩ, àlɛ e bee 
sà̃ńguɛ. 

Lɛ́ pɔ Lua dìlɛ gbɛzã ń Booo 

  



Zĩewa kɔɔ Bɔɛna yesukpɛ ɛwaasoe mɔ̀ ma zĩkɛkĩi ń yão à mɛ̀. 
Gbɛ̃e mɛ̀, ì ɔ̃a lɛ , ãma ìli e à bà teena pɔ ìɔ ku a guu dàuo. Ńyɔ̃ fɔ̃ 
dɔaàlɛo le? Mi yã bee sio, à bɔ̀ ma saɛ. Mi zɛ ń yãpioo, ɔ̃ má òɛ̀ aà 
mikɛ̃ dàa vãi bee taawa, asu gbɛ̃kpa ń gbɛ̃ bee taaoo.  

Mɔ pla gbɛa, kɛ́ malɛ gɛ̃ polisiɔ bɛ kpɛɛlɛ, ma aà è n gbɛ̃ pãleo, 
aa oosisia. Wà gbɛ̃pi kù̃ gɔɔ pɔ àlɛ ɔ̃a lɛapi kpamá Boo wɛ̃lɛe guu. 
Kɛ́ polisiɔ aà làla pãsĩpãsĩ, a ònɛ́, à a yã’òmɛɛ à kà mɔ pla, má òɛ à 
mikɛ̃ yã beewa. Bee gbɛa, polisiɔ ma sisi, ɔ̃ aa ma la yãpì. Bɔyãi mi 
mɔ ma yãpi kpãikɛnɛ́ gɔɔ pɔ má mà kaauo ni? Má ònɛ́ mi yãpi si 
sĩana ũo. Gbɛzã, gbɛ̃ pɔ aa dɛ yãpi mide ũɔ bɔ̀lɛ kpɛ́u aa baalɛ̀, gba 
gusaɛ aa dàa, wá dɔ̃o. Ɔ̃ wà ma gbɛ̃na dàkpɛu e wɛ̀̃ do. Bee gbɛa 
gɔɔ pɔ wa gɛ wá nɛɔ gwai Giisi sa, a bao lìgua Boo busuu wà mɛ̀, 
má ku ɔ̃alɛnaɔ guuɛ, ɔ̃ ma baalɛ̀ ma bɔ Benɛ.  

Amɔsi nɔkpama ku Sɛ̃wãa, ɔ̃ a ye gɛ Kãni Flansi yã ń pɔnamio 
dadai. Misiɔ̃nɛɛ pɔ ku weɔ sì wà ɔliaàzi. Aà bɛdeɔá Ɛfaaɔnɛ, ɔ̃ aaìɔ 
ĩadawà, kɛ́ à zɛ̀ n Yesuo mɛ́ a ye zãkɛ ń Yesudeo yãi. Aà mae òɛ̀ tó 
bee a yei, aà bɔɛ a bɛ. Sɛ̃wãa yesukpɛ dɔaanaɔ zɛ̀o aà gɛmanɔ 
Kãni gɔɔ pɔ malɛ gɛ Kpaau. Wa òɛ̀ aà o a bɛdeɔnɛ gu pɔ alɛ gɛu, 
ãma vĩa aà kù̃, ɔ̃ i onɛ́o. Ma fɛlɛa gbɛa, kɛ́ aà bɛdeɔ mà, an pɔ fɛ̀̃, ɔ̃ 
aa gɛ̀ zãdamuɔ kĩi. Ɔ̃ zãdamuɔ Levi kù̃, ɔ̃mɛ Boo Yesudɔ gbɛ̃zɔ̃ɔ ũ 
mɛ́ ma dɔnlɛdeɛ lalilɛ zĩ guu. Waɔ aà kũa we e nɛnɔɛpi ɛa gɛ su, 
asa ɔ̃mɛ gɛ̀ aà sisi gɔɔ pɔ malɛ da zɛ́u.  

Kɛ́ ma ɛa lɛ su ń Kpaauo, gbɛ̃e dàmalɛ zɛ́u, ɔ̃ à òmɛɛ wà Levi 
kù̃, sema mà ɛa su ń nɛnɔɛpio. Ma ɛa gɛ Kãni, ma nɛnɔɛnapi sɛ̀, ɔ̃ 
ma kaaànɔ Sɛ̃wãa gwãasina. Nɛnɔɛpi ń Levio ì zãndamuɔ bɛ 
zĩbeezĩ gwãasina, ãma kɛ́ gu dɔ̀, wà ń gbaɛ.  

Yãkpalɛkɛnaɔ kãaakɛ̀ yãpi musu. Nɛnɔɛpi mae mɛ̀ á ye a nɛ àɔ 
dɛ Yesude ũo ge aà zãkɛ ń Yesudeoo. Zãndamuɔ òɛ̀, busu iko mɛ̀ 
gbɛ̃pii a fɔ̃ zɛ́ pɔ a yei sɛ, i zãkɛ ń gbɛ̃ pɔ á yeio. Dɛ̃ɛ pɔ maepi kà, 
kɛ́ à e ĩada Yesudeɔwapi i zɛkɛo, ɔ̃ nɛnɔɛpi ɛ̀a tà Kãni. 

Sɛtãmba guu, wá nɛɔ ɛ̀a tà Kent Academy kyokpɛu, Matie gɛa 
sɛ̃ian we. Ɔkitɔba guu, wa wɛtɛa Luabaakuannɔ Gbɛzã lái làa. A 
dɔ̀ɔ pɔ wi a yã kɛkɛoɔ dasio. Wa lápiɔ kpà̃sã Togoo busuu, kɛ́ wà 
lɛ wà bɔ taala ũ, ɔ̃ wa kpà̃sãwɛ̃ɛ kɛ́ wà a kyo gbɛzãna kɛ. Kɛ́ wálɛ a 
kyokɛ, wa bɔ Boo galamɛɛ yã zĩ’ũɔwa. Bee mɛ́ wa da tɔgɛ̃ɛ 
dasideɔ lɔɔ lilɛau. Kɛ́ wa wɛtɛ̀i wá làa, wa ɛa wá kpà̃sã wá 
labɔnapiɔnɛ, an pɔ i kɛ nao. Ma Boo taala zĩkɛ̀ wɛ̀̃ baasɔo ń 
mɛndoo, ɔ̃ ma gbasa bɔ yã beewa!  



Nɔɛ pɔ má dɔ̃ za ma Bibeli kyokpɛkɛgɔɔ tɔn Ɛlɛni. Buiyãɔ sɛa 
kasɛti guu zĩkɛnaɛ. Ɔ̃ à mɔ̀ à Matie Baona lá ń Ziayã láo sɛ̀wɛ̃ɛ 
kasɛti guu. Boo kyokɛn maaɔ mɛ́ aa a kyokɛ̀, ɔ̃ a sɛ̀. 

Kɛ́ wa gɛ wɛkpalɛi wá nɛɔzi Miango, Ãndele lɛ gopɛlɛ, pɔ pɔ wì 
kulukuluna kpaiwa, mɛ́ Matie lɛ gyãkɛ ń mɛwãao. Ãndele giisi 
gbɛ̃nae mɛ́ aà gà amɔaa musu, ɔ̃ à lɛ̀lɛ zĩlɛ, à aà gbá ɛ̀. Wá ãsɔ̃a aaɔ̃ 
kɛ̀ńnɔ ń pɔnao. Mɛtɛlu òwɛ̃ɛ Matie zɔ̀̃lɛ yãkelesai. 

Noɛli gbɛa wá bɛdeɔ gɛ̀ gɔɔplakɛi swaa saɛ. Levi gɛ̀wanɔ, ɔ̃ wa 
gɛ toekai wɛɛdo, a gu dɔ̀ zãnvieɛ. Wa gɛ ɛ̃nda wɛi, ãma mlɛda wá 
dɛ̀ wa suo. Levi mɛ́ mlɛpi è, ãma aà tɛli gì bɔiɛ. À ma sisi, ɔ̃ ma a 
tɛli 55 lɛ̀ a miwa lɛ pla. Ma mlɛ gɛpi sɛ̀lɛ kà ma nɔɛ ma suò wá 
bòou, ɔ̃ wá kɛ̀kɛ wá kpàtɛa.  

Wá mà laadio guu sosaɔ kpala sì ń gbãao Giisi, ɔ̃ wálɛ laasookɛ 
tó wá nɛɔ e ta kyokpɛu a gɔɔwa. Giisi gbãadeɔ wá gaga, ɔ̃ wá nɛɔ 
govua sɛ̀ aa gbɛzã kpà gɔɔ do. Wi wei govuapi ma Kanɔlao, ɔ̃ aa 
pil̀a we, tá pɔ gɔ̀̃ aa ò ń kɛɛo. SIM a baokpàwɛ̃ɛ laadio guu aa mɛ̀, 
aa kà aafia. 

Maasi laaa guu, wa gɛ kãmaboi Miango, ɔ̃ wa ãsɔ̃a siiɔ̃ kɛ̀ ń wá 
nɛɔ we. Wá sua sɔu mà wà fɛlɛ tó gu dɔ, ɔ̃ wá mà laadio guu wà 
mɛ̀, wà busu zɔ̃lɛɔ tàta gɔɔ kuɛpla e Giisi busu a ɔ̃a lilɛ a laa. Ãsɔ̃a 
aaɔ̃ ń kĩnio gbɛa wà wá gba zɛ́ wà fɛlɛ Giisi ń govuao. Kɛ́ wá ka 
Kotonu, ɔ̃ wa gɛ̃ piipãau e Kpaau, ɔ̃ wa wá kɛɛ sɛ̀ wa su Sɛ̃wãa.  

Wikilifi mɛ́ lɛ wá Luabaakuannɔ Gbɛzã lá kaka zɛzɛ Dalasi, 
Amɛliki busuu. KLM govua gãli zɛ́ ɔ̃a daama vĩ, ɔ̃ wá dìlɛ wá gɛ 
Amɛliki wapiiɛ. Wa bɔlɛ Kotonu ń Lomɛɛo, bee gbɛa wa gɛ̃ 
govuau e Olandi busuu, bee gbɛa Dalasi. Wa gɔɔ do kɛ̀ ń ma nɛɔ 
ikɔ̃ɔ’okĩi pɔ wà gbãntiiɔ dàu. Bɛ pɔ wa pilau kpaa’okĩi vĩ, ɔ̃ nɛpiɔ 
kpá dàdà we. Má è yã pɔ má kɛ aa kpá dɔ̃ àa mɛ́ mali ń zu i’ɛzãkĩi, 
míɔ kuńnɔ kãi kɛ́ mali pɔ zunɛ́, to aalɛ kpalɛ. 

Luabaakuannɔ Gbɛzã zĩ gɔɔ sɛ̃iazĩ, wà Bibeli dɔɔɔ gwà tó à pà, 
ɔ̃ wa òmɛɛ gɔ̃ɔ ma zĩpi i kɛ maao, dɔɔɔɔ kɛ̀̃sã a guuɛ. Bee ma pɔfɛ̀̃, 
asa ma gɛ̃gɛ̃ lapi zĩ guu maamaa mà e dɔ̃ kɛ́ à kɛ̀ maa waswasa. I 
dɔ̃ kɛ́ Flansi Bibeli dɔɔɔ nimɛloo pɔ wá tɛi adoa n Giisi pɔoo. Bee 
gbɛa, wa kɔ̃ yãmà, zĩ bɔ̀ ń táo.  

Wá lápi kakazĩ kɛ̀ ãsɔ̃a soplaɛ. Pɔna ń nɛɔ ɛ̀a tà Benɛ ma sai, 
asa an govua gɛ̃taalaɔ gɔɔ lɛ́ kà. Wá lápi lɛ̀, ɔ̃ wà kpà̃sã Ãngeletɛɛ 



labɔnaeɛ. Za wekĩi ɔ̃ wa kpãsã govua guu Benɛ e wàɔ gɛ tai 
Ositalalii. 

Kɛ́ wa ɛa su Sɛ̃wãa, lalilɛ gãli ɛ̀a pɛ̀ Soũ ń Yaasi láɔ lilɛalɛ. Wá 
nɛ gbɛ́̃ɔn aaɔ̃ tà ń govuao aa ń kyo gbɛzãna kɛi Giisi. Wà Giisi busu 
zɔ̃lɛɔ tàtà à kà mɔ sɔo, ãma wà wá nɛɔ gba zɛ́ aa ta ń misiɔ̃ 
govuao.  

Wá ye yãa Luabaakuannɔ gbɛzã su wá wáa Sɛ̃wãa e wàɔ gɛ 
fɛlɛi, kɛ́ wà e wà a sakɛ̃ Boo Yesudeɔ kãaa pɔ aaì kɛ wɛ̃ ń wɛ̃o guu, 
Yesudeɔ i a pɔnakɛ wá wáa, ãma lápiɔ i su a gɔɔwao. Labɔnaɔ 
taala kɛ̀̃sãmá, bee gbɛa fotoo í wasawasa ĩadàmá. Bee mɛ́ tò aa 
gbɛzãkpà. Gɔɔ pɔ wálɛ ta, wa lápi mɛn do è Kotonu, ɔ̃ wa Boo 
Yesude mɛn doe è, ɔ̃ wá ɔ̀lɔɛ̀.  

Zãnvie gɔɔ aaɔ̃de fãanɛ, Yesude dasiɔ bɔ̀ wɛ̃lɛ ń wɛ̃lɛɔ aà mɔ̀ 
lɛzaawá dikpɛkɛiwanɔ. Pɔsia yãɛ, ãma an yeawázi  wá kũ gbãa. 
Aa mɔe dìsawɛ̃ɛ ń sawanɔɔo, ɔ̃ aa wá saaukpà wá zĩ pɔ wá kɛ̀ńnɔ 
yãi. Wa vu gufɛ̃nɛ, wa pɔblè, ɔ̃ wa sɔukɛ̀ wà fɛlɛ. Gbɛ̃ dasiɔ mɔ̀ 
liawázi gɔɔ pɔ walɛ sɔupi kɛ. Kɛɛ pà ń wá asoɔ ń wá nɛɔ ń gbɛ̃o, ɔ̃ 
wa fɛlɛ, pasitɛɛɔ ń Yesudeɔ lɛ lɛ pɔ wiɔ yei si. Pɔsia yãɛ, asa wa wá 
gbɛ̃na yenzide dasideɔ tò we. 

 

 



 

Kɛ́ gudɔ wa lɛzà wá misiɔ̃nɛɛ deeɔwa Kpaau. Wɛ̀̃ dasiɔ guu, an 
dasideɔ gɔ̀̃ lan uadoũdeɔwa. Zik̃ɛańnɔ Benɛ SIM gãli guu kɛ̀wɛ̃ɛ 
na. Pɔna gbɛ̃ bee, à lɛ́ gbɛzã zà Booɔwan we. Malɛ e má ɛa mà su, 
ãma má dɔ̃ lá yãɔ su lilɛo.  

Boo Bibeli sakɛ̃a Sɛ̃wãa 

  



Zãnvie wɛ̀̃ 1985 guu, wa zɔ̃lɛ 12 Crown Street, Glen Waverley, 
kpɛ́ pɔ wá lù à kà wɛ̀̃ siiɔ̃ guu. Gbɛ̃ pɔ aa ku wá kpɛupiɔ, fĩa pɔ aa 
bò ɔ̃ wa kpɛ́pi pɔɔ lùluò. Má lù gbɛ̃ pãle ɔuɛ: liiɔ, kila bɛlɛbɛlɛɔ, 
tabunu ń a kilaɔ, ń pɔ pɔ kù̃ mà luɔ pii. Pɔ yɔɔɔnɛ, ãma a maa. Ma 
a ɔɔdinatɛɛ sɛ̃ia lù, labɔbɔ ku a guu. Zĩ pɔ ɔɔdinatɛɛ ì kɛ Bibeli 
lalilɛa ń buiyão zĩkɛnaɛ a zɔ̃ɔ. Tiakɛwa, tó má ye mà lɛɛe ge dɔɔe 
ge láe lilɛ, a kɛkɛaɔ mi kɛkɛ ado, mili ɛa ma lá bũupi lɛ̀ lɔ no. Ń 
Wikilifi yãzɛkalɛaɔ dɔnlɛo, ma na Luabaakuannɔ Kaau lá pɔ wá 
lìlɛ ń Booɔ lɛawa pii.  

Ma su Ositalaliiɛ. Bee kɛ̀mɛɛ pɔsia yã ũ, Benɛ yã mɛ́ dɔa ma 
sɔ̃wa. Má dɔ̃ kɛ́ a maa wà ta ń nɛɔ bɛɛ, kɛ́ aa e dɔɛkɛ ń Ositalalii 
yãɔ e aaɔ gɛ kɔlɛzi kyo daalɛi. Kua Afliki àa ń Pɔnaoo. À 
kɔiakɛ̀manɔ kɔ, ɔ̃ mi zɔakaaàzio. Má dilɛ̀ ma Luabaakuannɔ Kaau 
lá guo lilɛ Boo Yesudeɔnɛ, ɔ̃ má ò SIM dilɛtɛɛɛ aà ma gba zɛ́ mà ɛa 
tɛ zĩpilɛ Glɛn Waverley wɛ̀̃ pla, miɔ́ gɛ Benɛ màɔ su lá à kù̃ mà kɛ. 
Ayãmɛto ma wɛ́ dɔi ma Boo zĩ àɔ gɛ aɛ.  

Gɔɔ bee nɛɔ ń kyokpɛ dafu daalɛ̀ Mɛlɛbɔũ. Ãndele a kɔlɛzi wɛ̀̃ 
sɛ̃ia dàalɛ. Wa wá kpɛ́ lù Glen Waverly piipãa zɛ saɛ kɛ́ wá nɛɔ e li 
gɛ̃u aa gɛò kɔlɛzi pɔ ma kyokɛ̀u yãa. Kɛ́ ma kyokɛ̀ we yãa, mɛ́ 
malɛ Lua zik̃ɛ, bee yãi kyokpɛpi ɔ̃a lɛɛ aaɔ̃de ɔ̃ mi kpa ma nɛɔ yã 
musu. Dɔnlɛ zɔ̃ɔɛ, asa kyokpɛpi ɔ̃a sàsa maamaaɛ, mɛ́ wá nɛ 
gbɛ́̃ɔn aaɔ̃ kyokpɛpi kɛ̀ sãnu e wɛ̃ siiɔ̃. Ãndele Amɛlikideɔ lɔɔ vĩ 
yɔɔ, à dàda Miango. Aà kyonɛ dee òɛ̀: Má za Amɛlikideɔguɛ.  
Ãndele gì à mɛ̀: Amɛliki gbɛ̃n ma ũo. Ɔ̃ kyonɛpi òɛ̀: Ń beeo ma 
zanguɛ. Miango kyokpɛu wì laaidɔkɔ̃wa, Ositalalii kɔlɛzi sɔ̃, wi ̀
yãgbɔ̃paa okɔ̃ɛ. 

Pɔlu ń Matieo ń Pitao aa kyokɛ̀ Sendali kyokpɛ nɛna pɔ ku wá 
saɛ guu. Aaìɔ gɛ kyokpɛu wìɔ su àanɔ, asa à zà̃o. Aa dɔɛkɛ̀ ń 
Ostalalii kyokpɛo yã’ĩa sai, ãma yãgbɔ̃paa oakɔ̃ɛ mɛ́ kɛ̀nɛ́ yã dafu 
ũ. 

Laaidɔa nɛɔwa ń bɛ zĩɔ baasi, Pɔna mɛ́ SIM wabikɛgãli dɔaana 
ũ ń guu ń Malambina Bibeli waaipagão. Pɔna maeɔ ku Sidiniɛ, 
ãma Nevili mɔ̀ zɔ̀̃lɛwanɔ e ãsɔ̃a pla maasi guu, ɔ̃ aà na Besi mɔ̀ gɔɔ 
kwi kɛ̀wanɔ avili guu. Wà wá sisi misiɔ̃nɛɛɔ kãaawa Paki guu, ɔ̃ 
wa wá zĩ pɔ wá kɛ̀ Booɔ guu yã’ònɛ. Mɔ ń mɔ pii wìɔ wá sisi wà 
yã’o kãaau. Zuiɛɛ guu Pɔna gupɛɛkĩi wãwãɔ dàalɛ aà ɔnɛɔ ń aà 
gbanɛɔwa. 



Lá pɔ bɔ̀ Benɛɔ òwɛ̃ɛ wi Luabaakuannɔ Gbɛzã lá e a gɔɔwao. Aa 
lá mɛn ɔaado è, ɔ̃ wa lù pii gɔ̃ɔ. Lua yã taalaɔ e gɛ̃a gbɛ́̃ɔ ɔzĩ, ìɔ 
ĩawɛ̃ɛ gɔɔpiiɛ, yãpi aɔ yãe ũɛ. Wálɛ e Setãu mɛ́ tò. 

Sɛtãmba 1985 guu, ma gɛ ma mɔ aaɔ̃ kɛ̀ Benɛ, ãsɔ̃a kwi ma e 
má kɛ̀ Sɛ̃wãa. Kiloo 17.000 taa’oa gbɛa, ma piipãa sɛ̀ Kotonu, ma 
su Kpaau. Piipãapi mɔtɛɛ ɔ̃ɔkpà, ɔ̃ wálɛ dã wà mɔ ń mɔtɛɛ pãleo. 
Bee gbɛa ma kɛɛ sɛ̀ ma a ta gbɛzã ò kiloo ɔaado ń basɔo lɛɛlu 
swaaɔ̃. Wa wɛtɛ̀ lá pɔ ma a zik̃ɛ̀ wɛ̃ bee guuɔzi, ɔ̃ wa Isaia lá lilɛ ń 
Booo ń Yoɛlio ń Yonasio ń Malakio ń Laasoodeo . Ma mɔtɛɛ sɛ̀ma 
ma a ɔdinatɛɛ pɛ̀ tɛ́wa oosi, ãma gwãasin aaɔ̃ gbɛa mɔtɛɛpi pù̃na. 
Mɔtɛɛpiá gitaalɛnaɔ pɔɛ, ɔ̃ aa ye mà 200,000 CFA kpamá. Gbãade 
lɛdà yãpiu, ɔ̃ ma fĩabò 50,000 CFA. Bee gbɛa gbãadepi wèi miɔ ma 
ɔdinatɛɛ pɛ tɛ́wa a bɛ e wà gɛ̀ pilisɔ̃ɔ lɛ́ wɛ̀̃ò, ɔ̃ wà pilisɔ̃ɔ ba gà wà 
sùò ma bɛ, ɔ̃ ma tɛ́ è e ma gɛ fɛlɛò.  

Boo kyo gɛa’aɛgãli ma kpà gbɛ̃zɔ̃ɔ lɛdamade ũ. A dɛ yã na ũ kɛ́ 
yesusaideɔ ma naaikɛ̀ màa. Aa òmɛɛ ma galamɛɛ ń disiɔnɛɛo bɔ ń 
Booo, za zi yã pɔ má ye mà kɛɛ. gbɛ́̃ɔ da’ilɛkɛ̀ wɛ̃lɛ mɛn aaɔ̃ guu 
ma wáa, Bɔɛna ku ń guu. An gbɛ̃ daside bɔ̀lɛ yãa, ãma tiakɛwa 
aalɛ kãfĩ.  

Ɛwaaso gbɛ́̃ɔn gɛ̃o mɔ̀ zɔ̀̃lɛ Sɛ̃wãa gɔɔ kwi. Aa simaa biliki bɔ̀ 
wɛn 1800 Yesudeɔ layiakĩi pɔ ũ. Ma kpɛpi bò ń dɔnlɛ pɔ má è ma 
bɛo. Wà a ɛ̃kpalɛ’ɛ yɔ̀̃ kɔ, mɛ́ wa dìlɛ UEEB mɛ́ aɔ kũa. Gɔɔ bee aa 
layiakĩi mɛn pla pãleɔ vĩ Benɛ. 2018 guu wà layiakĩi pãle bò 
Kaaea. Amplampii gɔ̀̃ Boo Yesudeɔ pɔ ũ tia. 

Ãsɔ̃a pla ń ãsɔ̃a plao, mi gɛ gɔɔplakɛi Bɔɛna Bibeli kyokpɛu, wi 
kãaa wá bɛ ziu, ɔ̃ mi yãda pasitɛɛ gbɛ́̃ɔn kuɛplaɔnɛ ń 
baonakpanaɔ. Bee gbɛa lɔ, Levi ń mapio wa taa’ò kiloo ɔaasɔo, 
wálɛ wɛkpalɛkpalɛ Boo yesukpɛɔzi ń gu dafueɔ.  

Gɔɔ pɔ má ku Benɛ, Pɔna mae ku ń Pɔnao wá bɛ Osatalalii, kɛ́ à 
e àɔ dɔaàalɛ, asa Pɔna ɔnɛɔ ń aà gbanɛɔ kàaũ maamaa, ɔ̃ à nà gɛa 
gyã bee taa lootoo kĩiwa. Wà ɛsɛwɛnaɔ kpàwà, ɔ̃ aà gyãpi 
daamakɛ̀ yɔɔ, ãma aà gyã gbãa kɛa daalɛkĩin we.  

Maasi wɛ̀̃ 1986 guu, wa wabikɛa yãzɛkàlɛ Pɔna aafia ea yã 
musu ń pasitɛɛo ń yesukpɛ dɔaanaɔ wá bɛ. Pɔna nà lousisiyã daa 
nɛɔwa kyokpɛ nɛnau. Zuiɛɛ guu, Ãndele gɛ̀ bɛ̀bɛ likpɛu ń a kɔlɛzi 
nɛ deeɔ e gu gɛ̀ dɔ̀o. Kɛ́ bɔsu lɛ suńnɔ gbɛsĩsĩɔ guu, à tìi guwa, ɔ̃ 
bɔsu fuangbàńnɔ à gbeenkɛ̀ guzulɛu. Dabuyaɛ, wa Lua saaukɛ̀, an 



gbɛ̃e i kɛ’ĩao. Sɛtãmba guu, Ãndele ɛ̀a aziãkpà Diiwa baonakpana 
kãaaa guu, ɔ̃ aà pɔ kɛ̀ na, kɛ́ a kyonɛ deee zɛ̀ ń Yesuo.  

Sɛtãmbapi guu, ma ɛa gɛ Benɛ, a fɔ̃ àɔ dɛ ma gɛa Afliki gbɛzãna 
ũ. Wabi pɔ Lua gbɛ́̃ɔ lɛ kɛ lalilɛ gãlipiɛ gɔɔpii mɛ́ tò wá zĩɔ gɛ̀ aɛ dɛ 
lá pɔ wá wɛdɔila. Mɔ sɛ̃ia guu Sɛ̃wãa, wa wɛtɛ̀ zĩ pɔ má kɛ̀ wɛ̃pi 
guuzi, dɔɔ ń dɔɔo. Mɔ plaade guu, wá ãnabiɔ lá pãleɔ lìlɛ ń Booo. 
Levi ìɔ zĩkɛ gɔɔpii kpasasai. Aà na Maliama ń n nɛ gbɛ́̃ɔn siiɔ̃o aa 
zɔ̀̃lɛ misiɔ̃. Sema wà wɛtɛ zĩpizi wí a kyokɛ maamaa, wí a zãwaɔ 
kɛkɛ e wàɔ gɛ lápiɔ bɔi.  

À kɛ̀wɛ̃ɛ na Swisi gbɛ̃ ń a nao, Lobɛɛ ń Kɔnɛliao, sù Sɛ̃wãa 
fevilie guu. Aa nà Boo yãdadaawa ń gbãao, aa ye wà yãdada 
pasitɛɛɔnɛ. Wà layiakiĩpi ń kyokɛkĩio dɔ̀ wa làa, ɔ̃ wà taabunuɔ kɛ̀ 
mɛn soolo ń kilaɔ baasɔo mɛndosai. Kɛ́ malɛ ta Ositalalii, ma gba 
bɔnsaɛ kɛ̀ má zĩkɛn gbɛ̃do Leviɛ. Ma gɛaànɔ Kotonu ń govuao, ɔ̃ 
kɛ́ wa ka Kotonu, ma isia ɔ̀lɔ̀ɛ. Wa isia yã’ò lalilɛa zĩ guu mɔɔmɔɔ, 
ãma zaa a ku, i wɛsiɛ yãao.  

Yesu mɛ̀: Piɛɛn n ũ, mɛ́ gbɛsipi ɔ̃ má a gãli zɛdɔwà. Baa bɛda 
gbãadeɔ a zĩblewào. Kɛ́ wá è Boo Yesudeɔ lɛ gɛ aɛ maamaa Ɛfaaɔ 
guu, bee wa kãsì. Gɔɔ pɔ má ku Sɛ̃wãa, gbɛ́̃ɔ ìɔ gɛ wabikɛi 
yesukpɛu gufɛ̃nɛ, ì ka lɛɛlu do. Wìli kɛ̃sã gbɛ́̃ɔn kwizi bauo, mɛ 
màa wìɔ kɛ yesukpɛ mɛn soplapiɔ guu pii. Yã pãle pɔ ì tɔ̃a mɛ́ an 
lɛsia ũ. yesukpɛ mɛn aaɔ̃ ɛwaasoɔ lɛsi gãli vĩ, mɛ́ Sɛ̃wãa pɔ’ɔbɔnaɔ 
vĩ mɛn sopla, akɔɔdeɔ̃ pɔ aa vĩ dɛ ma gbɛ̃na waasokɛna pɔɛ yãa. 
Aaìɔ lɛ̀ dafuɔ bɔ, aaìɔ lɛsi wàɔ ɔtaalɛ ń pɔnao. Gbɛzã wa ń gba zɛ́ 
aa ɔ̃wã, asa baasiaɔ ye yɔ̃ɔyɔ̃ɔ yãi, aali zɛ tɛɛɛ wà Lua taasilɛ̀o.  

Lobɛɛ nà kyodaanɛwa Bibeli kyokpɛu, ɔ̃ à gbɛ̃ dafuɔ sɛ̀ swaaɔ̃, 
aa kà pii gbɛ́̃ɔn bao. Gbɛ̃piɔ gbɛ́̃ɔn aaɔ̃ tà wɛ̃lɛ baa yesukpɛ dafuɔ 
daalɛi, a do gbɛ́̃ɔ baakwi ń sooloo è kɔ. Aali mɔ’ɔ̃a eo, asa Yesudeɔ 
ɔ̃a vĩo, ɔ̃ pasitɛɛpiɔ ì buazik̃ɛ, ɔ̃ wìɔ dɔòńlɛ. 

Kɛ́ malɛ ta ma bɛ govua guu, malɛ ãnabi lá kelenaɔ pɔ wá lìlɛ ń 
Boooɔ kɛkɛ. Gɔɔ pɔ gó pìla Sidini, ma bɔ mà ĩampa, ma a taalaɔ tò 
kila bɔɔ guu we, ɔ̃ guwaanae ma lápiɔ sɛ̀lɛ bisa ũ. Kɛ́ ma ɛa gɛ̃ 
zɔ̃lɛ, má è lápiɔ ku we lɔo, ɔ̃ ma pɔ yà. Kɛ́ ma a taalaɔ gbɛ̀a, ɔ̃ wa 
òmɛɛ aɔ taitaia kɔ. Sɔ̃ kɛ̀̃magu. Lapiɔ lilɛa kàwágu, ɔ̃ tiakɛwa, wá e 
wà lilɛ lɔo. Ɔ̃ yã dɔ̀magu, kɛ́ wa taalapiɔ lɛ̀, à bɔ̀ mɛn plaɛ, ado ku 
Lobɛɛ kĩi Sɛ̃wãa. Kɛ́ ma ka bɛ, ma mɔlɛ̀ɛ̀, ɔ̃ Lobɛɛ kpà̃sãmɛɛ poosu 
guu.  



Fevlie wɛ̀̃ 1987 guu, wa wá kɔ̃sɛ wɛ̀̃ gɛ̃ode pɔnakɛ̀, ɔ̃ wa Lua 
saaukpà wá kua ń kɔ̃o yãi ń baaa pɔ a dàwaguɔ. Pɔna nà 
pikeekɛawa ãsɔ̃a ń ãsɔ̃a, asa ɛsɛ pɔ wa kɛ̀ɛ̀ sɛ̃ia i fɔ̃ tò gyãpi 
daamakɛ̀o. Tiakɛwa, aà gupɛɛkĩi pii iɔ aà wãwã gɔɔ ń gɔɔo.  

Ma Luabaakuannɔ Kaau láɔ kpà̃sã Benɛ mɛn siiɔ̃siiɔ̃, kɛ́ wà 
wɛtɛi. Wɛ̀̃ pla pɔ wà ma gbapi pà, ɔ̃ zĩpi i laao, ɔ̃ ma wɛ̀̃ do gbɛ̀a lɔ, 
ɔ̃ wà yãpi Sɔsiete Bibliki gbɛ́̃ɔ là lápi bɔa yã musu. Sɛ̃wãa baoɔ ma 
gba gbãa. Wɛ̃lɛ pãleɔ lɛ yesukpɛ dɔdɔ mɛn soolo, mɛ́ gãli dafuɔ lɛ 
daalɛ gupãleɔ guu. Yesudeɔ lɛ li gua Boo busuu maamaa.  

Ãndele wɛ̀̃ gɛ̃o mɛndosai kɛ̀, alɛ zɔ̃ɔkũ mɛ́ aà misoona ma swã 
lè, ɔ̃ wɛ̃ lɛ nakɛɛ̀. À gɛ̀ kafeemikĩi baonakpaa guu, wekĩi à faaibò 
maannɔ ń ɛwaasoɔ. Bee gbɛa wa gɛ bɛbɛi isia saɛ gɔɔ aaɔ̃ ń ma 
nɛɔ ń wá yesukpɛ ɛwaasoɔ. Gbɛzã, Woo gɛ̀ isia gũgũnai ń aà 
kyonɛ deeo. Wa gɛ kyonɛɔ dikpɛ guu wapii kɛ́ wà Ãndele gãalɛa 
ma. Ãndele ń Pauluo ń Matieo aa Yesudeɔ gãli lɛyè lɛɛlu bla, kɛ́ wà 
e dɔ taasideɔlɛ. 

Wá nɛgɔ̃ɛpiɔ maa. Pɔna dɛnɛ́ da maa ũ, ìɔ laaidɔmá yã pɔ aalɛ 
kɛ pii guu. Ìɔ wabikɛńnɔ mpii oosi ń oosio e aaɔ gɛ wulɛi. Wi ń 
toto lá à kù̃wa. An baade a zĩ vĩ ua, atɛ̃sa lá pɔ Pɔna i aafia eo. Oosi 
pɔblea gbɛa gɔɔ pɔ wá zɔ̃lɛa tabunui, wiɔ Lua yã kyokɛ wàɔ 
wabikɛ sãnu. Wá ye wá nɛɔ Yesu ɔlɛsɛɛ.  

Pɔna wawãwã kà̃fi ̃wɛ̃ guoguo. Aà gãuɔ ìɔ ĩadawà mɛ́ ká pɔ wì 
kɛɛɔ tò aa lɛ́ lɛ bɔkɛ. Wà ká lɛ aaɔ̃ kɛ̀ɛ̀ aà gupɛɛ kĩiɔ, wà gobaa dàɛ̀ 
aà kyale guu, ɔ̃ à daama è. Bee i kpaɛ aà Lua yã’o nɔɛ gbɛ́̃ɔn 
baaɔ̃ɔnɛ Sinuaɔ blɛblekiĩo.  

Ɔkitɔba guu, wa kpɛ́ lù Pɔna maeɔ pɔ ũ, à zà̃ ń wá bɛoo, ɔ̃ aa 
fɛ̀lɛ Sidini desãmba guu, aa mɔ̀ zɔ̀̃lɛ wá saɛ. Pɔna mɛ́ a maeɔ nɛ 
mɛndona ũɛ, wá nɛɔ ńtɛ̃ɛ dɛ an tɔũnaɔ ũ. À kɛ̀wɛ̃ɛ na, kɛ́ maepiɔ 
kuwanɔ kãi.  

Wá nɛɔ kyo lɛ taa’o pii. Ãndele da’ilɛkɛ̀ Malambina desãmba 
guu, Pɔlu sɔ̃, à bà mɛn soolo è zĩeɔ guu Yesude nɛgɔ̃ɛɔ biligaadi. À 
bà gbà̃a bakpaaĩkɛ̀. 

Wa Luabaakuannɔ Kaau láɔ lɛɛ pla kɛ̀, lɛɛ do mɛ́ gɔ̀̃, ɔ̃ Wikilifi 
wɛtɛnzideɔ lɛ wɛtɛi. SIM dɔaanaɔ lɛ lɛkpaaĩ ń Sɔsiete Bibliki gãlio 
tó à zɛkɛ ń kĩi mà Boo Bibeli lilɛa Boo ũ midɛ. Wa pɔ kɛ̀ na, kɛ́ wà 
ma gba zɛ́ mà Boo Bibeli zĩ midɛ wɛ̀̃ pla pɔ tɛiɔ guu. Yã pɔ aa 



tepɛ̀wá mɛ́ ma zĩkɛnaɔ wɛtɛi wasawasa, bee gbɛa lalilɛ 
wɛtɛnzideɔ i gbasa wɛtɛi. Zĩeɔ an ea ìɔ zĩ’ũ.  

Wɛ̀̃ 1988 guu, Pɔna Bibeli yã waaipaa gãli kà̃fĩ e nɔɛ gbɛ́̃ɔn 
kuɛ’aaɔ̃. Gãlipi gɛ̀̃gɛ̃, ɔ̃ nɔɛɔ kãfĩa è a guu dasi. Má ku Malambina 
yesukpɛ dɔaanaɔ guu, mɛ́ ma nɛɔ ku ɛwaasoɔ gãliɔ guu. Wa gɛ ɛa 
sua Malambina lɛ́ vĩo. Wa lii diakɔ̃aɔ lù Matie ń Pitaoɔnɛ. I ka ãsɔ̃a 
doo, aa bà̃ɛ liipi musu ampii, ɔ̃ Matie ɔpɛsɛ wá ɛ̀ mɛn pla pii. Aà ɔ 
fĩaaapi ì ń nɔsɛ ɔ̃ɔkpaɛ. Wa saakɛ̀, asa lootooe ku wá bɛ saɛ. Pɔlu 
lɛ kɔaikɛ ń kãaepɛa dadao, ɔ̃ a pɛ̀ ɛwaasoɔ kãaaa guu.  

Ma Benɛ gɛa zuiɛɛ wɛ̀̃ 1988 guu kãfĩa kɛ̀. Wa wɛtɛ̀ lá mɛn 
soplaɔzi, ɔ̃ wa lá mɛn siiɔ̃ lìlɛ dafu. Lá wáli yãɛ beeɔ o ń Booo, wa 
bɔ a maawa sa: Luabaakuannɔ, kpala pɔ bɔ̀ Lua kĩi, zwãakpɛ, 
ĩatɛ̃gbɔ̃, tulaleti, gbɛ̃kɛ, saaakɛa, dikpɛkɛa, pɔkwide, tɛsibɔ, pɔtua 
ń nɔsɛdaadoũoo. Yãpiɔ kɛkɛa lá pɔ wa lìlɛ yãaɔ guu pii, zĩɛ. 
Ãsɔ̃anɛna ń ãsɔ̃anɛnao Levi ń mapio wi gɛ wɛkpalɛi yesukpɛɔzi ń 
kpokpoo. Lá buziɛ gɔɔɛ, lou wá gbɛ̃ a gɛ̃na dasi, ɔ̃ wa bua swa 
paaɔwa, ãma lá a dɛ pii, wá pɔ kɛ̀ na. Wa yesukpɛ dafuɔ è, gbɛ́̃ɔ 
kalɛa zɛzɛ, aalɛ Lua taasilɛ, gɔ̃ɛɔ kpɛdo, nɔɛɔ kpɛdo, lɛsinaɔ aɛ. 
Boo yesukpɛɔ kà kuɛ’aaɔ̃ sa, mɛ́ yesukpɛɔ ku Giisi kɛ̃ɔkwi ECWA 
misiɔ̃nɛɛɔ sabai.  

 Gɔɔ bee Osatalalii, wà káɔ kɛ̀ Pɔnaɛ a koso ń aà ɔ pɔ lɛ 
ĩadawàowa, ãma à gì lɛ gɛ aɛ ń a yãdaa nɔɛɔnɛo ń kyonɛɔ. Lá ì kɛ 
za ziwa, à zĩ maa kɛ̀ ua kũa guu gɔɔ pɔ má ku bɛo, baa kɛ́ a gbãao, 
mɛ́ nɛɔ ɔdàwà lɔ. 

 Wɛ̀̃ 1989 daalɛa guu, Pɔna ń nɛɔ láɛ beeɔ kɛ̀̃.  

Pɔna mɛ̀: Mɔ gbɛzãɛ beeɔ guu, ma ɛa yã gbɛ̀a Diiwa ma 
wawãwã yã musu, ɔ̃ ma ɛa su yãɛ beeɔwa. Malɛ e tó yã lɛ ĩada 
gbɛ̃wa, Lua ì a pɔeãkɛ gbɛ̃pi musu, ì aà gba nɔsɛdaadoũ, ɔ̃ ì fɔ̃ 
wɛ̃nadɔ̃ gbɛ̃ pɔ yã bee taa ń leɔnɛ. Wá pasitɛɛ waasokɛ̀ gbɛ̃ pɔ wà 
aà ì vĩ̀a ɔ̃ à gbà̃gbã yã musu Zãa 9 guu, ɔ̃ Dii yã’òmɛɛ dɔɔ aaɔ̃ guu à 
mɛ̀, wà gbɛ̃pi ì vĩ̀a, kɛ́ wà Lua yãkɛa ewà yãi. 

Ãndele mɛ̀: Wa gɛ baonakpai isialɛ wa kɛ ãsɔa pla. A dɛmɛɛ lan 
kɔ̃ɔwa. Ma yã dasiɔ dàda nɛɔ musu ń lá má kɛ mà zĩkɛńnɔo. Kɛ́ wa 
fãaa, pɔsia yãɛ. Baonakpaa zĩpi bɔ̀ maa, wa gbɛ̃nakpàńnɔ dasi. Ma 
ta bɛ ń Dii saaukpaao yã pɔ a kɛ̀wɛ̃ɛ pii musu. Ma wɛ dɔi mà ɛa gɛ 
we zii lɔ. 



Pɔlu mɛ̀: Sɛtãmba kãmaboa guu, wá bɛdeɔ gɛ fuaa guu. 
Faaiyãɛ, yãɔ gwaa ń a kɛao ku we. Zãnvie guu, wá mae gɛ̀wanɔ 
bookpai. Wa taa’ò gɔɔ siiɔ̃ Vitolia lakpɛɔ guu, ɔ̃ wa i gu dodoa lɛɛ 
aaɔ̃ beeɔ guu: Tulɔngo isukakĩi, Matilɔki gbɛpɔlɛu ń Wɔlihala 
gbɛpɔlɛuo. Mapi n Matieo wa kpɔwɛ̀ yɔɔ, ãma wi saakɛo, asa Pita 
kpɔwɛa zɛ́ mɛ́ gbɛzua kpɔɔzi ũ. 

Matie mɛ̀: Ma kulɛ dàda a ka wɛ̀̃ do, ɔ̃ malɛ pɛ sãɔsãɔ. Wɛ̃ɛ bee 
guu ma kulɛdadaa dɛkɔ̃la gɛ̃n aaɔ̃de kɛ̀. Má kɔlɛzi daalɛ tia. Má ye 
mà gbɛ̃na maaɔ e, mí zɛ́ e mà lá pɔ Yesu dɛmɛɛ onɛ́.  

Pita mɛ̀: Fevilie guu ma wɛ̃ kwi kɛ̀,  ɔ̃ ma na tenisi dadaawa. Yã 
pɔ malɛ ya dũnia guu mɛ́ ma bɔa lan tenisilɛna Ãndele Agasiwa ũ. 

Bee lɛ wá nɛɔ gɛa aɛ yã ɔlɔɛ́. 

Ɔkitɔba wɛ̀̃ 1989 guu, ma gɛ Sɛ̃wãa, ɔ̃ wa lá mɛn swaaɔ̃ pɔ wá 
lìlɛ wɛ̃ beewaɔ zĩkɛ̀ ń lalilɛ zĩkɛnaɔ. Ma zĩkɛn maaɔ e gbɛ́̃ɔn siiɔ̃, 
aa kasaakù̃ mɛ́ aa yã dɔ. La wi kɛ za ziwa, wa yãɔ kɛ̀kɛ dasi lá 
lalilɛpi lɛ gɔ̃ Boo waswasa ũ. Desãmba gɔɔ soolode, Bibeli lilɛa ń 
Booo zĩpi làa, ãma à kù̃ Sɛ̃wãa gãli wɛtɛi lɔ Sɛ̃wãa e wɛ̃ do, ń 
mapio lɔ za Ositalalii. 

Levi dɛ zĩkɛna pɔ li kpasao ũ. Ìɔ kyodanɛ mɔɔmɔɔ Bɔɛna Bibeli 
kyokpɛu, ì yãdada ɛwaasoɔnɛ Sɛ̃wãa aalubazĩ oosi, ãsɔ̃anɛzĩ sɔ̃, ì 
gɛ wɛkpalɛi Boo yesukpɛɔzi pii, mɛ́ kɔɔ ń oosio ìɔ Bibeli lalilɛ zĩkɛ 
maannɔ.  

Nɔvãmba guu wà gbɛ́̃ɔn kɛ̃okwi da’ilɛkɛ̀ Bɔɛna, ɔ̃ wɛ̃ pɔ tɛi guu 
gbɛ́̃ɔn baakwi ń mɛndoo da’ilɛkɛ̀. Aa bɔ̀ wɛ̃lɛ dodoa mɛn soplaɔ 
guu. Wà yesukpɛ mɛn plaɔ dɔ̀ Mɔo ń Nasikonzio. Benɛ Boo 
yesukpɛɔ dasi kà mɛn gɛ̃o sa, ãma Giisi zĩpi kɔɔũ. Sɔlɔtɛ̃na tò wá 
pasitɛɛɔ do pɔ wì sisi Nikodɛũ kɛ̀sai. Kpãiɔ Giisi misiɔ̃nɛɛe blè 
zɛ́u, ɔ̃ aa aà kpokpo ń dɔlaa basoplakwio sìwa, aa aà swaaɔ ɛ̀’ɛ 
mɛn swaaɔ̃.  

Wɛ̀̃ 1989 desãmba guu, Benɛ gonati a baokpà kɛ́ álɛ politiki 
yãɔ lilɛ. Tiakɛwa ginzĩao yã gɔ̀̃ Benɛɛ yãzi ũ. 

Ãndele lɛ gɛ aɛ maannɔ. Kɛ́ à kà wɛ̃ gɛ̃o ń plao, à nà nɛɔ 
yãdaanɛ nɛɔwa yesukpɛu. A ku ɛwaasoɔ gãli dɔaanaɔ guu. Aà kyo 
wɛ̀̃ kuɛdode guu, à kɛ̀ gbɛ̃ sɛ̃ia ũ zeɔgalafi guu, ɔ̃ zãnvie guu à gɛ̀ 
baonakpai isialɛ. Pɔlu kà zà̃ kuadia íwa guu, ɔ̃ à gɛ̀ kãaepɛi Nuvɛli 
Zelandi ń kyokpɛ pɔ’ɔbɔna gãlideɔ. Kalalinɛtilɛa ì ka Matie gu, alɛ 



Lusi yã dada kyokpɛu, mɛ́ a gɔ̃i vĩ kpaa’oa ń kpɛo guu. Pita ku 
kyokpɛ nɛnau e tia, ìɔ saakɛ bakpaaĩɔ guu. Keleketi kɔ̃ɔ guu, Pita 
balu gɔ̀̃ aaɔ̃, à zu, ɔ̃ balulɛna gbɛ́̃ɔn aaɔ̃ kɛ̀ buɛbuɛ!  

Pɔna ìɔ yã’ĩaɔ e ń a kosokũɔ, mɛ́ gɔɔ bee aà ɔɔ ń aà gbáɔ kaaũa 
gi ̀kɛ̀ɛ. À nà ɛsɛ dafuwa, ãma ɛsɛpiɔ fɔ̃ aa gbãgbão, ì gyãpi gɛa aɛ 
zuukɛ, mɛ́ ì aà wãwã kpalɛ.  

Wɛ̀̃ 1990 guu, Levi, Gabilɛɛ ń Ãndeleo wɛtɛ̀ Luabaakuannɔ 
Kaau láɔzi zɛzɛ, ɔ̃ aa kpà̃sãmɛɛ mɔ ń mɔo. Mi gwa ń laaio, ɔ̃ mi 
kɛkɛ lada guu. Zĩpi dɔɔ gbãa mɛ́ a kpasa vĩ. Bibeliá Lua yãɛ, wá ye 
àɔ zãwaɔ viõ.  

Yã pɔ wá kɛ̀kɛɔ taaɔn kɛ. Wá ‘zu nɛ niside’ lilɛ ‘zu nɛ mɛkpaa’ 
ũ. Wá ‘Lua kpala’  lìlɛ ‘Kpala pɔ bɔ̀ Lua kĩi’ ũ, asa Lua kiblea yã no, 
alɛ Mɛsii kpala pɔ lɛ mɔ yã’o, gɔɔ pɔ Yesu aɔ dɛ dũnia kia ũ. Wa 
‘pɛ̃ɛ pɔ pɔsɛ’ɛsɛ vĩo’ lilɛ̀ ‘kàa’ ũ, asa Boo kĩi, tó pɛ̃ɛ i sɛo, a dɛ pɛ̃ɛ 
ũo, kàaɛ. Wa ‘gbɛ̃ susu‘ lilɛ ‘gbɛ̃ maa’ ũ. Kɛ́ ma gbɛ́̃ɔ òmɛɛ gbɛ̃ 
susuá gbɛ̃ pɔ zɛa susu ũ, yá̃pi dìa ɔ̃ mi si kpaao. Ɔ̃ wa zɛ ń maao. 
Maakɛnaɔ mɛ́ gbɛ̃maaɔ ũ, i kɛ gbɛ̃ pɔ zɛa susuɔ no.  

Ãndele lɛ a soolo gbãadeɔ kyo wɛ̀̃ gbɛzã kɛ, ɔ̃ nɔna gyã kpàɛ 
zuɛ̃ guu. Ɔ̃ wà aà nɔnapi zɔ̀̃ gɔ̃ɔ lootoobɛ.  

Wà wabikɛ̀ Malambina Batisi Yeudeɔwa aa Ɔɔmɔndi yesukpɛ 
pɔ zɛ̀ ń kãaaao vu. Lá ma yesukpɛɔ dàalɛ Benɛ, wà ma kpa zĩ bee 
dɔaana ũ. Wa a yã kpawakɛ̀ dasi, ɔ̃ wa kpɛ́pi lɛwɛ̀̃ ɔkitɔba guu, wɛ̀̃ 
1990 guu gbɛ́̃ɔn basɔo ń kuɛ’aaɔ̃o wáa. Bee gbɛa gbɛ̃ pɔ aaìɔ gɛ 
weɔ dasi kà gbɛ́̃ɔn baaɔ̃ ń siiɔ̃o. Mapi ń ma bɛdeɔ wá ku we wɛ̀̃ 
aaɔ̃, ɔ̃ wa ta Sendali yesukpɛu, mɛ́ miɔ gɛ we e gbã. 

Ɔkitɔba guu, Pɔna gɛ̀ lootoobɛ kɛ́ wà aà ɔzɛɛ paa wì kɛkɛ. Wà 
aà ɔnɛpɛɛkiĩ mɛn siiɔ̃ lɛũkpakɛ̀ ń plasatiki pɔɔ, ɔ̃ wà aà ɔmipɛɛkĩi 
fèe, wà mɔ̀ nɛnaɔ dàu e aà ɔmi wáɔ nakɔ̃wa, kɛ́ aà e à pɔ kũ.  

Gãli pɔ lɛ wɛtɛ Bibeliipi wi e wa zĩkɛ̀ lá wá dilɛ̀wao, ãma wálɛ e 
wá fɔ̃ zĩpi yãa wɛ̀̃ 1991 zuiɛɛ  guu. Societe Bibeliki zɛ̀o wà Boo 
Bibeli lá bɔwɛ̃ɛ mɛn ɔaakwi, aai a bɔa ń a kpãsãao ɔ̃a zɔ̃ɔde kpa. 

Boo Yesudeɔ gì lɛ kãfi.̃ gbɛ́̃ɔn ɔaado ń basɔo gɛ̀ kãaaa pɔ wì kɛ 
wɛ̃ ń wɛ̃o guu, ɔ̃ wà Yesu sinimaa bɔ̀ Boo wɛ̃lɛ mɛn sɔoɔ guu. Gbɛ̃ 
dasiɔ  mɔ̀ gwai ń Ɛfaaɔ lɔ, ɔ̃ aa swãdɔ̀ a yãbɔɔlɛkɛa n Booozi. Wà 
yesukpɛ dɔ̀ mɛn aaɔ̃, ɔ̃ yesukpɛ dasi kà piipii mɛn bao mɛndosai.  



Wá nɛgɔ̃ɛɔ saakɛ̀ ń dɛkɔ̃laɔ guu. Ãndele a baki è, ɔ̃ à zɔ̃lɛkĩi è 
Monasi inivɛɛsitee kɛ́ aàɔ gɛ aɛ ń a kyoo. À láɛ bee kɛ̀̃ Yesudeɔ 
baola guu: 

Gɔɔ pɔ nɛ dasiɔ lɛ pɛ̃ntiilɛa ń ɔtoenaɔ dàda, malɛ baasia zuɔ dã. 
E ma gɛ wɛ̃ sɔo kɛ̀o wà ma gwa baasia busu wɛ̃lɛ nɛnae guu. Ma 
maeɔ dɛ misiɔ̃nɛɛɔ ũ Booɔ guu Benɛ gugbãntoo oi. 

Wa su Ositalalii gɔɔ pɔ ma wɛ̃ sɔoɛ, ɔ̃ ma kyo daalɛ kyokpɛ 
nɛnau. Zãnvie wɛ̀̃ 1978 guu, ma zɛ ń Yesuo ma gɔ̃ aà pɔ ũ. Wa ta 
Sidinei wɛ̀̃ 1979 ɔkitɔba guu, wekĩi ma gɛ kyokpɛ nɛnau. Yã pɔ 
dɔmagu dɛnla gɔɔ pɔ malɛ ma wɛ̃ sɛ̃ia ń plaadeo kɛn kɛ: Ma gbãa i 
ka dãɔwa kpɛ́ guuo. Bee gbɛa gɔɔ pɔ ma kãsãnkɛ̀ kɛ́ wàlɛ ma 
swãgaga ma wɛ̃ plaade guuo!  

Wa ɛa ta baasia busu wɛ̀̃ 1980 guu, wekĩi ma a wɛ̃ aaɔ̃de dàalɛ 
kyónɛɔ obɛɛzi Giisi busuu. Wɛ̃ ń wɛ̃o wiɔ ku ń wá maeɔ zà̃ kiloo 
ɔaasɔola e mɔ sopla. 

Wɛ̀̃ naɔnɛ, ma yãdàda dasi gɛa aɛ yã musu ń zĩa vĩao. Wa su 
Ositalalii zãnvie guu 1985. A dɛ kua dafu ũɛ. Ma kɔlɛzikɛ̀ 
Mɛlubɔũ, ɔ̃ ma dɔɛkɛ̀ ń Ositalalii busu yão. A fɔ̃ àɔ dɛ wɛ̃ pɔ ma 
yãdàda dɛ wɛ̃ɔla ma kua guu ũ. I kɛ kyokpɛ dɔɔ yãɔ mi dada we 
adoo, má bookpaa dàda lɔ ń banɔɔlɔao ń lia gbɛ̃ daamaade ũo. Kɛ́ 
ma kɔlɛzi midɛ̀, ɔ̃ ma gɛ̃ inivɛɛsitee. Wɛ̀̃ɛ bee kɛ̀mɛɛ kua dũnia 
dafu ũ lɔ.  

Ma yãɔ dɔ̃a dàalɛ baasia busuu, bee gbɛa Yesudeɔ kɔlɛzi maa. 
Tiakɛwa inivɛɛsitee, malɛ dɛkɔ̃akɛ ń bui pãle gbɛ́̃ɔ dasi. Ma yãɔ 
dɔɔ ɔtà, mɛ́ aaɔ ɔta wàɔ gɛɛ, asa má wɛdɔi mà teolozii kyo na kyo 
pɔ malɛ kɛwa zii.  

Má fɔ̃ o kyokɛa ìɔ ma kãsi gɔɔpiio, ãma má dɔ̃ kɛ́ má ku gu pɔ 
Lua yei, mɛ́ à yãzɛkàlɛmɛɛ. Miɔ laasookɛ yã pɔ má kɛ zia yãwa. A 
fɔ̃ àɔ dɛ Lua zĩ ũ, ge yãdanɛde ge dũnia yã bɔɔlɛ. Má dɔ̃ kɛ́ Lua a 
dɔaamɛɛ  zɛ́ pɔ á ye à ma dau guu.  

Wɛ̀̃ 1992 zãnvie guu, wa gɛ kãmaboi isida saɛ e ãsɔ̃a pla. Wekĩi 
mapi ń ma nɛɔ wá tenisilɛ̀, wa di sɔ́̃ kpɛ,wa gɛ̃ go’ilɛna pɔ wì fi ̃n 
gbaoɔ guu, wa kpaa’ò. Ma wɛ̃ dàalɛ ń zĩ lɛɛ plao. Ma lalilɛzĩ baasi, 
ma kɛ Vitolia SIM ziɔ̃ kɔɔdinatɛɛ ũ lɔ, miɔ zĩkɛ SIM biloo guu 
ãtɛ̃ɛzĩ ń ãsɔ̃adao. Ma ɛa ma dɛ lɔ lakɛ̃na ũ yesukpɛ dafupi guu. 
gbɛ́̃ɔ dasikù̃ e basiiɔ̃.  



Pɔna lɛ a ɔzɛɛ dafu nama. Wà mɔpu abaaɔ tò aà ɔmi guu e mɔ 
aaɔ̃, ɔ̃ wa bɔ̀. Aà ɔnɛpɛɛkĩi dafuɔ lɛ zĩkɛ maannɔ. Avili guu, wà aà 
ɔplaa pàa wa kɛ̀kɛ màa lɔ.  

 Wikilifi Dɔtɛɛ pɔ dɛ Bibeli wɛtɛnzide ũ SIL, wɛtɛ manɔ 
Luabaakuańnɔ gbɛzãzi fiãboaɛ sai wɛ̃ pla gbɛzãɔ guu. Iɔ bɔ 
Bɛ̃ndigo mɔɔmɔɔ ɔ̃ wi kpaaũ za Kãngulu Glãndi. Yãɔ ĩadawa gɔɔ 
pɔɔ misiɔ̃nɛɛ pɔ lɛ Bibeli zĩkɛwa Benɛpi tà bɛ asa aà da lɛ́ gaɛ. Bee 
gbɛa, a dɛ mɛɛ pɔna yã ũ, mɛ́ à bɔ̀ ma saɛ kɛ́ ma SIL gbɛ́̃ wi sisi 
Glɛmi Kɔsitɛ̃ɛ è za Kãngulu Glãndi pɔ a zĩpi kɛmanɔ. Ma gɛ̀ Benɛ 
zuɛɛ guu kɛ́ wà láɔ kyó gbɛzã kɛ. gbɛ́̃ɔn aaɔ̃ Bibeli bũupi kyókɛ̀ 
Luabaakuańnɔ káau ń gbɛzão ãsɔ̃a sopla ɔ̃ ma yã pɔ wa kɛkɛ̀ɔ kɛ̀̃ 
ɔdinatɛɛu. Dɔnlɛde pãle lɛ́ wɛtɛ lɛɛ pɔ kpaaĩɔzi ń lá pɔ wì kɛ̃ lákpɛ́ 
zĩlɛ oi’ɔ. La pɔ wi kɛziwa wá yã dasiɔ lilɛ e a gɛ̀ kaise lalilɛ gãli dilɛ 
kɛ́ akũ wà lápi kyokɛ lɔ tó yãe sù sãwagu ge a fɔ̃ kɛ ma zã yãɔwa 
gɔɔ pɔ malɛ kɛ̃ ɔdinatɛɛu. Ɔ̃ gãlipi ɛa lápi kyókɛ̀ novãmba ń 
desãmbao guu ma lapi kɛ̀kɛ̀ kpãsãanɛ gbɛa. Ma waasokɛ̀ wɛ̃lɛ 
mɛn baakwi guu má kua Boo busuu. Bibeli kyokpɛ pà ń kyonɛɔ ɔ̃ 
wá dilɛ wa Bibeli kyokpɛ pãle dɔ Kaaea, a ku Bɔɛna gɛɔmidɔkĩi’oi 
lan kiloo baaɔ̃wa. Kyokpɛ dafupi aɔ dɛ zɛ́ zɔ̃ɔ wɛ̃a ũ Boo daside pɔ 
ku gɛɔmidɔkĩi oi’ɔnɛ.  

 Sɛ̃wãa, ma kpaaũ ń Yosɛfuo, a dɛ Ibo ũɛ mɛ́ à nɔ̀sɛlilɛ a dɛ mɔ 
soolo lao. Aà naai yãdià. Ì wabikɛ gɔɔ do gɛ̃n kɛ̃okwi, mɛ́ i lɛye gɔɔ 
pɔ a ye a wabikɛa gbãakũ, ɔ̃ iɔ a naai kpaalɛ la alɛ zɛ́ e pii, i 
wabikɛ gyãeɔnɛ. I naai kɛ aafia ń ɔ pɔ alɛ liaazio yã musu. Gɔɔ pɔ 
wà Ɛfaa gbɛ́̃ɔn pla pɔ nɔsɛlilɛɔ ɔ̀lɔ yesukpɛu, Yosɛfu pɔkɛna 
maamaa ɔ̃ à í pɔ alikɔɔlu vĩo kɛɛsu lù gbɛ̃ pɔ aa mɔ̀ ńnɔ Dii kĩiɔnɛ. 
Gɔɔ pɔ wà gbɛ̃ pɔ nɔsɛlilɛpiɔ yã’ò Bibeli kyokpɛu, pasitɛɛɔ gbɛ́̃ɔn 
kwi pɔ nɔsɛlilɛ kãfĩɔ yã’ò. Saonzi limaũ a bɛ yià, à tà ɔ̃ à mɛ̀ 
Yesudeɔ wɛ̃lɛ siɛ̀.  

Boo lalilɛ Kɔmitee wɛ́ gbɛzã tɛ̀ Boo Bibelizi, desãmba e fevilie 
guu, ɔ̃ ma Bibelipi kɛ̀kɛ lakpɛ ń lakpɛo ma bɛ Ositalalii. Lakpɛ pii 
ń a lɛɛɔ ń dɔɔɔ dadaua musu ń a pãleɔ zĩlɛ. Wikilifi gbɛ̃ wɛtɛ̀ ma 
zĩzi Oositalalii, ɔ̃ gbɛ̃ pãle gwà ń ɔdinatɛɛo za Dalasi, Amɛliki. Wà 
Bibeli kaati mɛn siiɔ̃ kɛ̀kɛ wa dàu, ɔ̃ wà lápiɔ kpà̃sã pii Kole du 
Sudi kɛ́ wà Boo Bibeli bɔ mɛn ɔaa kwi, wí ɛa kpãsã Benɛ. Wá làa, 
Boo Bibeli ku wá ɔzĩ lɔo.  

Pɔna aafia maamaao, ãma à gì pɛɛ a zĩ dasiɔlɛ: Yesu yã daa 
nɛɔnɛ kpɛ pla, Bibeli yãdaanɛ yesukpɛu, lakɛ̃a zunaali guu, dɔaaa 



SIM wabikɛgãli guu, wɛtɛa gbɛ̃ pɔ aa ye gɔ̃ SIM misiɔ̃nɛɛɔzi, ń 
lɛtilikɛ̃a dɔnlɛkɛnaɔnɛo. Ãndele lɛ lisãnsikɛ Teoloziio guu. Ìɔ 
dɔɔaa inivɛɛsitee Bibeli kyokɛ gãli guu ń ɛwaasoɔ gãlio yesukpɛu. 
Pɔlu lɛ baki kɛ, mɛ́ a dɛ nia’iu gãli gbɛ̃zɔ̃ɔ ũ. Ìɔ ye Yesu lɛbɔai. À tò 
aà laai go aà kyoɔ kĩi zĩeɔ. A dɔ̃a vĩ lɛtɛ̃ guu ń desɛ̃ɛo Matie lɛ 
dɛ̃ɛka kpaa’o guu, Pita sɔ̃, tenisi guu.  

Buaa swa paawa ń kpokpoo  



Boo Bibeli zĩ làa, mɛ́ ma ka wɛ̀̃ blakwi ń plao. Má ku ma 
gɔɔsoplawa, lɛ̃ngisiki dɔ̃na ń Bibeli zĩkɛnao ń disiɔnɛɛkɛnao. Wɛ̀̃ 
ũma zãnguo ɔ̃ malɛ laasookɛ lá má kɛ tó Boo Bibeeli zĩ làa. 
Buiyãzĩ ì ma za. Buiyã galamɛɛ waakpɛiɔ poloa ì kɛmɛɛ na. Ma 
laasookɛ̀ yãa buiyã pɔ ku ma bɛ Ositalalii saɛɔ musu, kɛ́ aa kãi ń 
ma bɛo yãi. Ma laasookɛ̀ lɔ nibɔ pɔ aalɛ mɔ zɔ̃lɛ Ositalaliiɔ 
buiyãɔwa, ãma Lua i dɔaamɛɛ we oio. Ɔ̃ kɛ́ má ku Benɛ gbɛzã, má 
dɔ̀̃ dafu kɛ́ gbɛ́̃ɔ ku Giisi gbɛ́̃ɔn ɔaasɔsɔo lɛɛ baaɔ̃, an buiyã bɔ̀ Boo 
yãwa, mɛ́ aa Lua dɔ̃o. ECWA misiɔnɛɛɔ zĩ̀ we EMS gbɛ́̃ɔ ũ gbɛ́̃ɔn 
bao, ɔ̃ aalɛ Yesu yã’o gbɛ́̃ɔnɛ we, ãma aalɛ zĩkɛ ń Gamina yão. Aalɛ 
Booɔ eo ge Boobaoɔ ge Busaɔ. Bui pɔ bɔ̀ Boowa Bibeli vĩ ń ń 
buiyãoo. Sɔsiete Bibiliki pɔ ku Iko òmɛɛ gbɛ̃e lɛ taala zĩkɛ ń 
buipiɔo, tó ma gɛ we, a kɛnɛ́ na. Ɔ̃ Wikilifi gbɛ̃ pɔ ku Ilɔɔni mɛ̀ á 
dɔmalɛ. 

SIM dɔaana pɔ ku Ositalalii ń Giisio ń Benɛoɔ wèi, ɔ̃ ma zɛò tó 
ma gɛ Benɛ Boo Bibeli pɔnakɛi, mà gɛ Giisi Baugu kɛɛlɛi, kɛ́ mà e 
mà buiyã pɔ ku weɔ dɔ̃. Yã pɔ malɛ wɛɛlɛ mɛ́ gbɛ̃piɔ bɔa gusia aa 
gɛ̃ gupuau ũ, aa bɔ Setãu ikou aa aɛ dɔ Luawa. Tó ma Bibeli lìlɛ ń 
ń buiyãɔ, an wɛ́ a kɛ̃o le? 

Ɔɔdinatee zĩzɛkalɛa ku, wì mɛ Kada. Ì to wà buiyã lilɛ yã pãle ũ, 
tó buiyãpiɔ bɔ̀kɔ̃wa. A fɔ̃ Boo lilɛ Boobao  àa maamaa dɛ daalɛa 
Gɛlɛkiwala. Má fɔ̃ mà Bibeli láɔ lilɛ ma bɛ Ositalalii ń ɔɔdinatɛɛo, 
mí gbasa gɛ Giisi mà lapiɔ zĩkɛ sãnu ń buiyã’onaɔ. Kua Giisi mɔ 
aaɔ̃, wɛ̃ ń wɛ̃o a kɛ Pɔnaɛ àao wawãwagyã pɔ a vĩ yãi, ãma má oɛ̀ 
aà wabikɛ Luawa a yã musu. Ositalalii SIM wèi, ãma aa mɛ̀, sema 
ɔ̃a pɔ gbɛ́̃ɔ i ̀kpawá wá zĩ yã musu ɛa su a zɛ̀wa, asa à lào yãaɛ. 

Pɔna laasookɛ̀ zĩ dafupiwa. A ye mà na zĩ pãlewa isiabaao, a ye 
màɔ ku a saɛ. Wa sua bɛ Ositalalii ka wɛ̀̃ swaaɔ̃, mɛ́ a aafia lào, a 
gbãa vĩ lan yãawao. Àlɛ e á fɔ̃ zɛmanɔ Bibeli zĩ lilɛa yã musu lɔo. 
Tó ma gɛ Afliki, má ku bɛo à kà mɔ aaɔ̃, ɔ̃ à kɛ̀ɛ́ zĩ’ũ. Ń beeo a dɔ̀̃ kɛ́ 
wá nɛɔ lɛ zɔ̃ɔkũ, aa fɔ̃ dɔalɛ. À wabikɛ̀ Diiwa aà ɔlɔɛ tó zĩ dafupiá 
aà pɔeãɛ, ɔ̃ a kɛ̀ màa. Ma taala è pɔɔsu guu, à bɔ̀ Boobao pasitɛɛ pɔ 
wì mɛ Ablahaũ kĩi Kaama. Lapi guu a ò lá Boobaoɔ Bibeli ni vĩ ń ń 
bui yão maamaa. A wè yã pɔ má làlawaɔwa, mɛ́ à mɛ̀ lɔ á ye àɔ ku 
zĩpi guu. Bee gbɛa Pɔna mà lɔ, gbɛ́̃ɔ lɛ oɛ̀ tó à wèi, bee a mɔ ń 
sɔ̃daadoũo. 

Gɔɔewa àlɛ sɔukɛ à yãdada nɛɔnɛ kyokpɛu, ɔ̃ à bɔ̀ lɛwa, i bee e 
yãao. Lɛpi mɛ̀: Wà kɛ lá Lua yeiwa. Lɛpi yãn kɛ: 



Zĩewa wá dɔ̃ lá yã a fɔ̃ àɔ dɛ aà yãzɛkalɛa ũo, 
ãma yãeɔ ku pɔ wá fɔ̃ wà a yaasi mao. 
Aɔ dɔmagu Lua yã pɔ maamɛɛ dɔ̃, 
yã zĩ’ũɔ mɛ́ ì to wà kasaakũ. 
Má kɛ lá Lua yeiwa, asa aà pɔeã mɛ́ maa. 
Ao, tó ma aà naaikɛ̀ lá gu lɛ dɔ yã’ɔ̃maɔ musu, 
máɔ dɔ̃ kɛ́ yãkɛa lá Lua yeiwa mɛ́ yã vĩ. 

Pɔna mɛ̀: Yãpiɔ ń lá Bibeli ò wà misiilɛ uabeleɛ, bee yã mɛ́ tò 
má è wasawasa yã pɔ ma zã ye kɛi maa. Kɛ́ ma wei beeɛ, ɔ̃ ma sɔ̃ 
dà doũ niɛniɛ. Ao, mɔ pɔ lɛ mɔɔ aɔ zĩ’ũ. Aɔ zĩ’ũ Sabiɛ gɔɔ pɔ àlɛ gɛ 
Giisi busu kɛɛlɛi, mɛ́ aɔ zĩ’ũwɛ̃ɛ gɔɔ pɔ wá ku bɛ aà sai. Ń beeo ma 
nɔsɛ aɔ na swaũswaũ. 

Misiɔ̃nɛɛ zĩá dasi yãɛ. Gɔ̃ ń a nɔo, sema an lɛ́ doũ. Sema aa 
laasookɛ ń nɛɔ yãwa sɔ̃. Misiɔ̃nɛɛɔ fɔ̃ ń zĩ kɛ wabikɛnaɔ saio, aa fɔ̃ 
kɛ gba pɔ ń Yesude deeɔ ìɔ danɛ́ saio. Gbɛ̃ pɔ aa kɔaikɛ̀ aa wá sɛ 
dasi à gɔɔplakɛ̀ɔ, wa ń saaukɛ̀ maamaa ń nɔsɛmɛndoo. 

Má dɔ̃ gɔɔ bee kɛ́ misiɔ̃nɛɛ zĩá bɛdeɔ yãɛ, atɛ̃sa kɛ́ Pɔna ń ma 
nɛɔ kumanɔ Benɛ, bee gbɛa gɔɔ pɔ malɛ ń to, malɛ gɛ Afliki e mɔ 
aaɔ̃. Bɛdeɔ kɛ̃akɔ̃wa zĩ’ũ, ì mɔ n taasio, ãma bee gbɛa lɔ gbɛ́̃ɔ ku 
gusiau dasidasi, sema aa Yesu yã ma.  Yesu mɛ̀ wà gɛ bui pii kɛ a 
iwaɔ ũ. Tó wa niazĩkpàńzi, a maao. 

Pɔna maeɔ bɛ kuwanɔ zão, ɔ̃ aa dɔ̀wálɛ. Gɔɔsopii aa zɛ̀manɔ ń 
yã pɔ malɛ kɛo, ɔ̃ aaì dɔwálɛ zɛ́ dasiɔ guu. Wiɔ gɛ pɔble an bɛ 
ãsɔ̃a’isizĩ n ãsɔ̃a’isiziõ. Naa pɔblea pɔ a kɛ̀wɛ̃ɛɔ, a yã fɔ̃ sãwágu 
bauo. A gĩ ìɔ na. Ìɔ mɔ wá pɔɔ paseekɛ ãsɔ̃a ń ãsɔ̃ao lɔ. Ma saaukɛ̀ 
maamaa ń ma nao, lá à ma gba zɛ́ mà zĩ pɔ má è  Lua ye mà kɛɔ 
kɛ. Tó i zɛmanɔ màa yãao, a zɛkɛo. 

Gɔɔ pɔ má ku Ositalalii, malɛ zĩkɛ SIM kɔɔdinatɛɛ ũ wá faani. 
Wa òmɛɛ ma zĩpi kɛ gɔɔpii, ãma ma laai ku weo, mɛ́ malɛ e ma 
gban weo, ɔ̃ ma gi. Kɛ́ ma gbɛ̃do su ń Aflikio, à zĩpi sɛ̀ e wà gbɛ̃ 
pãle è. 

Kɛ́ Boo Bibeli pɔnakɛa gbɛzãkpà e 1993, ɔ̃ ma na Giisi 
sɔukɛawa. Má gbɛ̃e dɔ̃ Kaamao, ãma má Boobao galamɛɛ taala 
kũa, Wikilifi misiɔ̃nɛɛ mɛ́ kɛ̀̃ yãa wɛ̀̃ 1972 taa guu. Lápi guu à gbɛ́̃ɔ 
tɔ sì gbɛ́̃ɔn aaɔ̃. Aa dɔ̀aàlɛ yãa ń buiyã musu. Baa kɛ́ wɛ̀̃ bao gɛ̀̃ za 
galamɛɛ lapi kɛ̃gɔɔ, ma lakɛ̀̃ mɛn aaɔ̃, ɔ̃ má kpà̃sã gbɛ́̃ɔn aaɔ̃piɔnɛ. 
Má gu pɔ aa ku dɔ̃o, ɔ̃ ma lapiɔ kpà̃sã Kaama pɔɔsu kĩi. Mɔ pla 



gbɛa gbɛ̃ mɛn do wèa, aà tɔn Ablahaũ Bata, Metɔdisi paitɛɛɛ. A 
òmɛɛ gbɛ́̃ɔn aaɔ̃piɔ do gà kɛɛ guu yãa, mɛ́ an gbɛ̃do, Mamadu Aliu, 
ɛ̀a gɔ̀̃ Ɛfaa ũ, àlɛ e a weao. Ablahaũ mɛ wà̃ à mɛ̀, kɛ́ a ma lapi è, á 
dɔ̀̃ Lua a wabikɛa sì. A ni lɛ aà dɛ à gɛ̀̃gɛ̃ à Bibeli lilɛ ń Boobaoyão, 
i Yesu baonakpa azĩa gbɛ́̃ɔnɛ. Kɛ́ ma aà là è, ma ɛa lakɛ̀̃ɛ̀ gɔ̃ɔ, má 
òɛ̀ aà kpɛ́ wɛɛlɛmɛɛ mà pilau zuiɛɛ gɔɔ sɛ̃ia zĩ. 

Gɛa buiyã ń lousisiyão gbɛagbɛa Giisi Bauguá kugbãakɛyãɛ. Ma 
bɔ Ositalalii ń aviɔ̃o, ma bɔlɛ ń Zimbabueo e Iko, ɔ̃ ma kɛɛ sɛ̀  e 
Ilɔɔni. Kɛɛpiá Pɛɛzoɛ, à gbɛ́̃ɔ sɛ̀ swaaɔ̃. Ma pila Wikilifi misiɔ̃nɛɛ 
bɛ, ɔ̃ à dɔ̀malɛ maamaa wɛ̀̃ dasiɔ zãnguo.  

Gɔɔewa má zɔ̃lɛa ɛwaasoe saɛ Peezo guu, aà tɔn Dɛnisi. Ma aà 
là aà bui yã musu ń aà zĩo. À mɛ̀ Igbon aà ũ, ɛsɛyiana ũ.  Bee gbɛa 
tó Yesuden aà ũ. À mɛ̀: Ao, ADD. Ɔ̃ ma aà là: N ka wɛ̃ ũ mái? Bao ń 
aaɔ̃a? À wèa: Kpelewa ń dɔ̃i? Ãnabin n ũa? Lá ma zɛ́ è, má òɛ̀: A fɔ̃ 
àɔ dɛ màa, swãkpa ma yãi. Ɔ̃ ma aà là, tó à da’ilɛkɛ̀. À mɛ̀: Aawo. 
Yesu yã zɔ̃ɔ kɛ̀nɛ, yã kpele nlɛ kɛɛ̀i? À mɛ̀ alɛ yãe kɛɛ̀o. Gbɛzã, ma 
aà là, tó à laasookɛ̀ Bibeli kyokpɛ gɛawa, kɛ́ à e zĩkɛ Luaɛ. A mɛ̀: 
Aawo. Mɔ pla gbɛa ma lá è bɔa Dɛnisi kiĩ. À mɛ̀, gɔɔ pɔ ma yã’òɛ 
kɛɛ guu, a dɛ lan Lua mɛ́ lɛ yã’oɛwa. Kɛ́ à kɛ̀ sàa, Dɛnisi mɔ̀ ma 
gwai Busa. A òmɛɛ a da’ilɛkɛ̀ sa, mɛ́ alɛ a faamasi zĩ yia. Àlɛ ta bɛ, 
kɛ́ à sɔukɛ à gɛ Bibeli kyokpɛu. Ma pɔ kɛ̀ na. 

Za Ilɔɔni ma kɛɛ sɛ̀ ma gɛ Kaama, ɔ̃ ma gɛ Ablahaũ Bata bɛ. Gbɛ̃ 
gesenaɛ, à ka wɛ̀̃ baaɔ̃ taa, mɛ́ a nɛ vĩ, aà tɔn Pita. Ɛwaasoɛ, mɛ́  
ɛlɛkitisiɛ̃ɛ. Ì buiyãɔ ma dasi. Má ò yãa ma Boo gbɛ̃naɔnɛ, Levi ń 
Gabliɛlio, aa bɔ Sɛ̃wãa aa mɔ damalɛ Kaama ń kpokpoo, wí na 
buiyã gwagwaawa sãnu. Kɛ́ aa ka Kaama màa, ma pɔ wèe. 
Ablahaũ ń Pitao ye dɔwálɛ, ɔ̃ aa òwɛ̃ɛ gu pɔ Boobao wɛ̃lɛɔ kuu ń 
wɛ̃lɛ pɔ yesukpɛ vĩɔ. Aa wá sɛ wa gɛ fɔkpai Kaama kiawa. Kia mɛ̀ 
a pɔ kɛ̀ na, kɛ́ baapua mɔ̀ zĩkɛi ń a gbɛ́̃ɔ buiyão. Ń lɔɔ gbɛ̃nɛo à 
baaadàmagu ń zĩ pɔ ma mɔ kɛio ń Ala tɔo. Baapua mɛ́ tò aà dezi 
gɔ̀̃ kia zɔ̃ɔ ũ. Giisi yãgɔ̃gɔ̃napi tɔn Lord Lugaadi. Wa fɔkpà gunanti 
gbɛ́̃ɔwa lɔ. Aa gbãakpàwázi aa mɛ̀, wa wɛdɔmazi mà ń gba zɛ́ wà 
Boobao kɛ̃, mà galamɛɛ kɛnɛ́ ń disiɔnɛɛo ń kyodadalaɔ. 

Ãsɔ̃a pla zãguo Levi ń Gabliɛlio, baade ń  bele dɔnlɛdeo, aa gɛ̀ 
wɛ̃lɛ ń wɛ̃lɛo mɛn gɛ̃o aa Boobao yãɔ kɛ̀̃ láu, kɛ́ wà e kpaaĩ ń kɔ̃o 
wà gwa tó yã doũ aalɛ o. Wá è Boobao yã pɔ wàlɛ o wɛ̃lɛɔ guu kɛ̀ 
doũ, ãma à kɛ̀ dodo ń yã pɔ wàlɛ o Kaamao. Gɔɔ pɔ aalɛ zĩpi kɛ, 
Ablahaũ ń Pitao Boobao yãɔ dàdamɛɛ dasidasi. Bee dɔmalɛ mà dɔ̃ 



lá Boobao kɛ̀ dodo n Booo. Yesukpɛɔ ku Kaama mɛn kɛ̃okwi, ãma 
wì waasokɛ ń Gamina yão ń Yuuo. Nibɔɔ pɔɔnɛ, an baa ku ń 
beleɔo, asa beleɔá Ɛfaaɔnɛ. 

Ãsɔ̃a pla gbɛa wa gɛ Busa. A zà̃ ń Kaamao kiloo basiiɔ̃. 
Mɛɛwiaɛ, wɛ̃lɛdeɔ kà gbɛ̃n ɔaasɔsɔo lɛɛ gɛ̃o (15.000). Busa tɔ́ bɔ̀, 
asa a ku Sɛna saɛ mɛ́ Kainzi daũ ku we, ì tɛ́ kpa Giisi busuwa. 
Wɛ̃lɛdeɔá nibɔɔnɛ dasi. Yesukpɛɔ ku Busa mɛn baasɔo, ãma Bisã 
gbɛ̃e i tɛ Yesuzio. Bisãɔ ku wɛ̃lɛ’ɛu, an kpɛɔ lìa kiabɛ. Wa fɔ̃ 
yesukpɛ dɔ weo. Mapi ń ma gbɛ́̃ɔ wa pila pilakĩi pɔ wì mɛ Kpɛ 
Pua, baatonu Yesude pɔ wì mɛ Sitivɛ̃ɛ mɛ́ vi.̃ Blɛkɛnaɛ, mɛ́ aà kpɔ̀ 
doɔ na. Wa ãsɔ̃a do kɛ̀ we, wa gɛ wɛ̃lɛ pɔ lìa Busaɔ guu, wa Bisã 
yãɔ kɛ̀̃ láu. Wawa pɔ wì mɛ lɔ Gbee zɔ̃ɔ dɛ wɛ̃lɛ kĩninɔla. 
Wawadeɔ kà gbɛ́̃ɔn ɔaasɔsɔo lɛɛ swaaɔ̃ (8.000). 

Kɛ́ wa fɛlɛ Busa, wa mipɛ̀ gugbãntoo oi kiloo ɔaa do, wálɛ gɛ Io 
busuu, gu pɔ Busaɔ ń Kɛ̃aɔ kuu. Sema wà bɔlɛ ń busu pɔ Giisi 
Booɔ kuuo. Wɛ̃lɛ pɔ wa bɔlɛòɔ guu, wa zɛ wa faaibò ń gbɛ́̃ɔ wà dɔ̃ 
tó Boo pɔ aalɛ o kɛ̀ doũ ń Benɛ Booɔ pɔo. Doũɛ, ãma Benɛ Booɔ ì 
Flãnsɛɛ yãɔ sɛmá,  Giisi Booɔ sɔ̃, Giisi yãɔ aaì sɛmá. Gɔɔewa, 
Wawa ń Babanao zãnguo, Levi ń mapio wa nɔɔmusu è wa aɛ zɛ́ 
guu mɛtɛli basɔo taawa. Wa zɛ gɔ̃ɔgɔ̃ɔ, ɔ̃ wálɛ dã e à gɛ̀ sì sɛ̃u, ɔ̃ 
Levi tɛkàu, wa zɛsɛ̀ ń wãao. Buziɛɛ, swaɔ ku dasi wà bua. Tó swa 
zɔ̃ɔ, wa wá kpokpoɔ sɛ̀ musu kɛ́ mɔtɛɛɔ su imio yãi. Wa bua 
swaeɔwa ń go’ilɛnao. Levi daɛɔ vĩ Maami, ɔ̃ wa pila we.  

Kɛ́ wa ka Io, wá gbɛ̃e dɔ̃ weo, ɔ̃ wa gɛ wa fɔkpà kiawa. Wa yã pɔ 
wá ye wà kɛ a busuu òɛ̀, ɔ̃ à wá gba zɛ́ wà pila gbãadeɔ pilakĩi. 
Kpɛpi maa. Lii pɔ Levi, Gabliɛli ń mapio wa wulɛwà yaasa. Wálɛ e 
kiaɔn wá ũ. Za we wa yãɔ sɛ̀lɛ Kɛ̃a wɛlɛɔ guu mɛn sɔo ń Busa 
wɛ̃lɛɔ guu mɛn sɔo lɔ. Apii guu wa yãɔ sɛ̀lɛ mɛn ɔaa do n baasɔo 
wɛ̃lɛ mɛn blaɔ guu. Wá dɔ̀̃ sa kɛ́ Boo, Boobao, Bisã ń Kɛ̃ao, baade 
ń azĩa yão, aali kɔ̃ yãma maamaao. A maa wà taalaɔ kɛnɛ́ dodo, 
mɛ́ an baade ni vĩ aa Bibeli e ń ńzĩa yão. Busa sɔ̃, a kãi ń Booo. Ń 
beeo, gbɛzã, wa ń taalaɔ kɛ̀nɛ́ ado lɔ. 

Wà niazĩkpà Giisi busupizi, zɛdaɔ ku weo ge kyokpɛɔ mɛ́ 
Yesudeɔ ku we dasi lá aa ku Giisi busu gupãleio. Buipiɔ gbɛ́̃ɔn kà 
ɔaasɔsɔo lɛɛ basiiɔ̃, ɔ̃ an guu wa Booobau Yesudeɔ è gbɛ́̃ɔn sopla ń 
Bisã Yesudeɔ gbɛ́̃ɔn plao. Wɛ̀̃ 2020 guu aa dɛ gbɛ́̃ɔn ɔaasɔsɔo lɛɛ 
ɔaa doɔla, mɛ e tia Yesudeɔ dasi lan Benɛ busuwao. Ɛfaaɔnɛ, ãma 
tãa yã ku we lɔ. Tãaɔ ì dimá, tãa yã ì dɔaa gbɛ́̃ɔnɛ e tia. Wi ̀



pɔdakɔ̃wa, wi ̀ɛsɛvãikɛkɔ̃ɛ, mɛ́ nɛnɔɛ lɛsoɔ ku lɔo. Kiaɔ gì Ɛfaa yãɛ 
e wɛ̀̃ 1920 guu, ɔ̃ Giisi gbãadeɔ yã mɛ́ tò aa zɛ̀ò ãnasaa ɔ̃a yãi. 
Fɛlɛkaayã guu Booɔ ye Ɛfaa yãio. An dezi kaau Kisia baalɛ̀ yãa, kɛ́ 
à gì gɔ̃ Ɛfaa ũ yãi.Tó kiaɔ dɛ tãagbagbanaɔ ũ, Giisi gbãadeɔ i ̀wɛ̃’ɔ̃a 
kpamá yɔɔ, tó Ɛfaaɔnɛ sɔ̃, wì kpamá lɛɛ pla, ɔ̃ kiaɔ lì Ɛfaaɔ ũ pii. 
Baa tó yesukpɛɔ ku Busa ń Kaamao dasi, aali ɔlia beleɔio. Io oi wa 
yesukpɛ è mɛn do. Lua wá gba aafia. Yãe wá le zɛ́ guuo, mɛ́ wa 
pilakĩiɔ è gu pɔ wa gɛɔ pii. Wa Lua saaukɛ̀ kɛ́ a kuwanɔ màa yãi. 

Faai pɔ wá bò ń kiaɔ ń gbãadeɔ kɛ̀ na, à wá gba sɔ̃. Kɛ́ má ònɛ́ 
má ye mà ń buiyãɔ kɛ̃, mí taalaɔ kɛkɛ, kɛ́ gbɛ́̃ɔ e kyodada ń ńzĩa 
yão, à kɛ̀nɛ́ na. Aa mɛ̀ wa ɔkakɔ̃’ɔumanɔ, kɛ́ nɛɔ e kyokɛ ń ńzĩa yão 
ń kyokpɛɔ guu.  

Ma Ablahaũ Bata ń aà nɛ Pitao sɛ̀ zĩkɛnaɔ ũ sɛa za Sɛtãmba gɔɔ 
sɛ̃ia zĩ. Ma zɛò mà gɛ Giisi wɛ̃ ñ wɛ̃o gɛ̃n plapla, mí Boo Bibeli lilɛ 
Boobao ũ. 

Gɔɔewa oosi, Pita ń mapio wa gɛ dɛdɛ gbɛ pɔ ku kiabɛ saɛ, kɛ́ 
wà e Kaama fotoobɔ. Gbɛ̃e òmɛɛ yãa gbɛ’ɛ ku we mɛ́ tãa gbãa ku a 
guu, a iko vĩ Kaamawa. Gbɛ pãle ku Bisã busuu wì mɛ Zɛkãna. Tãa 
pɔ ku we tɔ́ɛ. gbɛ́̃ɔ ì bɔ za zà̃zã aa sa’o tãapiɔwa. 

Wálɛ wabikɛ busupiɛ, kɛ́ à gɔ̃ Yesu pɔ ũ, Lua i tãapiɔ ya. Pɔlu yã 
dɔ̀wágu à mɛ̀: Asa i kɛ gbɛ̃nazĩnaɔ wálɛ dɛ̃ɛkańnɔo, sema nisĩn vãi 
pɔ ku musuɔ. Aa dɛ dũniaɛ bee gusia kiblenaɔ ũ ń ń mideɔ ń ń 
ikodeɔ. 

Kɛ́ wa pila gbɛpiwa, sema wà bɔlɛ ń kiabɛo. Kiapi zɔ̃lɛa  
bilandaa, ɔ̃ Pita mɛ̀: Sema wà gɛ fɔkpaiwà. A gi wá eio, tó wi 
fɔkpawà sɔ̃o, taaeɛ. Kaama kiapi gbãakpàwázi, ɔ̃ wálɛ faaibo yãɔ 
musu. Ɔ̃ ma aà là, tó a sì tãa gbãa ku gbɛ pɔ ku a bɛ saɛ guu. À wè 
ɔplapla à mɛ̀: Ao, sĩanaɛ! Aaì gi vãiɛ à gɛ̃ wá wɛ̃lɛ guu. Aà yãpi dìa, 
ɔ̃ ma aà là, lá Ɛfaaɔ ì sɛ tãaɔ yã musu. Ɔ̃ a òmɛɛ baakɛna sà̃sã 
gɔɔewa, ɔ̃ à zà̃ zɛ́wa à gɛ̀̃ gbɛ’ɛpi guu. Baakɛnapi mɛ̀ a tãaɔ è we, 
aalɛ lousisiɛ. Ɔ̃ kia ò gbãugbãu: Tãapiɔá Ɛfaaɔnɛ! Bee yã mɛ tò, 
Ɛfaaeɔ ì laaidɔ an yãwa, ì sa’omá e gbã. 

Gɔɔ pãle zĩ ma gɛ fɔkpai mɛtɛlu pɔ lɛ Boobao yã dadamɛɛwa. 
Ɛfaaɛ. A òmɛɛ a dãe lɛ gyãkɛ kpɛa. Ma gɛ aà gwai, ɔ̃ ma wabikɛ̀ɛ̀. 
Mɛtɛlupi mɛ̀ a dãepi dɛ a zã na aaɔ̃de ũ, ɛsɛ vãi mɛ́ tò nɔ kaauɔ 
gàga. I kɛ gɔɔplao, ɔ̃ wà gɛ̀ ɛsɛde kĩi ń nɔɛpio.  Ɛsɛdepi mɛ̀, e aà gɛ 
ka a kĩi, á yã pɔ lɛ ĩadawà dɔ̃. À mɛ̀: Matelaa tawazi pɔ nlɛ wulɛwà, 



wà a kpãi’ò, ɔ̃ a dii laaizĩ̀ gbɛ̃ pɔ wulɛwàwa. Wa òɛ̀ aà ɛsɛpi yɔɔkɛ, 
kɛ́ à kpãi le ado, ãma e àɔ gɛ bee kɛi, nɔɛpi gà. 

Yã bee taa ɔ̃ wi ̀ ma mɔɔmɔɔ Benɛ, mɛ́ gbɛ̃pii i ̀ si siãna ũ, baa 
Yesudeɔ. Booe ku, ɔ̃ a dɔ̀̃ a tàasi dɛ a wɛ̃lɛ deeɔla, ɔ̃ à gɛ̀ ɛsɛde 
gwai Giisi, kɛ́ à a kɛ ɔde ũ. Ɛsɛde òɛ̀ aà mɔ ń gbɛ̃nazĩna mio. Kɛ́ à 
tà bɛ, a ò a naɛ aà tɛazi e swai. A ada kũa, ɔ̃ a a gɛa Giisi yã’òɛ̀. Aà 
na a nɛ bɔ̀ a kpɛ, à kùlɛ busu’ũfãau à mɛ̀, asu a nɛ dɛo. Tó a ye mii, 
aà a dɛ. I fɔ̃ à musu gwào, e à gɛ̀ kɔ̃fĩ mà luabɛ lan mɔlɛawa. Kɛ́ a 
gwà, aà zá̃ ku we, aà ɔɔ ń aà gbaɔ yeyea ń mɔdaunaɔ, àlɛ ta musu. 
À baalɛ̀ à tà bɛ, ɔ̃ a ò wɛ̃lɛdeɔnɛ. Aa tɛaàzi aa gɛ̀ we, ɔ̃ aa aà è, àlɛ 
nɛnakũ.  

Má ò:  Gbɛ̃e fotoobobɔ kũao le?  

Ablahaũ kãmabò ń Mɛtodisi pasitɛɛ kɛo, asa a ye àɔ ku Bibeli 
lilɛ ń Boobao yão zĩ guu ń a nɛ Pitao. À zĩkɛ̀ yãa à kà wɛ̀̃ bao ń 
Wikilifi misiɔ̃nɛɛo. Kɛ́ ma ta bɛ Ositalalii, ɔ̃ ma zĩkɛ Boobao yã pɔ 
Ablahaũ ń Pitao dàmɛɛwa, ma Bɔa lá lɛɛ 1 e 20 lìlɛ Boobao ũ ń 
Soũɔ mɛn blakwi ń Yaasi láo ń Laasoode láo.  Ma lapiɔ kpà̃sanɛ́ 
poosu guu, kɛ́ aa wɛtɛi. Ma nɔbɔ fotoo lá ń nɔbɔ fĩɔ lá ń pɔnaokɛa 
láo kpà̃sã Kaama kiaɛ ń Busa kiao ń gonati wɛ́ɔ, kɛ́ mà ɔlɔnɛ́ zip̃i 
kɔ̃ɔ vĩo. Zĩpi daalɛgɔɔ wá dìlɛ wà kyodadalaɔ kɛ gudoũ Boobao ń 
Bisão pɔ ũ sãnu. Ãma gonati wɛ́ɔ mɛ̀ wà baade kyodada láɔ kɛ 
dodo, buiyã ń buiyão. Ɔ̃ wá è buiyã mɛn plapiɔ zà̃ ń kɔ̃o, ɔ̃ ma Boo 
Bibeli lìlɛ ń Boobao yão bee gbɛa Bisã. 

Pita Bata ì gɛ Ilɔɔni mɔ ń mɔo an asea sii, ì zĩ pɔ aa kɛ̀ sɛ̀lɛ sìu 
Wikilifi gbɛ̃ɛ. Aaì zĩkɛ gɔɔdo lɛɛlu kwi, bee gbɛa aaì kɔ̃kãaa wà 
wabikɛ Boobao zĩ gɛa aɛ yã musu.  

Bee gbɛa zaa doũpi guu, ma gɛ inivɛɛsitee, ɔ̃ à bɔ̀ ma saɛ kɛ́ lá 
pɔ lɛ Baugu yãziɔ o ku we dasi. Lá Ãngeletɛɛ mɛ́ Giisi vĩ yãa, baoɔ 
ku we dasi Ãngeletɛɛ ń Giisio kua ń kɔ̃ɔ yã musu ń Boo fɛlɛkayãɔ. 
Ma Baugu baoɔ ń fɛlɛkaayãɔ ń kaatiɔ ń fotooɔ sɛ̀ má kà̃aa lá doũ 
lakpɛ bla. Lápi kɛ̀ gbɛ́̃ɔnɛ na, ɔ̃ má lìlɛ ń Boobao ń Bisão ń Booo. 

Baugu dɛ yãa Giisi busu bɛ’aɛ kpala ũɛ, wà a zĩnapɛ̀lɛ yãa à kà 
wɛ̀̃ ɔaasɔo. Baugu kpala tɔbɔ̀ yãa baa baapuaɔ kĩi, asa bui pãleɔ li 
e wà zĩblèwào. Wìɔ Boo ń Busao zĩkanaɔ vĩa vĩ ń sɔ́̃ dɔ̃a yãi ń ń kà 
sɛwɛdeɔ ń ń ɛsɛ yão. Baugudeɔ màkɔ̃ɛ ń Ãngeletɛɛo wɛ̀̃ 1894 guu, 
ɔ̃ busupi gɔ̀̃ gusɔɔna ũ, asa zɛdaɔ ku kãio. Baugu busu gbà̃a kiloo 
ɔaa do za Io e za Ogbomoso, mɛ́ a yaasa kiloo basɔo za Sɛna e 
Kãni ń Kpaaoo.  Gbɛ̃ pɔ ku a guuɔ kà gbɛ́̃ɔn ɔaa sɔsɔo lɛɛ ɔaa do, 
Boo/Busa ònaɔ sɔ̃, gbɛ́̃ɔn ɔaa sɔsɔo lɛɛ basoolo (120.000). 

Baugudeɔ yãa tãagbagbanaɔnɛ. Gusia gbãadeɔ lɛ kible we e 
tia :  Tãaɔ ì di gbɛ́̃ɔnɛ, mɛ́ ɛsɛ vãiɔ di. Wi ̀masokɛ, wì sa’o tãaɔwa, 
wìɔ tɛ̃ vĩ. Aa gì Ɛfaa yãi za wɛ̀̃ ɔaa sɔo, ɔ̃ an kia zɔ̃ɔɔ gɔ̀̃ Ɛfaaɔ ũ wɛ̀̃ 
1930 taa guu. Busa ń Kaamao ń Niio. Bee gbɛa wɛ̃lɛ kiaɔ tɛńzi, an 
gbɛa wɛ̃lɛdeɔ. 

Wɛ̀̃ 1992 guu Ositalalii, Ãndele inivɛɛsitee kyo bɔ̀ maa, mɛ́ Pɔlu 
a baaki è, ɔ̃ à a tɔ́ kpà lɛtɛ̃dɔa lisãsi guu. Matie  tà kyokpɛ 11, Piɛɛ 
sɔ̃, kyokpɛ 9. Pɔna aafia yã mɛ́ laasoo ũ. A fɔ̃ taa’o maamaao, asa 
aà koso kĩ ɔ̃ɔkpà. A ye bɔ kpɛuo, mɛ́ ì kɛ teasi baasio. Aà gɛ̃a ń aà 
bɔa kɛɛ guuoá dɛ̃ɛɛ. Baa fɛlɛa kilau zĩ’ũ. Aà lootoo mɛ̀ a maa wà 
kosopi lɛũkpakɛ. 



Ãndele a aviɔ̃ ɔ̃a ùlɛ, ɔ̃ à gɛmanɔ Giisi fevilie guu. Wà aà ì Giisi, 
à kyokɛ̀ we, ɔ̃ a ye aà kyokpɛ yãa dɔ̃, ɔ̃ à gɛ gwà gɔɔ pɔ malɛ zĩkɛ 
Kaama. Ma zĩkɛna Pita gɛ̀aànɔ Gyɔsi, ɔ̃ aa gɔɔpla kɛ̀ we. À kɔ̃’è ń 
SIM misiɔ̃nɛɛɔ dasi, à faaibòńnɔ zĩ zɛ́ yã musu. 

Má ɔ̀lɔ buiyãkyo gãli dɔaanaɔnɛ lá ma zɛò a maa wà Boobao ń 
Bisão kɛ̃, ɔ̃ má Bisã zĩkɛna wɛ̀ɛlɛ, ma  sɛ̀. Kɛa fɛlɛ sɔ̃, ɔ̃ ma ɛwaaso 
kɔ̃niyãde sɛ̀, aà tɔn Mamadu Gimba. Bee gbɛa ma ãsɔ̃a do kɛ̀ ń 
Ablahaũo ń Pitao, wálɛ wɛtɛ Maaku baona lái. Zĩ bee mɛ́ tò aa 
buiyãlilɛa zɛ́ɔ dɔ̀̃, mɛ́ a tò ma Boobao galamɛɛ dɔ̃a kà̃fĩ. Ma 
kpokpo yɔɔɔ lù Pitaɛ, kɛ́ à e àɔ wɛkpalɛ wɛ̃lɛɔzi, ɔ̃ ma dɔ 
Ablahaũlɛ aà ua pãle e, asa sema à bɔ Mɛtodisiɔ bɛ guu. 

Wa gɛ Boo Yesudeɔ wɛ̃ ń wɛ̃o kãaa guu Sɛ̃wãa ń Ãndeleo, we 
wa Bibeli pɔnakɛ̀u. Bibeli pɔna pi guu, Boo Yesudeɔ kà̃aa we 
gbɛ́̃ɔn ɔaa pla, mɛ́ SIM misiɔ̃nɛɛɔ gbɛ́̃ɔn gɛ̃o. UEEB wɛ́ɔ mɔ̀ we lɔ ń 
wɛ̃lɛ dɔaanaɔ dasi, kɛ́ wà wɛsiɛ. Yãɔ’oa gbɛa, wa Bibeli dafuɔ yìa 
mɛn ɔaa do ń blakwio, gbɛ̃pii tà bɛ ń pɔnao. Kɛ́ malɛ ta, wà  ma 
sisi Kotonu televiziɔ̃ guu, wa faaibòmanɔ ń flansi yão Boo Bibeli 
yã musu, asa Boo mɛ́ Benɛ buiyã sɛ̃ia pɔ Bibeli bũu è ń ń buiyão ũ. 
Ositalalii SIM ma Giisi yãzɛkalɛa sì, a wɛ̀̃ ɔ̃a kà $20.000. Sema mà 
ɔ̃api wɛɛlɛ mazĩa ma dɔnlɛdeɔ kĩi. 

Kɛ́ wa ta bɛ, lootoo Pɔna koso lɛũkpakɛ̀, à kɛ̀ maa. Pɔna mɛ̀, 
gupɛɛkĩi dafupi mɛ́ maa dɛ a kĩniɔla a mɛ guu. Gbɛ̃e ɔɔdinatɛɛ 
dafu kpàa, ɔ̃ ma lá pɔ ma a zĩ kɛ̀ yãaɔ kà a guu. Malɛ Matie ń 
Lukuo baona lá pɔ ku ń Booɔ lilɛ Boobao ń Bisão ũ. Ma Boobao ń 
Bisão fɔnɔlɔzii kɛ̀̃ lɔ, lá an kɔ̃sɔnuɔ ń ń vɔayɛliɔ nàkɔ̃wa, ń ń lɔɔɔ ń 
ń kɛ̃ao. Ma kyodadalaɔ kɛ̀̃ (akala), bee gbɛa ma ɔkpà Boobao ń 
Bisão disiɔnɛɛɔwa. 

Lalilɛzĩɔ baasi, yã pɔ walɛ ya ku mɛn plaɛ. Baonakpaa dɔɔ guu, 
Ablahaũ ń Pitao aa yesukpɛ daalɛ Sigbɛa. Gbɛ̃ pɔ lɛ laasookɛ Yesu 
yãwaɔ kà we baaɔ̃kwi. Má ye Benɛ Boo Yesudeɔ gbɛ́̃ɔ gbaɛ aa gɛ 
zĩkɛi Kaama busuu. Buiyã kyodaanɛ dɔɔ guu sɔ̃, kpala gbɛ́̃ɔ mɛ̀ wa 
zĩkɛwanɔ. Ablahaũ a Boobao yã gɛa aɛ gãli bɔ. Kaama kia aɔ ku a 
guu ń Mamadu Aliuo ń kpala gbɛ́̃ɔ ń kyodanɛde gãli wɛ́ɔ, gbɛ̃ gbãa 
ń nɛɔ kyo. Aa ye gɛa aɛ gãliɔzi, ãma aaì gbɛ́̃ɔ plɛ ń tɔ́ yãi, i kɛ  ń 
gɛ̃nɛ yãi no. 

Wɛ̀̃ 1994 guu, malɛ faaibo ń Kaama kiao. Aà tɔ Alazi Mamadu 
Tukuu Omaa. Ɔ̃ a ò a lɛmakũnaɛ aà bɔlɛ ń a kiakɛ lɛmao. À mɛ̀ 
Ãngeletɛɛ yãgɔ̃gɔ̃na Baa Lugaadi mɛ́ a deziɔ gbà lɛmapi zaa wɛ̀̃ 



1898 guu. Baapuapi wì mɛ Giisi busu mae ũ. Baa ń lɛmapi 
zikũakɛo, walɛ a mɔaokɛ dikpɛɔ gɔɔ. A boolo mɛ́ a tɛ̃a zoizoi mɛ́ 
wà tufadà a lɛ́i wa liài. Lɛmapi yaasa ń a lɛsĩo pii dɛ mɛtili plala. 
Kiapi ma la tó má fɔ̃ lɛma bee taa eɛ, asa bee kɛ̀ yaiyai. 

Ma laasookɛ̀ bee a to má gbɛ̃kpaaànɔo, ɔ̃ ma zɛo má aà gbaɛ. 
Ma wɛ̀ɛlɛ Osatalii. Lɛma daamadeɔ ì bɔ Azii, ãma a maa pɔ wa pì 
ma bɛ mɛ́ kɔ̃sì ń kiao. Ma lɛma tɛ̃a boolopi lù $600, (fɔtɔ ɔaa do ń 
blao). A zwãa maa, a fɔ̃ gɛ̃gɛ̃ lan lɛma sɛ̃ia kɛ̀wa. À lí li koo. 
Kpelewa mà sɛ mà gɛò Giisii ? A gbia kiloo bao, mɛ́  Kaama ku 
dũnia baale. Ma bɛ zà̃ ń Ikoo kiloo ɔaasɔsɔo lɛɛ gɛ̃o. Bee àa, asa 
govu guuɛ. Má dà govuau Mɛlibɔũ, ɔ̃ má sì Iko govupilakĩi. Yãkele 
dàalɛ Lɔndɔɔ. Loupilɛa mɛ́ tò govua gbɛzãkpà lɛɛlu pla, ɔ̃ à pìla 
Iko wɛɛdo. 

Sɔsiete Bibeliki gbɛ̃ mɔ̀ daimalɛ govuapilakĩi, ãma kɛ́ govua 
gbɛzãkpà, à tà, à zĩkɛnaɔ tò we aa ma wɛɛlɛ. Aso gbia pɔ ma sɛa 
yãi, mi e dɔaniɔ baavĩ̀o. Wà gɛ̀manɔ gusɔɔu mà yãgɔ̃gɔ̃ ń dɔaniɔ, ɔ̃ 
aa ma zĩ biloo zà̃zãu. Aalɛ ɔ̃a pɔ kù̃ mà kpa denabaokɛ. Yãpi gɔ̃gɔ̃a 
ń ɔdaa taalaeɔ guuo kɛ̀ lɛɛlu pla. Ma gɛ we ma ɛa su la, ɔ̃ ma dɔani 
fĩabò, a zɔ̃ɔ. Ɔ̃ zĩkɛnapiɔ bɔ̀a aa mɔlɛ̀ ń gbɛ̃zɔ̃ɔɛ. Gbɛ̃zɔ̃ɔpi yã bɔ̀ ma 
saɛ à mɛ̀: À òɛ̀ zia kɔɔ lɛɛlu soolo má mɔ mà aà sɛ. Gusi, wɛɛdo kɛ̀, 
mɛ́ Iko zɛ́ɔ kai vĩ zaa bee. Ma wulɛ zɔ̃lɛkĩiwa asosɛlɛkĩi, ma 
saaukɛ̀ ń Luao. Gupua ku ń guniɛo ń gudɔ̃anao. Mɔsɔnaɔ sɔ̃ aa 
kuo. 

Yãa tó malɛ gɛ Ilɔɔni, mi fĩabo yɔɔ, ɔ̃ mi gɛ̃ kɛɛ Pɛɛzo guu ń dãɔ, 
gbɛ́̃ɔn sopla. Ãma lá ma asoɔ dasi sa, ma kɛɛ sɛ mado ma fĩabò 
fɔtɔ bao, gode gɛ̀manɔ ma bɛ Ilɔɔni. Má aso pãleɔ vĩ Ilɔɔni. 
Maasĩni lakɛ̃bɔ gbɛ̃nɛ mɛn siiɔ̃ pɔ má lù Swisi busuu Boo/Busa 
kɛ̃a yãi ń mɔsɔ̃o mɛn aaɔ̃ pɔ má lù baonakpanaɔnɛ. Yesu zĩkɛnae 
mɛ́ lɛ gɛ Kaama oi, ɔ̃ à ma sɛ̀ a kɛɛ basee guu ń lɛmao ń aso pãleɔ. 
Pɔna yãɛ kɛ́ sosaɔ ń dɔaniɔ i iãdawá wà o wà wá asoɔ bɔlɛ zɛ́ 
guuo. Beewa ma a gbɛ́̃ɔ lè Kaama aafia. 

Ma uabele Mamadu Aliuá Kaama kia daɛɛ, ɔ̃ à lɛkpàaĩaànɔ 
lɛmapi kpaawà yã musu. Kɛ́ a gɔɔ kà, wa zɛ baasi miniti kwi, bee 
gbɛa ɔ̃ wa gɛ̃.  À bɔ̀ ma saɛ kɛ́ ma gonati zĩkɛnaɔ è kãaa we gbɛ́̃ɔn 
basɔo lɛmapi kpaa kiawa seeladeɔ ũ. Gaai ̃ dakpɛɛ, a yãi Boobao 
gbɛ̃zɔ̃ɔɔ sù Kaama dakpɛpi kɛi. Gbɛ̃ dasideá Alaziɔnɛ, aa gɛ̀ 
Makaɛ. Wà gbɛ̃pii bɔɔlɛkɛ̀, ɔ̃ wà gbɛ̀a limaũwà aà kãaaa lɛwɛ̃ ń 
aluao. Bee gbɛa wà ma bɔɔlɛkɛ̀ zãmaaɛ, ɔ̃ wà ma gbɛa mà yã’o. 



Ma fɔkpàmá ń Boobao yão, kɛ́ mà yã pɔ ku wá zãnguo bãdɛ, 
asa misiɔ̃nɛɛ Yesude ku ń guu. Ma kia saaukɛ̀ ń aà nibɔkɛo ń aà 
nɔsɛdoũ pɔ a kɛ̀mɛɛ wɛ̀̃ aaɔ̃ zãguo. Ma yã pɔ kia òmɛɛ lɛma yã 
musu dàu sìunɛ́, lá à mɛ̀ baapua mɛ́ lɛma sɛ̃ia kpàwa, ɔ̃ à kɔ̃sì kɛ́ 
baapua pãle aà gɛ̃ɛkpa. 

Kɛ́ wa bɔ baasi, ma lɛma dafupi sɛ̀ má pɛ̀lɛ, ɔ̃ má kpà kiawa. Kia 
yãsɛ̀, ɔ̃ a baapua saaukpà, à mɛ̀ má adoa ń baapua kaauo, asa ma 
gbadà lɛgbã sai. Yã pɔ à giiyèwa mɛ́ misiɔnɛɛɛ bee ɔ̀lɔnɛ́ á ye 
dɔńlɛ sĩana. 

Gbɛ̃ɔ yã’ò dasi aa ma saaukpà kɛ́ ma ń buiyã kɛ̀̃nɛ́, ma ń gbɛ́̃ɔ 
gbà zɛ́ aa kyokɛ aa lakɛ̃ ń ńzĩa yão. Imigalasiɔ̃ gbãade pɔ ì zĩkɛ Iko 
mɛ̀:  Má ye malaũ Yonɛsi dɔ̃ kɛ́ gɔɔ pɔ àlɛ bɔlɛ ń Ikoo pii, aɔ yãkele 
vĩ ń imigalatiɔ̃ yã musuo. Ɔ̃ dɔani gbãade fɛ̀lɛ à yã doũpi ò. 

Wa ɛa gɛ̃ kiabɛ, ɔ̃ wà pɔblea ń ío kpà gbɛ̃ pɔ wà ń sisiɔwa. Wa 
gbɛ̀a Yesudewa aà kãaaa midɛ ń wabikɛao, ɔ̃ pɔlisi gbãade òmɛɛ ń 
yamɔsɛo, à mɛ̀: Ń è wi yɔlaakɛnɛ́ la. Ń zɛ́ vĩ sa ǹ  gbɛ̃ pɔ aa ye lilɛɔ 
lilɛ! 

Wɛ̀̃ 1994 guu ma kpaaũ ń baapua dɔnlɛdeɔ, aalɛ kyo dada gbɛ̃ 
gbãaɔnɛ Giisi. Wà ma sisi mà gɛ Pɔlɔfɛsɛɛ Oyedeji gwai Ilɔɔni. 
Aàpi mɛ́ gãlipi gbɛ̃zɔ̃ɔ ũ. Faai pɔ wá bò ń kɔ̃o yãi, gbɛ̃pi mɛ wa kyo 
dada gbɛ̃ gbãaɔnɛ Kaama busuu ń Baugu busuuo, Boo kyo ń 
Boobaoo ń Bisão. Wa dadanɛ́ ń Gamina yão n Giisi yão  lɔo. Aa ma 
dil̀ɛ lakɛ̃na ũ buiyãpiɔ guu, mí wɛtɛ lá pɔ wa bɔ ń buiyãpiɔzi. 
gbɛ́̃ɔn ɔaasɔsɔo lɛɛ ũma’ũma mɛ́ aa kyo dada sa, mɛ́ aa fɔ̃ Bibeli lá 
pɔ wálɛ lilɛɔ kyokɛ. Bee ma kãsì. Wa makɔ̃ɛ láɔ kɛ̀̃kɛ̃ ń buiyã mɛn 
aaɔ̃ɔ, ɔ̃ gãlipi taalaɔ bɔ̀ mɛn ɔaasɔsɔo lɛɛ kwi buiyã ń buiyão guu, 
kɛ́ wà kyodadanɛ́. Ma gɛ ya’ò kiaɔnɛ lá wá kɛ wà kyodadaa 
pɔnakɛ, tó ma su Utu guu. 

Wa Boobao kyodadaa pɔnakɛ̀ Kaama gonati zĩkɛnaɔ bɛ. gbɛ́̃ɔn 
ɔaa do kà̃aa we, gbãadeɔ ń bɛɛɛde pɔ wà ń sisiɔ ń kyodadaa 
gãlide pɔ aa bɔ̀ Ilɔɔniɔ. gbɛ́̃ɔ yã’ò dasi, ń mapio sɔ̃, ɔ̃ Boobao 
ɛwaasoɔ fɛ̀lɛ aa fĩɔ kyokɛ̀ ń Boobaoo, ɔ̃ aa Boobao yãɔ kɛ̀̃ 
tabloowa. Ɔ̃ kɛɛ lɛ kɛɛlɛ, àlɛ yãdeɔ taasilɛ pii, ɔ̃ gbɛ̃pii lɛ naila na 
aà mi’aɛ isimadewa. 

Busa sɔ̃,  gbɛ́̃ɔ kà̃aa kiabɛ aɛ, ɔ̃ wà yã doũpiɔ kɛ̀. Busa kia ku we 
ń gonati gbɛ̃zɔ̃ɔo ń  aà kwaasio ń wɛ̃lɛ kiaɔ ń kyokpɛ gbɛ̃zɔ̃ɔɔ. Ma 
maasĩni lakɛ̃bɔɔ kpà gonati gbɛ̃zɔ̃ɔɔwa, kɛ́ wà Boo ń Bisão láɔ kɛ̃. 



Wà labɔgɔɔpiɔ gwà gɔɔ zɔ̃ɔɔ ũ, asa a fɔ̃ to kyodɔ̃sai laa ń busuu, 
gbɛ́̃ɔ gwea i maakũ. Wà wá zĩ saaukpà, yã’ona ò kɛwa: Wa  malaũ 
Yonɛsi ń aà zĩkɛn dee yãfɔ̃naɔ saaukpà. Lua mɛ́ ń zĩ, wá pɔ kɛ̀ na 
maamaa, asa gupua ɔ̃ aa mɔ̀ò. Dii baaadańgu, aa aseakɛnɛ́ 
maamaa la ń leo. Aà zĩkɛn deeɔ tò an daɛɔ ń bɛɛɛ dɔ̃. Lua 
baaadańgu à ń kpɛla la ń leo. 

Zii ɔ̃ wa kyo yã dàda gbɛ́̃ɔnɛ, kɛ́ aa kyodadanɛ́, ɔ̃ kãndo, tãmaa 
wá nɛ! Baapua gãlipi zĩzɛkalɛa gbatà, kɛ́ wàlɛ e Giisi busu 
gbãadeɔ lɛ yãkɛ susu gbɛ̃nazĩnaɔ musu. Aa lábɔ lɔo, aa fĩabo 
yãdanɛdeɔnɛ lɔo. Ɔ̃ wá kyo zĩzɛkalɛa kɛ̀ fama. Gbãadeɔ lɛgbɛ̀̃gbɛ̃, 
ãma tó ɔ̃a kuo, an bàa kuo, atɛ̃sa yã pɔ Yesudeɔ mɛ́ lɛ kɛ. 

Zãnvie wɛ̀̃ 1996 guu, ma vua ma gɛ Giisi, ɔ̃ ma na zĩwa ń 
Boobaoɔ ń Bisãɔ sãnu. Wi zĩkɛ gɔɔ do lɛɛlu swaaɔ̃ ge kɛ̃okwi, ãsɔ̃a 
dodo gɔɔ soolosoolo, ɔ̃ wa wɛtɛ̀ taala mɛn kuɛpla pɔ wa kɛ̀kɛɔzi. 
Wi wɛtɛ Boobao taalaɔzi kaau, bee gbɛa Bisã. Boobao zĩkɛnaɔ yã i ̀
zɛ’ɔlɔ Bisã zĩkɛnaɔnɛ, ɔ̃ Bisã zĩkɛnaɔ yã ì zɛ’ɔlɔ Boobaoɔnɛ. 
Ãsɔ̃anɛzĩ miɔ gɛ Yesu baonakpainɛ́ wɛ̃lɛɔ guu ń ma zĩkɛnaeɔ.  

Ma dɔ ma zĩkɛna Mamadu Tankolɛ, ɔ̃ à biloo nɛna dɔ̀ a bɛ ua 
Busa. Sĩmaa ku zĩlɛ, kpaanu ku musu, mɛ́ wà gĩbò liai ɛɛnnɔ. Aà 
vĩi dɛ Ɛfaaɔ ũ, ɔ̃ aa kɔmalɛkɛ̀ Busa kiaɛ, aa òɛ̀ ń dãuna yesukpɛ dɔ̀ 
ń ua, ɔ̃  kia ò wà gboo. Má ku Sɛ̃wãa gɔɔ bee. Kɛ́ ma su, má ye gɛ 
kia gwai a yã musu, ãma  gbɛ́̃ɔ lɛdàa aa mɛ̀ mà kãmabo. Kiaɔ ìɔ o 
wa dɔwálɛ, ãma an gbɛ́̃ɔ zɛ́ vĩ aa gɔ̃ Yesudeɔ ũo. Tó an gbɛ̃e ye gɔ̃ 
Yesude ũ sɔ̃, aaì wɛtɛ̃abii adewa. 

Wa taalaɔ kɛ̀kɛ ń Boobaoo ń Bisão ń Booo mɛn kɛ̃okwi, ɔ̃ wa 
lapiɔ bɔ̀ mɛn ɔaa dodo, lapiɔ pii mɛn ɔaasɔsɔo lɛɛ sɔo ń ɔaa plao. 
Lá sɛ̃ia pɔ wa kɛ̀̃ ń Boobaoo ń Bisãoɔn we. Wa Daalɛa lá kpaalɛ̀ lɛɛ 
soolo: Adamu, Nuhu, Ablahaũ, Isaaki, Yakubu ń Yosɛfuo. Wà 
Laasode kɛ̀ lɔ ń nɔɔ taalao ń naokɛlao. Wa yìa àa, lá mɛn do daa 
baaɔ̃ e daa basoolo. Wa disiɔnɛɛ mɛn aaɔ̃ɔ zĩkɛ̀ lɔ, baade ń yãɔ 
mɛn ɔaasɔsɔo lɛɛ sɔo, yãpii ń a lɔɔo. Wa ka ‘y’ kĩi, ɔ̃ wi e a midɛ̀ 
gɔɔ beeo. 

Kɛ́ ma ka bɛ, ma taala kɛ̀̃ Boo galamɛɛ yã musu, lá tɔgɛ̃ɛɔ lɔɔ i ̀
lilɛ. A taan kɛ: À zĩkɛ̀, bee gbɛa, à mɛ̀ a zĩkɛ̀. A yemazi, bee gbɛa, à 
mɛ̀ á yemazi. Wà taalapi dà ma inivɛɛsitee baola guu. Nɔvãmba 
guu ma gɛ SIM kãaaau Amɛliki. SIM Bibeli zĩkɛnaɔ lɛ zĩkɛ ń buiyãɔ 
mɛn bao busu mɛn swaaɔ̃ɔ guu. Wa ɔɔdinatɛɛ yãzɛkalɛa dafu 



yãdàda ń lá a fɔ̃ dɔwálɛo. Ma laasookɛ̀ mà gɔ̃ Bibeli la lilɛa 
lɛdamade ũ. Ma gɔ̃ yɔɔ màɔ dɛ a ũ, ãma ma zĩɔ dasi kɔ. 

Kaama sɔ̃, Pita ń pasitɛɛ Isiakuo lɛ saasɛ ń baonakpaa guu. Wà 
yesukpɛ dɔ̀ Siigbɛa, ɔ̃ gbɛ́̃ɔ lɛ zɛ ń Yesuo Kugĩzĩ. Kugĩzĩ kiaá 
gbɛ̃kɛkɛnɛdeɛ, mɛ́ aà wɛ̃ kà basiiɔ̃. Àlɛ bua zĩkɛ e tia. Ma wɛdii 
kpàwà, ɔ̃ aà pɔ kɛ̀ na. A Boobao kyo dɔ̃. Ma maezinaɔ gbà wɛdii 
gbɛ́̃ɔn bla, asa aa fɔ̃ kyokɛ̀ wɛdii saio. 

Kɛ́ ma gɛ Kaama kia gwai, ma aà gbɛ̀a tó a ma gba zɛ́ mà 
waasokɛkɛɛ̀ ń aà iwaɔ. À wèi, ɔ̃ ãsɔ̃a do gbɛa ma ɛa gɛ aà gwai. Ma 
fɛlɛ má ònɛ́ má ye mà ń wɛkɛ̃nɛ́. Kɛ́ ma wɛdii kpaalɛ̀nɛ́, ɔ̃ ma 
yã’ònɛ́ kpala pɔ bɔ̀ Lua kĩi musu. Kɛ́ má làa, ma yã pɔ má ònɛ́ taala 
kpaalɛ̀nɛ́ aa kyokɛ bɛ. Ma ɛa ma taala nɛnaɔ kpà kiawa mɛn bao. 
Lápiɔ  ì Yesu yã bɔɔlɛkɛ Ɛfaaɔnɛ. 

Pɔna gãu lɛ ĩadawà maamaa. Kɛ́ lootoo a fotoo (ladioo) gwà, 
àlɛ e á fɔ̃ pɔe kɛ à dɔaàlɛo, i gãu bee taa e yãao. Ãma kɛ́ lootoopi 
sù ń Amɛlɛkio, à mɛ̀ a pɔ è we á ye da a gãu. Ãma kɛ́ a kɛ̀ maa,  i kɛ 
maa wasawasao. Kɛ́ wà Pɔna au gwà, wa è aà tiloidi kɛ̀ zɔ̃ɔ, ɔ̃ wà 
ɛsɛkɛ̀ɛ̀ à tiloidipi kĩni dɛ. Ɔ̃ ɛsɛpi aà tiloidi dɛ̀ pii, ɔ̃ wa ɛsɛwɛna 
pãle kà̃fĩ ɛsɛwɛna dasi pɔ àlɛ mɔmɔ la gu lɛ dɔɔ guu. Bee gbɛa wà 
aà swaaɔ bɔ̀lɔ mɛn kɛ̃okwi. Ɛsɛ mɛ̀ tò aa ɔ̃ɔkpà. Aà yã’ĩaɔ lɛ́ vĩo. 

Giisi ãnabi pɔ wì mɛɛ̀ Maatɛ̃ Lutɛɛ gɛ̀ Kaama. Yesukpɛɔ ku 
Kaama mɛn kwi, ãma ãnabipi mɛ̀ adeɔ mɔkà Kaamawa, pasitɛɛ pɔ 
ku weɔ gɛ̀̃ mɔdaonapi ziɛ, aai mɔpi ɛo. Kɛ́ à kà zɛkpaaa boolo kĩi, a 
gwà tɛɛ, ɔ̃ à mɛ̀ a vãi. A dɔ̃o, ãma à kà wɛ̀̃ kwi wà zù bɛ̃ɛ vĩ ̀
zɛkpaaapi guu. Wà sa’ò Kaama busu tãaɔwan we. Baa Kaama tɔ́ 
beeá tãa tɔ́ɛ. Kaama ku kpɛ́ nɛna guu sɛ̃u. Ãnabipi wabikɛ̀ Pita 
daɛ, asa tãa lɛ iãdawà à gɔɔplakɛ̀, ɔ̃ à gbà̃gbã. Aà da lìlɛ gbɛ̃ dafu ũ, 
ɔ̃ mà si ̀ãnabipiá gbɛ̃ sĩandeɛ. 

Gɔɔ pɔ má ku Giisi ń ma Bibeli zĩkɛnaɔ, wi gɔɔ kĩni kɛ Kaama, ɔ̃ 
wi gɔɔ pɔ gɔ̀̃ kɛ Busa. Má ye mà Boobaoɔ dɔ̃ ń Bisãɔ pii, asa yã pɔ 
malɛ ya mɛ́ Bibeli ń kyodadaao ũ adoo, má ye wà yesukpɛɔ daalɛ 
Boobao ń Bisão pɔ ũ. Ɛfaaɔ ĩadaama yãi, i kɛ gbɛ́̃ɔnɛ zĩ’ũ wà zɛ ń 
Yesuoi wà gɛ aɛ. Gɔɔewa Galuba mɔ̀ ma gwai Busa. À da’ilɛkɛ̀ à kà 
wɛ̀̃ soolo, ãma ìɔ ku seasea ĩa pɔ wàlɛ dawa yãi. Aà bɛdeɔ aà láɔ 
sìwà ń aà pɔɔ, ɔ̃ wà aà yà a desɛ̃ bɛ. Aà Ɛfaa ãnsueɔ aà nɔ sìwà. Ìɔ 
gɛ yesukpɛ sɔ̃nsɔ̃o, a ɔ̃a vĩo, mɛ́ a gbɛ̃naɔ vĩo. À gɛ̀manɔ yesukpɛ 
mɛn plaɔ guu ãsɔ̃anɛzĩ, ɔ̃ gbɛ́̃ɔ mɔ̀ aa mɛ̀ aa ɔdawà. 



Sabo dɛ màa lɔ, àlɛ viãkɛ gbɛ́̃ɔnɛ, a fɔ̃ zɛ ń Diio gbɛ́̃ɔ wáao. 
Pɔsɛɛ, mɛ́ dɔ̃anaɛ, mɛ́ ɛwaasɔnaɔ dɔaanaɛ. Ma aà sɛ̀ zĩkɛna ũ, kɛ́ 
mà aà gba sɔ̃, ãma i gɔɔplakɛo. 

Baba mɔ̀ ma gwai ma pilakĩi. Ma zĩkɛnaɔ do Mamadu Tanko 
Bibeli sɛ̀̃aɛ̀, à faaibòboaànɔ. À Yesu yã mà kaau kɔlɛzi. Kɛ́ à gɛ̀̃ ma 
kpɛa, à pɔsa kɛ̀ na à mɛ̀: Yesu gà dũnia gbɛ̃pii duunaɔ yã musu 
sĩana yà̃? Wa Zãa 1:29 gwà sãnu, gu pɔ Zãa Da’ilɛna ò a iwaɔnɛ: 
Sã pɔ Lua kpà dũnia duuna wolon kɛ, ɔ̃ wa faaibò a yã musu. À 
gɛ̀manɔ a bɛ pɔ kãi ń kia bɛo. À kpɛdiakɔ̃a ɔ̀lɔmɛɛ à mɛ̀: Wá 
nibɔpilakĩin we. Tó n mɔ Busa, ńyɔ̃ pila Kpɛ Pua guu lɔo, ńyɔ pila 
ma bɛ. Bee kɛ̀mɛɛ na. Tó ma uabeleá Bisãɛ, a maa dɛ máɔ ku 
nibɔpilakĩila. Kasi mi Baba e lɔo. Kɛ́ ma aà gbɛ̀a, wa òmɛɛ à gɛ̀ kpɔ 
lui Giisi busu baale. Má mà gbɛzã aà bɛdeɔ gìɛ̀ aà mɔ ma gwai, ɔ̃ à 
ń yãmà. 

Yãvãi pãle ma le gɔɔ bee. Kɛ́ ma ka Busa $830 ku ma bɔɔ guu, 
má ye mà ka banki guu Kaama. Ma i Kpɛ Pua guu gɔɔ pla. Mi 
wɛkpalɛ ɔ̃apizi gɔɔ beeo, ɔ̃ kɛ́ gu dɔ̀ ma gɛ Kaama. Ma pila ma 
zĩkɛna Samuɛli bɛ. Kɛ́ ma ɔ̃api wɛ̀ɛlɛ, má è a ku ma bɔɔ guu lɔo. 
Má ò Samuɛliɛ ń ma zĩkɛn pãleɔ. Aa è kpãi bɔɔ wɛ̀̃ saalo, ɔ̃ à bɔɔ lì 
ń fɛ̃nao bɔɔ nɛnapi guu, à gɛ̀̃ bɔɔ gbɛ̃nɛ pɔ tà ń kilio guu à ɔ̃api sɛ̀. 
Wà ɔ̃api sɛ̀ Kaama yà̃ ge Busa, má dɔ̃o, ãma ma zĩkɛnaɔ baasi, gbɛ̃ 
pãle i gɛ̃ gu pɔ ma pilau Kaamao, ɔ̃ wálɛ e wà ɔ̃api sɛ̀ Busaɛ. Kpɛ́ 
Puadeá Yesudeɛ mɛ́ ma gbɛ̃naɛ, ãma aà zĩkɛna mɛ́ kpãi’ò yãa, 
polisiɔ aà yã dɔ̃. Má mà polisiɔ yãlàlawà, ɔ̃ aa ĩadàwà, aa aà lòo 
zawa ń gbáɔ, aa aà gbɛ̀̃ aà pɔɔwa, wàlɛ oɛ̀ aà yã’o, ãma i yãe oo. 
Gɔɔ pãle zĩ ma ɔ̃a vù̃aa lɔ. Ɔ̃api ku banki guu Kaama. Kɛ́ wa zĩ làa, 
malɛ sɔukɛ mà ta, ɔ̃ ma gɛ banki ɔ̃a sɛi, kɛ́ mà fĩabo ma 
zĩkɛnanɔnɛ. Kɛ́ ma ka we, má è banki gbá tataa, mɛ́ wi wɛ̃ lɔo. 
Bankipi ɔ̃a làa! Mi a $1500 e lɔo, mɛ́ ma zĩkɛnaɔ pɔ i kɛ nao. 

Gɔɔewa gɔɔ pɔ má ku Kpɛ́ Puau, ma kpaaũ ń kpɛde dãuna 
Mamaduo. Ma faaibòaànɔ Yesu yã musu. ɔ̃ aà vĩi òmɛɛ à mɛ̀: Tó ń 
ò Mamaduɛ aà gɛnnɔ Yesukpɛu zia, má è aà gɛnnɔ. À gɛ̀manɔ ń a 
kpokpoo, ɔ̃ kɛ́ wa su bɛ, à ma la lá á kɛ à gɔ̃ Yesude ũ. À azĩa kpà 
Yesuwa, ɔ̃ wa gɔ̃ gbɛ̃naɔ ũ e gbã. Za gɔɔ bee, gɔɔ pɔ ma gɛ Giisi pii, 
wiɔ sãnuɛ. 

Má mà gbɛ́̃ɔ lɛ Yesu video kɛ Gyɔsi, ɔ̃ ma laasookɛ̀ à maa wà 
videopi kɛ ń Booo ń Boobaoo ń Bisão. Miliɔ ye mà kua yã bee 
taawao. Wa zɛò wà gbɛ̃ mɛn do sɛsɛ buiyã ń buiyão, aa yã’o 



videopiɔ guu. Wa taala kpàmá kɛ́ aa dada lá aa yã pɔ aa o o. Levi 
bɔ̀ Benɛ à mɔ̀ Boo yã’ona ũ. Pita dɛ Boobao yã’ona ũ, mɛ́ Isa dɛ 
Bisã yã’ona ũ. Wa gɛ mɔ do kɛi Gyɔsi, kɛ́ wà yã’oa kãfĩ videoo guu. 
Videoopi lɛɛlu siiɔ̃ ń mɔwɛn baoo. Wikilifi gbɛ́̃ɔ mɛ́ wá tɛkinisĩɛɔ 
ũ. Zĩpi ɔ̃a ń sinimakɛbɔ mɛn aaɔ̃ pɔ má luo kà $10.000. 
Sinimaakɛbɔ ì zĩkɛ ń kɛɛ bateliio, ãma aai gɔɔplakɛo. Ɔ̃ wa Yesu 
videopiɔ yià ɔde pɔ aa videolɛbɔ vĩɔwa. Wɛ̀̃ bao gbɛa, wà ɛ̀a 
videopiɔ kɛ̀kɛ, ɔ̃ an wɛ́ ń ń lɔɔo kɛ̀ maa dɛ a kaaula. Lá videolɛbɔɔ 
lɛ dasikũ tia, ɔ̃ gbɛ́̃ɔ lɛ lulu dɛ yãala.  

Wɛ̀̃ 1998 guu Luabaakunnɔ Gbɛzã lá pɔ wá lìlɛ ń Boobaoo ń 
Bisão làa, ãma sema wà ɛa wɛtɛi lɔ wɛ̀̃ do zãnguo. A lá nɛna vĩ 
mɛn baasɔo ń plao. Kyo gbɛ̃nɛ pɔ má kɛ̀ Ositalalii guu, ma bɔ 
galamɛɛ asiiɔwa ń lɔɔ asiiɔ lɔ, ɔ̃ à kù̃ mà lápiɔ kɛkɛ pii. Wɛ̀̃ 1998 
guu ma a email adalɛsi sɛ̃ia è, ɔ̃ a yã bɔ̀ ma saɛ. Má fɔ̃ mà lakɛ̃ 
gbɛ́̃ɔnɛ dũnia pii guu, ɔ̃ i ̀ń le gɔ̃ɔgɔ̃ɔ, mɛ́ a ɔ̃a daama vĩ.  

SIM zĩdàmɛɛ, ɔ̃ ma gɔ̃ Bibeli lalilɛa kɔɔdinatɛɛ ũ. Aalɛ zĩkɛ 
busuɔ guu dasi. Miɔ gɛ sɛminɛɛ kɛi wɛ̃ ń wɛ̃o, bee gbɛa  mi lɛda 
Bibeli lalilɛnaɔwa. Mi wɛtɛ SIM lalilɛnaɔzi, aa kà gbɛ́̃ɔn baasɔo 
busu ń busuo. Miɔ lakɛ̃nɛ́, lápi tɔn SIMphonics. Wɛ̀̃ 1999 guu ma 
gɛ Bibeli sɛminɛɛ guu Fɔlɔlida, Amɛliki. Misiɔ̃ mɛn gɛ̃o ń plaoɔ mɛ́ 
gbɛ́̃ɔ gbàɛ we, an dasideɔá dɔaanaɔnɛ. Mapi sɔ̃, Bibeli lalilɛnaɛ, 
yãgɔ̃gɔ̃na no. Ń beeo ma zĩpi kɛ̀ wɛ̀̃ dasiɔ zãnguo. 

Vĩa lɛ ma kũ galamɛɛ zĩ pɔ má kɛ̀ Boo, Boobao, ń Busa buiɔyão 
musu vũaa. Má ye à gɔ̃ blɛɔ ge ɛ̃naɔ ge sɛkɛɛɔ pɔ ũo, ɔ̃ ma gɛ 
Mɔnasi inivɛɛsitee pɔ zà̃ ń ma bɛou. Ma gɛ lingisiki kyo gbɛ̃zɔ̃ɔ kĩi, 
ɔ̃ ma aà là tó má fɔ̃ mà masitɛɛ kɛ, kɛ́ gbɛ́̃ɔ e ma tɛzi e, Boo 
galamɛɛ i bɔ gupuau. Ma faamasii kyokɛ̀ 1963 guu, ãma gɔɔ bee a 
dɛ lisãsi ũo, dipoloũ ɔ̃ má vĩ ado. Lingisitii gbɛ̃zɔ̃ɔ ye zĩ pɔ má kɛ̀ɔ 
taa e, ɔ̃ má ɔ̀lɔɛ̀. Kɛ́ à wɛtɛi, a òmɛɛ, lá má fɔ̃ mà zĩ bee taa kɛ, wa 
ma si dɔkotola kyokpɛ guu. I kɛ dɔ̃a lá pɔ má kũa yã no, galamɛɛ 
zĩ sa gbɛ̃nɛ pɔ má kɛ̀ Aflii yãiɛ.  

Dɔkotola kyopi kɛ̀mɛɛ na maamaa. Lingisitiki kyo guu wì buiyã 
lɛɛũ ń buiyão, ɔ̃ lingisitikiɔ buiyã dafu kɛkɛakɛa ni vĩ. Wá lɛdàa 
mà Boo galamɛɛo kɛkɛakɛ ń fɔnɔlɔzio pii, mí Boobao ń Bisão yã 
kãfi ̃guu pɔ a dodoakɔ̃ɛ ń Booo. kpalɛ kɛ́a bui beeɔ yãio. Wɛ̀̃ sɛ̃ia 
guu, ma Boo galamɛɛ pɔ má kɛ̀̃ Benɛ wɛ̀̃ baasɔo zãnguo sìakɛ̀. Lá 
má lingisitii kyokpɛ sɛ̃ia dipoloũ vĩo, sema má láɔ kyokɛ maamaa, 
mí e máa laá kĩiɔ ń yãɔ dɔ̃. Dɔ̃a kaau pɔ má vĩ lingisitii guu bɔ̀ 
Wililifi kyo lɛɛ pla pɔ má kɛ̀ ma bɛ ń Ãngeletɛɛo. 

A zĩ’ũ ń dɔkotola kyokɛnaɔ wa ń tɛzi kɛ wɛ̀̃ aaɔ̃ zãnguo, ãma mi 
yãkelee eo. Za a daalɛa má dɔ̃ yã pɔ má ye mà kɛ, mɛ́ tɛzipi ìɔ 
dɔaamɛɛ gɔɔpii. Bee gbɛa zĩ bee kɔ̃sì manɔ wasawasa. Bee yãi wá 
ma ii! Inivɛsitee zà̃ ń ma bɛoo, ɔ̃ mi gɛ we gɛ̃n plapla ãsɔ̃a do guu. 
Mi a gɔɔ guo dɛ̀ Baobao ń Bisão lalilɛzĩ guu. Bee gbɛa ma a zĩ 
wɛtɛina maa è. Beeá yã gbiaɛ tɛzi sɔukɛa guu. Nɔɛpi lɛɛlu do ge 
pla kpàa ãsɔ̃ada pii. À pɔ pɔ má kɛ̀̃ɔ kyokɛ̀, ɔ̃ a òmɛɛ pɔ pɔ a maa 
mà a gbɛsisi. Má tɛ lázi pɔ ì yãlala galamɛɛ yã musu pii, kɛ́ ma zĩ 
àɔ papaa. Wɛ̀̃ sɛ̃ia guu, ma ɛa ma Boo galamɛɛ pɔ má kɛ̀̃ yãa kɛ̀kɛ 
ń dɔ̃a dafu pɔ má èo. Ma giiyè yã pɔ maawa. Tó Boobao ge Bisã kɛ̀ 
dodoa, ma bee bɔɔlɛkɛ̀. 

Wɛ̀̃ plaade guu, ma ɛa ma a pii kɛ̀kɛ, mɛ́ ma dɔ̃a dafu kà̃fi. 
Beewa lɔ wɛ̀̃ aaɔ̃de guu, má a tɛzi gbɛsìsi e à kɛ̀ wasawasa. A pii 
fɛ̀lɛ lakpɛ 510. 

Wi ɔ̃a sia ma dɔkotola kyo yã musuo. Bee gbɛa inivɛɛsiteepi 
dɔ̀malɛ mà gɛ lingisiki kãaakɛ Gyama busu. Wekĩi ma yã’ò buiyã 
pɔ ku Baugu tiaɔ guu musu. Dɔ̃a pɔ wá è kɛ́ wa Baugu kɛ̀ɛlɛ yãan 
we. Wà buusu pãleɔ kpàa mɛn pla kɛ́ mà gɛ Giisi busuu mà 
galamɛɛ dɔ̃a e papa. 

Yã nana pɔ ma tɛzi wɛtɛina/wɛtɛnzide òn kɛ. Gĩa sɛ̃ia Dr Peter 
Peterson,  Newcastle inivɛɛsite, Ositalalii ò: 



Lakɛ̃na yãbɔɔlɛkɛa guu à idàda Boo\Busa yãbuiɔwa wasawasa, 
ɔ̃ lingisikide pãleɔ fɔ̃ ma àa. À saasɛ̀ bee guu. Tɛzi pi yãɔ vĩ zɔ̃ɔ 
lingisiki dɔɔ pii guu. Gueɔ a fɔ̃ ĩada kyokɛnawa, asa a bɔɔlɛyãɔ vĩ 
dasi, ãma lakɛ̃na a tɛzi yãɔ wɛwɛ̀̃nɛ́. 

Lakɛ̃na Boo lɔɔɔ bɔɔlɛkɛ̀ maannɔ. Boo lɔɔ ku gupiiu mɛ́ a zĩ’ũ 
maamaa. Lɔɔ yã pɔ à a bɔɔlɛkɛ̀ fɔ̃ àɔ dɛ tɛzi yã ũ ado. Tɛzipi lɛ 
Boo/Busa buiyãɔ bɔ gupuau wasawasa, a zɛ̃a. Mi seakɛ mà o wà 
tezipi si, aà kɛ̃na i gɔ̃ dɔkotola ũ. 

Wɛtɛnzide plaadeá lingisiki tɔdeɛ, wì mɛ Bernard Comrie. A ku 
Kalifoni busuu, Amɛleki. A kɛ̀̃ à mɛ̀: 

 Tɛɛzipi gbia, àlɛ dɔ̃a kãfi, asa wà Boo/Busa galamɛɛ bɔɔlɛkɛ̀ 
wà idàdawà ń gɔ̃io. Wà Boo/Busa galamɛɛ bɔɔlɛkɛ̀ dodo lan buiyã 
pɔ lingisikiɔ kɛkɛakɛ̀ dasiwa. Bee bɔ̀ ma saɛ. Yã pɔ lakɛ̃na ò 
logophoricité yã mɔ̀ aà tɛzi bɔ maa. Wekĩi a ɔ̀lɔnɛ́ kɛ́ á fɔ̃ yãɔ 
wɛɛlɛwɛɛlɛ, i kɛ̃ láu, i bɔ taala maa ũ. Má ye lakɛ̃na a tɛzi kɛ taala 
pɔ wi ̀yia ũ kɛ́ wa a kyokɛ dũnia guu pii. 

Má swãdɔ̀ lɛdama pɔ a kɛ̀ai, ɔ̃ Lincom Europa ma tɛzi bɔ̀ 
gupuau Gyama busuu, Etudes en linguistique africaine guu. Aa 
bìilɛ busu ń busuo, iniveesitee lakpɛɔ guu ń lingisitikideɔ kĩio. 
Bee ɔ̃ malɛ ya za kaau. Tɛzipi bɔa gupuau tò Booɔ pɔ kɛ̀ na, asa 
Boo yã gɛ̀̃ dũnia guu sa, wàlɛ a yã’o wàlɛ a kyokɛ inivɛɛsiteeu 
dũniaũ. Aali kãmabo bau ń ma saaukpaa yã bee musuoo. 

Se yã’oa Boobao Bibeli bɔgɔɔ Kaama kibɛ kpɛɛlɛ 



Boo pasitɛɛ ku, aà tɔn Filipi. À bɔ̀ Benɛ ń a nao ń a nɛ mɛndoo, 
à zĩ dàalɛ boobau wɛ̃lɛ pɔ wì mɛ Kãnikoko guu. Ma gbɛ̃nakpà ń 
wɛ̃lɛpi kio wɛ̃ɔ zãnguo, mɛ́ Yesu yã i ̀ kaaàgu. Kɛ́ gyãkawɛ̃lɛ aà 
wɛ̃le lè, ɔ̃ gbɛ́̃ɔ gàga baasɔo, ɔ̃ Yesudeɔ mɔ̀ aa wabikɛ̀ ń Yesu tɔo 
gyãpi a zɛ, ɔ̃ à zɛ̀, gbɛ̃e i ga lɔo, ɔ̃ kipi Yesu naaikɛa kà̃fĩ. Kɛ́ wá ye 
wà yesukpɛ dɔ a wɛ̃lɛu, à wá gba tɔɔlɛ, ɔ̃ wá dɔ̀, ãma kɛ́ Kaama kia 
a yã mà, à gbɛ́̃ɔ zĩ̀, ɔ̃ aa mɔ̀ aa kpɛpi gãmoɔ ń a fɛnɛntiɔ wòlo, mɛ́ à 
baabɔ̀ wɛ̃lɛ kipila. Wà lɛzà Kwara polisiɔwa, ɔ̃ aa mɔ̀ wà Kaama 
kia gbà laai a yã musu. Aa òɛ̀ a su ĩada Yesudeɔwao, ãma kiapi a 
gbɛ́̃ɔ kũa giũgiũ. 

Filipi gɛ̀ wɛ̃lɛ pãleu, wi ̀ mɛ Kugĩzĩ, ɔ̃ EMS misiɔ̃nɛɛɔ bɔ̀ Gyɔsi 
gbɛ́̃ɔn aaɔ̃, aa mɔ̀ wà zɔ̀̃lɛ ń ń bɛdeɔ Boobao wɛ̃lɛɔ guu. Ampii aalɛ 
Yesu gãliɔ daalɛ, piipii aa kà gbɛ́̃ɔn swaaɔ̃ sa . 

Filipi yã pɔ tɛi kɛ̀̃ azĩa yã musu. Yãpi ì ɔlɔwɛ̃ɛ lá Yesu yã ì ɔta 
Afliki, mɛ́ lɔ lá Lua ì gbɛ́̃ɔ sisi aa zĩkɛɛ.  

Kɛ́ ma ka wɛ̀̃ gɛ̃o ń plao, Ɛfaan ma ũ, mɛ́ má gbɛ̃nae vĩ ì Kulani 
yã dadanɛ́. Àlɛ dadamɛɛ mà Kulani kyokɛ. Gɔɔewa a òmɛɛ zɛ pãle 
ku, mɛ gbɛ̃ pɔ tɛiɔ aizãna e seasai, ãma aaì nɔsɛ mɛn dodo. Ma aà 
là kpelewa mà kɛ mà zɛ́pi yã dɔ̃i, ɔ̃ a òmɛɛ ma gbɛ̃na Zelemii ku a 
guu. Ma pɔ kɛ̀ na yãpiwa na, ɔ̃ gwãasĩna bee ma a gbɛ̃na Zelemii 
dà̃ wɛ̃lɛ lɔɔ saɛ. Kɛ́ ma aà è, ma lɛkpaakɛ̀aànɔ ma mɛ̀: N zɛ maa è, 
ɔ̃ ni a yã’omɛɛ sɔ̃ bɛ? À wèa à mɛ̀: Bɔ́ yã nlɛ o wei? Ma mɛ̀: Yesu 
yãɛ. Zelemii mɛ̀ mà suuukɛanɔ, ɔ̃ wa gɛ aà bɛ. À bɔ̀ ń lá nɛnao, ɔ̃ à 
a kyokɛ̀mɛɛ. Lápi mɛ̀ Yesuá luabɛ zɛ́ɛ. Ma pɔ kɛ̀ na maamaa yã pɔ 
má mà musu. A òmɛɛ mà wabikɛ Luawa, ɔ̃ má òɛ̀ ma wabikɛa dɔ̃o, 
ɔ̃ à wabikɛ̀mɛɛ. 

Gɔɔ bee Zelemii lɛ kɔlɛzi kɛ Kaaea. Tó à ɛ̀a sù asĩnizĩ, wiɔ gɛ 
dɛdɛ gbɛwa wà wabikɛ. Malɛ Boo kyo dada, ɔ̃ wiɔ wabikɛ gbɛ́̃ɔnɛ 
aa e Yesu naaikɛ. Má gbɛ̃na maa vi,̃ aà tɔn Alazi Zɔanaɔbɛ. Kɛ́ ma 
Yesu yã’òɛ̀, à nɔsɛlìlɛ. 

Má nɔkpama vi ̃ à kà sɛa, ãma ma ãnsueɔ mɛ̀, tó mi bɔ Yesu 
zɛ́uo, aa ma gba zɛ́ mà aà sɛo. Bee mɔ̀ ń yã’ɔ̃maɔ maamaa, ɔ̃ 
wɛ̃lɛdeɔ fɛ̀lɛ ibɛlɛsɛ̀ ń Yesudeɔ, asa aa dasikù̃. Ɔ̃ ma bɔ we, ma gɛ 
zĩkɛ̀ Giisi e wɛ̀̃ soolo. Ma nɔkpamapi ma dã e wɛ̀̃ aaɔ̃, ɔ̃ à zãkɛ̀ ń 
gbɛ̃ pãleo. Gɔɔ pɔ má ku Giisi, ma Bibeli kyokpɛ gɔɔplana kɛ̀. 

Lá Yesu ma sisi a zĩun kɛ. Nana guu má è ma gɛ zĩkɛi bua. Gɔɔ 
pɔ malɛ su, má è ma gbãsĩkpà maamaa. Ɔ̃ ma í è da ma aɛ. Ma 



laasookɛ̀: Má gɛ gɔ̃ɔ mà zu’o ípiu. Kɛ́ ma gɛ̃ íu, ípi ma koso lè. Ɔ̃ ma 
laasookɛ̀ ma mɛ̀ mà gɛ aɛ. Ɔ̃ ípi ma pi lè. Ɔ̃ ma gɛ aɛ lɔ. Wegɔ̃ɔ ɔ̃ 
zãana ma sɛlɛ, ɔ̃ í ma mɔ, má fɔ̃ màɔ zɛa lɔo. Ma fɛlɛ musu, ɔ̃ ma ɛa 
kpalɛ. A gɛ̃n aaɔ̃de, kɛ́ ma fɛlɛ, ma lɛ́ wɛ̀̃ ma lɛzù Yesuzi aà ma 
suaba. Ɔ̃ ma gbɛ̃e è bɔa luabɛ, a pɔpua daa. À ma kũ ma ɔwa, à ma 
sɛ ma bɔ ípi guu. Kɛ́ ma gbá bɔ̀ íu, ɔ̃ ma vu. 

Ma nana plade ò gɔɔ pɔ má ku Giisi. Pasitɛɛe ma sisi mà mɔ 
dɔalɛ à blɔku kɛ. Gwãaasĩna do gɔɔ pɔ má ku we, ma nana’ò. Má 
ku gbáau, ɔ̃ ma pɔ è lan lɔ̀ɔwa. Malɛ gɛ gwai, ɔ̃ má mà gbɛ́̃ɔ lɛ wiilɛ 
ɛpi guu. Ma tɛ́ è a guu ń suɛlɛo, ɔ̃ ma gbɛ̃nazĩna ɔɔ ń gbáɔ è 
pɛlɛpɛlɛa lan nɔɔ pɔ gà pɔwa. Kɛ́ má è màa, viã ma kũ maamaa. 
Ma zɛa malɛ gwa, ɔ̃ ma lɔɔ mà wà mɛ̀: Bɔ́ ń è wei? Ma mɛ̀ má dɔ̃o, 
ɔ̃ a òmɛɛ. Gbɛ̃ pɔ ń èpiɔá gbɛ̃ pɔ aai Yesu naaikɛɔnɛ. Ma wɛɛlɛ mà 
a mi liaa mà gbɛ̃pi e, ãma ma mi gì liaai. Ɔ̃ à gusikɛ̀. Ĩampuuɛ, ãma 
kɛ́ ma vu, í lɛ sia mɛ́ viã ma kũ. Kɛ́ wa kãaa kɔɔ lousisii, ma nana 
pɔ má ò dàu siù pasitɛɛɛ, ɔ̃ a òmɛɛ Lua lɛ ma sisi a zĩ guu. 

Kɛ́ ma ta ma bɛwɛ̃lɛu, Yesudeɔ òmɛɛ mà gɛ Bibeli kyokpɛu 
Kaaea. Ma nɔsɛ̀ wɛ̀̃ 1995, ɔ̃ wɛ̀̃ 1998 guu ma gɛ Kugĩzĩ, Giisi 
misiɔ̃nɛɛ ũ. Yã pɔ má è beeɔ ma gba gbãa maamaa. 

Zãnvie 1999 guu ECWA dɔaanaɔ bɔ̀ Gyɔsi, aa mɔ̀ wɛtɛ̀tɛ busuzi, 
gu pɔ Boo ń Boobaoo ń Bisão kuu. Aa lɛgbɛ̀̃ aa mɛ̀ wa EMS 
misiɔ̃nɛɛ dafuɔ gbaɛ gbɛ́̃ɔn swaaɔ̃. Kɛ́ aa Yesu videoo ɔ̀lɔnɛ́ ń 
Gamina yão, gbɛ́̃ɔ mɛ̀ wa zɛ ń Yesuo gbɛ́̃ɔn basɔo. Ãma kɛ́ ma 
ɛwaasonae là tó a ye tɛ Yesuzi, à mɛ̀, a mae a weié? 

Misiɔ̃nɛɛ dafu gbɛ́̃ɔn sɔoɔ kà Boobao busuu mɛe guu, ampii kà 
gbɛ́̃ɔn kuɛdo. gbɛ́̃ɔn soplaɔ gɔ̀̃ Yesu gãli pasitɛɛɔ ũ gɔ̃ɔ, gbɛ́̃ɔn siiɔ̃ 
pɔ gɔ̀̃ɔ wɛdɔi wà yesukpɛɔ dɔ saɛ. Yesude pɔ ku wɛ̃lɛpiɔ guuɔ kà 
ɔaa pla ń basɔo, Boobao sɔ̃, gbɛ́̃ɔn baaɔ̃. Sema mà dɔ 
misiɔ̃nɛɛpiɔlɛ ń ɔ̃ao, asa an asea ìɔ ka zá̃, mɛ́ zĩeɔ an asea 
gbɛzãkpà mɔ soolo. Ma dɔ Mamadu Selolɛ ń EMS misiɔ̃nɔɛɛ 
Isaakuo lɔ, kɛ́ aa teolozii kyokɛ Igbaza sɛminɛɛ guu. Boobao 
ɛwaasoɔ gɛ̀ Bibeli kyokpɛ kɛ̀ ń Gamina yão lɔ. Taasi ku gupiiu, má 
dɔ̃ gu pɔ má daalɛo, ãma tó ma gbɛ̃ è, a ye gɛ aɛ ń Lua yão, má ku 
sɔu guu mà dɔ adelɛ. 

Bibeli zĩkɛnaɔ Luabaakuannɔ Gbɛzã lá lìlɛ ń Boobao ń Bisão aa 
làa, ɔ̃ wa ò Giisi busu Sɔsiete Bibeliki gbɛ̃zɔ̃ɔɛ. À mɛ̀ tó an 
wɛtɛnzideɔ do wá zĩ gwà mɛ́ a è a maa, aa wá Bibeliɔ bɔ. Wa Soũɔ 
lìlɛ pii ń Baugu Yãzi baoo. Wa zĩkɛkĩi yãa Mamadu Aliu bɛ, ɔ̃ wa 



pilakĩi pɔ kilimatisɛɛ vi ̃ fiãbò. Gbɛzã ɔ̃ ma zɛo wà Luabaakuannɔ 
Kaau lá kɔ̃kpaalɛ lilɛ wà kãfĩ Luabaakuannɔ Gbɛzãɛ, kɛ́ gbɛ́̃ɔ e 
Bibeli dɔ̃ pii. 

Ma zĩkɛnaɔ i e zĩkɛ̀ gɔɔpiio. Zĩewa kɛ́ ma ka Busa wɛ̃lɛu Bibeli 
zĩkɛi, ma zĩkɛnaɔ dɔaana lɛ mɛwãakɛ, a fɔ̃ zĩkɛo. Wà a plaade kù̃ n 
geeo, wà aa dà kpɛu, mɛ́ a aaɔ̃de zɛ̀o à gɛ a kyo kãfĩi gupãleu. 
Boobao zĩkɛnaɔ kà gbɛ́̃ɔn siiɔ̃, ãma Ablahaũ tãsiɔ̃ɔ vĩ, ãsɔ̃a do gbɛa 
i e à pɔe kɛ̀ lɔo. Aliu sɔ̃, à kabukabu sɛ̀, ɔ̃ a fĩna i ɛ eo, ɔ̃ Aliu lɛ̀lɛ à 
kɛ̀ ĩa, i e zĩkɛ̀ gɔɔ beeo. Gɔɔ pãle zĩ gbɛ́̃ɔn pla gyãkɛ̀ ń tifɔidio. 

Wa Luabaakuannɔ Kaau kɔ̃kpaalɛ lìlɛ wá làa wɛ̀̃ 2001 guu. 
Wɛtɛa zĩpii mɛ́ gɔ̀̃ ń ɔɔdinatɛɛ zĩo ń wɛtɛnzide wɛtɛa zĩpizio. Wa 
wɛdɔ̀ wɛtɛnzidepizi gɛ̃n pla, ɔ̃ à wá tãmaa nɛ̀. Gbɛzã kɛ́ à ka, à 
yãlàlawá dasi Boobao ń Bisão buiyãɔ musu ń wá zĩkɛnaɔ musuo. 
À zik̃ɛ̀wanɔ gɔɔ bao, ɔ̃ à wá zĩ saabukpà. Gɔɔ pɔ malɛ ta, ma gɛ 
Sɔsiɛtee Bibiliki gbɛ̃zɔ̃ɔ gwà Iko. À mɛ̀ wá fɔ̃ wà ń tɔ́ kɛ̃ wá láɔwa, 
ãma sema wà a ɔ̃a wɛɛlɛ wázĩa, asa Bibeli pɔ wa lìlɛ ń yãbui 
nɛnao Ɛfaaɔ guu liɔ aikɛnɛ́o. Wa zɛo wà Bibeli kɛ mɛn ɔaasɔsɔo, ɔ̃ 
ma a ɔ̃a ea zɛkàlɛ. Wa lápiɔ ɛ̃pilimɛɛkɛ Iko. Disiɔnɛɛ ku lɔ mɛn aaɔ̃ 
mà kɛkɛ, kɛ́ wà ɛ̃pilimɛɛkɛ Gyama busuu. Ma disiɔnɛɛpiɔ kpà̃sã 
Gyama Utu guu wɛ̀̃ 2004. Lincom Europa mɛ́ disiɔnɛɛpiɔ 
ɛ̃pilimɛɛkɛ̀. Aaì zĩpi kɛ pã, ɔ̃ aaì yiamá inivɛɛsiteeɔ guu dũnia guu 
pii. Disiɔnɛɛpiɔ lakpɛɔ vĩ ɔaa do ń basɔsɔo mɛ́ baade Boo ge 
Boobao ge Bisã yã vĩ mɛn ɔasɔaɔo lɛɛ sopla. 

Wa zɛo wà wá taalaɔ sakɛ̃ Busa ń Kaamao Ɔkitɔba 2004. Zɛ́ ku 
mɛn plaɛ. Wà Yesu gãli piideɔ sisi wà wá láɔ sakɛ̃ yà̃, ge wà 
gbãadeɔ sisi? Yesude dasideɔ bɔ̀ Giisi busu gupãlei, mɛ́ an bàa ku 
ń Boobao ge Bisã yãoo. An gbɛ̃eɔ dɔ̃ kɛ́ buiyãpiɔ ku seo. I kɛ gbɛ̃ 
bee taaɔ ɔ̃ wàlɛ wɛɛlɛo. Wá lápiɔ kɛ̀ Bisãɔ ń Boobaoɔ pɔ ũ, ampiɔ ɔ̃ 
wá ye aaɔ dɔ̃ kɛ́ láɔ ku ń ń buiyãɔ sa. Ma gɛ Kaama kia gwai, ɔ̃ à 
wèi wà lápiɔ bɔ gupuau a bɛ gãaɛ. Bee bɛɛɛ vĩ, mɛ kpaladeɔ ń 
gbãadeɔ pii aaɔ a yã dɔ̃. SIM ń gbɛ̃ gbãa kyokɛa gãliɔ ɔkàkɔ̃u 
kãaaapiɔ yã musu. Wà lakɛ̀̃ gbãadeɔnɛ ń kpaladeɔ ń kyokpɛ 
gbɛ̃zɔ̃ɔɔ ń pasitɛɛɔ pii, wà ń sisi kãaaapiɔ guu. Giisi SIM gbɛ̃zɔ̃ɔ mɛ̀ 
á mɔ ń ma nɛ Matieo lɔ. 

Wikilifi zĩkɛna Zɛni Bidɛli dɔ̀malɛ, ɔ̃ ma Boobao ń Bisão Bibeliɔ 
láɔ kɛ̀kɛ, kɛ́ wà ɛ̃mplimɛɛkɛ, ãma e tia wi yãe ma Sɔsiete Bibeliki 
pɔ ku Naɛlobio. Ampiɔ mɛ́ aa wá gba zɛ́ wà Bibeli ɛ̃plimɛɛkɛ ń 
Sɔsiete Bibeliki tɔ́o. Wà gbɛzãkpà, asa Giisi wɛtɛina i wá taala 



kpãsã Naɛlobio yãi. Wá  Bibeliɔ bɔa gupuau lìlɛ e zãvie 2005, ɔ̃ 
gbɛzã wa ɛa wá lìlɛ a maasi guu. 

Maasi guu ma gɛ Giisi. Mɔpi kɛ̀mɛɛ zĩ’ũ, ãma ma nɛ Matie 
kumanɔ, bee kɛ̀mɛɛ na. À bɛ̀bɛ dũnia guu yãa, ili zɔaka yãe 
musuo, mɛ́ à dɔ̀malɛ maamaa. Gu wãa maasi guu, mɛ́ wa taa’ò 
nɔnɔakɔ̃awa tasiɔ guu kiloo ɔaasɔsɔo lɛɛ aaɔ̃. Zɛ́ɔ vãi, mɛ́ luutɛ̃ ku. 
Gɔɔewa ma mɛ’ibabagyãkɛ̀, gɔɔ pãle zĩ ma gbɔ̃bɔlɛkɛ̀, gbɛzã ma ta  
bɛ ń sionao. Kɔ̃kãaaa ń gbãadeɔ ìɔ zĩ’ũ. Aaì ma zĩ la, aaì ma zĩ le. À 
kɛ̀mɛɛ landɔ̃ gbɛ̃e yã pɔ wálɛ kɛ dɔ̃o. Malɛ vĩakɛ wá láɔ bɔa 
gupuau a kɛ maao. Busa ń Kaamao pii gbãadeɔ a gɔɔ lìlɛlilɛ. Gbɛzã 
aa zɛ̀ò wà wá laɔ bɔ Paaki gɔɔ, asɔ̃adazĩ ń ãsɔ̃anɛzĩo. 

Wa sisilaɔ kɛ̀ Busa ń Kaamao mɛn ɔaapla n basɔsɔo, ɔ̃ Yesude 
dɔnlɛdeɔ  gɛ̀ aa kpaalɛ̀ gbɛ́̃ɔnɛ: gbãadeɔ, kiaɔ, kpaladeɔ, pasitɛɛɔ, 
ń mɛtɛluɔ. Busa kia kɛ̀sai yãa, ɔ̃ wà kia dafu kpà. Kɛ́ má òɛ̀ ma zĩkɛ̀ 
Baugu wɛ̀̃ baakwi ń sooloo, a yã bɔ̀ aà saɛ ń Bisã taala zĩ pɔ má 
kɛ̀o. À mɛ̀ áɔ kuwanɔ labɔa gupuau gɔɔ, ãma má mà gbɛ̃ pãle kĩi à 
mɛ̀, kia a fɔ̃ Bibeli bɔ gupuau ń la kĩniɔo. Wà mɛ̀ a ibɛɛɔ vĩ, aalɛ 
wɛɛlɛ wà aà taae e. A fɔ̃ mɛkpa Bibeliwa busu pɔ salia yã kuuo. 

Busa labɔa gɔɔ kà. Kɛ́ má dàalɛ yãa ń lápiɔ bɔa gupua yão, mi 
dɔ̃ kɛ́ Giisi busuu labɔnaɔ ì lalu ń ɔ̃a zɔ̃ɔo lakɛ̃na saaukpaa yãi. 
Labɔna sɛ̃ia bɔ̀ Mina, Naiza busu gbãadeɔ dɔaanaɛ. Kɛ́ à yã’ò a làa, 
à lɛgbɛ̀̃ à ɔ̃a kpa naila ɔaasɔsɔo lɛɛ kwi. Busa kia gbãadeɔ lɛgbɛ̀̃ 
màa lɔ, ɔ̃ Mɛɛ gbɛ́̃ɔ aaɔ̃ɔ naila ɔaasɔsɔo lɛɛ sɔsɔo lɛgbɛ̀̃. Apii guu 
gbɛ́̃ɔn baakwi ń sɔo fɛ̀lɛ aa yã’ò mikoloo guu. Ɔ̃a pɔ aa lɛgbɛ̀̃ pii kà 
naira ɔaasɔsɔo lɛɛ blakwi. Mi wɛdɔ beezi yãao, ãma wi ɔpua kpa 
dasio. Ma gbɛ̃ dìlɛ aa gɛ ɔ̃a pɔ wa a lɛgbɛ̀̃ sɛlɛi, ãma i e màao. A 
yɔɔna pɔ a è a blè zɛu taa’o’ɔ̃a ń pɔbleao ũ! 

Kaama sɔ̃, wá mà Boobao bɛɛɛdeɔ ku wɛ̃lɛ guu pii, aalɛ Paaki 
gɔɔ kãmabo, aa mɛ̀ wa mɔ Boobao taalaɔ bɔa pɔnakɛi. Kaama kia 
wèi wà kɛ a bɛ gãaɛ. Asɔ̃anɛzĩ kɔɔ ma zĩkɛnaɔ ń ma gbɛ̃naɔ ń gbɛ̃ 
pɔ wà ń sisiɔ, wálɛ dã e wàɔ wá sisi. Wi wá sisio e fãanɛ mɔ̀ pla. 
SIM misiɔnɛɛɔ bɔ̀ Gyɔsi mɛ́ Sɔsiete Bibeliki gbɛ̃ bɔ̀ Iko ń Amɛliki 
gbɛ́̃ɔ lɔ, ãma beleɔ i kãaa dasio. Boobao bɛɛɛdeɔ lɛ lɛkpaaĩkpaaĩ ń 
kɔ̃o, ɔ̃ aai mɔo. Kaama kia mɛ̀ á gbãao, ɔ̃ i bɔo. gbɛ́̃ɔn kwɛdoɔ yã’ò, 
aa ɔ̃a lɛgbɛ̀̃ naila ɔaasɔo lɛɛ siiɔ̃.  

Yã pɔ maa Kaama, ma zɛ́ è ma Boobao Bibeli yã’ònɛ́. Ma yã’oa 
guu ma mɛ̀ Bibeliá Ataulaɛ ń Zabulao ń Ingilao, Ɛfaa taala tɔ́ɔnɛ, 
taala pɔ Lua kpà̃sãwɛ̃ɛɔ: Ikoyã ń Soũɔ ń Baonalao. Ma yãdɔ̀ńgu 



Kulani mɛ̀, sema Ɛfaaɔ lá pɔ Lua kpà̃sãwɛ̃ɛɔ si sĩana ũ. Bibeliá 
Yesudeɔ pɔɛ adoo, gbɛ̃pii pɔɛ. Kɔ̃kãaa dɔaana Boobao Bibele dɔ̀ 
musu, à ɛ̀a yã pɔ má ò ò pii. Ɔ̃ bila gbɛ̃e lɛzù à mɛ̀: A fɔ̃ Kulani lilɛ 
Boobao ũwɛ̃ɛo le? 

Wa taalaɔ kà̃aakãaa yãa gbaɔ ũ ń Bibelio mɛn basɔo, ɔ̃ wá gbɛ̃ 
pɔ aa ɔ̃a lɛgbɛ̀̃ɔ gbà ń gbãadeɔ. Busa ń Kaamao pii, kyokpɛ 
gbãadeɔ mɛ̀ wà Bisã ń Baobao láɔ dada nɛɔnɛ. E tia aalɛ kɛo. Wa 
Bisã Bibeliɔ sakɛ̀̃ ECWA yesukpɛu Busa, ɔ̃ wa Boobao Bibeliɔ sakɛ̀̃ 
Siigbɛa yesukpɛu. 

Wa taalaɔ kɛ̀ mɛn ɔaasɔsɔo lɛɛ gɛ̃o ń plao, wɛ̀̃ kuɛpla zĩ àin we: 
Bibeliɔ, disiɔnɛɛɔ, yãzila ń kyodadalaɔ. Lápiɔ bɔ̀ maa pii, Bibeli pɔ 
wa bɔ̀ Ikoɔ baasi. Sɔsiete Bibeliki kɛ̀wɛ̃ɛ mɛn ɔaa kwi, ãma an 
keeɔ kpɛɔ mipɛlɛa, an keeɔ lakpɛ pua vi ̃ge a lakɛ̃a ɔ̃ɔkpaa, wa fɔ̃ 
wà a kyokɛo.  

Ɔkitɔba 1995 guu ma na yã beeɔ kɛ̀̃ zunaliɛ a kua yã musu à 
mɛ̀: Kua dodoaɛ. 

Bibeli lalilɛna nan ma ũ. Ìɔ gɛ Giisi busuu wɛ̀̃ do gɛ̃n plapla, ɔ̃ 
má ye mà a kua pɔ dodoa yã’o yɔɔ. Zãvie 1985 guu wá bɛdeɔ sù ń 
Benɛ busuuo Afliki bɛ’aɛ oi, kɛ́ wá nɛgɔ̃ɛ gbɛ́̃ɔn siiɔ̃ e kɔlɛzi kɛ 
Ositalalii. Booɔ Luabaakuannɔ Gbɛzã lá vĩ ń ńzĩa yão, ãma ma zã 
ye aa Bibeli bũu vĩ. À zɛ̀ò à gɛ aɛ ń Bibeli zĩo bɛ la, i gɛ Benɛ wɛ̃ ń 
wɛ̃o ãsɔ̃a kwikwi ge kwɛplapla taa, i zĩkɛ we ń a Boo zĩkɛnaɔ. À 
bee kɛ̀ wɛ̀̃ soolo e Bibeli gɛ̀ làaò. Tia kɛwa Booɔ Bibeli bũu kũa, 
aalɛ pɔnakɛò. 

Boo Bibeli gbɛa Se lɛ laasookɛ zĩ pãle pɔ a kɛwa. À gɛ̀ Giisi 
yãbui pɔ ku Benɛ zɔ̃lɛuɔ gwagwai. Gɔɔ bɔnsaɛɛ! Wa Lua ɔ è a guu, 
gbɛ́̃ɔ ɔkàkakɔ̃’ɔuaànɔ gu pɔ à gɛ̀u pii, baa kɛ́ Ɛfaaɔnɛ. Wa aà gbà 
pilakĩi, wà gbãakpàaàzi ń zĩ pɔ a ye kɛ we ń ń buiyãɔ. Za gɔɔ bee zĩ 
lɛ taa’o. Ìɔ gɛ we wɛ̃ ń wɛ̃o gɛ̃n pla, ì kyodadanɛ́, ì zĩkɛ sãnu ń 
Ɛɛlɔpu ɔdamadeɔ. À Bibeli láɔ lìlɛ ń Bisão ń Boobaoo, à a siiɔ̃de 
lìlɛ kɔ. Ì zĩkɛ ń ɔɔdinatɛɛo ń pologalamu (program) pɔ ì Boo lilɛ 
Boobao ge Bisã ũo. 

Ma gbãa ń lao ń wawãwãgyã pɔ malɛ kɛo, ɔ̃ wà ma gupɛɛkĩieɔ 
lɛũkpakɛ̀. Lá aà taa kɛ̀ kuluũ dɛ yãaa, a maa. A maamɛɛ mɛ́ a maa 
wá nɛɔnɛ lɔ. Mi Lua ɔ e a zĩpi guu mɛ́ ma pɔ kɛ̀ na kɛ́ ma bàa kuò. 

Zuiɛɛ guu Se gɛ̀ we ãsɔ̃a sopla. Ma lootooe òmɛɛ à mɛ̀:  Tó ma 
zã gɛ̀ isia baa e ãsɔ̃a sopla, à kɛ̀mɛɛ ĩi. Ɔ̃ má òɛ̀ má zĩ pɔ àlɛ kɛ naai 



vĩ, i kɛmɛɛ ĩio. Yesusaideɔ wá kua dɔ̃o. Bibeli mɛn pla lilɛaá Lua 
zĩɛ mɛ́ wá bàa kuò. 

Giisi visa ea ìɔ zĩ’ũ, aaì taalaɔ gbɛa dasidasi mɛ́ fĩaboanɛ́ 
intɛnɛti guu àao. Se gɛa Giisi gɔɔ kà kãi, mɛ aà visa i su pɔɔdu guu 
yaao, ɔ̃ wá yoa Ãndele wabikɛ̀ à mɛ̀: “Dii, wá dɔ̃ ńyɔ̃ yã bɔnsaɛ kɛ, 
wá wɛ́ dɔ yã pɔ ńyɔ̃ kɛzi.” À Lua naai vĩ fa! Se fɛlɛgɔɔ, yãpi kɛ̀ 
kãukãu, Visa kà pɔɔsu guu midii, ɔ̃ wa fɛlɛ wa gɛ aviɔ̃pilakĩi mɔ̀ 
pla. Bili làa! 

Wá pasitɛɛ ò Seɛ, tó à kà Giisi, a lá kpãsãɛ, ɔ̃ Se mɛ̀: Baa ma na, i 
ma yã ma kpaao, tó má ku Giisi. Lá a dɛn we. Mɔlɛa kuo, mɛ lá i 
gɛ̃gɛ̃ pɔɔsu guu. Utu guu kaau Se lá kpà̃sãmɛɛ. À kà bɛ Sɛtãmba 
guoguo, ɔ̃ lá pɔ a kpà̃sãmɛɛpi kà ãsɔ̃a pla gbɛa! A ku sɛ̃saoɛ, a fɔ̃ 
mɔlɛwɛ̃ɛ za weo, ãma tó à gɛ̀ mɛɛwiau, ì mɔlɛ. Aà tá gbɛzãna gɔɔ, 
mi aà yãmao e ãsɔ̃a sɔo. Mi kɛ kpelewa ni? Lá gu lɛ dɔ mi wabikɛɛ̀ 
aàɔ ku we aafia. Lua aà dɔ̃a aafia, ɔ̃ mi zɛò masu bilikɛo, asa 
bilikɛa li pɔe kɛo. Bee gbɛa mi a kɛa kɛ bilikɛsai. 

Tó Se ku bɛo, wá nɛɔ ì dɔmalɛ maamaa. Ampii aa ye Diizi. Aa 
dɔ̃ ń mae lɛ yãmaakɛ, ɔ̃ aai wɛɛlɛ wà dɔmalɛ kpɛ́u. Beewa Se zĩá 
wá bɛdeɔ pii yãɛ. Wi saaukɛ ń Luao ń zĩ pɔ Baa lɛ kɛ Giisio. Tó wa 
Lua pɔeã dɔ̃ mɛ́ wá kɛ̀, bee mɛ́ yã vĩ. Baa kɛ́ wá yãɔ dasi, mɛ́ wálɛ 
gɛ le, wálɛ su la, wá sɔ̃ daa doũ, mɛ́ wa pɔ kɛ̀ yãpiɔwa na. 

Bill Foute mɛ́ Giisi SIM dilɛtɛɛ ũ gɔɔ bee. Kɛ́ à mɔ̀ Bisã taalaɔ 
bɔa gupuau kãaaau, ɔ̃ à yãɛ bee dà láu à mɛ̀:  

Má dɔ̃ sa kɛ́ Lua ì wá buiyã ma 

Yãbui aaɔ̃ beeɔ: Boo, Bisã, ń Boobaoo, Lua zĩ bɔnsaɛɔnɛ. Lua dɔ̀ 
Selɛ (Dr Ross Jones), ɔ̃ buiyãdepiɔ fɔ̃ o sa: Má dɔ̃ yãa Lua ì wá 
buiyã mao. Boobao ń Bisao ku Giisi busu zɔ̃lɛu ń Benɛo. An yãɔ 
bɔ̀kɔ̃wa ń Boo pɔ aa ku Benɛɔ. Seá Ositalalii SIM misiɔnɛɛ. À bɔ̀ 
we à zĩkɛ̀ wɛ̀̃ baakwi ń sɔoo à Lua yã kpà Booɔwa ń ńzĩa yão. Aa 
Yesu bao na mà sa, aa dɔ̃ kɛ́ Lua yeńzi mɛ́ à ń gba zɛ́ à duuna 
kɛ̃má. Kɛ́ Boo Bibeli bɔ̀, Se nà gɛa Giisiwa, kɛ́ Boo daɛ pɔ ku weɔ e 
Lua yã ma ń ńzĩa yãɔ sɔ̃. 

Buipiɔ ku Naigya busu ń Kwaao Kãinzi isida saɛ. Ɛfaaɔnɛ pii. 
yesukpɛɔ ku busupiu, ãma nibɔɔ mɛ́ kpɛpiɔ vĩ, beleɔ no. 

Paaki gɔɔ wɛ̃aá gɔɔ gbiaɛ. Lá Se azĩa kpà zĩpiwa, ń Lua dɔnlɛo 
buipiɔ Bibeli kũa sa ń ńzĩa yão ń disiɔnɛɛo ń kyodadalaɔ ń ń deziɔ 



yãzi láo. Ma zɛ́ è ma gɛ lápiɔ bɔa gyupuau è Kaama kiabɛ gãaɛ. Wa 
Lua saaukɛ̀, asa baa Ɛfaaɔ aa yã’ò aa Lua yã nabò. Gbãadeɔ lɛgbɛ̀̃ 
wà mɛ̀ wa kyodada nɛɔnɛ ń lápiɔ. 

Wá zãmaa, buiyã nɛnaɔ lɛ gaɛ. gbɛ́̃ɔn 150,000 ì buiyãpiɔ ma. 
Gamina yã sɔ̃, àlɛ buiyã nɛnaɔ ble. Se gbɛ̃piɔ gbà zɛ́ an buiyãɔ gi 
ku. Bee gbɛa, aa fɔ̃ yã’o Luaɛ ń ńzĩa yão, aai Lua duunakɛ̃ama 
nama. 

Sema wà wabikɛ buipiɔnɛ. Lua yeńzi mɛ́ i ̀ ń yãbuiɔ ma. Aà 
zĩkɛnaɔ gbaɛ aa gɛ baonakpanɛ́, kɛ́ aa e gɔ̃ aà nɛɔ ũ. 

Zuɛ̃ guu wa gbɛ́̃ɔ sìsi pɔbleawa Malambina Batisi yesukpɛu kɛ́ 
wà Boobao ń Bisão Bibeliɔ bɔa gupuau pɔnakɛ. Wá zɛnkpɛdeɔ mɔ̀ 
gbɛ́̃ɔn baaɔ̃kwi ń ma Ɛ̃ndiɛ̃ gbɛ̃naɔ gbɛ́̃ɔn baakwi. Ɛ̃ndiɛ̃ɔ ń busu 
pɔblea kɛ̀wɛ̃ɛ, gbɛ̃pii blè aa kà̃. Wá nɛɔ dɔ̀wálɛ: Pita dɔ̀aa, Ãndele 
sĩnimaa ɔ̀lɔwɛ̃ɛ, Bibeliɔ bɔa gupuau video ku a guu. Paul lɛdà zĩpi 
yã musu ɔ̃ a sì, ɔ̃ Matie yã’ò a gɛamanɔ Giisi ń Benɛo musu. 

Yãnaɛ Pɔna ń mapio kĩi, kɛ́ wá è wá nɛɔ lɛ zɔ̃ɔkũ/li wɛ̃ ń wɛ̃o. 
Aaì yãkɛ dasi, mɛ́ aa ye pɔnakɛi, ãma a pii guu aà dɛ nɛgɔ̃ɛ laaideɔ 
ũ. Lá aalɛ zɔ̃ɔkũ pii aa dɛ faadeɔ ũ. Wɛ̃ ń wɛ̃o an kyokpɛɔ taa’ò, 
kɔlɛzi ń inivɛɛsitee kyo pɔ aa sɛ̀o. Ɔ̃ aa gɛ̀ zĩ wɛ̀ɛlɛ, ɔ̃ an baade nɔ 
wɛ̀ɛlɛ a sɛ̀. Baade gɛ̀ aɛ gbɛ̃kɛ guu, pɔlɛadɔ̃ guu, Lua dɔ̃a guu. 
Misiɔ̃nɛɛɔn wá ũ, ɔ̃ wá pɔ kɛ̀ na kɛ́ wá nɛɔ lɛ teolozii kyokɛ mɛ́ 
aalɛ zĩkɛ Yesuɛ lá aa sɛ̀wa, ãma wi teasida an gbɛ̃ewao. Wa 
yãdànɛ́ a gɔɔwa:. Ɛwaasona da zɛ́ pɔ dɛ aà sɛwa, tó à zɔ̃ɔkũ, a 
bɔuo (Yaasiɔ 22: 6). 

Lá pɔ an baade dũniablèn kɛ. 

Kɛ́ Ãndele kà wɛ̀̃ bao ń mɛndoo, à a gbɛ́̃ɔ gbɛ̀a pɔnakɛawa wá 
bɛ ua, a gbɛa à a lisãsi è. Nɔɛli gɔɔ à baonakpaa ɛwaasoɔnɛ isia 
saɛ lɛkpàai,̃ ɔ̃ à ɛ̀a pɛ̀ a teolozii kyolɛ. À zĩkɛ̀ ãsɔ̃a ń ãsɔ̃ao 
gɔɔplapla ń Yesudeɔ gãli pɔ ku inivɛɛsiteeo, ɔ̃ à zĩkɛ gɔɔplapla lɔ 
izini guu e a kyokɛa àɔ yãa. Gɔɔ bee à lakɛ̀̃ à mɛ̀: 

Dũnia yãɔ gɛ̀ aɛ za gɔɔ pɔ wálɛ lɛkpaakɛ Pɔlu kɔ̃ɔ’obɔ pɔ wì mɛ 
Baba yã musu. Baa kɔ̃ɔpi zɛ̀, à kɔ̃ɔ’obɔpi sɛ̀ a zù kɛɛ fɛnɛtiu sɛ̃gbãu 
gɔɔ pɔ wálɛ taa’o kalakala. Tiasa, wá baade lɛ azĩa yãɔ bɔɔlɛkɛ ń 
taasi dafuɔ. Wa saaukɛ̀ ń Luao maamaa ń aà yeawázio, lá à wá sɛ 
mɛ́ aà ɔ kuwála. 

Kɛ́ Ãndele kà wɛ̀̃ bao ń aaɔ̃o, à a teolozii kyo wɛ̀̃ plaade yà̃a. Àlɛ 
gbɛ̃nakpa ń wɛ̃ndia kɛfɛna ɔ̃nɔna pɔ wì mɛ Naomio.  Naomi a 
lisãsi è, ɔ̃ àlɛ mɛtɛlizi kyokɛ sa. Kɛ́ wɛ̃ sù, wà Ãndele kpà SIM zĩ wɛ́ 
ũ ń inivɛɛsitee ń yesukpɛɔ ń kyokpɛɔ guu. Kɛ́ a e yãɔ bao ma, wà 
aà zĩ̀ Ɛ̃ndi busuu kɛ́ aà wɛsi misiɔ̃ zĩɔlɛ. Bee aà wɛ́ kɛ̀̃, à faaibòńnɔ, 
à e ní pɔ aa vi ̃è. Wɛ̀̃ dafu gɔɔ aapi ń Naomio yiiyè. 

Kɛ̀ Ãndele wɛ̃ kà baasɔo mɛndosai, à bɔ̀ bɛ à gɛ̀ àɔ ku Sendali 
Batisi kpɛ́ guu. Ìɔ zĩkɛ yesukpɛpiu ɛwaasoɔ yãdanɛde ũ. Zuiɛɛ 
guu, à a nɔ Naomi sɛ̀ a kɔlɛzi yesukpɛu. Lá aà teolozii kyo yà̃a, ɔ̃ 
aa gɛ̀ pɔnakɛi Ositalalii gũgũna pɔ wì mɛ Tasamani. Kɛ́ Ãndele wɛ̀̃ 
pla pà Sendali, mɛ́ Naomia kyo yà̃a, à gɛ̀ pasitɛɛblè gu pãleu mɛ́ à 
zĩkɛ SIM zĩkɛ̀ gɔɔplapla ãsɔ̃a guu. Ì yãda pasitɛɛɔnɛ dɔaanakɛ yã 
musu, ɔ̃ à gɛ̀ Ɛ̃ndi busu a ãsɔ̃a aaɔ̃ kɛ̀ we zĩ doũpi kɛi. 

Wɛ̀̃ 1999 guu, Ãndele ń Naomio gɛ̀ Afiliki Sidi. Za we aa gɛ̀ 
Giisi, à gu pɔ a kyokɛ̀u ɔ̀lɔ Naomiɛ, ɔ̃ à gɛ̀ Sɛ̃wãa, à bɛ pɔ a kuu yãa 
ɔ̀lɔɛ̀. Za we aa gɛ̀ Kaama aa gɔɔplakɛ̀manɔ. An taa Ositalalii gbɛa à 
bɔ̀ pasitɛɛkɛu, ìɔ yãda pasitɛɛɔnɛ dɔaanakɛ musu. À seminɛɛɔ kɛ̀ 



Hɔ̃n Kɔ̃n ń Nuvɛli-Zelandeo. Bee gbɛa à zĩkɛ̀ gãli pãleɔnɛ 
lɛdamade ũ. Naomi nɛ’ì desãmba guu 2003, ɔ̃ aa tɔkpàɛ̀ Nɔee. 
2013 guu aa gɛ̀ Tanzanii ń ń nɛɔ gbɛ́̃ɔn aaɔ̃, aa zĩkɛ̀ we SIM 
misiɔ̃nɛɛɔ ũ wɛ̀̃ aaɔ̃. 

Ãndele gɔ̀̃ SIM gãli pisidãa ũ Mɛlibɔũ, mɛ́ Naomi lɛ́ zĩkɛ gɔɔ ń 
gɔɔo bɛdeɔ lɛdamade ũ. Gbɛzã wà Naomi sɛ̀ SIM pisidãa ũ, 
beegbɛa Ãndele, mɛ́ a dɛ a ũ e tia. Tia kɛwa aà nɛɔ kà siiɔ, Nɔee, 
Hudisɔ̃, Mali, ń Lubɛnio. 

Pɔlu sɔ̃, kɔlɛzi gbɛa à gɛ̀ kokoma kyo dadai. Wɛ̃ guo kãmabo 
guu, à bɛ̀bɛ ń Amɛliki baasiaɔ gbɛ́̃ɔn pla. Yesu bao na lɛsinaɔnɛ, ɔ̃ 
Pɔlu lɛ kãaepɛ. A ye Yesudeɔ kokomai, ɔ̃ aà wɛ̀̃ bao ń mɛndoo 
pɔnakɛa guu, gbɛ̃ pɔ́ à ń sisiɔ pɔkasaɔ dadaa lan kokoma tɔdeɔwa. 
Wɛ̃ 1993 guu à dɔ̀aa Yesu kokomadeɔ gãliɛ, ɔ̃ aaì ń pɔɔ lɛ 
Yesukpɛɔ guu ń kãaaa pãleɔ. À gɛ̀ Bibeli kyokpɛu 1995-97 guu, ɔ̃ 
à lisãsi we. Gɔɔ bee à gɛ̀ aɛ ń kokoma zĩo lɔ. À gbà̃ a Lua naaikɛa 
guu a gbɛ̃na dafuɔ yãi ń Lua yã pɔ àlɛ a kyokɛo ń zĩ pɔ àlɛ kɛ 
Luaɛo. Ìɔ lɛsi àɔ a seeladekɛkɛ̀ yesukpɛɔ guu.  

Kɛ́ Pɔlu wɛ̃ kà bao n aaɔ̃o, à nɔsɛ̀, ɔ̃ aà na nɛnɛɔ ìɛ̀ gbɛ́̃ɔn pla. 
Bee gbɛa aa gɛ̀ Bibeli kyokpɛu Kanada. Wekiĩ à mɛtilizikɛ̀u yã 
Yesudeɔ yãdadaa musu, à ɔlìa Luabaakuannɔ láɛzi ń Ɛbulu yão.  

Tiiakɔ̃wa guu Pɔlu ń a nao zà̃kɔ̃wa, ɔ̃ wɛ̀̃ soolo gbɛa aa gìkɔ̃i. 
Beeá yã’ĩagɔɔ wá bɛdeɔnɛ wapii, wá ku pɔsia guu. Pɔlu sù bɛ, à 
gɔɔplakɛ̀wanɔ, ɔ̃ à gbàsa tà isia baa. À gɛ̀ dɛ̀dɛ gbɛsĩsĩwa Malɔku 
busuu, ɔ̃ à gɛ̀ a gbɛ̃nae nɔsɛ guu Suisi busuu ń Matieo. A gbɛa aa 
taa’ò kɛsɛ aa lìa Itali busu gũgũna pɔ wì mɛ Kɔɔsi e gɔɔ kwi. 

Wɛ̀̃ 2007 guu, Pɔlu tà Ãngeletɛɛ, ɔ̃ àlɛ Lua yã dàda nɛɔnɛ we 
katɔliki kyokpɛu. Wɛ̀̃ sia, Pɔlu yiiyè ń Kaitio. Kaiti dɛ nɔ maa ũ 
Pɔluɛ e gbã. Ma zɛ́ è ma gɛ an kɔ̃sɛu utu guu, ɔ̃ ma gɛ zĩkɛi Giisi. 
Aa mɔ̀ Ositalalii kɛ́ Kaiti e wɛsi wá bɛdeɔlɛ, atɛ̃sa Pɔna pɔ gbãao. 

 



 

Kaiti de ń a dao, Pɔlu ń a nɔ dafu Kaitio, Se (2008) 

 

Wɛ̀̃ 2010 guu Pɔlu ń Kaitio gɛ̀ mɔ kɛ̃ɔkwi kɛi Aazãtini busuu 
misiɔ̃ zĩe guu. Pɔlua taalaɔ kɛ̀̃ mɛn pla: A sɛ̃ia ãnabiɔ yã musu, a 
plaade Yobu yã musu. À a dɔkotola kɛ̀ teɔlɔzii guu Ãngeletɛɛ 
inivɛɛsitee guu, ɔ̃ à gɔ̀̃ Luabaakuannɔ Kaau yãdanɛde ũ. 2016 guu 
Pɔluɔ sù Ositalalii, ɔ̃ à gɔ̀̃ Bibeli kyokpɛ yãdanɛde ũ, 2019 sɔ̃, 
dilɛtɛɛ ũ. Kaitie nɛnɔɛ ì gbɛ́̃ɔn pla, Sofi ń Edɛnio. 

Matie sɔ̃, a kɔlɛzi kyo yà̃a wɛ̀̃ 1994 guu, ɔ̃ à gɛ̀ a dɔ̃a kà̃fĩi 
inivɛɛsitee. À gbɛ̃na dafuɔ è Yesudeɔ gãli guu we. Wɛ̃ ń wɛ̃o Nɔɛli 
gɔɔ ì gɛ misiɔ̃kɛi isia saɛ, ì dɔaa ń baonakpaa ɛwaasoɔnɛo we. Bee 
gbɛa i ̀yãda nɛɔnɛ Yesukpɛu ń ɛwaasoɔ lɔ. Kɛ́ aà wɛ̃ kà baoplasai, 
à zik̃ɛ̀, ɔ̃ à kɛɛ lù ń a ɔ̃ao. Aà lisãsi lasia gbɛa, ɔ̃ a dàda lá wì Giisi yã 
dada bui pãleɔnɛ. À gɛ̀ misiɔ̃kɛi Tailandi busuu ãsɔ̃a aaɔ̃ ń Batisiɔ. 
Kɛ́ à sù, à gɛ̀ Bibeli kyokpɛu wɛ̀̃ pla. Wɛ̀̃ plaade guu, a dɛ kyonɛɔ 
wɛ́ ũ, mɛ́ à a mɛtilizi kyo midɛ̀. 

Bee gbɛa à bɛ̀bɛ dũniau mɔ swaaɔ̃, à gɛ̀ Kanada, Amɛliki, 
Ɛɛlopu, Tiikii, Nɛpali, ń Ɛ̃ndiao. Wɛsia dũnialɛ kɛ̀ɛ̀ na, àlɛ laasookɛ 
a kuawa, atɛ̃sa yã pɔ maa Yesudeɔ kɛ tó aa kãaa. À dɔ̀ kyo gbɛ̃nɛ 
nɛ pɔ kaaũaɔlɛ, mɛ́ à yãdàda ɛwaaso baonakpanaɔlɛ. Bee gbɛa à 
kyo pãle kɛ̀ inivɛɛsitee, kɛ́ à gɔ̃ mɛtɛlu ũ, ɔ̃ à kyodànɛ gonati kɔlɛzi 
guu wɛ̀̃ do. Kyokpɛpi yã zĩ’ũ, ɔ̃ à gɛ̀ yãdànɛ́ Yesudeɔ kɔlɛzi guu. 
Bee kɛ̀ɛ̀ maa dɛ a kaaula. 



Matie ń a gbɛ́̃ɔ yesukpɛ dafu dàalɛ gue, ɔ̃ wekĩi à kɔ̃’e ń nɔɛ pɔ 
wì mɛ Lɔzi. Kɛ́ aà wɛ̃ kà baakwi taa, aa kɔ̃sɛ̀. Lɔzi ikoyã kyokɛ̀ yãa, 
ɔ̃ àlɛ zĩkɛ Yesudeɔ gãli pɔ aaì dɔ taasideɔlɛ guu. Aà maeá lootooɛ. 
Ɔ̃mɛ bɔ̀ ń pɔ pɔ wì da swãdonaɔ mi guu kɛ́ aaì e yãma, nɛɔ ń gbɛ̃ 
gbãaɔ pii. 

Lɔzi Tɛsa ì wɛ̀̃ 2008 guu, ɔ̃  à ń nɛ mɛn plaade ì gɛ. Aa tɔkpàɛ̀ 
Salomɔ, ɔ̃ aa aà gɛvĩ kɛ̀. wáa gɛ fɔ́ kpà. Matie gɔ̀̃ pasitɛɛ ũ, mɛ́ aà na 
ì zik̃ɛ yesukpɛ doũ guu lakɛ̃na ũ. Wɛ̀̃ 2019 guu à gɛ̀ zĩkɛ̀ Batisi 
yesukpɛ guu. Wekĩi ì dɔ gbɛ̃ pɔ an ɔ lɛ ń kpɛ leɔlɛ baonakpaa zĩ 
guu. 

Kɛ́ ma nɛ gbɛzãna  wɛ̃ kà gɛ̃o ń mɛndoo, ɔ̃ à gɛ̀ baonakpai ń 
ɛwaasoɔ isia saɛ. Bee gbɛa à baaki dàalɛ laataa dɔɔ guu. A kú gãli 
dɔaanaɔ guu mɛ́ àlɛ gitaa dada. Ì gitaalɛ Malambina yesukpɛu, mɛ́ 
a ku pɔlɛnaɔ gãli guu ń a kɔlɛzi deeɔ, mɛ́ à dɔ̀aa pɔlɛnaɔnɛ isia saɛ 
baonakpaa guu. À da’ilɛkɛ̀ Malambina, kɛ́ aà  Yesu naaikɛa zɛdɔ, 
iɔ ku aà yãi . 

Kɛ̀ à baaki kɛ̀ a yà̃a, à lisãsi mɛn pla dàalɛ inivɛɛsitee pɔ kãi ń 
wá bɛo. Wɛ̀̃ gbiaɛ, à inivɛɛsitee dàda, à nà kɛɛfĩwa, mɛ́ à kpàaũ  ń 
wɛ̃ndia pɔ wì mɛ Salio. Ì gitaa dadanɛ́, mɛ́ ì zĩkɛ wá gbɛ̃nae izini 
guu, gu pɔ wá nɛ pãleɔ zĩkɛ̀u. Ìɔ dɔaa ɛwaasoɔnɛ yesukpɛu, mɛ́ à 
gɛ̀ zĩkɛ gue ń baonakpanaɔ. Kyokɛa wɛ̀̃ pla gbɛa, à zĩkɛ̀ mɔ soolo 
mɔbɔ’izini guu, ɔ̃ à bɛ̀bɛ isia baa ń a gbɛ̃nao e mɔ sɔo. À ãsɔ̃a pla 
kɛ̀manɔ Giisi, bee gbɛa à ãsɔ̃a soolo kɛ̀ Kaanada ń a vĩi Pɔluo. À gɛ̀ 
Afiliki Sidi sɔ̃ ń Àmɛlikio ń Nuvɛli Zelandio. Kɛ́ aà wɛ̀̃ kà bao ń 
mɛndoo wɛ̀̃ 2000 guu, à pɔnakɛ̀ ń a gbɛ́̃ɔ gbɛ́̃ɔn basɔo wá bɛ ua. 
Wà aà yãkɛaɔ ń saa pɔ a sɛ̀ɔ yã’ò. 

Kɛ́ aà kyo yà̃a, à zĩ è kɛɛyiaana ũ, bee gbɛa biloo pɔɔ yiana ũ. 
Pita ń Salio kɔ̃sɛ̀ wɛ̀̃ 2003 guu. Sali lisãsi è, ɔ̃ aa gɛ̀ aaɔ ku Sali 
maeɔ zɔ̃ɛwiau. Wekĩi Sali galasi kɛ̀ ń a maeo, mɛ́ Pita gì kɛ̀ 
pɔyiana ũ.  Bee gbɛa aa kpɛ́/ua lù wɛ̃lɛ pɔ wì mɛ Walagulu. Pita 
kyo pãle kɛ̀  kpɛ́/ua bɛɛɛ dɔ̃a yãmusu wɛ̀̃ pla, mɛ́ àlɛ a zikɛ, Sali sɔ̃, 
àlɛ laata. Sali nɛɔ i ̀aaɔ̃, Bili ń Ɛvao ń Makisio. 

Pita ãia vĩ. Gɔɔewa àlɛ zĩ dɔɔ aaɔ̃ kɛ, ɔ̃ ì ài e apii musu. A sɛ̃iann 
nɔɔyiaa ũ. gbɛ́̃ɔ ì nɔɔ lu ì fĩabo ɛ̃ntɛ̃nɛti guu, ɔ̃ Pita ì nɔɔpi lu à 
kpaalɛnɛ́ ń kɛɛo. A plaade gitaalɛa ń lɛsiao ũ. Ì gitaalɛ, ì lɛsi pɔna 
kãaaaɔ guu ń nɔsɛ kãaaaɔ lɔ. A aaɔ̃de sɔ̃, i ̀ kpɛ́ ge ua bɛɛɛ 
denabaokɛ à o bankideɔnɛ. Sali gɔ̀̃ laatana sà gbɛ̃nɛ ũ. À lɛdoũkɛ̀ ń 
zudeo. Gɔ̃ɛpi zu bui maa vĩ mɛn ɔaa do n basɔoo. Ì zupiɔ yoyo lá 



gu lɛ dɔ, ɔ̃ wì gɛ ń vĩpio gu pɔ wì kɛkɛ wà ka kpaanaɔ guu, ɔ̃ wi yia 
feelikpɛdeɔwa ń sipɛɛmaaseeɔ. Sali ì a yã’o maamaa ɛ̃ntɛnɛti guu, 
kɛ́ gbɛ́̃ɔ e a yã dɔ̃. Ì vĩnisi kɛ sɔ̃ ń waagaseo. Kɛ́ gbɛ́̃ɔ lɛ lu maamaa, 
ɔ̃ aa zude pãleɔ sìsi wà namá, ɔ̃ zudeɔ kà gbɛ́̃ɔn siiɔ̃ sa. Bee gbɛa 
Sali buadeɔ ɛ̀lɛ dàalɛ a bɛ wɛ̃lɛu. Mɔ ń mɔo buadeɔ ì mɔ ǹ ǹ pɔɔ, ɔ̃ 
aaì yia ɛlɛpiu: pɔ pɔ ì bɔlɛ buaɔ, libɛɔ, kaa pɔ nɔɛɔ àsaɔ ń pɔblea 
buiɔ pii. 

 

 

Kpɛ oi: Sali, Pita, Naomi, Lɔzi, Matie ń Tɛsao, 

Aɛ oi: Kaiti ń Bilio, Polu, Nɔee, 

Ãndele ń Maalio, Se ń Hadasɔ̃o (2010) 

Ɛ̃ndiɛ̃ Bibeli kyo gãli 

  



Wɛ ̃̀ 1997 guu, kɛ malɛ waasokɛ Yesukpɛ pɔ wá dìlɛ guu, ma Ɛ̃ndiɛ ɔ è gbɛ ̃́ɔn 
aaɔ  kpɛpi guu. Wálɛ kafɛɛ mi, ɔ  an gbɛ do Ɛtiɛ  òmɛɛ a dezi gbɛ ̃́ɔn plaɔá 
pasitɛɛɔnɛ yãa. Ma aà là aapi sɔ , bɔ̃́ àlɛ kɛ Diiɛi? À wèa à mɛ̃̀ alɛ pɔe kɛo. Wa 
yã’oa ń kɔ o gbɛa ma Bibeli kyo waaipaa dàalɛaànɔ zaa ń zaao. I kɛ gɔɔplao 
ɔ  Ɛ̃ndiɛ  pãleɔ ka ̃̀fi, ɔ  Bibeli kyo waaipaa ń Ɛ̃ndiɛ ɔ dàalɛ ãsɔ a ń ãsɔ ao e wɛ  
sopla. Wɛ ̃̀ bao gbɛa wiɔ kɔ ’e ń Ɛtiɛ ɛo ń aà nao ń aà nɛ mɛn plaɔ ń aà daɛɔ lɔ 
gbɛ ̃́ɔn baakwi. Aà daũna ń aà daɛ pãleɔ sù Mɛlibɔũ, ɔ  an dasideɔ gɛ ̃̀ ma 
Bibeli kyokɛa waaipaa guu. Bee tò an luanaaikɛa ka ̃̀fi. Kɛ̃́ gbɛ ̃́ɔ dasiku ̃̀ aa kà 
gbɛ ̃́ɔn baakwi, ɔ  wa kɔ kpàalɛ gãli mɛn pla ũ. 

Gbɛ̃ɔn kuɛpla ge gɛ̃o kãaaa ãsɔ̃a ń ãsɔ̃ao màa ì dɔnlɛ maamaa 
an tɛa Diizi guu. Tó aalɛ wabikɛkɔ̃ɛ, sea pɔ aalɛ kɛ ge dɛ̃ɛ pɔ aalɛ 
ka, aa fɔ̃ wà okɔ̃ɛ. Aaì yã pɔ dɛ Lua pɔeã ũ dada, ɔ̃ aaì kɛ. Wi kãaa 
lɛɛlɛ pla ge aaɔ̃. Wi daalɛ ń Lua taasilɛao, wi Lua yã gwa ń kɔ̃o 
miniti bla taa, ɔ̃ wi wabikɛkɔ̃ɛ. Bee gbɛa wi pɔble sãnu, kari pɔ 
uabele kɛ̀ baadeɛ. Màa wi kɛ, wa gɛ bɛ ń bɛo. 

Wɛ̀̃ 2001 guu, gɔɔ pɔ malɛ gɛ Benɛ, ma bɔlɛ ń  Ɛ̃ndi busuo. Ma 
gbɛ̃na gbɛ́̃ɔn soolo mɔ̀ damalɛ govuapilakĩi Haidɛlabadi. Aa kɛɛ vĩ 
ɔ̃ ma gɛ fɔkpai an maeɔwa ń kyonɛ pɔ ku Mɛlibɔũɔ maeɔ lɔ. Gu pɔ 
ma gɛu pii wà ma yaaekɛ̀ nana. An dasideɔá Yesudeɔnɛ, ɔ̃ aa 
wabikɛ̀a mà Lua yã linɛ́, mà wabikɛnɛ́. Uaeɔ guu à ń daɛɔ kãaa. 
Ma wɛkpàlɛ ua mɛn gɛ̃oi. Ɛwaasoe ku, aà tɔn Ɛmanuɛli, wi 
lakɛ̃kɔ̃ɛ yãa, ɔ̃ wa gɛ wɛ̃lɛ pɔ a kuu, à zà̃ ń Hidɛlabadio kiloo 
basiiɔ̃, ɔ̃ wa i we ń aà maeɔ. Ɛ̃ndiɛ̃ busu pɔ wɛ́ bɔnsaɛɔ vĩ. Baa 
wɛ̃lɛ zɛ́ɔ guu kpɛ́ wɛde pɔ wà pɛ̃ntiilɛ̀wàɔ daagua. gbɛ́̃ɔ daagua 
gupiiu lɔ. 

Ma ɛa gɛ Ɛ̃ndi busuu wɛ̀̃ 2003 guu ń wɛ̀̃ 2007 guuo lɔ. Gbɛ̃ pɔ 
aà mɔ̀ gãli sɛ̃iapi guu kà gbɛ̃n basɔo taa. Wɛ̀̃ 2004 guu Zaki òmɛɛ 
mà gãli bee taa daalɛ a bɛ fãani pãleu. Mɛlibɔũ zɔ̃ɔ, za kpɛla e 
kpɛle kà kiloo baaɔ̃. Zaki faani zà̃ ń ma bɛo, ãma má dɔ̃ kɛ́ Yesud 
pɔku we gɔɔ bee bilao, ɔ̃ mi gɛ yãdanɛ́ aà pilakĩi. Zaki ku we ń 
Ɛ̃nduɔ gbɛ̃n siiɔ̃, ãma aai nawáo. Wi gbɛ́̃ɔ e dasio, ãma gɔɔewa wa 
sɔ̃kĩikpà gbɛ̃ pãle bɛ, we Ɛ̃ndiɛ̃ kyonɛɔ ku gbɛ́̃ɔn soolo. Gãli pi ɔtà, 
gbɛ́̃ɔ nàwá dasi wɛ̃ɔ zãnguo, mɛ́ an luanaaikɛa kà̃fi. Aaì kaasaakũ, 
aa nà zĩkɛa Diiɛwa, an gbɛ̃eɔ dɔ̀aa ń lɛsiao ge ń wabikɛao ge ń Lua 
yã waipaao ge ń yaaekɛanɛo. 

Pɔna gyãkɛa i daamakɛo, ì kɛkɛ àɔ ka’ilɛɛ. Zanvie wɛ̀̃ 2006 guu, 
à gɛ̀ gyãaeɔ gwakĩi, kɛ́ lootooɔ e wà aà gwa. Wá nɛɔ bɔ̀ bɛ kɔ, ɔ̃ má 
ku bɛ mado. Ɔ̃ ma Ɛ̃ndiɛ̃ɔ gbɛ́̃ɔn siiɔ̃ sɛ̀ aaɔ kumanɔ ma kpɛ́u. Kɛ́ 
Pɔna kɛ̀sai zanvie wɛ̀̃ 2009 guu, ɔ̃ ma kpɛ́ zɔ̃ɔ lù, à zà̃ ń wɛ̃lɛ’ɛoo, ɔ̃ 



ma Ɛ̃ndiɛ̃ kyonɛɔ kàu gbɛ́̃ɔn kuɛpla, ɔ̃ wá gãli ìɔ kãaa kpɛ́piu. Má 
ku mazĩa kpɛ́u, ãma miɔ gɛ ãsɔ̃a laaa blennɔ we. Kɛ́ ma zɛo mà 
Bibeli láɔ lilɛ Kɛ̃aɔnɛ Giisi, ɔ̃ ma kpɛ́pi yìa.  

Wɛ̃ ń wɛ̃o wì  baonakpa Paaki dikpɛ gɔɔ ń Nɔɛli gɔɔo, kɛ́ wà e 
dikpɛpiɔ yã bɔɔlɛkɛ Ɛ̃nduɔnɛ ń Ɛndɛ̃ɛ Ɛfaa pɔ wa ń sisiɔ. Bee gbɛa 
wi gɛ gueɔ sãnu kɛɛɔ guu. Wi gɛ dɛdɛi gbɛsĩsĩɔwa, ge wi gɛ 
kpaa’oi isiai. Wa gɛ kangalooɔ gwai, mɛ́ kɛ́ gu niɛ, wa gɛ skiikɛ 
gbɛsĩsi ̃musu. Kɛ́ ma kãmabò ń Ɛ̃ndiɛ̃ kyonɛ zĩo, ma zĩpi nà dãɔnɛ 
ń ɔzĩ, ɔ̃ Lua yã gãlipiɔ lɛ gɛ e tia.  

Ma gbɛ̃na dasiɔ Ɛ̃ndiɛ̃ɔnɛ, asa ma yãdàdanɛ́ wɛ̀̃ gɛ̃o. Kɛ́ an kyo 
yà̃a, aa zĩ wɛ̀ɛlɛ, aa nɔsɛ̀, ɔ̃ aa gɔ̀̃ Ositalalii gbɛ́̃ɔ ũ. Mi gɛ pɔblei an 
gbɛ̃eɔ bɛ sɔ̃nsɔ̃o. An gbɛ́̃ɔn bla dɛ daeɔ ũ, ɔ̃ ma gɔ̃ lan ń deziwa, aai ̀
ma sisi ń dikpɛɔ guu. Ziẽɔ mi tɛnisilɛ ń ń gbɛ̃eɔ. Za gɔɔ pɔ ma na 
kɛ̀sai, Ɛ̃ndiɛ̃ kyonɛɔ ku ma bɛ. Aai ̀fĩabomɛɛ mɔ ń mɔo, mɛ́ má ku 
mado lɔo. Ampiɔ mɛ́ aai ̀blɛkɛ, aaì kpɛ waa.. 

Ɔkitɔba wɛ̀̃ 2010 guu ma wɛ̀̃ kà baaɔ̃kwi, ɔ̃ wa a dikpɛkɛ̀ ma bɛ. 
Ma gbɛ́̃ɔ sìsi gbɛ́̃ɔn basɔo: ma daɛɔ, ma gbɛ̃na baapuaɔ ń Ɛ̃ndiɛ̃ɔ 
gbɛ́̃ɔn baaɔ̃. Ma Lua saaukɛ̀ kɛ̃ ma ka beewa aafia, ɔ̃ ma lɛgbɛ̀̃ɛ̀ ma 
gi gɛɛ màa e ma wɛ̃ni lɛu. Lou mà maamaa gɔɔ bee baaa pɔ Lua 
dàmagu maamaa wɛ̀̃ dasiɔ guu seela ũ. 

 

  



 

Pɔna Gyãkɛa 

Pɔna ń a tɔ̃una Tɛsao e àɔ gɛ Dii kĩi mɔ aaɔ̃ 

Za wɛ̃ 2002 guu, Pɔna ìɔ zɔ̃lɛa ɛɛ̀ ũ kilauɛ. A ku ĩa guu, ãma pɔ 
pɔ dɛ beela, a kaaũa. Ma a nɔzãekɛzĩ sɛ̀ má kɛ̀, ɔ̃ gu pɔ wa gɛu pii, 
miɔ ɔzɔ̃aàzi ɛɛɔ kila guu. Mangagana pãsi aà kù̃ a gupɛɛkĩiɔ pii. A 
daalɛgɔɔ à aà kũ aá ɔnɛɔ ń aà gbanɛɔ kĩi, ɔ̃ à ɛ̀a gɛ̀̃ aà kosoɔ kĩi ń 
aà geseɔ ń aà gãuɔ ń aà gãsĩsuuɔo. Wà a pàa lootoobɛ à kà gɛ̃n 
kuɛpla. Baa aà gyaɔ ɔ̃ɔkpà, mɛ aà gyaɔ nà gaawa ɛsɛwɛ pɔ àlɛ 



mɔmɔ yãi. Foũna ì ĩadawà yãa wá kɔ̃sɛa gbɛa, ãma gɔɔ pɔ 
mangagana dàlaɛ, foũna gɛ̀̃ zɛ́a. Ãma wɛ̀̃ gbɛzãɔ guu wea ɛ̀a 
yã’ĩakù̃. 

Wɛ̀̃ 2002 kɛ̀ Pɔnaɛ zĩ’ũ. À mangaganakɛ̀ wɛ̀̃ gɛ̃o ń plao kɔ. 
Lootooɔ aà gupɛɛpɛɛkiĩɔ lɛũkpakɛ̀ dasi, mɛ́ aà mɛ bùsa. Fevilie 
guu wá aà ɔplaa gbawoũ pɛ̀kɔ̃wa à gɔ̃ tee, kɛ́ a wãwã e daamakɛ. 
Sema aà zɔ̃lɛ tɛɛɛ ɛɛɔ kilau mɔ do, mí aà gwa. Bee gbɛa à taa’ò 
busubusɛ ń kɛfuo e mɔ do. À gɔ̀̃ ãsɔ̃a pla kɛ́ wà kɛfupi wolo, ɔ̃ yã 
pɔ wi wɛdɔio kɛ̀. Pɔna yã pɔ kɛ̀ dàu sìu..  

Gɔɔ pɔ wa gɛ wɛkpɛlɛi wá gbɛ̃naeɔz, gɔɔ bee ma gɛ̃nalɛ̀ 
tapiiwa, ɔ̃ ma lɛlɛ zĩlɛ gbãugbãu, ɔ̃ ma ɔzɛɛ gbala wá wìwi. 
Wãwãpi kɛ̀ zɔ̃ɔ.  

Wà aà sɛ̀ tàò ń lootoobɛ kɛɛo. Ń Lua dɔnlɛo, à wulɛkĩi è. Kɛ́ 
lootoo aà gbá kɛ̀kɛ, à mɛ̀, sema aa ɛa kɛ ãsɔ̃a soolo taa’osai. Kɛ́ 
ãsɔ̃a soolopi yà̃a, à gɛ̀ taa’oa dadai kãma mɔ siiɔ̃ boa gbɛa. 

Pɔna fɔ̃ lɛ taa’o kpɛ́u ń zɛbɔo, ãma gbãpi kɛkɛa gbɛa, lootoo è 
aà gbá i dɔo. Wa a pii kɛ̀, ãma Pɔna i e taa’ò lɔo. Mi gɛaànɔ 
kpaa’okĩi gɛ̃n plapla ãsɔ̃a guu, kɛ́ à e taa’o í guu busɛbusɛ. Aà 
gbawpũ iã e tia ń aà ɔzɛɛ gãuo, aà waa ń aà gyaɔ. Wɛ̀̃ 2004 guu aà 
waa ĩapi kà̃fi, ɔ̃ lootoo è aà gyaɔ lɛ bɔkɛ. Mangagana ɛsɛ pɔ à 
mɔ̀mɔ wɛ̀̃ ũma zãguo mɛ́ tò. Sɛtãmba guu, à a wɛ̀̃ baaɔ̃kwide 
pɔnakɛ̀, ɔ̃ wa gbɛ́̃ɔn bila sìsi wá bɛ, ãma à kɛ̀ yãayãaɔ, ɔ̃ wɛ’i bɔ̀wà. 
Novãmba guu wà gelepɛɛkĩi dàuɛ̀. Pɔna da sɔ̃, aà wɛ̃ kà basiiɔ̃kwi, 
ɔ̃ yãsãngu aà kù̃, ɔ̃ à gɛ̀ zɔ̀̃lɛ gyãeɔ pilakĩi. 

Wɛ̀̃ 2005 guu, aà gwea gɔ̀̃mɛɛ aso ũ. Lá gu lɛ dɔ mi uladaɛ̀, mi 
aà ĩa ń aà wulɛao ń aà fɛlɛao liiwa, mi à ĩa ń bĩikpɛkɛao ń pɔbleao, 
mi aà ĩa ń gɛ̃a ɛɛɔ kilau ń aà bɔao, ń kilapi sɛ daa kɛɛu gɔɔ pɔ wálɛ 
gɛ lootoo gwai, ge wálɛ gɛ fɔkpai aà maeɔwa, ge wálɛ gɛ 
yesukpɛu, ge pɔyiakĩi ge isia saɛ. Má ye má nai maamaaɛ, ãma aà 
pɔ yà, mɛ́ àlɛ dɛ̃ɛka ń a mɛ gbãasaikɛpio ń wãwão, mɛ́ aà kã gà. 
Má aafia gbãugbãu, ɔ̃ à na ma taae’eawa. A ye ma go a saɛo baa 
lɛɛlu do, ɔ̃ à fɛ̀̃mazi ń Ɛ̃ndiɛ̃ɔ zĩ pɔ malɛ kɛo, asa kɛ́ ma gɛ ń kĩi, 
sema mà aà to we ado. 

Kɛ́ malɛ gɛ Benɛ zãvie 2006 guu, má òɛ̀ a maa aàɔ ku 
gyãeɔgwakiĩ gɔɔ pɔ má kpɛ. Wá nɛɔ ku bɛ lɔo, mɛ́ Pɔna maeɔ zikù̃. 
A maa gbɛ́̃ɔ kuaànɔ gɔɔpiiɛ. A yãpi si ́sàa, ɔ̃ à gɛ̀̃u  e ãsɔ̃a sopla pɔ 
má kpɛ. Yãpi kɛ̀ɛ̀ zĩ’ũ, ãma aà aafia i ka àɔ ku ado lɔo.  



À su è a daama vĩ. Kɛ́ ma su, a è a ku nama guu we, ɔ̃ wá kpɛ́ 
kpàwà gɔɔpiipɔ ũ. Yã pɔ kɛ̀ɛ̀ zĩ’ũ, a wɛ̀̃ baaɔ̃sɔo vĩ, gyãe kĩniɔ sɔ̃, an 
wɛ̃ dɛ basiiɔ̃la. Kɛ́ Pɔna gɛ̀̃gɛ̃ we, aà pɔsia kà̃fi. Kua gyãeɔ bɛ 
dodoa ń kua bɛo. A mɛ̀ ma a to ado, ɔ̃ má ku bɛ ń ma gbɛ̃na 
Ɛ̃ndiɛ̃ɔ. À mɛ̀ á bɔ we, ìɔ bɛkpa ado, ãma má dɔ̃ kɛ́ bee a zɛkɛo. 
Gbɛ̃eɔ ma taae è, ãma ma daɛɔ ń Pɔna maeo dɔ̀̃manɔ yã pɔ má sɛ̀ɔ 
guu. Pɔna li gɛ pɔblekĩi à pɔble ń gyãe kĩniɔo, ìɔ pɔble azĩa kpɛu, ìɔ 
faaibo ń a gwanaɔ. Pɔna laai vi,̃ ɔ̃ aà gwanaɔ ye wàɔ kuaànɔ, asa ìɔ 
ye gbɛ́̃ɔzi, mɛ́ ìɔ swãdɔ ń yã’ɔ̃maɔzi. 

Utu guu, wà Pɔna sɛ̀ gɛ̀ò lootoobɛ asa aà gele gbòo, ɔ̃ wa kɛ̀kɛ. 
Matie nɔsɛ̀ zãnvie guu, ɔ̃ wa pɔnakɛ̀o wapii. Baa kɛ́ Pɔna zɔ̃lɛa ɛɛɔ 
kila guu, a ye à kɛ dɔlɔlɔo. À ula tɛ̃a zoizoi lù nɔsɛpi pɔ ũ, ɔ̃ 
nibɔɔpilakĩi nɔɛɔ aà kɛ̀kɛ, aa ulapi dàɛ̀. Aà gelepi gi lɛ gboo, ɔ̃ 
Fevilie 2007 guu wà pɔ nà gelepɛɛkĩipiwà, kɛ́ asu gboo lɔo. A ku 
lootoo bɛ ãsɔ̃a pla, mɛ́  aà mɛ dɛa gbɛa, aà wea zĩ’ũkù̃, ɔ̃ lootooɔ aà 
gwà maamaa gɔɔpla. Za gɔɔ bee wà ĩana lòoɛ̀ a pilakĩipiu.  

Gyãegwana zĩ ĩaɛ. Pɔna lɛ yã pɔ malɛ kɛɛɔ pii nabo, ama aà pɔ 
ìɔ yaa, kɛ́ a fɔ̃ yãe kɛo yãi. Mapi sɔ̃, má gbãa gbãugbãu. Ma daɛɔ ń 
ma gbɛ̃naɔ lɛ e malɛ zĩ maa kɛ, malɛ laaidɔwà maamaa, ãma Pɔna 
gbɛ̃naɔ lɛ yã pãle ma. Ɔ̃ ma pasitɛɛ ń ma gbɛ̃na gbɛ́̃ɔn plaeɔ mɛ̀ wa 
ye kãaamanɔ, wà ma gba sɔ̃, wà lɛdaa.aaɔ lɛdaa. Aa mɛ̀ a maa mà 
kãmabo ń SIM zĩo zuiɛɛ wɛ̀̃ 2008 guu, ɔ̃ má kɛ̀ beewa, kɛ́ mà e 
màɔ ku ń Pɔnao, ãma aà gɔɔɔ lɛ́ lɛ ka. 

Wa wá bɛ yìa wɛ̀̃ 2008 guu, ɔ̃ wa bɛ pãle pɔ kãi ń Pɔna 
nibɔɔpilakĩio wɛ̀ɛlɛ. Gbɛ̃pii dɔ̃ kɛ́ Pɔna lootooɔ ni vĩ, ãma Pɔna lɛ e 
á gɔ̃ azĩae gɔɔewa. Wa bɛ maa lù sĩsĩ musu, ãma Pɔna ì e gɛ we 
dasio. Ma ta bɛ dafuu utu, ma gɛ we ń Pɔnao gɛ̃n aaɔ̃ taa, ãma má 
dɔ̃ kɛ́ a fɔ̃ su weo. I gyã gbɛ̃nɛ kɛo à kà mɔ gɛ̃o, ãma mangagana gi 
ku ń fua gyão ń tãnsiɔ̃o. 

Utu gɔɔ 14 dɛ Pɔna gɔɔ gbɛ̃zãɔ daalɛa ũ. Gɔɔ bee à gbãtɛ̃ɛkɛ̀. A 
ku lootoobɛ e gɔɔ kuɛpla, mɛ́ wa zĩ gbãa kɛ̀ɛ̀ gɔɔ pla. Ãsɔ̃a aaɔ̃ 
gbɛa gbãtɛ̃ɛpi ɛ̀a fɛ̀lɛ gbãugbãu. Aà fua ĩana sia ń aà ĩangaao bùsa. 
Aà kolo ìɔ naa, mɛ́ aà gbáɔ kàka. Aà aafia lɛ gɛ busɛbusɛ e zãnvie. 
Aà ãsɔ̃a gbɛzã guu i mɛ namama lɔo, ɔ̃ a gbɛ̀a tó a fɔ̃ gɛ lootoobɛ. 
Wa lootoo sìsi gɛ̃n pla, ɔ̃ àlɛ kãsãnkɛ, ɔ̃ wa gɛaànɔ lootoobɛ. Ma 
nɛɔ ń mapio wá zɔ̃lɛa aà lii saɛ e gu dɔ̀, ãma aà laai i suo. Dii Pɔna 
sìsi a kĩi aà wɛ̀̃ baaɔ̃ ń siiɔ̃de guu. 



Wa aà gɛvĩkɛ̀ wá yesukpɛu. Zib̃leyãɛ, gbɛ́̃ɔn ɔaasɔo ń basɔoo 
mɔ̀. Pɔlu sù ń Lɔndɔ̃o. À nɛɔ pii nɛgɔ̃ɛɔ aà tɔ̀a. Pita lɛsì aà yãmusu. 
Wi kuawà, wi aà bɛɛkɛ, ma gɔ̃ mado kɔ̃sɛa wɛ̀̃ soa bla n plao gba. 
Wiɔ wá dũnia kua kpaalɛ ń kɔ̃o gɔɔpii.  

Kɛ́ wa Boo Bibeli gbɛsìsi, wa a pɔnakɛ̀ Seɛ̃wãa 2010 guu ń lá pɔ 
wì mɛ Gupuanɛ Lagulɛdɔo. Lápi dɛ Pɔna yãdɔngubɔ ũ wà mɛ̀: 

Pɔna(Joy Jones), se Bɔɛna na, ku Boo busuu za 1972 e 1984. Aà 
bɛ ku Bɔɛna gĩa, bee gbɛa Sɛ̃wãa. À zĩkɛ̀ Diiɛ ń nɔsɛmɛndo, à 
lootookɛ̀ gyãeɔnɛ lagulɛdɔ, à Lua yã dàda nɔɛɔnɛ ń nɛɔ. Gɔɔ pɔ a 
ku Benɛ à nɛ’ì mɛn aaɔ̃, ɔ̃ à a nɛ gbɛzãna ì a bɛ busuu Ositalalii. 
Zãnvie gɔɔ kwide 2009 Pɔna tà a Suabana Dii Yesu Kilisi kĩi. Láɛ 
beeá aà dɔngubɔɛ, kɛ́ yenzi pɔ a vĩ ń gbɛ̃piio su sãwáguo, ge ãia pɔ 
a vĩ ń baonakpaa Boo busuuo. 

Pɔlu yãɛ bee dà, ɔ̃ à a kyokɛ̀ aà gɛvĩgɔɔ: 

Ma da gbãa 

N dɔaa n mɔ dũnia guu ń pɔsiao 
N daalɛa zĩ’ũɛ, asa n gbɛ̃do kɛ̀sai 
Ń beeo n maeɔ tɔ́ na kpànɛ 
Tɔ́ pɔ a zɛbɔ yã pɔ a mɔɛ 

Luanaaikɛa baokpa gbɛ́̃ɔnɛ dũnia guu pii 
Gbãakpa yɛ̃ɛsaideɔwa n nɔsɛmɛndoo  
N gbɛ̃ pɔ mɔ n kĩiɔ sì ɔplapla 
N yaalɔ ń n nɛɔ, n dɔńlɛ aa ńzĩa naaikɛ 

N mɛ busaa za gɔɔ pɔ má n dɔ̃ 
Ãma n nisĩna ìɔ gbãa, ni wɛ̃nadɔ̃ gbɛ́̃ɔnɛ 
N swãdɔmazi gɔɔ pɔ gbɛ̃eɔ ma to we 
N ku wá guu ń yenzio gbaa laan gbɛsĩsĩwa 
Kɛ́ ma e má ku mado, gbɛ̃e ma ya dɔ̃o 
Mɛ́ ń dɛ màa ń gbɛ́̃ɔ dasidasi 

Má dɔ̃ kɛ́ zĩewa ńyɔ̃ɔ zɛa, wiɔ liaanzi 
Gbɛ̃ pɔ n ɔkà̃ma ń Kilisi ɔoɔ 
Lua pɔ ku n guu mɛ́ ɔkà̃ gbɛ̃ bilaɔzi.  
N mɛ a dafukũ lá ń yeiwa.  
N ɔ a gbɛ̃ pãle ɔ kũ, giũgiũ  
Aa pɔ pɔ tò n gbãakù̃ ma 
Dũnia Kɛna Nisiña pɔ ku n guu  



Gɔɔpii ńyɔ̃ɔ gbãa, ńyɔ̃ yãmaakɛ dãɔnɛ 
Asa wá gbɛ̃ pɔ ń dɛ a ũ dɔ̃, n tɔ́n Pɔna. 

Pɔna maeɔ gɛ̀̃gɛ̃ dũnia guu dɛ ń nɛ mɛndonala. Aà da Bɛsi kɛ̀sai 
wɛ̀̃ 2012 guu, aà mae sɔ̃, wɛ̀̃ 2013 guu. Ampii aa gà ń wɛ̀̃ basɔo 
aaɔ̃saide guu. Wà ń gwa maamaa Batisiɔ gbɛ̃ziɔ gwakĩi. Aa dɛmɛɛ 
ãsue maaɔ ũ, mɛ́ ma bɛdeɔ ń ma misiɔ̃nɛɛkɛzĩo yã kumá gɔɔpii. 
Tó má ku Ositalalii, miɔ gɛ ń gwai ãsɔ̃a ń ãsɔ̃ao e aa gɛ̀ gàò. 

Fɔkpaa kiaɔwa Boo Bibeli pɔnakɛgɔɔ 

  



Kɛ Boobao ǹ Bisão zĩ làa Giisi, ma ɛa ma aɛdɔ̀ Boo Yesudeɔ kĩi 
Benɛ. Boo Bibeli pɔ gɔ̀̃ dɛ men basɔola lɔo, mɛ́ má è a maa wà a 
gbɛsisi gĩa, wí gbasa wà a dasikũ. A lilɛa Boo ũ kɛ̀ maa, i kɛ lá wa a 
kɛ̀ yãa wà ɛa lilɛo ãma yã mɛn pla ku, má ye wà lilɛ: lá wì lɔɔ kɛ̃ ń 
lá wì yãɔ nanakɔ̃wa. Bee gbɛa Boo disiɔnɛɛ ku lɔ. Kɛ́ ma zĩkɛ̀ Giisi, 
ma Boo disiɔnɛɛ kɛ̀ ń Giisi yão. Kɛ́ Benɛ Booɔ è, aa ye mà Boo 
disiɔnɛɛ kɛ ń falansi yão, asa wì falansi yã dadanɛ́ kyokpɛu, mɛ́ 
Benɛ busu buiyãɛ. 

Boo lɔɔ zĩ’ũ. Kɛ́ wa Bibeli dasikù̃ wɛ̀̃ 1992 guu, mi Boo yã lɔɔ 
gbá dɔ̃ piio. Ma dɔkotola kɛa guu ma yãdàda maamaaɛ. Yãpii ń a 
lɔɔoɛ. Bee wì mɛ yã lɔɔ. Bee gbɛa galamɛɛ ì to lɔɔ lilɛ, ɔ̃ wiɛ 
galamɛɛ lɔɔ. Tɔgɛ̃ɛ lɔɔ ì lilɛ: Má kɛ. Ma zĩkɛ̀. To mà zĩkɛ. Vɛɛbu lɔɔ 
ì lilɛ lɛ. Má kɛ. Má kɛ̀. Tó wà lɔɔ kɛ̀̃ pii, lápi kɛ̃a ń a kyokɛao ì ĩakũ. 
Ì kũ wà kɛ̃ gu pɔ kyokɛna a fɔ̃ yãalɛ ń yã pãleo. Dú̃nia lɔɔ nɛna vĩ, 
ãma tó wa kɛ̀̃ dũnia, gbɛ̃pii aa fɔ̃ dɔ̃. Tɔ́ geenaɔ lan zɛ́, á, wá, gbá, 
lɛ́, nɛ maa ń lɔɔ nɛnao kɛ̃a. Wa dɛ̃ɛkà Bibeli lilɛa ń Boo yão sɛ̃ia 
guu, ãma gueɔ kyokɛna ì bilikɛ lá á owa, ń lɔɔ nɛna yà, ge a gbɛ̃nɛ, 
ge lɔɔ guo. Kɛ́ malɛ dɔkotola kyokɛ ma bɔ Boo lɔɔɔwa pii, ɔ̃ má dɔ̃ 
lá a maa wà kɛ̃ sa.  

Yãɔ naakɔ̃waa zĩ pãleɛ. Má ye mà a bɔɔlɛkɛ yɔɔ. Ń Falansio, j’ai 
tué un chat. Ń Booo bee mɛ̀, má dɛ̀ musuna. Ń Booo musuna ì 
dɔaa dɛaɛ, ń Falansio sɔ̃, dɛa ì dɔaa musunaɛ. Boo ì mɛ ma lɛ́ yè, 
ãma bee lɛ o à a lɛ́ yè ń bao fa. Lɛ-ye dɛ vɛɛbu ũ,  a maa wà yãpiɔ 
nakɔ̃wa beewa: Ma lɛyè. Tó wa yãeɔ nàkɔ̃wa beewa, wi a bɔɔlɛ dɔ̃ 
wasawasa. Ãma galamɛɛ yãdilɛaɔ vi.̃ Yã kpeleɔ wà nana kɔ̃wai? 
Yã gesenaɔ mɛ́ ì nakɔ̃wa àa vɛɛbuɔ ũ: zĩkɛ, pɔble, osoobo, i’o, 
naaikɛ, wɛdɔ, swãkpa, buba, imi. Yãpiɔ pii tɔ́ mɛ́ nàkɔ̃wa ń 
vɛɛbuo, ɔ̃ aa ku disiɔnɛɛ guu màa. 

Tɔ́ yã ń yãɔ naakɔ̃wa yão, bee mɛ́ mɔ̀ ń Bibeli gbɛsisiao. Zãa 
3:16 gbɛsisi guu, wa yãɔ lìlɛ mɛn kuɛdo. Bee mɛ́ tò kyokɛa 
aanakù̃. Wá zĩ pi kɛ wɛ̀̃ sɔo guu, ãma zĩbeezĩ wálɛ Boo-Falansi-
Giisi disiɔnɛɛ zĩkɛ lɔ. Disiɔnɛɛpi yã vĩ mɛn ɔaasɔsɔo lɛɛ kwi. Buiyã 
kelenaɔ lan Boowa disiɔnɛɛ gbɛ̃nɛ vĩ beewa, ãma miɔ ye mà 
bãnkũ yãwaɛ. Ma Boo-Giisi disiɔnɛɛ kɛ̀ yãa ń yã mɛn ɔaasɔsɔo lɛɛ 
soplao, ɔ̃ má è IZaki Levis a fɔ̃ zĩpi kɛmanɔ, wí Falansi yã kãfiu. Má 
dɔ̀̃ kɛ wá fɔ̃ disiɔnɛɛ maa kɛ Benɛ Booɔnɛ. Disiɔnɛɛpi nɔbɔɔ ń bãɔ 
ń liɔ́ ń pɔ pãleɔ tɔ́ vĩ ń Latɛ̃ yãɔ mɛn ɔaa aaɔ̃ n baaɔ̃sɔo. Ma taala lù 
ɛ̃ntɛnɛti guu pɔ ì baasia busu lí bui pii kɛkɛakɛ. A lí pii fotooɔ vĩ. 
Levi Boo busu líɔ dɔ̃ maamaa, ɔ̃ à lí mɛn ɔaa do n blao tɔ́ òwɛ̃ɛ. À 



nɔɔ pɔ ku boo busuuɔ tɔ́ dɔ̃ lɔ ñ bãɔ ń kɔ̀ɔɔ ń pɔtaa’onkuawaɔ, ɔ̃ à 
ń tɔ́ɔ òwɛ̃ɛ. Wà disiɔnɛɛpi dasikũ gyama busuu, ɔ̃ wa yìa 
inivɛɛsiteeɔ ń lɛngisitikiɔwa dũnia pii guu, lá wa kɛ̀ ń ma tɛzio ń 
disiɔnɛɛ pãleɔ. Boo disiɔnɛɛpi lakpɛ 580 vĩ. 

 

Pɔblea ń Levio Saonzi 

Zĩewa, wálɛ pɔble ń Levio a bɛ wɛ̃lɛu Saonzi. Má ò Leviɛ: À 
gɛ̀̃gɛ̃ za gɔɔ pɔ wa ko sò. Ɔ̃ Levi mɛ̀, gyã sì koɔ guu, à ń dɛdɛ. 
Laasoo gɛ̀̃magu, má ye mà dɔ Booɔlɛ ń ń taasio. Nɔɔ lɛ kɛ̃sãmá, 
bee gbɛa dɔ̃a kɛ̀̃sã lɔ. Gbɛ̃e ku à lɛdama  nɔɔ daalɛua yã muso. Bee 
gbɛa Booɔ iɔ̀ nɛ’i dasi, ɔ̃ an kyokpɛ aso ìɔ kãfi lɔ. Kɛ́ ma laasookɛ̀, 
mɛ́ ma wabikɛ̀ yãpiɔ musu, má mà wà mɛ̀ DEDRASI gãli ku, aaì 
lɛda gbɛ́̃ɔwa yãpiɔ musu. UEEB gãliɛ. Ɔ̃ má ye aa dɔmalɛ mà Booɔ 
taasipi lao. Má è má fɔ̃ ɔ̃a e ma bɛ lan miliɔ̃ kwiwa wɛ̃ ñ wɛ̃o, kɛ́ 
DEDRASI deɔ e zĩkɛ, baa wɛ̀̃ pla. Aa dɔ buazĩkɛnaɔlɛ ń pɔtuo 
daalɛunaɔ. Má ye lɔ wà dɔ kyonɛɔlɛ aa ń baaki e, an gbɛ̃eɔ i 
inivɛɛsitee kɛ. 

Wá màkɔ̃ɛ wa gɔɔ dìlɛ kɛ́ wà wɛsikɔ̃lɛ ń DEDRASI dilɛtɛɛo. Wá 
màkɔ̃ɛ, ãma aa mɛ̀ wɛ̀̃ siiɔ̃ mɛ́ maa, mɛ́ wɛ̀̃ do ɔ̃a miliɔ̃ ɔaakwi. Kai, 
ma kɛ kpelewa ni? Ma ku bili guu. Má fɔ̃ mà ɔ̃a bee taa e má ni? 
Má è Lua pɔeãɛ. DEDRAS yãpi zɛkàlɛ, aa kɛ̀̃ láu, ɔ̃ ma ta bɛ 
Ositalalii, má ɔ̀lɔ SIM dɔnlɛ gãli ɔ̃ayãgɔ̃gɔ̃naɛ. À yãzɛkalɛapi gwà, ɔ̃ 
à wèi, ɔ̃ à a baokpà. Wɛ̀̃ siiɔ̃ guu (2007-2010), ɔ̃a pɔ Osatalalii 



Yesudeɔ kpà fɛlɛ miliɔ̃ basɔo. Pɔlɔzeepi tɔ́n: Gbãakpaa Booɔwa. A 
yãzɛkalɛaɔnn kɛ mɛn soolo: 

• Lɛdaa zɔ̃ɛ gbɛ́̃ɔn basiiɔ̃wa ń ɔsɛ̃aanɛo wɛ̃ ń wɛ̃o. 
• Lɛdaa pɔdaalɛna gbɛ́̃ɔn basiiɔ̃wa ń ɔsɛ̃aanɛo wɛ̃ ń wɛ̃o. 
• Lɛdaa nɔɛ gbɛ́̃ɔn baaɔ̃wa ń laataaɔ ń ɔsɛ̃aanɛo wɛ̃ ń wɛ̃o. 
• Ɛsɛwɛɔ ń daisooloɔ yiaamá fàa. 
• Gbɛɔ̃n pla zĩa Yɛ̃mɛ aa lootoo kyokɛ. 
• Dɔa kyonɛ gbɛ́̃ɔn blakwi pɔ ku bɛolɛ ń ɔ̃ao. 

Wa ye yãzɛkalɛapi gi gɛɛ gɔɔpii, ɔ̃ wì ɔ̃a pɔ wà sɛ̀̃aanɛ fĩabo wɛ̀̃ 
laaawa n a igbaao. Beewa gɔɔ pɔ pɔlɔzeepi wɛ̀̃ siiɔ̃piɔ làa, 
ɔ̃asɛ̃aanɛ ń yãdaanɛo a ɛa àɔ gɛɛ. 

Sɛ̃wana Makido Simɛɔ̃ seelan kɛ. 

Ma mase bà bà pla. Ń ɔsɛ̃aapi gbãao má táae ń mase tɔ̃ao è. Ma 
a kĩni fĩabò ń mazĩa ɔ̃aoɛ. Má azĩa zuɔ vĩ, ɔ̃ ma a saɔ pào. Ma pɔ kɛ̀ 
na ń Se Bɔɛna dɔnlɛo, bee tò ma ĩanadà̃, mɛ́ má bɛɛɛ vĩ. Ma wɛdɔ 
mà mase sakili bilakwi e, tɔnu sɔo ń kĩnion we. Ma pɔ aɔ na dɛńla 
Sɛ̃wãa busuu. Ma bugbɛ dà wasawasa dɔnlɛpi sabai.  

Zãnvie wɛ̀̃ 2008 guu, wa buiyãkyo seminɛɛ kɛ̀ Sɛ̃wãa. Ń Mɛɛ 
dɔ̃ao wa wɛ̃lɛ ń wɛ̃lɛo delegeeɔ gbɛ̀a. Gbɛ̃ pɔ mɔ̀ɔ kà basiiɔ̃, ɔ̃ Mɛɛ 
kãaaa gbawɛ̀̃. Bee gbɛa buiyã kyo pisidãa yã’ò, a gbɛa má tɛi. ma 
Boo kyo pɔ má dàdanɛ́ wɛ̀̃ bla dàu sìu ń Boo láɔ dasikũao. 
Gbɛ̃daside pɔ mɔ̀ɔá Ɛfaaɔnɛ, ɔ̃ an pɔ yà kɛ́ gonati buiyã kyodaanɛ 
gà, mɛ́ Yesudeɔ pɔ lɛ gɛ maannɔ. Wɛ̀̃ dasiɔ guu, gonati buiyã 
kyodanɛdeɔ i ɔkakɔ̃’ɔuwanɔo, asa Ɛfaa dasideɔ ye lá pɔ Yesudeɔ 
kɛ̀ɔ kyokɛo. 

Wa kɔ̃kpàalɛ gãli mɛn siiɔ̃, kɛ́ wà kyo zĩ pɔ gɔ̀̃ gwa ń kɔ̃o. Boolo 
pɔ malɛ dɔaanɛ́ guu lɛ gwa, kpelewa wá kɛ wà kyodaanɛ láɔ e wà 
kyodanɛ́i ? Gbɛ̃ sɛ̃ia pɔ yã sɛ̀á buiyã kɔɔdinatɛɛɛ. À fɛ̀lɛ à mɛ̀: 
Sema wà yãɛ beeɔ pii bɔɔlɛ na Yesudeɔnɛ ń ɔziɛ̃. Wauu! Yãpi ma 
ká̃ sì. Gbɛ̃e e giio. Wa zɛò à maa wà gonati seela kɛ kyodanɛlaɔwa, 
kɛ́ gbɛ̃pii dɔ̃ a maa. Wà biloo kpà, pasitɛɛ Levi mɛ́ a pisidãa ũ.  

Wa Boo Bibeli pɔ wa a gbɛsìsi sakɛ̀̃ Sɛ̃wãa zuiɛɛ gɔɔ 24 wɛ̀̃ 
2010 guu. Gbɛ̃ pɔ kà̃aa weɔ kà ɔaa aaɔ̃ ge siiɔ̃. Wa Boo disiɔnɛɛ 
sakɛ̀̃ lɔ ń Gupuanɛ Lagulɛdɔ láo ma na Pɔna dɔngubɔ ũ. Lá pɔ wá 
bɔ̀ɔ ń Boo yão pii Zĩkaa ń Taasio pɔlɔzee guu kà ɔaasɔaɔo lɛɛ bao. 
Boo Yãzi Bao lá ku we ń Boo Yaasiɔ láo. Wá Boo Bibeli pɔ bɔ̀ Siniɔ 
ku go’ilɛna pilakĩi Kotonu, wi gbaɛ kaauo. Wá ku seasea ãsɔ̃a 



dasiɔ guu, ɔ̃ wa Bibeli sakɛ̀̃ ń a mɛndoo ń Gupuanɛ Lagulɛdɔ láo 
mɛndo lɔ. Pɔsiayãɛ ma kĩi, ãma gbɛ́̃ɔ bàa kuo, asa aalɛ ɔlia 
disiɔnɛɛsi ń lá kĩniɔ. 

UEEB gbɛ̃zɔ̃ɔ ń SIM misiɔ̃nɛɛɔ bɔ̀ Kpaau wà taa’ò buziɛ zɛ vãiɔ 
guu wà mɔ̀. Baokpanaɔ ń televisiɔ̃deɔ mɔ̀ lɔ. Lilɛnaɔ ń taasuwãnaɔ 
lɛ liakɔ̃i, aa kà kuɛpla, aalɛ ɔ̃wã, aalɛ malɛmalɛ zĩlɛ. Sɛ̃wãa Mɛɛá 
Ɛfaaɛ. À yã’ò à Boo buiyã zĩkɛnaɔ saaukpà maamaa. À mɛ̀, wámɛ 
wá tò Boo i gao, wa bɔ ń Boo yão gupuau dũnia guu pii. À pasitɛɛɔ 
saaukpà lɔ ń zĩ maa pɔ aalɛ kɛo. 

Zĩkɛa wɛ̀̃ bila Booɔ guu gbɛa, má è ma zĩ làa. Lua ma sisi màɔ 
dɛ a wɛ́ ũ Booɔ guu, mà Bibeli lilɛ ń ń buiyão, mà Yesu baonakpa, 
mà yesude gãliɔ daalɛ. Kɛ́ yãpiɔ e bɔlɛi ma buiyã kyokɛa dàda, ma 
lootoo zĩkɛ̀, ń bua zĩ lɛdamao, kɛ́ an taasi e lao. Zuiɛɛ wɛ̀̃ 2011 
guu, Sɛ̃wãa Mɛɛ ń buiyã kyo dɔaanaɔ ń Sɛ̃wãa ladioo kpɛ zĩkɛnaɔ 
gbɛ́̃ɔ kà̃aa, ɔ̃ aa banàmɛɛ ń Levio zĩ pɔ wá kɛ̀ yãi. Yã dasiɔ oa gbɛa 
aà ula gbãaɔ dàwɛ̃ɛ ń tabaloo. A guu Boo nɔɛɔ lɛ ma yaaekɛ ń 
kuɛnao pɛ̃na pai. Wà kɛ̀̃wà: Booɔ lɛ gbãakpanzi. 

Boo Yesudeɔ lɛ gɛ aɛ, yesukpɛɔ dasilɛ kà bla ń Yesudeɔ 
ɔaasɔsɔo lɛɛ sɔo. Aa ńziã Bibeli kyokpɛ vi,̃ aai ̀yã’o ladioo guu ãsɔ̃a 
ń ãsɔ̃ao, aa Bibeli vĩ ń ń buiyão ń disiɔnɛɛo ń lá pãleɔ mɛn baakwi. 
Aa layiakpɛ vĩ mɛn pla ń lootoobɛ nɛnaɔ. Yesudeɔ pii ì kãaa wɛ̃ ń 
wɛ̃o ń ń nɛɔ ń ń nɔɛɔ. Nɔɛɔ ńzĩa kãaa vĩ, mɛ́ nɛɔ ńzĩa pɔ vĩ. 
Ɛwaasoɔ ń wɛ̃ndiaɔ ńzĩa pɔ vĩ lɔ.  

Má è taa’oa ń Luao ì mɔ ń pɔnao, i kɛ wɛ̃mia no, ge gɛa isia baa, 
ge pɔkãaaa. Wɛɛlɛ gɔ̃a lan Kilisiwa ìɔ na dɛ siñimagwaala 
maamaa. Ositalalii busuu gbɛ́̃ɔ lɛ bɔ lousisiyãu, ɔ̃a yã mɛ́ lɛ 
dɔaanɛ́. Yesu yã gbãa we yãa, ãma tia gbɛ́̃ɔ yei lɔo. Ma Ɛ̃ndiɛ̃ ge 
Boo gbɛ̃naɔ ye Lua yãi dɛ ma baapua busu deeɔla. Aaì fɔkpakɔ̃wa 
ń Lua tɔ́o, aaì wabikɛkɔ̃wa kɔ̃ bɛ. Baa baapua Yesudeɔ lí bee kɛ 
lɔo. 

Tó má ye mà laaikpalɛ, mi gɔlɔfu gwa televisɔ̃ guu ge tɛnisi ge 
banɔɔ. Mili sĩnimaa gwa lɔo, nɔɛ puiziɔ ń yãvãi’oao ń gbɛ̃dɛdɛao 
mɛ́ kɛ̀ zai. Kpelewa maa ń vãio aa gbɛ̃kpa n kɔ̃oi? Baa kpele gupua 
ń gusiao vĩ ń kɔ̃oi? Kilisi yã a kɔ̃sɛ ń Setãu pɔo kpelewa ni? Setãu 
yã bɛɛɛ vĩo, yãvãiɛ, ikoyãdasaiɛ. 

Bibeli kyokɛa ń wabikɛao liɔ bɔ̃ɛkɛkɛa ũo. Tó wa wabikɛ̀ 
Luawa, mɛ́ wálɛ wá yãkɛaɔ oɛ̀, a fɔ̃ wá gba laasoo maa, kɛ́ wà 
saasɛ. Yesu mɛ̀ i dɔaa a sãɔnɛ, aaìɔ tɛaàzi, kɛ́ aa aà lɔɔ dɔ̃ yãi. 

Ma a mi gò SIM zĩ guu wɛ̀̃ 2008 guu kɛ́ Pɔna lɛ gyãkɛ maamaa 
yãi. Aà kɛasai gbɛa ma lakɛ̀̃ Gyama gbɛ̃ pɔ ma aà dɔ̀̃ Giisi busuu. 
Aà tɔ́n Richard Kuba. Yãzibaokpanaɛ. À taala kɛ̀̃ Baugu yã musu, 
mɛ́ Levi ye lápi kyokɛ. Kɛ́ ma bee òɛ̀ email guu, ɔ̃ má òɛ̀ ma a mi 
gò SIM guu, mɛ́ ma na kɛ̀sai, mɛ́ ma Boo taalaɔ kɛ̀kɛ má làa. Ɔ̃ má 
òɛ̀, má dɔ̃ lá má kɛ sao, àlɛ e kpelwa ni? À wèa gɔ̃ɔ à mɛ̀, Kɛ̃aɔ ń 
Sãngaɔ sɔ̃ bɛ? Má dɔ̀̃ ma sɔ̃ guu gɔ̃ɔ kɛ́ bee mɛ́ zɛ́ ũ, yãpi bɔ̀ Sãdãn 
Maa kĩiɛ. A ò lɔ á  lingisitiki gbɛ̃ dɔ̃, aà bàa ku ń buiyãpiɔ. Gyama 
gbɛ̃ɛ, aà tɔ́n Ɛni Saliba. 

Kɛ̃a ń Sãngaoá buiyã nɛnaɔnɛ, Kɛ̃a onaɔ kà gbɛ́̃ɔn ɔaasɔsɔo lɛɛ 
bao, Sãnga sɔ̃, lɛɛ sɔo. Aa bɔ̀ Boowa, ãma Booɔ li kɔ̃ yãmańnɔo. An 
yã’onaɔ lɛ lao, asa Sãngaɔ lɛ li Gaminaɔ ũ, mɛ Kɛ̃aɔ lɛ li Booɔ ń 
Busaɔ ń Dɛniɔ ũ. Kɛ̃aɔ li ̀Gaminaɔ ũ kɔ gbɛ́̃ɔn ɔaasɔsɔo lɛɛ ɔaa doo 
taawa. Aa ku zà̃ ń Booɔo, aa ku Io saɛ Sɛ̃wãa gugbãntoo oi kiloo 
basɔo. Gbɛ̃e buipiɔ yã dɔ̃ sãasã yãao. Kɛ́ ma lakɛ̀̃ Ɛniɛ, má òɛ̀ má 
ye mà zĩkɛ ń buipiɔ yão, ɔ̃ à wèa à mɛ̀ má buipiɔ yã dɔ̃ dɛ gbɛ̃piila. 
Wa zɛò wà lingisitiki zĩkɛ sãnu, wí ɔ̃a wɛɛlɛ Gyama kyokpɛwa, kɛ́ 
wà Kɛ̃aɔ ń Sãngaɔ galamɛɛɔ da láu.  

Zuɛ̃ guu wɛ̀̃ 2010 guu, malɛ gɛ Sɛ̃wãa Boo Bibeli pɔ wa kɛ̀kɛ 
dafu pɔnakɛi ń lapãleɔ, ɔ̃ ma mɔlɛ̀ Leviɛ ma òɛ̀ zĩ dafu fɛ̀lɛ Giisi, 
sema wà gɛ Kɛ̃a ń Sãngao yã gwagwa we, wí yã gbɛagbɛamá, wí 
yãɔ ka láu, wí fotoobɔbɔ, wí fĩɔ ka tãu. Má fɔ̃ mà zĩpi kɛ Levi saio. 



Aà kpokpo ɔ̃ wá taa’oò. Bee gbɛa a buiyãɔ dɔ̃ dɛmala, atɛ̃sa 
Gamina. 

Kɛ̃a wɛ̃lɛɔ ku Io saɛ, ɔ̃ wa da zɛ́u ń kpokpoo, Levi ń mapio ń bɔɔ 
mɛn aaɔ̃ɔ. Ɔɔdinatɛɛ ku bɔɔ guu ń yãsɛbɔo. Wá taa’obɔn we ãsɔ̃a 
sɔo tá pɔ wálɛ o. Wá gbɛ̃e dɔ̃ weo, mɛ́ Ɛfaaɔnɛ mpii. Wá mà 
Yesukpɛ ku wɛ̃lɛ pɔ wì mɛ Looloo guu, mɛ́ misiɔ̃nɛɛ ku Tunga 
Bage Giisi gbɛ̃ ũ, aà tɔn Ɛzala. Gɔɔ sɛ̃ia zĩ wa ka Io, ɔ̃ wa gɛ wa 
fɔkpà kiawa. Wa fɔkpàwà yãa, à kɛ̀ wɛ̀̃ bao plasai, kɛ́ wa gɛ buiyãɔ 
gwagwai we wɛ̀̃ 1992 guu. Wa wabikɛ̀wà wà i gbãadeɔ pilakĩi, ɔ̃ à 
mɛ̀ wá fɔ̃ wà i we gɔɔ do. Kɛ́ gu dɔ̀, wa gɛ Looloo, ɔ̃ wa Yuu 
Yesukpɛ pasitɛɛ è ɛlɛu. Wa aà là tó wá fɔ̃ wà pila aà bɛ gɔɔ pɔ 
wálɛ Kɛ̃a buiyã gbɛagbɛa ń wɛ̃lɛɔ guu. À wèi, ɔ̃ wa zɔ̃lɛ aà bɛ ãsɔ̃a 
aaɔ̃. Wa i bilandaa guu, mɛ́ ma waasokɛ̀ Yesukpɛu ãsɔ̃anɛzĩ. Tɛ́ ku 
busupiuo, ɔ̃ Pasitɛɛ wá gba zɛ́ wa tɛkà ɔɔdinatɛɛ guu gwãasina ń a 
gulupio. Giisiyãmamɔ dasi weo, ãma Levi i ̀yã’onɛ́ ń Gaminao. Lá 
gu lɛ dɔ wiɔ gɛ Kɛ̃a wɛ̃lɛu wà yãgbɛagbɛa gbɛ́̃ɔwa. Wá mà Kɛ̃aɔ ku 
Giisi ń Nizɛɛo ń Benɛo ɔaasɔsɔo lɛɛ ɔaa do taawa, ãma Kɛ̃a 
yãmanɔ dasio, aa gɔ̀̃ ɔaasɔsɔo lɛɛ bao. An daside lì Gaminaɔ ũ ge 
Dɛniɔ ge Busaɔ. Kɛ̃a yãmana ku wɛ̃lɛ mɛn sɔo guu: Kasati, Tonde, 
Tunga Bage, Sarafu ń Sambao. Aa ku Tunga Nɔma lɔ, Benɛ busuu. 
Guwãa ku we dɛ Sɛ̃wãala, mɛ́ an pɔblea na i ka Boo pɔwao. Ma 
kua ũa vĩ, ma ní tɛkù̃ ń ĩatɛ̃o, mɛ́ ma gbɔ̃bɔlɛkɛ̀ zĩeɔ. Ma laasookɛ̀ 
ma mɛ̀, ma zikù̃, ma ka wɛ̀̃ baaɔ̃kwi, a maa mà zĩ bee taa kɛ e tiaa? 

Wa bua Sɛnawa go’ilɛna guu ń kpokpoo. Swapi zɔ̃ɔ maamaa, 
mɛ go’ilɛnaeɔ ì gbɛ́̃ɔ sɛ bla. Kɛ́ wa ka baale, wa taa’ò kiloo blakwi 
e Kɛ̃akwai. Kɛ̃aɔ wɛ̃lɛdan we. Wa bao mà we maamaa, ɔ̃ Kɛ̃a 
gbãadeɔ lá kpàa. Lápi mɛ̀ aa zɛ̀ ń zĩ pɔ wálɛ kɛo. Wá ku Kɛbi State, 
Salia ikoyã ɔ̃ aaì zĩkɛo. A maa wàɔ lá bee taa kũa, asa gbɛ́̃ɔ ku we 
aa ye Yesudeɔzio. Batisi misiɔ̃nɛɛ ku Kɛ̃akwai Yuu ũ, aà tɔn 
Zelemii. À gɛ̀wanɔ kiabɛ. Aapi mɛ́ Kɛ̃aɔ pii kia ũ. A dɔ̃ malɛ mɔ, ɔ̃ à 
Kɛ̃a yãzibaokpana sìsi za Nizɛɛ, à mɔ̀ à a dɔ̃a òwɛ̃ɛ. Kia iwaɔ ń 
baasiaɔ pii zɔ̃lɛa tɔɔlɛ, ãma wà ma zɔ̀̃lɛ kia saɛ fotɛi guu. Lou i 
mao à kà gɔɔ bla, ɔ̃ ma kia là, tó wá fɔ̃ wà wabikɛ ń Yesu tɔ́o lou yã 
musu. À wá gba zɛ́, ɔ̃ Zelemii wabikɛ̀ ń Yuuyão, Levi wabikɛ̀ ń 
Booo, mɛ́ ma wabikɛ̀ ń Giisio. E gu àɔ gɛ dɔi mɔ̀ sɔo taa, luabɛ wɛ̀̃, 
ɔ̃ lou mà lɛɛlu sopla. Wálɛ da zɛu fãanɛ, ɔ̃ wa gɛ lɛzà kiawa a bɛ. I 
yãe owɛ̃ɛ lou yã musuo, ãma kɛ́ wálɛ fɛlɛ, wá mà a ò nɔɛ pɔ zɛa 
weɛ à mɛ̀, Yesudeɔ lou wabikɛ̀ gĩa. 



 

Kua Kɛ̃aɔ ki bɛ Kyangakwai 

Wálɛ gɛ Sãnga busuu sa, ɔ̃ wa taa’ò kiloo basoplakwi e Sãnga 
wɛ̃lɛu. Sãnga gbãadeɔ gì Yesudeɔnɛ aa Yesukpɛ dɔ Sãnga wɛ̃lɛɔ 
guu, ɔ̃ aai wá naaikɛo. Aa mɛ̀ wá e zĩe kɛ weo, sema wà gɛ Biini 
Kɛbi wà lá si polisi gbɛ̃ zɔ̃ɔwa we. Biini Kɛbiá ń busu mɛɛwiaɛ, a 
zà̃ kà kiloo baswaaɔ̃. Wa gɔɔ pla dɛ̀ lápi sia yã musu.  

Ń beeo wá dɔ̃ Lua kuwanɔ. Kɛ́ wa ɛa wálɛ gɛ Sãnga busuu, wa 
ka wɛ̃lɛ pɔ wì mɛ Koko guu. Wá mà ECWA Yesukpɛ ku we, ɔ̃ wá 
ye wà i we. Wá a kĩi dɔ̃o, ɔ̃ gɔɔ pɔ wálɛ taa’o zɛ́ guu, Levi mɛ̀ wà 
lilɛ la, wà bɛdeɔ la. Ɔ̃ wa wɛ̃ndia là, tó a dɔ̃ gu pɔ ECWA Yesukpɛ 
kuu. Ɔ̃ a òwɛ̃ɛ Yesukpɛpi gbɛ̃zɔ̃ɔ ku bɛpi guu! À aà sìsi, ɔ̃ à gɛ̀wanɔ 
pasitɛɛ kiĩ. À gbãakpàwázi, ɔ̃ wa i aà bɛ. Pasitɛɛpiá budeɔ 
lɛdamadeɛ, a Sãnga wɛ̃lɛdeɔ dɔ̃ pii. À bui pɔ ku wɛ̃lɛpiɔ guu òwɛ̃ɛ 
ń wɛ̃lɛ pɔ Sãnga yãmanaɔ kuuɔ. Wá è Sãngaɔ kà gbɛ́̃ɔ ɔaasɔsɔo lɛɛ 
bao taawa, ãma Sãnga yãmanaɔ dɛ gbɛ́̃ɔn ɔaasaɔo lɛɛ sɔolao. 
Sãnga Yesude ku mɛn doɛ, gyaa pɔ zãkɛ̀ yãa ń pasitɛɛo. Pasitɛɛ ge 
Yesu baonakpanae ku Sãnga wɛ̃lɛɔ guuo. 

Kɛ́ gu dɔ̀, wa ɛa gɛ Sakase, wɛ̃lɛ pɔ Sãnga yãmanaɔ ku dasi, ɔ̃ 
wa gɛ fɔkpà wɛ̃lɛ kiwa. Lá pɔ Biini Kɛbi polisi gbɛ̃zɔ̃ɔ kpàa wá 
ɔ̀lɔɛ̀. I sio, à mɛ̀ sema wà gɛ wɛ̃lɛ pãleu, wí zɛ́ gbɛa we. Wálɛ e 



Sãnga gbãadeɔ mɛ́ mɔlɛ̀ɛ̀ aa òɛ̀ asu wá gba zɛ́o. Wá oo sìsi, wálɛ gɛ 
wá kpokpo kĩi wɛ̃lɛ lɛ́u, ɔ̃ gbɛ̃e sɔ̀̃wázi, à wá la bɔ́ yã wálɛ wɛɛlɛ 
wà kɛ we. Má òɛ̀ wá ye wà Sãnga yã dada, wá ye wà yãɔ ka láu 
mɛn basɔo wà dɔ̃ lá wɛ̃lɛpideɔ ì o. À mɛ̀ lɛdamaden a ũ wɛ̃lɛpi guu 
mɛ́ kíá kugbãadeɛ. Sãnga no, aà bàa ku ń Sãnga yãoo. Ɔ̃ wá gbɛ̃na 
dafupi òwɛ̃ɛ wà tɛazi, i dɔwálɛ ń yã pɔ wá yeio.  

A gɛwanɔ lousisikpɛ kpɛ, à mɔ̀mɛɛ ń kilao. Kando dasi mɔ̀ aa 
liaawazi. Wá zɔ̃lɛa lɛɛlu do taawa, wálɛ yã gbɛamá, wálɛ kɛ̃ kayee 
guu. Wɛ̃lɛ kia gbɛ́̃ɔ zĩ̀ gɛ̃n ũma’ũma, aa mɔ ò lɛdamadepiɛ aàsu wá 
ĩao, ãma a kpà swãa. Gwãasĩna bee wa taa’ò kiloo bao e Yaawili, ɔ̃ 
wa gɔɔplakɛ̀ ń pasitɛɛeo. À wá si ń pɔnao. 

  

 

 Sãnga yãɔ sɛa Sakace 

 

Kɛ̀ gu dɔ̀ wa gɛ Sãngaɔ wɛ̃lɛe guu Sɛna saɛ, wɛ̃lɛpi tɔ́n 
Kawama. Ɛfaa yã gbãa weo. Zɛ́pi sɛa zĩ’ũ, asa wa bua Sɛnawa gɛ̃n 
pla ń go’ilɛna nɛnao. Ma ɔɔdinatɛɛ bɔɔ zù í guu, ɔ̃ má sɛ̀ kpakpa e í 
àɔ gɛ̃u. Wɛ̃lɛ kiapi gbɛ̃kpàwanɔ, ɔ̃ wa wá zĩ kɛ̀ kɛ̀ yãkele sai. 

Bɔa Sãngaɔ busuu, wa zɛo wà ɛa su Looloo ń zɛ́ pãleo. Wɛ̃lɛe 
ku Sɛna baa gɛɔmidɔkĩi oi, a tɔ́n Sabãnda.  Yesudeɔ ku we, ɔ̃ wá ye 
wà i we. Wa fɛlɛ gbɛzã ĩatɛ̃ auapilaa, ɔ̃ wá tá gbà̃a dɛ lá wálɛ ela 
kiloo bila. Wɛ̃lɛpideɔ kiloo dɔ̃o, sema mɔwɛna. Wá bua Sɛnawa ń 



go’ilɛna mɔtɛɛdeo, ɔ̃ wa zɛwɛwɛna sɛ̀, a vãi. Gueɔ busu’ũfãa ku, 
gueɔ zãana ku. Levi mɛ́ lɛ fĩ, má zɔ̃lɛa aà kpɛ, a ma sɛa ń wá bɔɔɔ. 
Gu sì ɔ̃ wá kpokpo filia gà, mɛ́ wi zɛ́pi sɛ yãao. Miɔ tɔɔsu dɔ zɛ́ guu 
Leviɛ gɔɔ pɔ àlɛ ɛ̃ ɛɔnɛ. Lɛɛlu swaaɔ̃ ń wɛn baakwio, wa ka swa 
zɔ̃ɔe kĩi, wá fɔ̃ wà buao. Ɔ̃ mɔvua iu wa go’ilɛnade è, àlɛ taa’o í guu 
tɛɛɛ. À wa bua, ɔ̃ wá ɔ̃a yɔɔna kpàwà. Wa gɛ̃ wɛ̃lɛ pɔ ku aɛu ń wa 
tɔɔsuo, ɔ̃ wa filia dafu lù wá dà. Wa ka Saabãnda lɛɛlu kɛ̃ɔkwi, ɔ̃ 
Yesudeɔ gbãakpàzi aa wá yaaekɛ̀. Aluna kifɛ̃nɛna dɛ̀, à wá 
yaaekɛ̀o, ɔ̃ wa i we gumaaũ. Beewa wɛ̃lɛ gusɔɔdeɔ ì nibɔɔkɛ. Kɛ́ gu 
dɔ̀, ma bɛbɛ wɛ̃lɛu, ɔ̃ nɛɔ tɛmazi dasidasi, aai baapua e ń wɛ́o 
yãao. 

Wá wɛ̃lɛgɛa guu wa yã pɔ gbɛ̃e dɔ̃ yãao kɛ̀̃ wá lá guu. Wá Kɛ̃aɔ 
ń Sãngaɔ wɛ̃lɛɔ dɔ̃ sa ń ń dasi lɛo. Wa Kɛ̃aɔ ń Sãngaɔ yãɔ sɛ̀ wá ka 
láu dasi, wa ń fĩɔ sɛ̀ ń wá yãsɛbɔo lɛɛlu do ń wɛn baakwio. Buiyã 
pɔ lɛ gaɔ, a maa wàɔ ń yãɔ kɛ̃ láu, mɛ Kɛ̃aɔ ń Sãngaɔ Yesu yã ni vi.̃ 
Dɔnlɛ pɔ wá gbɛ̀a ń Ɛnio à gɛ̀̃gɛ̃ à kà mɔ soolo, mɛ́ a yã i taa’oo. 
Ãma ma zɛo kɔ mà Bibeli laeɔ lilɛ ń buipiɔ yão. Levi ń mapio wa 
gɛ buipiɔ wɛ̃lɛɔ guu gɛ̃n pla, a sɛ̃ia zuɛ̃ 2010, a plaade zãnvie 
2011. Ma gbɛ̃naeɔ mɛ́ wɛ̃lɛpiɔ gɛa fĩabò. 

Zãvie guu wa gɛ wɛkpalɛi Kɛ̃aɔ semai kɔ̃ɔzi, gbɛ́̃ɔn plaɔ ìɔ 
dɛ̃ɛka ń semai pɔ wà lɛsɔkpànɛ́ɔ Wekĩi wà ma gba zɛ́ mà zĩ pɔ 
malɛ kɛ yã’onɛ́, ɔ̃ má a zĩpi láɔ kpà Kɛ̃a dɔaanaɔwa, ɔ̃ aa ma 
saaukpà. Wa disiɔnɛɛɔ ń galamɛɛɔ dàalɛ. Zuɛ̃ 2011 wa nɔbɔɔ lá pɔ 
wá kɛ̀̃ ń Kɛ̃ao ń Sãngao kɛ̀̃, ɔ̃ wá kpaalɛ̀nɛ́ ń wɛ̃lɛɔ guu. Wa nɔbɔɔ 
lá ń naokɛa láo ń Yonasi láo kpaalɛ̀ lɔ. Má dɔ̃ kɛ́ lápiɔ gì zãwaaeɔ 
vĩ, ãma wa a yã kɛ̀kɛ gbɛzã ń ma buiyã zĩkɛnaɔ. 

Wa zɛo wà buiyã mɛn aaɔ̃de pɔ wì mɛ Busa láɔ kɛ lɔ. Bee yã 
zĩ’ũo, asa à bɔ̀kɔ̃wa ń Boo yãoɛ. Busa wɛ̃lɛe ku, wì mɛ Sãmbɛ, a 
Yesukpɛ vĩ, ãma pasitɛɛ kuo. Ma gbɛa Boo Yesudeɔwa aa gbɛ̃ pɔ a 
fɔ̃ zĩpi kɛ kpãsã we. A gɔɔ kà kɛ́ Boo Yesudeɔ ńzĩa misiɔ̃nɛɛɔ 
kpãsã. Misiɔ̃kɛkĩi ku kãi ń ń bɛo, Giisi busuzɔ̃lɛ ń Benɛo. 
Baonakpaa Ɛfaaɔnɛ zɛ́ vĩ Leviɛ ń mapioo. Giisideɔ wà dìlɛ gbɛ̃ pɔ 
ń buiyã zik̃ɛnaɔ ũ ń kyodanɛdeɔ, ãma tó aalɛ e wa mɔ ń lilɛi 
Yesudeɔ ũ, dɔ̃ aai wá gba zɛ́ lɔo. Ayãmɛto wa naɛ dãɔwa aa mɔ 
buba wá pɔ gãu.  

Wɛ̀̃ 2012 guu, ma gbɛ́̃ɔ dìlɛ Kɛ̃a ń Sãngao ń Busao lalilɛnaɔ gãɔ 
ũ. Kɛ̃a zĩkɛna mɛn plaɔ dɛ Yesudeɔ ũ, gbɛ̃ kĩniɔ pii Ɛfaaɔnɛ.  Aalɛ 
buiyã zĩkɛmanɔ à kà wɛ̀̃ pla ge aaɔ̃ kɔ. Gɔɔ bee má ku Looloo 



Batisiɔ Yesukpɛ ua e tia, ãma lá Ɛfaaɔ laaikpalɛa weo, wa ta Kɛ̃aɔ 
wɛ̃lɛ pɔ wi ̀ mɛ Tunga Bage guu. Giisi misiɔ̃nɛɛeɔ ku we, ɔ̃ aa 
gbãakpàwázi. An kĩnakɛkĩiɔ bui doũ ń gbɛ̃pii pɔo, mɛ́ aa ku 
wɛ̃nkpɛ. Tunga Bage zà̃ ń Benɛoo. 

Ma zĩpi zɛkàlɛ kɛ́ bui mɛn aaɔ̃piɔ lɛ zĩkɛ ń kɔ̃o, ɔ̃ baade ì 
yãdada buiyã pãleɔ kĩi. Buipiɔ yãɔ ń ń galamɛɛo bɔ̀kɔ̃wa, ãma aali 
kɔ̃ yãmao. Ma buiyãpiɔ pɔlɔzee zɛkàlɛ wɛ̀̃ sɔo pɔ ũ, mɛ́ a ɔ̃ablea 
fɛ̀lɛ Ositalalii dɔla ɔaasɔsɔo lɛɛ ɔaa do. Wɛ̃piɔ zãnguo wá buiyã pɔ 
aalɛ gapiɔ Bibeli zĩkɛ̀, wa a aaɔ̃de lìlɛnɛ́. Mi gɛ Giisi wɛ̃ ń wɛ̃o gɛ̃n 
plapla, mi ãsɔ̃a soolo kɛ we. Ma lɛdoũkɛ̀ ń Wikilifio, ɔ̃ gãlipi a 
kɔ̃kpaalɛ fiãbò, à dɔ̀malɛ ma Giisi vizaa è. Giisi SIM wɛtɛ̀ ma 
pɔlɔzeezi, mɛ́ Ositalalii SIM a ɔ̃a yã gɔ̀̃gɔ̃. 

Wikilifi gãlideɔ mɛ́ aaì Bibeli lilɛ buiyã n buiyão dasi dɛ gãli 
pãleɔla. Wɛ̀̃ 1993 guu aa è tó aai gɛ wãawãao, zĩpi a laa Yesu mɔa 
ãao. Ɔ̃ aa zɛ̀o wà yãdada buiyã’onaɔnɛ aa lalilɛzĩpi kɛ ńzĩa, i kɛ 
baapuaɔ no. Pɔlɔzeepi dàalɛ ń buiyã mɛn kwiɔ, baapuaɔ lɛ dɔnlɛ ń 
yãdaanɛo ń wabikɛao ń ɔ̃ao ń lɛdamadeɔ. Wɛ̀̃ 2002 guu pɔlɔzeepi 
buiyãɔ ɔaa do lè. Wɛ̀̃ 2017 guu, buiyã pɔ wàlɛ Bibeli kɛɔ kà 1466. 
An wɛdɔi wɛ̀̃ 2030  Bibeli lalilɛnaɔ ku buiyã pii guu.  

Ma gbɛ̃na vĩ Wikilifi gbɛ̃ ũ. Aapi mɛ́  pɔlɔzeepi yã’òmɛɛ. Kɛ́ ma 
gɛ ń kĩi sɛ̃ia, i zɛkɛo, asa baapuaɔ ì pɔlɔzeepi zĩkɛ wɛtɛinaɔ ũɛ. Ɔ̃ 
wà mɛ̀ mà gɛ Kaiti  kĩi. Ɔ̃mɛ zĩkɛ̀ Giisi wɛ̀̃ dasiɔ guu, mɛ́ à galamɛɛ 
dàdamɛɛ wɛ̀̃1968 guu. Nɔɛpi è zip̃i kɔ̃sìmanɔ, asa má fɔ̃ màɔ dɛ 
buiyã mɛn aaɔ̃piɔ lilɛnaũ  ń a wɛtɛinao pii. 

Sãnga yãlilɛnaɔ taa’ò kiloo ɔaado ń blakwio bɔa Yaawili mɔa  
Tunga Bage. Lá aa dɛ mɛtuluɔ ũ, mi gɛ Giisi an kãmabogɔɔ, kɛ́ wà 
e zĩkɛ sãnu. Lá ma zĩkɛnaɔ dɛ Ɛfaaɔ ũ, wá dàalɛ ń Daalɛa láo, bee 
gbɛa Yaasiɔ lá ń Yonasio. Ma Boo lápiɔ  lil̀ɛ Kɛ̃a ń Sãngao ń Busao 
ũ za ma bɛ Osatalalii, ɔ̃ wapii wa wɛtɛ̀i ãsɔ̃a soolo pɔ má ku Giisi. 

Taa’oa Giisi busuu liɔ àao. Wɛ̃e guu ma bɔ Gyɔsi, malɛ gɛ 
Yaawili. Wa taa’ò kiloo 850, wa gɛ̃gɛ̃ zɛ́ guu lɛɛlu kwi taa. Polisiɔ 
ń sosaɔ wá zɛ dodo gɛ̃n bla. Lá wa gbɛ̃piɔ è zɛ́u, ì wá laai kpalɛ. Fɔ 
pɔ aaì kpawán kɛ: Ń gudɔo! Ń kɛ̀! N bɔ maa? Lá n daɛɔ bɔi? Gɛ̃n do 
ɔ̃ wa gbɛ̀a, bɔ́ mɛ́ dà sakili guui?  

Malɛ seakɛ zĩkɛa Zãa baona láwa ń ma gbɛ́̃ɔ. An sɔu mà wà ma, 
Yesu ò á doũ ń Mae Luaoa? Ma bilikɛ̀ pãɛ. Zãa lɛɛ swaaɔ̃ lilɛa ń 
Kɛ̃ayão gbɛa, Musa mɛ̀: Se mɔ̀wɛ̃ɛ ń gupuao. Ãma zĩeɔ wi yã e ń 



wá Ɛfaa zĩkɛnaɔ. Zĩewa Sãngaɔ è wa ko dɛ̀ wà fãanɛ pɔbleo, ɔ̃ aa 
mɛ̀ wa fɔ̃ blɛpi bleo, asa Yesudeɔ mɛ́ dɛ̀, mɛ́ aai o bisimilaaio. 
Sĩana guu Kulani ò wasawasa Yesudeɔ blɛ maaɛ aa ble, ãma Ɛfaa 
dasideɔ lí fɔ̃ Kulani kyokɛ̀ wa dɔ̃o. Yã pɔ wì onɛ́ an lousisikpɛu ɔ̃ 
aaì zĩkɛò. 

 

Zãa baona lá lilɛa Kɛ̃a ũ 

Zĩ pɔ Giisi misiɔ̃nɛɛɔ lɛ kɛ kɛ̀ kɔɔũ. Busu pɔ salia ikoyã kuu, 
sema ǹyɔ̃ɔ laai vĩ ń yã’oao. Bee mɛ́ tò vĩa Kɛ̃a Yesude sɛ̃iaɔ kù̃, ɔ̃ 
aa ɛ̀a gɔ̀̃ Ɛfaaɔ ũ. Ãma gɛa kiloo sɔo e Benɛ, wɛ̃lɛ pɔ wì sisi Tunga 
Nɔma kuu, salia ku weo, gbɛ́̃ɔ laai kpalɛa we. E màɔ mɔ, Yesudeɔ 
gɛ̀ Tunga Nɔma aa Yesu Nazalɛti sinimaa kɛ̀ ń Kɛ̃a yão. Gbɛ̃ pɔ 
dɔ̀ńlɛ tɔ́n Isiaka. À gɔ̀̃ Yesude ũ gbɛzã, ɔ̃ à Yesukpɛ dɔ̀ a bɛ. Kɛ́ bee 
kɛ̀ fɛ̃nɛũ, Batisi misiɔ̃nɛɛɔ kpɛ́ pãle dɔ̀. Isiaka ń a daũna Abulaaio 
ku ma buiyãlilɛnaɔ gã guu. Batisiɔ kɛa pasitɛɛ ũ yãdàdanɛ́, 
Yesudeɔ kà we tia gbɛ́̃ɔn bla. Busa wɛ̃lɛ pɔ wì mɛ Sãmbɛ yesukpɛ 
vĩ, ɔ̃ Levi nɛ Yohanu ku we pastɛɛ ũ, àlɛ ń gɛa aɛ wɛɛlɛ. Sãnga 
wɛ̃lɛe Yesukpɛ vĩ gĩao. 

Mili bilikɛ ma kua aafia yã musu Giisio. Giisi gu kaideɔ ku, ãma 
gu pɔ malɛ zik̃ɛu kɛ̀ sãɔ. Ma kua lan beleɔwa dɛmɛɛ ài ũ, bee gbɛa 
ma Boo yãmà. Tó ńlɛ gbɛ́̃ɔ buiyã’o, wì mɛ n bɔ ń guuɛ. 



Boko Halamu bɔɔlɛ mɛ̀ gia ãnasaa kyoi. Boko mɛ́ kyo ũ, halamu 
mɛ́ tɛ̃ ũ. Boko Halamuá Ɛfaa zĩkanaɔ gãliɛ, aa ku Giisi gugbãntoo 
oi ń Kamɛluuo ń Nizɛɛo ń Bukinaao ń Malio. Aa ye busupiɔ gɔ̃ 
Ɛfaaɔ pɔ ũ ń salia ikoyão. Aaì Yesudeɔ dɛdɛ, aaì tɛsɔ̃ yesukpɛɔwa. 
Wɛ̀̃ 2011 guu, Boko Haramuɔ gbɛ́̃ɔ dɛdɛ Giisi gbɛ̃n 450, wɛ̀̃ kĩniɔ 
pɔ mɛ dɛa. Za gɔɔ pɔ aà daalɛ́ wɛ̀̃ 2001 guu, aa gbɛ́̃ɔ dɛ̀dɛ 30.000 , 
mɛ́ gbɛ́̃ɔ baalɛ̀ miliɔ̃ pla ń kĩinio.  

Kɛ́ má ku Tunga Bage, wìli to vĩa ma kũo. Aa zĩ pɔ misiɔ̃nɛɛɔ lɛ 
kɛ saaukpà. Wɛ̃lɛ kia pɔ kɛ̀ na wá kua wewa. Ãma gɔɔ ń gɔɔo Ɛfaa 
pãsĩ pɔ lɛ gɛ̃ zɛaɔ ìɔ yãgbɛai wà mɛ: Bɔyãi wa tò misiɔ̃nɛɛɔ ku á 
wɛ̃lɛui? Ɛfaa dɔaanae ìɔ mɔ wá bɛ mɔɔmɔɔ, ɔ̃ wálɛ e à mɔ̀ wá 
asiigwaiɛ. Zĩeɔ à yãkeletà̃ wá yã musu. Ń beeo à Bibeli kpaalɛ̀wɛ̃ɛ 
gbɛ́̃ɔnɛ mɛn ɔaa do. Má mà wà mɛ̀ Ɛfaa waasokɛnae yã’ò Bini Kɛbi 
lousisikpɛuu à mɛ̀, Dr Rossá gbɛ̃ pãsĩɛ, àlɛ gbɛ̃pii da Yesu zɛu. 
Wɛ̃lɛ limaũ ku lɔ, àlɛ lɛda gbɛ́̃ɔwa aa laaika, asa wálɛ Bibeli lilɛ ń 
buiyã ũ kɛ́ ń nɛɔ ń ń tɔũnaɔ gɔ̃ Yesudeɔ ũ. Wa lɛkpàaĩ wa zɛò 
masu Yesu baonakpao. Baapua kua Giisi gugbãntoo oi liɔ ulɛao, a 
maa mà laaidɔ ma zĩwa. Buiyã zĩkɛnan ma ũ, sema mà láɔ lilɛ, mí 
kyoda gbɛ́̃ɔnɛ. 

Wɛ̀̃ 2014 guu ma zɛò má kpɛ́ maa dɔ Tunga Baze, mí e mà 
gɔɔdɛ we dɛ yãaa. Má ye wulɛkĩi maa ń galasiɛɛ nɛnao ń 
televisĩɔɔo ń kilimatisɛɛo guwãa yãi. Má ye lɔ panɔɔ solɛɛ, a 
kɔ̃vɛɛtisɛɛo ń a batelio. Yãpi kɛ̀ CAPRO misiɔ̃nɛɛ Gyɔliɛ na, ɔ̃ à 
gbɛ́̃ɔ wɛ̀ɛlɛ, aa kpɛ́pi dɔ̀ gɔ̃ɔ cfa miliɔ̃ pla 

Bɔa Ositalalii ma gɛ Pɔlu gwai Ãngeletɛɛ, ɔ̃ ma govua sɛ̀ ma gɛ 
Gyosi. Wekiĩ ma panɔɔ sɔlɛɛ lù mɛn pla ń glasiɛɛo ń vãtilatɛɛo ń 
mɔtɛɛo. Kɛɛ sɛ̀ sùò Looloo. Ma kɛɛ bazee wɛ̀ɛlɛ à asopiɔ sɛ̀mɛɛ 
Tunga Bage zɛ́ vãi guu gɛa ń suao gɛ̃m pla. Tɛde gbɛ́̃ɔn plaɔ gɛ̀ ma 
kpai panɔɔpiɔ ń pɔkĩniɔ kaka yãi, ɔ̃ aa wá ua kpɛ́ mɛn soolo  gbà 
filia. Kai! Wá filia vĩ sa ń kunaa tɛ́o fãanɛ ń gwãasĩnao. Bee kɛ̀ na 
maamaa. 

Ma mɔ ma mɔ siiɔ̃ kɛ̀ we, ɔ̃ ma gɛ Nɔɛli kɛi ma bɛ e ãsɔ̃a soolo, 
mí gbasa ɛa su. Ãma kaa bɛ, ma zɛò ma gɔ̃ we mɔ soolo. Sɛ̃ia 
Tunga Bage guwãa dɛ Sɛ̃wãaa, atɛ̃sa za Fevilie e mɛ guu. A 
plaade, zĩ ku dasi pɔ má fɔ̃ mà kɛ bɛ mazĩa, Bibeli láɔ lilɛa ń 
disiɔnɛɛ zĩo. A aaɔ̃de, lá wa òmɛɛ yãa màɔ ku kilikili, má fɔ̃ mà 
bɛbɛ maamaao. Bee gbɛa malɛ e ma kilimatisɛɛ a fɔ̃o, a gbãa i kao. 
Beewa wɛ̀̃ 2014 guu n wɛ̀̃ 2015 guuo ma mɔ soolo kɛ̀ Tunga Bage, 



ɔ̃ wa Bibeli láɔ lilɛzĩ làa ń buiyã mɛn aaɔ̃piɔ ń disiɔnɛɛɔ lɛ, baade 
yã vĩ mɛn ɔaasɔsɔo lɛɛ sɔo. 

Tɔ́ pɔ wá kpà Diiɛ ń Busa yão mɛ́ Zɔde ũ. Bee kɛ̀mɛɛ gbãa. Wa 
tɔ́ pãle wɛ̀ɛlɛ, wi eo, sema Gbɛ̃zɔ̃ɔ. Bee sɔ̃ i kɔ̃sɛo. Bee gbɛa wálɛ 
Isaia 1:2 lilɛ ń ń buiyão, gu pɔ à mɛ̀: Zu a Dii dɔ̃. Ɔ̃ Busa zĩkɛnaɔ ya 
pãle è, aa mɛ̀, deke mɛ́ pɔde ũ. Kɛ́ wa idàda yãɔwa wá è bee a fɔ̃ 
kɔ̃sɛ ń Diio. Wa ɛa wa Dii lìlɛ ń Sãngao lɔ. Yãa aa ò Kpana, ɔ̃ wá lìlɛ 
sa, Baanaje, ń Booo sɔ̃, Bɛde. 

Gɔɔewa wɛ̀̃ 2013 guu ma kɔ̃’è ń Kɛ̃a ɛwaasona Yesudeeo, aà 
tɔ́n Sanusi, à wɛ̀̃ bao plasai vĩ, ɔ̃ ma aà sɛ̀ blɛkɛna ũ. Gɔɔpii ì blɛkɛ 
gbɛ́̃ɔn siiɔ̃ e kwi, ɔ̃ má è a dɛ zĩkɛn maa ũ. Ì pãmpo í tɔ, ì ma 
pɔkasɔ pi, mɛ́ ì ua waa.  

 

 

Ń kyokpɛnɛ gbɛ̃nɛɔ gbɛ̃zɔ̃ɔ Sanusio Kpaau 

Yesudeɔ ku ulɛa Tunga Bage. Wà ń gbɛ̃eɔ da’ilɛkɛ̀ gwã wɛɛdo. 
Gbɛ̃ mɛndoe i ̀ mɔ fɔkpaia, ɔ̃ zĩewa ń à mɔ̀ ń a gbɛ̃na pɔ à Yesu 
yã’òɛ̀o. Aà ãnsueɔ mɛ̀ wa aà nɔ siwà aà Yesudekɛ yãi. Dũnia kua 
zĩ’ũ yesunaaikɛn sɛ̃iaɔnɛ. Ma a baomà wà mɛ̀ ECWA misiɔ̃nɛɛɔ 
wabikɛkĩiɔ vĩ Sãngaɔ guu, mɛ́ an gbɛ̃eɔ nɔsɛlìlɛ. Beeá yã naɛ, ãma 
mi fɔ̃ mà a sãasã dɔ̃o.  

Àmɛliki misiɔ̃nɛɛɔ mɔ̀ Luabaakuańnɔ Gbɛzã lá pɔ wá lìlɛ yãsɛi 
odioo guu. An gãli wi ̀mɛ Luanaaikɛa ì bɔ yãmaau. Aà Boo láɔ yã 



sɛ̀ Sɛ̃wãa yãa, mɛ́ aa Boobao ń Bisão láɔ yã sɛ̀ Kaama. Wa 
matelaaɔ lù, kɛ́ wà yãsɛkĩiɔ kɛò lɛɛ aaɔ̃. Ń panɔɔ pɔ má lùɔ tɛ́o aa 
zĩpi kɛ̀. Wɛ̃ pɔ tɛi guu Wikilifi gbɛ́̃ɔ bɔ̀ Gyɔsi, aa mɔ̀ Luabaakuańnɔ 
Kaau lá pɔ wá lìlɛɔ yãsɛ̀. Bee gbɛa aa Boo ń Boobaoo ń Bisãao láɔ 
yã sɛ̀ lɔ. Ma MP3 lù Kanada mɛn ɔaa pla ń basɔo, ɔ̃ wà yã pɔ wa 
sɛ̀ɔ dàu ń Boo lɛɔ. Pasitɛɛɔ ń misiɔ̃nɛɛɔ MP3 piɔ kpaalɛ̀ buiyã mɛn 
soolopiɔ guu. Oodioo pɔ wa sɛ̀piɔ ku ɛ̃ntɛnɛti guu lɔ, gbɛ̃ mɔ 
pɔɔtabu maa vĩ, a fɔ̃ ma. Ma zi ̃yà̃a Tunga Bage utu 2016 guu. Ma 
Bibeli láɔ lilɛa pɔlɔzee gbɛzãna yà̃a desãmba 2017 guu. 

Gɔɔ pɔ malɛ laɛ bee kpaalɛa gbɛ̃zã kɛ̃ 2019 láa guu, malɛ 
laasookɛ̀ má wɛ̃lɛɔ kɛɛlɛ lɔ Benɛ busu mí gbasa kãmabo. Malɛ ua 
sa zɔ̃ɔe luee kɛ̀ inivɛɛsitee saɛ Kpaau, gugbãntoo oi kyonɛ gbɛ̃nɛɔ 
mɛ ku we lán gbɛ́̃ɔn baowà Yesudeɔnɛ. A ń dasideɔa Booɔnɛ̀ gbɛ̃n 
sɛ̃iaɔ ú we. Aalɛ ua ɔ̃akpào, ge filia ge imiá. A ń baade ìa pɔblea 
wɛɛlɛ, taa’oa ń ɔ̃a blea pãleɔ. Tó gbɛ̃e kyo ì taa’oo ì gowe à gubɔ 
gbɛ̃pãleɛ. Bee gbɛa tó aà lisãsi(licence) e aai gukpà gbɛ̃pãleɔ wà. 
Kɛ̃a ɛwaasona Sanusi pɔ dɛ ma blɛkɛna ũ ma kua Afilika wɛ̀̃ sɔoɛ 
beeɔ guu mɛ́ uapi gbɛ̃ zɔ̃ɔ ũ. À fɔ̃ zĩpikɛ̀, ãsɔ̃a pii guu aài Lua yã 
waaipá ń kɔ̃o. 

Wɛ̀̃ 2017 guu ń wɛ̀̃ 2018 guuo ma gɛ Benɛ mɔ plapla, mi gɛ 
Giisi lɔo. Wa lá nɛnaɔ dasikù̃ mɛn ɔaasɔsɔo lɛɛ siiɔ̃, ɔ̃ wá kpà̃sã 
Kɛ̃anɔnɛ ń Busaɔ ń Sãngaɔ ń Boobaoɔ. Akalaɔ ń Bibeli láɔnɛ ń 
naokɛlao ń nɔbɔ láɔ ń aafia láɔ ń disiɔnɛɛɔ. Bibeli lá pɔ wa lìlɛ 
Tungan Bage buiyã mɛn aaɔ̃ɔ guu, wá dà odioo guu pii mɛn ɔaa 
pla ń basɔoo, wá kpà̃sãnɛ́ gu ń guo.  

Ai pãle gɛ̀̃ lɔ, misiɔ̃nɛɛ pɔ ku Bukina lɛkpãsãkɛ̀mɛɛ à mɛ̀ á fɔ̃ 
Bibeli lá pɔ má lil̀ɛɔ kɛkɛ pɔɔtabu pɔ ũ ń wá buiyãɔ pii. A ye kɛwɛ̃ɛ 
pãɛ, kɛ́ gbɛ̃ pɔ pɔɔtabu gbɛ̃nɛ vĩɔ fɔ̃ ń pɔ sɛ ɛ̃ntɛnɛti guu. Boo pii, 
gɔ̃ɛɔ ń nɔɛɔ, Yesudeɔ ń Ɛfaaɔ pii, aa zɛ vĩ sa à Bibeli kũa ń 
pɔɔtabuɔ guu ń ńzĩa buiyão, ń Boobauɔ lɔ, ń Bisãɔ ń Busaɔ ń Kɛ̃aɔ 
ń Sãngaɔ. Pɔ pãle pɔ wa fɔ̃ sɛ ɛ̃tɛnɛti guu ku lɔ, wì mɛ Bible.is. Ń pɔ 
beeo gbɛ́̃ɔ fɔ̃ Bibeli yãma ń swão ń ń buiyão. Boo Yesudeɔ gbɛ́̃ɔn 
basɔo guu, gbɛ́̃ɔn baakwi mɛ́ pɔɔtabu vĩ tia, mɛ́ aalɛ kãfĩ, mɛ́ 
gbɛ́̃ɔn kwi pɔɔtabu gbɛ̃nɛ pɔ a fɔ̃ zĩpi kɛ vĩ.  

 

 Pita ń Seo an bɛ bãnɔɔlɛkĩi 

Bee gbɛa, Luku Baona lá pɔ wa a video kɛ̀ yãa à kà wɛ̀̃ bao ń 
Booo ń Boobaoo ń Bisão, wà videoopiɔ kɛ̀kɛ, ɔ̃ a wɛ́ ń a lɔɔo kɛ̀ 
maa dɛ yãaa.  Wa fɔ̃ lu tia videoo CD ũ.  



Wɛ̀̃ 2017 guu ma kpɛ́ zɔ̃ɔ lueekɛ̀ Kpaau, a zà̃ ń iniveesitɛɛoo, kɛ́ 
Yesude kyonɛɔ e wàɔ ku we gbɛ́̃ɔn bao. An daside Booɔnɛ. An 
maeɔ i e iniveesitɛɛkɛ̀ yãao. Mi kpɛpi fĩabonɛ́ ń tɛ́o ń ío. An pɔblea 
ń ń zɛ́ ɔ̃ao ń ń iniveesitɛɛ ɔ̃ao dɛ ńzĩa yã ũ. Aaì kɛ màa wɛ̀̃ pla. Bee 
gbɛa lɔ mi ɔ̃akpa an baadewa fɔtɔ basiiɔ̃siiɔ̃ wɛ̃ ń wɛ̃o ń kyonɛ pɔ 
ku Kotonuɔ gbɛ́̃ɔn kwi. Sanusi mɛ́ kpɛ́pi gbɛ̃zɔ̃ɔ ũ. Laaide dɔɔdeɛ, 
mɛ́ ì Bibeli kyokɛ kɛńnɔ ãsɔ̃a ń ãsɔ̃ao. Ì fĩabonɛ́, ì pɔ pɔ ɔ̃ɔkpàɔ 
kɛkɛ, ì to yãpii bɔ nana. Sanusiá ma kpaasiaɛ wɛ̀̃ sɔo. Tó ma gɛ 
Benɛ, ì mɔ àɔ ku manɔ, ì blɛkɛmɛɛ ń ma zĩkɛna pɔ an dasi kà 
sooloo. Ma aà lisãnsi ɔ̃a fĩabò ǹ master pɔ àlɛ kɛ tiao, mɛ́ mi aà 
gwa. Ma kyonɛɔ kpɛ́pi gbatà wɛ̀̃ 2020 guu. 

Wɛ̀̃ 2016 guu Pɔlu ń Katio bɔ̀ Ãnglatɛɛ, aa mɔ̀ zɔ̀̃lɛ Ositalalii ń ń 
nɛnɔɛnaɔ Sofi ń Edɛnio. Pɔlu gɔ̀̃ Bibeli kyokpɛ pɔlɔfɛsɛɛ ũ, ɔ̃ wɛ̀̃ 
2019 guu à gɔ̀̃ dilɛtɛɛ ũ. Nɔɛli gɔɔ ma bɛdeɔ kà̃aa ma bɛ mpii. Za 
gɔɔ pɔ ma ka wɛ̀̃ baaɔ̃kwi ɔkitɔba wɛ̀̃ 2010 guu, wi kãaa màa piio. 
Za gɔɔ bee ma tɔũnaɔ kà̃fĩ gbɛ́̃ɔn sɔo.  

Pita na, Sali, ì dɔ lɛɛyianaɔlɛ a bɛ busuu, ɔ̃ à bɔ̀ ń lɛɛ bui maao, 
wì mɛ Gippsland Jersey. Aà gbɛ̃do zuɔ vĩ mɛn ɔaa do ń basɔoo, mɛ́ 
aaì ń lɛɛ ka kpaanaɔ guu, aai yia feelikpɛɔ guu dasi. Aaì lɛɛpi ài 
kĩni kpa zude taaside pɔ pɔsia vĩɔwa. Sali ãia vĩ maamaa ń 
laataao, mɛ́ a dɛ ãmbaao ũ, ì baokpa ɛ̃ntɛnɛti guu. À zɔ̃ɛ ɛlɛ wɛ̀̃ a 
bɛwɛ̃lɛu, ɔ̃ à ɛlɛ pãle wɛ̀̃ nɛɔ pɔ ũ. Nɛɔ mɛ́ i ̀mɔ ń ń maeɔ buapɔɔ 
aaì yia. An maeɔɔ ìɔ ku we aa ɔã yãgɔ̃gɔ̃. Zĩ pɔ àlɛ kɛ mɛ́ tò wàɔ dɔ̃ 
kɛ́ zudeɔ pɔsia vĩ dasi, ɔ̃ gonati aà zĩ wɛbɔa è, ɔ̃ aa aà dìlɛ an aafia 
gãli gbɛ̃ mɛn do ũ. Ɔ̃ wà aà zĩ̀ Sini busu ń Paiba busuo ń nɔɛ pãle 
bee taaɔ. Zude pãleɔ nà Sali ń aabɛ̃doowa, ɔ̃ an lɛɛyiazĩ lɛ gɛ aɛ 
maamaa. 

 



 

Kpɛ oi: Sali, Pita, Naomi ń Malio, Ãndele,  
Nɔee, Se, Pɔlu, Matie, Lɔzi 

Aɛ oi: Ɛva, Bili, aà kpɛ Maxi, Lubɛni, Hadasɔ̃, 
Kaiti ń Ɛdɛnio, Sofi, Tɛsa 

 

Wɛ̀̃ 2015 guu Levi nɛ Yohanu pɔlɔzee dàalɛmɛɛ Kɛ̃aɔ ń Sãngaɔ 
ń Busaɔ guu. À  zɔ̀̃lɛ Sãmbɛ pasitɛɛ ũ. À dàalɛ ń Sɛ̃ideɔ ń 
Sãmbɛdeɔ ń Gilanzaanadeɔ gbɛ́̃ɔn baaɔ̃. Ì yãdadanɛ́, ì fɔtɔ blabla 
sɛ̃anɛ́ dɔnlɛ ũ, ɔ̃ an daside buapɔɔ è lɛɛ pla dɛ yãaa. Wɛ̀̃ 2016 guu 
à gbɛ́̃ɔ sɛ̀ baswaaɔ̃, Busaɔ basoolo, Kɛ̃aɔ baaɔ̃. Wɛ̀̃ 2017 guu à 
yãdàda Kɛ̃aɔnɛ gbɛ́̃ɔn baswaaɔ̃ bɔa wɛ̃lɛ mɛn siiɔ̃ guu. Ɛfaaɔnɛ pii, 
ɔ̃ wálɛ wabikɛ Luawa zĩ bee à ń sɛ ń taasikɛa musu, aai dɔ̃ kɛ́ 
Yesudeɔ yeńzi. 

Ma kɔ̃’è ń ɛwaasonaeo Sɛ̃wãa, aà tɔ́n Abu. Aà mae kɛ̀sai, gɔɔ pɔ 
a bilao, ɔ̃ wà aà gwà Ɛfaaɔ guu. Aà fɛlɛkaayã guu, aaì gɛ Luu wɛ̃ ń 
wɛ̃o Tãasia gbagbai. Aà tãan we. Ì koda sɛ à gɛò tãagbagbana kĩi. 
Tãagbagbana pi ì kodɛ à a ɔu fãfã ń a kãɔ, ɔ̃ ì gbɛawà aà baada 
Abugu. Ì ko gbáɔ kpa tãagbagbanawa, Abu ìa kĩni só, wi a keeɔ 
kpá nɛɔwà. 



Kɛ́ Abu kà wɛ̀̃ bao, ɔ̃ à nà mɛwãakɛawa, mɛ́ ìli i’o gwãasĩnao. A 
gbãao, ɔ̃ à zɛ̀ ń Tãasia gbagbaao. Àlɛ e a deziɔ pɔ i kɛwa nao, bee 
mɛ́ lɛ mɔ ń gyã dasio. Bee gbɛa à nà nanayaaa’oawa, àlɛ nana’o ń 
nɔɔsiaɔ, keeɔ zaa’ĩna, keeɔ sawa, ɔ̃ a è a mae mɛ́ lɛ a ya. Gɔɔewa 
àlɛ gɛ Kɔɔwia bɛziau, ɔ̃ à kpàaũ ń gbɛ̃o zɛ́ guu, ɔ̃ aà mɛ kɛ̀ sãii. A è 
gbɛ̃ ĩandeɛ. Aà mae gwana gɛ̀̃ igbɛlu guu kɛ́ à e à ɔ̃a e. Tó gbɛ̃ ku a 
guu sɔ̃, ì a daɛ gbɛ̃ mɛndo dɛɛ. Abu dɔ̀̃ azĩawa, ɔ̃mɛ a kũ, bee yãi 
alɛ gyãkɛ dasi, mɛ́ àlɛ nanayaaa’o. Ɔ̃ à bɔ̀ ua pɔ wà aà gwàu, a gɛ̀ 
kpɛ́ lueekɛ̀. 

Abu gbɛ̃na vi ̃Yesudee ũ, aà tɔ́n Yakɔbu, ɔ̃ à gɛ̀ wɛkpalɛiaàzi, à a 
yã’ĩaɔ dàu sìuɛ. Yakɔbu gɛ̀aànɔ yesukpɛu, à aà ɔ̀lɔ pasitɛɛɛ. 
Pasitɛɛpi ń yesukpɛ dɔaanaɔ wabikɛ̀ɛ̀ ãsɔ̃anɛna ń ãsɔ̃anɛnao e à 
gɛ̀ gbãgbãò wasawasa, ɔ̃ Abu Yesu sì a Suabana ũ. À da’ilɛkɛ̀, ɔ̃ à 
gɛ̀ Kɔɔwia, à Yesu yã’ò a gbɛ̃na Ɛfaaɔnɛ gbɛ́̃ɔn sɔo, ɔ̃ aa gɔ̀̃ Yesudeɔ 
ũ sɔ̃. Kɔɔwia bɛziapi ɔ̃ pasitɛɛ Blasiki Yesu baonakpàu kaau à kà 
wɛ̀̃ baaɔ̃, ɔ̃ wà yesukpɛ dàalɛ we sɛ̃ia ń gbɛ̃ pɔ aà Yesu naaikɛ̀ɔ. 
Ãma Kɔɔwi bɛzia Yesudeɔ bɔ̀ we aa gɛ̀ zɔ̀̃lɛ Sɛ̃wãa gɔɔ pɔ gonati 
zɔ̃ɛwideɔ kà̃aa we. Abu seela’oa yãi, Yesudeɔ dasikù̃ aa kà gbɛ́̃ɔn 
baakwi, ɔ̃ aa Yesukpɛ dɔ̀, aa pasitɛɛ è. 

Ma kua Ositalalii tia, ma laai ku yã mɛn aaɔ̃ɔwa: Ma daɛɔ ń 
Ɛ̃ndiɛ̃ kyonɛɔ ń lá pɔ malɛ kɛ̃o. Ma nɛ gbɛ́̃ɔn aaɔ̃ ń ma daũna Libio 
ku zà̃ ń ma bɛoo. Gɛa ń gwai kɛɛ guuá ka miniti baakwi taa, ɔ̃ mi 
gɛ ń gwai ãsɔ̃a plapla, mi oosi pɔbleńnɔ ń ma tɔ̃unaɔ. Aa zĩɔ vĩ 
dasi, a yãi ma gɛa wɛkpalɛińzi àa dɛ aa mɔa wɛkpalɛimazila. An 
blɛɔ ì kamagu. Gyaa ìɔ ku ado, atɛ̃sa tó aà daɛɔ ku aà kĩi kãio. Ma 
saabukɛ̀ ń Luao, ma nɛɔ ń ń naɔ ń ma tɔ̃unaɔ aafia pii, mɛ an yã lɛ 
gɛ aɛ maannɔ. Ma ua sɔ̃, má ku we ń Ɛ̃ndiɛ̃ kyonɛɔ gbɛ́̃ɔn soolo. 
Aaì fĩabomɛɛ mɔ ń mɔo. Mi tɛnisilɛ ń a gbɛ̃eɔ, mɛ́ mi ń kaliɔ ble. 

Miɔ ye láɔ kyokɛai. Za nɛfɛ̃nɛngɔɔ miɔ kyokɛ maamaaɛ. Má ku 
Benɛ ń Giisio wɛ̀̃ blakwi Bibeli lalilɛna ũ. Gɔɔ pii mapi ń ma 
zĩkɛnaɔ wálɛ Bibeli láɔ kyokɛ ń kɔmantɛɛɔ ń disiɔnɛɛɔ. Dɔ̃naɔ ku 
dasi, atɛ̃sa Yuda dɔ̃naɔ. Wì ɔ̃nɔ̃ dada láɔ guu, ɔ̃ mi pɔnakɛ an dɔ̃a 
yã musu. Gbɛ̃ pɔ li kyokɛoɔ ì kua dɔ̃awa, ɔ̃ an wɛ ì gɔ̃ siaɛ. 

Wɛ̀̃ bao guu lakɛ̃a ni gɛ̀̃magu, má ye mà lakɛ̃ kpala pɔ bɔ̀ Lua kĩi 
yã musu. Yesu a yã’ò mɔɔmɔɔ, ãma Yesudeɔ a yaasi dɔ̃o. Wɛ̀̃ 2011 
guu ma na lakɛ̃awa ma dũniablea yã musu, atɛ̃nsa ma 
misiɔnɛɛkɛyãɔ. Yãpiɔ pii ku yãa ulɛa ma mi’ulu guu, za gɔɔ pɔ má 
kɛ̀̃ sɔ̃, a ku ulɛa ma ɔɔdinatɛɛ guu. A yãi, ma gɛa Afiliki wɛ̀̃ 2017 



guu gbɛa, má è ma Bibeli lalilɛzĩ yà̃a, ma zɛ́ è tiasa mà a láɔ kɛ̃. Ɔ̃ 
ma lá mɛn plapiɔ kɛ̀̃: Kpala pɔ bɔ̀ Lua kii, ń Se Bɔɛna ń Boo 
Yesudeɔ. Ɔ̃ lá pãle bɔ̀ lɔ: Dũniaɛ bee laaa ń Mɛsii kibleao. Ma lápiɔ 
kɛ̀̃ wɛ̀̃ pla zãnguo. Wa lápiɔ dasikù̃ ń Giisi yão wɛ̀̃ 2019 laaawa. 

Kɛ́ ma gɛ Kpaau wɛ̀̃ 2018 guu ń 2019 guuo, kyonɛɔ dɔ̀malɛ, ɔ̃ 
wa lápiɔ lìlɛ ãnasaa yã ũ ń Booɔ lɔ. Kɛ́ má ku Benɛ 2019 guu, a dɛ 
ma mɔa Benɛ wɛ̀̃ blakwide anivɛsɛɛ ũ, asa ma ka Benɛ (Daomɛɛ) 
kaaukaau 6 zuiɛɛ 1969. 

Pɔna ìɔ o gɔɔpii: Se Bɔɛna ìɔ lɛlɛa gbáwa. Ge yã pɔ zĩna Pɔlu ò: 
Wá dɔ̃ kɛ́ yãpii ì bɔ maa gbɛ̃ pɔ ye Luaziɔnɛ, gbɛ̃ pɔ à ń sisi à ń sɛ 
lá àlɛ yawaɔ (Lom 8:29). Miɔ Lua saaukɛ gɔɔpii ń yenzi pɔ a vĩ 
manɔo, kɛ́ à ma sisi à ma suabà, à ma gba aafia ń pɔnao, mɛ́ à ma 
gba sɔ̃ mà wɛpɛ gu lɛsiɔ̃wa. Ma tɔ́ plaaden McCallum, ma dazi da 
bɛ oi daɛɔ tɔ́ɛ. Ma daɛpiɔ devizin we: Ì wɛpɛ gu lɛsiɔzi ge i ̀
yɔ̃/ɔkaka yãzĩ’ũɔwa.  

Má ye ma kuai, asa Lua naai vĩ à kɛ̀ zai. Ma zɛ́ è ma zĩkɛ̀ Afliki 
wɛ̀̃ blakwi. Gɔɔeɔ zĩ’ũ, ãma miɔ wɛdɔ yãmaai mɛ́ má Lua naai vi ̃
apii guu. Mi e yãa ma gɔ̃ Bibeli lalilɛna ge lɛngisiki ge disiɔnɛɛ 
kɛna ũo, ãma zĩ pɔ Lua dàmɛɛ mà kɛn we, mɛ́ aapi mɛ́ yã pɔ 
maawɛ̃ɛ dɔ̃. Miɔ ye zĩ pɔ malɛ kɛɔi: Galamɛɛ waaipaa, Luayã láɔ 
lilɛa ń baasia busu lɛnaɔ ń ma zĩkɛn deeɔ, disiɔnɛɛɔ kɛa, 
baonakpaa ń ɛwaasoɔ, Luayãdaanɛ́, Yesu gãliɔ zɛdɔa, laaidɔa ma 
daɛɔwa Benɛ ń Osatalaliio, kyonɛ gbɛ̃nɛɔ lɛa ń láo. A maa wà yã 
ya dũnia guu, yã pɔ a dɛ ɔ̃ala ge pɔblea ge ua maa. Yesu mɛ̀: Sĩana 
mlɛ oɛ́, gbɛ̃ pɔ a bɛ tò ge a na ge a vĩiɔ ń a daũnaɔ, ge a de ń a dao, 
ge a nɛɔ kpala pɔ à bɔ̀ Lua kĩi yãi, a ɛa bee taa e dɛ beea maamaa 
dũniaɛ bee guu, mɛ́ a aizãna e dũnia pɔ lɛ mɔ guu (Luku 18:29-
30). Ma a ài è, ɔ̃ Lua a a gawi limɛɛ zia. I kɛ dũniaɛ bee gawi no. 
Má gabɔ mɛ pɔ li gao e, míɔ dɛ Lua nɛ ũ, míɔ kible ń Kilisio e wɛ̀̃ 
ɔaasɔo, míɔ ku ń Luao ń Yesuo Yelusalɛũ dafu pɔ lɛ bɔ luabɛ e 
gɔɔpii. 

Ma kãmaboa guu miɔ kɔ̃’e ń ma nɛɔ ń ma tɔ̃unaɔ mɔɔmɔɔ. Ma 
Lua saaukɛ̀ kɛ́ aa aafia mpii. Aa Yesu naai vĩ kua gbɛ̃ pɔ aa Lua 
dɔ̃oɔ guu, gbɛ̃ pɔ aa pãkpà Luazi ń zɛ́ pɔ Yesu ɔ̀lɔwɛ̃ɛ kɛ́ wàɔ tɛ a 
iai. 

Bɔ́ ma wɛ́ aɔ dɔi tiasai? Dũniaɛ bee guu má dɔ̃o. Dé mɛ́ zia dɔ̃i? 
Ãma pɔ a mɔ dũnia pɔ lɛ mɔ guu fɛ̃a vĩo. Wekĩi, 



Gbɛ̃ pɔ ɔ̃nɔ vĩɔ aaɔ tɛkɛ lan musupɔɔwa. Gbɛ̃ pɔ aaì to dasi bɔ 
maapiɔ aaɔ ku lan saanaɔwa (Dan 12:3).  

Gbɛ̃ pɔ aa ńzĩa kpà Luawaɔ aaɔ ku ń guu. Lá a ku kɛ̃a Bibeli lá 
gbɛ̃zãwa:  

Aa wɛsiaàlɛ, mɛ́ aà tɔ́ aɔ ku ń mi’aɛwa. Gwãasĩna aɔ ku lɔo, 
gbɛ̃e bàa aɔ ku ń filia ge ĩatɛ̃ gupuaoo, kɛ́ Dii Lua a gupunɛ́ yá̃i. 
Aaɔ kible e gɔɔpiiɛ (Zia 22:4-5). 

 

 

 

Tia kɛwa Boo Yesukpɛɔ kà mɛn blasɔo. A keeɔ 

gbɛ́̃ɔ kà ɔaado ń basɔo lan kɛ beewa Fɔ̃wia. 

 

 


